
Inatsisartunut 

2015-imi ukiumoortumik nalunaarutiga Inatsisartut Ombudsmandiat pillugu I-
natsisartut inatsisaat nr. 8, 3. december 2009-meersoq tunngavigalugu matumuuna 
saqqummiuppara. 

Ukiumoortumik nalunaarut tamanut saqqummiunneqartussaavoq, Inatsisartullu 
ukiakkut nalinginnaasumik ataatsimiinneranni oqaluuserineqartussaalluni. Suliat 
nalunaarummi ilanngunneqartut oqartussaasut misissuiffigineqartut imminnut 
illersorlutik oqaaserisaat pillugit paasissutissanik ilaqartinneqarput. 

Suliat tamanut saqqummiussassanngorlugit toqqarneqartut ukiumoortumik nalu-
naarummi naqitatut saqqummersinneqartumi ilanngunneqanngillat, Atorfeqarfiulli 
nittartagaani www.ombudsmand.gl-imi atuarneqarsinnaallutik. Nittartagaq nutaa-
juvoq, immikkoortumillu nutaamik oqaatsit paasiuminartut atorlugit allagaalluni 
meeqqanut inuusuttunullu taakku uannut naammagittaalliornissaminnut periar-
fissaat pillugu saaffiginnittumik imaqarluni. 

Meeqqat inuusuttullu Ombudsmandimut naammagittaalliornissaminnut periarfis-
saqarnerat erseqqissarneqassasoq Inuttut Pisinnaatitaaffinnut Institutsip aamma 
Inuit Pisinnaatitaaffii pillugit Kalaallit Nunaata Siunnersuisoqatigiit “Kalaallit 
Nunaanni inuit pisinnaatitaaffii”-ni killiffik pillugu nalunaarusiami kaammattuu-
taat 3.4.3 nittartakkakkut nutaakkut taamaalillunga naammassivara. 

Ukiumoortumik nalunaarut uanga suleqatimalu ilisimatitsissutitsinnik apeqqutit 
aaqqissuussaanermut tunngasut pissutsillu inatsiseqartitsinermut tunngasut Kalaal-
lit Nunaanni Namminersorlutik Oqartussanut Kalaallillu Nunaanni kommuninut 
pingaaruteqartut pillugit allaaserisatut iluseqartinneqartunik taamatuttaaq imaqar-
poq. 

 

Nuuk, juni 2016 

 

Vera Leth 

1. Atorfeqarfimmi pissutsit nalinginnaasut 

1.1 Sulisut 

Knud Møller oqalutsitut/nutserisutut atorfimminit 2015-imi januarip qaamma-
taata naanerani soraarpoq. 

Maria Louise Mikkelsen fuldmægtigitut atorfimminit 15. februar 2015-imi so-
raarpoq. 

Taarsiullugu Lasse E. Risager immikkut siunnersortitut atorfimmi 1. april 
2015-imi atorfinitsippara. Lasse E. Risager Københavns Universitetimi inatsisileri-
tuutut kandidatinngorsimavoq. 

Anders Jørgensen inatsisilerinermi pisortatut atorfimminit 2015-imi julip qaam-
mataata naanerani soraarpoq. 

Taarsiullugu Kim Blokbo inatsisilerinermi pisortatut 1. august 2015-imi atorfinit-
sippara. Kim Blokbo Københavns Universitetimi inatsisilerituutut kandidatiuvoq. 

Atorfeqarfimmi 2015-ip naanerani uku sulisorineqarput: 

Inatsisilerinermi pisortaq Kim Blokbo 
Oqalutsit/nutserisut pisortaat Jørgen Hansen 
Immikkut siunnersorti Lili Rasmussen 
Immikkut siunnersorti Lasse E. Risager 
Fuldmægtig Katrine Rosenkranz de Lasson 
Fuldmægtig Sean Kamelarczyk Paulsen 
Oqalutsi/nutserisoq Bolette (Bula) Larsen 
Allatsi Alice Møller 

1.2 Angalanerit, tikeraarnerit misissuinerillu kiisalu nunanik allanik suleqate-
qarneq 

Folketingip Ombudsmandiata martsip qaammataani ukiunik 60-innguilluni nal-
liuttorsiornerani Københavnimi peqataavunga. 

Nunat Avannarliit Killiit Ombudsmandiisa Islandimi augustip qaammataani kii-
salu Københavnimi decemberip qaammataani ataatsimiinneranni peqataavunga. 

Atorfeqarfimmi sulisoq Sulisilluni Ajoquserneq pillugu Sullissiviup Avannaani au-
gustip qaammataani paasisitsiniaalluni umiarsuaaqqamik angalanerani peqataavoq, 
angalanerlu taanna Qaarsunit aallartilluni Kullorsuarmi naammassineqarpoq, taa-
maalillutillu illoqarfiit nunaqarfiillu 18-it tikinneqarlutik. Paasisitsiniaalluni anga-
lanermi tassani Sulisilluni Ajoquserneq pillugu Sullissivik, Meeqqat Illersuisuat 
kiisalu IKIU aamma peqataapput. 

Atorfeqarfik Højesteretsimi eqqartuussisunit 17-init taakku Kalaallit Nunaanni 
tikeraarneranni septemberip qaammataani pulaarneqarpoq. 

Atorfeqarfik Justitsministereqarfiup Atlantikup Avannaani immikkoortortaqarfiani 
pilersinneqarlaami sinniisunit novemberip qaammataani pulaarneqarpoq. 

2015-imi uku misissuiffigaakka: Angerlarsimaffik Uulineq tassungalu atasumik 
immikkoortortaqarfiit Suluppaluk Qiimanerlu, Angerlarsimaffik Aja immikkoor-
tortaqarfialu Nuummi Holbøllsvejimiittoq kiisalu Meeqqat Illuat. Misissuinerni 
taakkunani MIO - Meeqqat Pisinnaatitaaffiinik Sullissivimmit Meeqqat Illersui-
suata sinniisai kiisalu Ilaqutariinnermut, Naligiissitaanermut Isumaginninnermullu 
Naalakkersuisoqarfiup sinniisai peqataapput. 

1.3 Ombudsmandip pisinnaatitaanera 

Suliamik suliarinninnermi peqataasinnaassuseqannginneq 
Naammagittaalliuutinik pingasunik suliarinninnera unitsinniarlugu 2015-imi aa-
lajangerpunga, Inatsisartut Ombudsmandiat pillugu Inatsisartut inatsisaanni nr. 
8-mi, 3. december 2009-meersumi § 5, imm. 2 imaattunik oqaasertaqartoq inner-
suussutigalugu: 

“Suliami pissutsinik Ombudsmandip arlaannaannilluunniit illersuisuunnginneranik qu-
larutiginnilersitsinnaasoqarpat suliaq Ombudsmandip Inatsisartut Inatsisinut Ataatsimii-
titaliaannut nassiutissavaa, Ataatsimiititaliallu suliaq Ombudsmandimut taartaasartumut 
Inatsisartut qinigaannut suliassanngortillugu tunniutissavaa.” 

Suliat taakku tamanna tunngavigalugu Inatsisartut Inatsisinut Ataatsimiititaliaan-
nut ingerlateqqillugit nassiuppakka. 

Suliaq ataaseq (j.nr. 2015-811-0049) Polar Seafood A/S-ip naammagittaalliuutaa-
nut tunngasuuvoq, suliallu marluk (j.nr. 2015-702-0006 aamma j.nr. 
2015-803-0001) Kalaallit Nunaanni Sulisitsisut Peqatigiiffiata naammagittaalliuu-
taanut tunngasuullutik. 

Suliani taakkunani pissuseq uanga arlaannaannilluunniit illersuisuunnginninnik 
qularutiginnilersitsisinnaasutut isigisara tassaavoq uima ilaatigut Polar Seafood 
A/S-imi ilaatigullu Kalaallit Nunaanni Sulisitsisut Peqatigiiffianni siulersuisunut 
siulittaasuunera. 

1.4 Allanik suleqateqarneq 

2015-imi ukiumoortumik nalunaarummut ilanngussassaqanngilaq. 

2. Kisitsisit atorlugit takussutissiat 

Kisitsisit atorlugit takussutissiat sulianut Atorfeqarfimmi 2015-imi suliarisi-
masannut attuumassuteqartut tulliuttuni saqqummiunneqarput. Ukiuni nalunaa-
rusiuunneqartuni marlunni matuma siuliini kisitsisit sanilliussissutissatut aam-
mattaaq takutinneqarput. 

Suliat inaarlugit suliarineqartut amerlassusiat naammagittaalliuutit ukiup ingerla-
nerani takkuttut amerlassusiinut suussusiinullu ilaatigut ataneqarpoq. Atorfeqar-
fiup sulisoqarnikkut inissisimanera kiisalu ingerlatai allat piffissap sulianik suliarin-
ninnermut atorneqartup sivisussusianut taamalu suliat ukiumi pineqartumi inaar-
lugit suliarineqartut amerlassusiinut aamma sunniuteqarsinnaapput. 

Ilitsersuinerit naammagittaalliuutillu takkuttut amerlassusii Atorfeqarfiup kom-
muninut angalanerisa nakkutilliillunilu misissuinerisa amerlassusiinut kiisalu Ator-
feqarfiup tusagassiuutitigut eqqartorneqarsimaguni qanoq annertutigisumik eq-
qartorneqarsimaneranut aammattaaq ataneqarsorinarput. 

Ukiumi nalunaarusiuunneqartumi 2015-imi (1. januar 2015-imit 31. december 
2015-imut) naammagittaalliuutit tiguneqarsimasut tunngavigalugit sulianik ataa-
siakkaanik 83-inik pilersitsivunga, 2014-imilu sulianik ataasiakkaanik 114-inik 
pilersitsillunga. Taakkua saniatigut sulianik nammineerluni misissugassanngortita-
nik sisamanik aallartitsivunga. 

Innuttaasunit saaffiginnissutit tunngavigalugit 2015-imi 141-riarluni aammattaaq 
ilitsersuisoqarsimavoq. Ilitsersuinerit 2015-imi ingerlanneqarsimasut 2014-imi 
ingerlanneqarsimasunut 99-inut sanilliullutik 42-nik amerleriarsimapput. Sanil-
liussissutitut oqaatigisinnaavara 2013-imi 82-eriarlunga ilitsersuisimasunga. 

Suliat ataasiakkaat pilersinneqartut 2014-imit 2015-imut 39-nik ikileriarnerat ilaa-
tigut piffissami tassani innuttaasunit saaffiginnissutit tunngavigalugit ilitsersuinerit 
42-nik amerleriarnerannit illua’tungilerneqarpoq. Tamanna ilaatigut sulianik sulia-
rinnittarnerup allanngortinneqarneranut ataneqartillugu isiginiarneqassaaq, tassa-
nilu sulisutigut nukissatut atugassiissutinik sukumiisumik eqqumaffiginninneq 
aallaavigalugu ilaatigut tulleriiaarisarsimavunga. 



2. Kisitsisit atorlugit takussutissiat 
 

11 

Tulliuttuni suliat aalajangersimasumik suliarineqarsimanngitsut pillugit oqaatigi-
neqartunit ersertutut suliat suliarineqarnissaat Ombudsmandi pillugu inatsimmi § 
14, imm. 1 tunngavigalugu naleqquttuutitsinermik isiginninneq aallaavigalugu 
ilaatigut itigartitsissutigisarpara, suliallu taakku oqartussaasumut susassaqartumut 
tamatuma kingornatigut ingerlateqqillugit nassiuttarlugit. Uanga naliliinera unaa-
voq suliat taakku suliarineqarnissaat aalajangersagaq taanna tunngavigalugu siusin-
nerusukkut itigartitsissutigineqartarsimasut ilarparujussui iluatsittumik suliatut 
ilitsersuiffiusutut periaaseq sukkanerujussuaq atorlugu suliarineqarsinnaasut. Taa-
maaliornikkut innuttaasut sivisoorujussuarmik utaqqinissaraluat pinngitsoortinne-
qartarpoq, taakkua inatsiseqartitsinikkut innarlitsaalineqarnerat ajornerulersin-
ngikkaluarlugu imaluunniit allatigut ajornerusumik inissisimalersinngikkaluarlugit. 

Ilitsersuinerit ingerlattakkakka immikkoortunut marlunnut avinneqarsimagajup-
put. Siulliit saaffiginnissutinut naammagittaalliuutivittut uannut tunniunneqarsi-
masuugunik suliarineqarnissaat itigartitsissutigineqarsimasussaagaluanut tunnga-
suupput. Ilitsersuinerni taakkunani innuttaasut oqartussaasunut allanut saaffi-
ginninnissaannik innersuunneqarajuttarsimapput. Aappaat tassaapput saaffigin-
nissutit, sulianik innuttaasunit saaffiginnissutaasut tunngavigalugit naammagit-
taalliuutinik suliarinninnerpiamik aallartitsivigisinnaasimasakka. 

2015-imi oqartussaasunit suliffeqarfinnillu saaffiginnissutit tunngavigalugit ilitser-
suinngilanga. 

Naatsorsuinerit tulliit sulianik 2015-imi inaarlugit suliarineqartunik tunngaveqar-
put. Taamaalillutik naatsorsuinerit taakku sulianut ukiumi nalunaarusiuunneqar-
tumi matumani ukiumilu nalunaarusiuunneqartumi matuma siuliani tiguneqarsi-
masuusinnaasut inaarlugit suliarineqarsimasunut tunngasuupput. 

Suliat 2015-imi inaarlugit suliarineqarsimasut naatsorsorneqarneri matuma ataani 
immikkoortunut pingaarnernut marlunnut avinneqarsimapput: 

Suliat aalajangersimasumik suliarineqarsimanngitsut: Suliat ataani taaneqartunik 
pissuteqarlunga suliarisinnaanngikkukkit inissisimaffimmut tassunga ilanngunne-
qassapput. 

Suliat aalajangersimasumik suliarineqarsimasut: Suliat inissisimaffimmut tassunga 
ilanngunneqassapput naammagittaalliuummut atatillugu suliaq pillugu isummerfi-
gisannik oqaaseqaateqarsimaguma. 

Suliat aalajangersimasumik suliarineqarsimanngitsut 

Ukiumi nalunaarusiuunneqartumi 2015-imi naammagittaalliuutit katillugit 71-it 
suliarineqarnissaat itigartitsissutigineqarput. Paasissutissat nalunaarsukkani ma-
tuma ataaniittuni itigartitsinermut pissutaasut ukiunullu 2015-imut, 2014-imut 
2013-imullu tunngasunik amerlassutsit taaneqarput (procentinngorlugit naatsor-
suineq assiliartami 1-imi takuuk). Tassani naammagittaalliuutit sisamat ukiumi 
nalunaarusiuunneqartumi 2015-imi naammagittaalliortunit tunuartinneqarsi-
mapput. Sanilliussissutitut oqaatigisinnaavara naammagittaalliuutit pingasut 
2014-imi naammagittaalliuutillu marluk 2013-imi tunuartinneqarsimasut. 

Tabelimi tulliuttumi suliat aalajangersimasumik suliarineqarsimanngitsut sulianut 
Ombudsmandi pillugu inatsit tunngavigalugu suliarisinnaannginnakkit itigartit-
sissutigineqarsimasunut aamma sulianut Ombudsmandi pillugu inatsimmi § 14, 
imm. 1 tunngavigalugu suliariniarnagit aalajangiiffigisimasannut agguataarneqar-
simapput. 

  2015 2014 2013 
Suliat Ombudsmandi pillugu inatsit tun- 
ngavigalugu suliarineqarsinnaanngitsut 
Kinaassuseq isertuullugu 
naammagittaalliuutit il.il.  0 3 6 
Naammagittaalliuutit kingusinaartumik tun- 
niunneqartut   3 5 4 
Naammagittaalliuutit eqqartuussiveqarner- 
mut tunngasut   0 0 1 
Naammagittaalliuutit naalagaaffimmi oqar- 
tussaasunut il.il. tunngasut.  2 5 12 
Naammagittaalliuutit namminersortunut/inun- 
nut ataasiakkaanut tunngasut, matumani Nam- 
minersorlutik Oqartussat ingerlatseqatigiiffiu- 
taat ilanngullugit eqqarsaatigalugit  1 4 5 
Naammagittaalliuutit oqartussaasumut qulliu- 

nerusumut suliassiissutigineqarsinnaasut  6 10 12 
Suliap suliarineqarnerani peqataasinnaassuse- 
qannginneq  3 1 2 
 
Suliat aalajangersimasumik suliarineqarnis- 
saat itigartitsissutigineqartut 
Uppernarsaatinik  naliliiviginninnissamik il.il. 
piumasaqaateqarfiusut (1)  1 0 3 
Ingerlatsiviup inuit ataasiakkaat pillugit inatsit 
tunngavigalugu sulinera (2)  1 5 2 
Isornartorsiuinissaq ilimananngilaq   13 20 20 
Naleqquttuutitsineq (3)  31 51  38 
Allat (4)  10 6 31 
Katillugit   71 110 136 
 

(1) Tassani pineqarput suliat uppernarsaatinik naliliiviginninnermik imaqartut, 
eqqartuussivitsigut pitsaanerpaamik qulaajaavigineqarsinnaasut. Tassani aammat-
taaq pineqarput suliat naliliiviginninnermi sulianik immikkut ilisimasaqarfiginnin-
nissamik/paasisimasaqarfiginninnissamik piumasaqaateqarfiusut. 

(2) Tassani pineqarput suliat pisumik naliliiviginnereerlunga suliarinissaat itigartit-
sissutiginiarlugit aalajangiivigisakka, taakkua oqartussaasup inuit ataasiakkaat pil-
lugit inatsiseqartitsineq tunngaviginerullugu iliuuseqarfigisimasaannut tunngasuu-
nerat pissutigalugu, soorlu pissutsit isumaqatigiissutinut (overenskomster) tunnga-
sut aamma suliat taarsiissuteqartarnermut tunngasut nalinginnaasut. 

(3) Tassani pineqarput suliat oqartussaasumut susassaqartumut suliarisassanngor-
tillugit ingerlateqqillugit siullertut nassiunneqarnissaat naleqqunnerpaasu-
tut/eqqornerpaasutut isigisakka. Naammagittaalliortoq tamatumunnga peqatigitil-
lugu ilitsersorneqartarpoq suliaq oqartussaasup suliarereerpagu uannut naamma-
gittaallioqqissinnaasoq. Naleqqunnerpaasutut/eqqornerpaasutut isiginninneq pis-
sutigalugu itigartitsinermi suliat assigiinngitsorpaaluit pineqartarput, soorlu suliat 
oqartussaasumit naammagittaalliuutigineqartumit inaarlugit suliarineqarsiman-
ngitsut (matumani piffissaq suliamik suliarinninnermut atorneqartoq pillugu 
naammagittaalliuutit ilanngullugit eqqarsaatigalugit) sulialluunniit naammagittaal-
liortup tunngavilersuutaanik (tamanik) oqartussaasup naammagittaalliuutigine-

qartup isummerfiginninnissaminut periarfissaqarfigisimanngisai. Naleqqunner-
paasutut/eqqornerpaasutut isiginninneq tunngavigalugu itigartitsineq tassavoq 
tunngaviusumik isummami, tak. Ombudsmandi pillugu inatsit, aalajangiisuusu-
mik tunngaviusumik matuminnga takutitsisoq, tassalu ingerlatsiviup innuttaasullu 
aaqqiagiinngissutaat taakkua akornanni aaqqinniarneqaqqaartariaqartut, nakkutil-
liinermi oqartussaasup avataaneersup uanga Atorfeqarfittut ittup akuliutsinneqan-
nginneranni. 

(4) Tassani pineqarput itigartitsinermi tunngavilersuutit immikkoortuni allani 
imaaliallaannaq ilaatinneqarsinnaanngitsut. Tamanna ilaatigut sulianut naamma-
gittaalliuuteqartup suliami inatsiseqartitsinikkut soqutigisaqarfiginngisaanut, su-
lianut naalakkersuinikkut (politikkikkut) siunertaqartunut (soorlu Inatsisartut i-
natsisaat pillugit naammagittaalliuutinut), sulianut soqutaalluanngitsunut sulia-
nulluunniit oqartussaasup naammagittaalliuutigineqartup suliamik saqqummiussi-
vigineqareerluni suliareqqinnialigaanut atuuppoq. 

Suliat aalajangersimasumik suliarineqarsimasut 

Immikkoortumi tassani kisitsisit naammagittaalliuutinik tiguneqartuinnarnik tun-
ngaveqarput. Taamaalillutik suliat nammineerluni misissuiffiginninnermik aallar-
titsivigisimasakka ilanngunneqanngillat. 

Taakku pillugit oqaatigaara suliat Kalaallit Nunaanni kommuninut angalaninnut 
atatillugu imaluunniit nammineerluni misissuiffiginninnernik suliatorpiaq misis-
suiffiginninnermik aallartitsivigisimasakka pingasut 2015-imi inaarlugit suliarisi-
magikka. 2014-imi suliat taamaattut 10-t 2013-imilu 16-it inaarlugit suliaraakka. 

Ukiumi nalunaarusiuunneqartumi 2015-imi naammagittaalliuutit pingasut aalaja-
ngersimasumik suliarineqareerlutik inaarlugit suliarineqarput, taakkulu naamma-
gittaalliuutigineqartut tunngavigalugit aallartinneqarsimallutik. 

Kisitsisit matuma ataani takutinneqartut suliat oqartussaasumut, inatsisinik atuut-
sitsiffiusumut naammagittaalliuutigisamullu agguataarneqarnerannik takutitsipput. 
Assiliartani 2-mit 4-mut kisitsisit ukiumi pineqartumi naammagittaalliuutinit i-
naarlugit suliarineqarsimasunit tamarmiusunit procentinngorlugit takutinneqarput. 

Naammagittaalliuutit aalajangersimasumik suliarineqarlutik inaarlugit suliarine-
qartut, oqartussaasut sorliit naammagittaalliuutigineqarnerannut agguataagaasut 
(procentinngorlugit naatsorsuineq assiliartami 2-mi takuuk): 

  2015  2014 2013 
Naalakkersuisoqarfiit taakkualu ataanni oqar- 
tussaasut    2 5 4 
Kommunit   1 4 0 
A/S Inissiaatileqatigiiffik INI   0 0 0 
 
Aalajangiisartut Siunnersuisoqatigiillu 
Isumaginninnermi Naammagittaalliuuteqar- 
tarfik  0 0 0 
Skatterådi   0 0 0 
Allat   0 0 1 
Katillugit   3 9 5 
 

Naammagittaalliuutit aalajangersimasumik suliarineqarlutik inaarlugit suliarine-
qarsimasut, inatsisinik atortitsiffiusup sorliup naammagittaalliuutigineqarnera 
tunngavigalugu agguataagaasut (procentinngorlugit naatsorsuineq assiliartami 3-mi 
takuuk): 

  2015 2014 2013 
Isumaginninneq pillugu inatsiseqartitsineq  0 1 0 
 
Taakkunannga: 
- Isumaginninnermi inissiat  0 0 0 
- Ineqarnermut tapiissutit   0 0 0 
- Isumaginninnermi pensionisiat   0 0 0 
- Inummut tapit   0 0 0 
- Pisortanit allatigut ikiorsiissutit  0 0 0  
- Meeqqanut akilersuutit il.il.  0 0 0 
- Meeqqanut inuusuttunullu ikiorsiissutit 0 1 0 
- Utertitassanngortillugit ikiorsiissutit  0 0 0 
- Annertussusileriikkanik ikiorsiissutit  0 0 0 
- Allat   0 0 0 

Atorfinitsitsisarneq pillugu inatsiseqartitsineq 1 5 1 
 
Taakkunannga: 
- Atorfinitsitsineq atorfinitsitsinermilu atugassa- 
rititaasut/pisinnaatitaaffiit   0 1 0 
- Atorfinitsitsineq, pisussaaffiit, pineqaatissiinerit 
soraarsitsinerillu  1 4 0 
- Soraarnerussutisianut tunngasut   0 0 0 
- Sulisunut inissiat   0 0 0 
- Allat   0 0 1 
 
Attartortitsisarneq pillugu inatsiseqartitsineq 0 0 2 
 
Taakkunannga: 
- Attartugassamik innersuussineq   0 0 0 
- Attartornermik atorunnaarsitsineq   0 0 0 
- Ineqarnermut akiliutinut akiitsut   0 0 0 
- Attartukkamik allamut attartorallartitsineq 0 0 0 
- Ineqarnermut akiliutinik naatsorsuineq 0 0 0 
- Kiassarnermut naatsorsuutit   0 0 0 
- Qularnaveeqqutitut siumut akiliutit  0 0 0 
- Utaqqisut allattorsimaffiat  0 0 0 
- Aserfallatsaaliineq  0 0 0 
- Inissialiornermut/illuliornermut tapersiissutit 
(Boligstøtte)   0 0 0 
-Nunaminertamik tunniussineq  0 0 2 
- Allat   0 0 0 
 
Akileraarutit akitsuutillu   0 0 0 
 
Taakkunannga: 
- Naatsorsuineq   0 0 0 
- Erniat   0 0 0 
- § 50 tunngavigalugu tunniussinerit  0 0 0 
- Immikkut akuersissuteqarnerit   0 0 0 
- Allat   0 0 0 



2. Kisitsisit atorlugit takussutissiat 
 

17 

 
Akiliisitsiniarnermik suliaqarneq   0 1 0 
 
Peqqinnissaq   0 0 0 
 
Taakkunannga: 
- Aqutsineq pillugu naammagittaalliuutit 0 0 0 
- Allat   0 0 0 
 
Aalisarneq, piniarneq nunalerinerlu 0 1 0 
 
Taakkunannga: 
- Aalisarneq   0 0 0 
- Piniarneq   0 0 0 
- Inuussutissarsiornermut tapersiissutit 0 0 0 
- Pisassiissutinik akuersissutinillu tunniussinerit 0 0 0 
- Allat   0 1 0 
 
Inuussutissarsiornermut tunngasut allat 0 0 0 
 
Atuartitsineq   0 1 0 
 
Taakkunannga: 
- Suliffimmi sungiusarneq  0 0 0 
- Allat   0 1 0 
 
Ilageeqarneq   0 0 0 
 
Atuisartut/pisisartut   0 0 1 
 
Allat   2 0 1 
Katillugit   3 9 5 
 

Naammagittaalliuutit aalajangersimasumik suliarineqareerlutik inaarneqarsimasut, 
suut naammagittaalliuutigineqarneri tunngavigalugit agguataagaasut (procentin-
ngorlugit naatsorsuineq assiliartami 4-mi takuuk): 

  2015 2014 2013 
Aalajangiinerit   1 5 4 
Tunngavilersuineq   0 1 0 
Pisinnaatitaaneq   0 2 0 
Piffissaq suliamik suliarinninnermut atorne- 
qartoq   1 0 0 
Ingerlatsinermi ileqqorissaarneq  0 0 0 
Paasitinneqarsinnaatitaaneq   0 0 0 
Ingerlatsinermik suliaqarnivik  0 0 1 
Inatsimmi tunngavissaqarnermik apeqqut 0 1 0 
Paasissutissanik ingerlatitseqqinneq  0 0 0 
Nipangiussisussaatitaaneq   0 0 0 
Ilitsersuineq   0 0 0 
Naligiimmik pinnittarnermik tunngavik 0 0 0 
Allat   1 0 0 
Katillugit   3 9 5  
 

Naammagittaalliuutit aalajangersimasumik suliarineqarnermik kingornatigut i-
naarlugit suliarineqarsimasut, misissuinerma qanoq inernilerneqarnerinut aggua-
taakkat (procentinngorlugit naatsorsuineq assiliartami 5-imi takuuk): 

  2015 2014 2013 
Isornartorsiuineq   1 5 1 
Inassuteqaateqarneq   1 0 0 
Isornartorsiuineq inassuteqaateqarnerlu 0 2 1 
Isornartorsiuinertaqanngitsut inassuteqaatita- 
qanngitsullu  1 2 3 
Katillugit   3 9 5 
 

Nakkutilliilluni misissuinermik suliaqarneq 

Ukiumi nalunaarusiuunneqartumi 2015-imi suliat nakkutilliilluni misissuinermut 
tunngasut sisamat pilersippakka. 

2015-imi suliaq nakkutilliilluni misissuinermut tunngasoq ataaseq inaarlugu sulia-
raara. Suliat nakkutilliilluni misissuinermut tunngasoq taanna ukiumoortumik 
nalunaarummi matumani immikkoortumi 8-mi ilanngunneqarpoq. 



 
 

20 

 

0 5 10 15 20 25 30 35 40 45 50
uutit 

artut

siviit

gasut

anut 

t

ut 
nng.

nneq

k il.il. 

ugit 
inera

gilaq

sineq

Allat

Procentinngorlugit
Assiliartaq 1 -N

aam
m

agittaalliuutit 2015-im
i, 2014-im

i 2013-im
ilu itigartitsissutigisat -itigartitsinerm

ut pissutaasoq

2015
2014

2013

Kinaassuseq isertuullugu naammagittaalliu
il.il.

Kingusinaa

Eqqartuuss

Naalagaaffimmi oqartussaasunut il.il. tunng

Namminersortunut/inunnut ataasiakkaa
tunngasut, Namm. Oqart. 

ingerlatseqatigiiffiutaat ilanngullugit

Oqartussaasumut qulliunerusumu
nammagittaall. periarfissaq atorneqan

Suliami peqataasinnaassuseqanngin

Uppernarsaatinik naliliiviginninnissamik 
piumasaqaateqarfiusut

Ingerlatsiviup inuit ataasiakkaat pillu
inatsiseqartitsineq tunngavigalugu suli

Isornartorsiuinissaq ilimananng

Naleqquttuutits

A



 
 

21 

 

0 10 20 30 40 50 60 70 80 90

nni 

unit

INI

rfik

rådi

allat

Procentinngorlugit
Assiliartaq 2 -N

aam
m

agittaalliuutit 2015-im
i, 2014-im

i 2013-im
ilu inaarneqartut -O

qartussaasoq

2015
2014

2013

Naalakkersuisoqarfiit taakkualu ataan
oqartussaasut

Kommu

A/S Inissiaatileqatigiiffik I

Isumaginninnermi 
Naammagittaalliuuteqartar

Skatter

Aalajangiisartut siunnersuisoqatigiillu a



 
 

22 

 

0 10 20 30 40 50 60 70 80
neq

neq

neq

illu

neq

saq

rlu

llat

neq

neq

ullu

llat

Procentinngorlugit
Assiliartaq 3 -N

aam
m

agittaalliuutit 2015-im
i, 2014-im

i 2013-im
ilu inaarneqartut -Inatsiseqartitsivik

2015
2014

2013

Isumaginninneq pillugu inatsiseqartitsin

Atorfinitsitsisarneq pillugu inatsiseqartitsin

Attartortitsisarneq pillugu inatsiseqartitsin

Akileraarutit akitsuuti

Akiliisitsiniarnermik suliaqarn

Peqqinniss

Aalisarneq, piniarneq nunalerine

Inuussutissarsiornermut tunngasut al

Atuartitsin

Ilageeqarn

Atuisartut pisisartu

Al



 
 

23 

 

0 10 20 30 40 50 60 70 80 90
rit

eq

eq

mut 

eq

eq

vik

qut

eq

eq

eq

vik

lat

Procentinngorlugit
Assiliartaq 4 -N

aam
m

agittaalliuutit 2015-im
i, 2014-im

i 2013-im
ilu inaarneqartut -N

aam
m

agittaalliuutigisaq

2015
2014

2013

Aalajangiine

Tunngavilersuin

Pisinnaatitaan

Piffissaq suliamik suliarinninnerm
atorneqartoq

Ingerlatsinermi ileqqorissaarn

Paasitinneqarsinnaatitaan

Ingerlatsinermik suliaqarniv

Inatsisini tunngavissaqarnermik apeqq

Paasissutissanik ingerlatitseqqinn

Nipangiussisussaatitaan

Ilitsersuin

Naligiimmik pinnittarnermik tunngav

All



 
 

24 

 

10 15 20 25 30 35 40 45 50 55 60 65

Procentinngorlugit
Assiliartaq 5 -N

aam
m

agittaalliuutit 2015-im
i, 2014-im

i 2013-im
ilu inaarneqartut -Inerniliineq

2015
2014

2013

0 5 10

Isornartorsiuineq

Inassuteqaateqarneq

Isornartorsiuineq 
inassuteqaateqarnerlu

Isornartorsiuinertaqanngitsut 
inassuteqaatitaqanngitsullu



3. Allaaserisat 
 

25 

3. Allaaserisat 

3.1 Avannaani paasisitsiniaaneq 

Allaaserinnittoq fuldmægtig Katrine Rosenkrantz de Lasson 

Ombudsmandeqarfik Avannaani 2015-imi ataatsimut paasisitsiniaanermi Sulisil-
luni Ajoquserneq pillugu Sullissiviup, Suliffinnik Nakkutilliisoqarfiup, Inatsisitigut 
Siunnersuisarfiup IKIU-p aamma Meeqqat Pisinnaatitaaffii pillugit Sullissiviup 
MIO-p peqataaffigisaanni ilaanissaminut periarfissinneqarpoq. Angalaneq piffis-
sami 17.-28. august 2015-imi ingerlanneqarpoq. 

Paasisitsiniaanerup Ombudsmandeqarfik eqqarsaatigalugu siunertai tassaapput 
sinerissami najukkani ataasiakkaani najugaqartut ornigullutik ilitsersorneqarnis-
saannik neqerooruteqarneq, ingerlatsineq pillugu inatsiseqartitsineq eqqarsaatiga-
lugu najukkani ataasiakkaani immikkut ajornartorsiuteqarsinnaanerata paasiniar-
neqarnera kiisalu Ombudsmandip sulinerata nittarsaanneqarnissaa. 

Ombudsmandip angalasarneri 

Ombudsmandeqarfik Nuummi allaffeqaraluartoq Ombudsmandip Kalaallit Nu-
naanni najugaqarfiit inukinnerusut aamma akuttunngitsumik orninniartarpai. 

Tamanna soorlu pisarpoq Ombudsmandip Ombudsmandi pillugu inatsimmi § 16 
tunngavigalugu misissuiartorluni angalanerinut atatillugu, imaluunniit Ombuds-
mandip naalliutsitsisarneq allatullu peqqarniingaartumik, inuppalaanngitsumik 
imaluunniit nikanarsaataasumik pinnittarneq imaluunniit pillaasarneq akiorniar-
lugu Naalagaaffiit Peqatigiit isumaqatigiissutaannut ilassut 18. december 
2002-meersoq nammineq piumassuseq malillugu ilannguffigineqarsinnaasoq tun-
ngavigalugu nuna tamakkerlugu pinaveersaartitsisutut Ombudsmandi pillugu inat-
simmi § 17 tunngavigalugu sulineranut atatillugu. 

Ombudsmandip meeqqanik, inuusuttunik innarluutilinnillu ulloq unnuarlu paaq-
qinniffinni pissutsit ukiuni kingullerni qitiutillugit sammisimavai. Paaqqinniffiit 
Nuummiittut, Sisimiuniittut Tasiilamiittullu Ombudsmandip tamatumunnga 
atatillugu ornissimavai. 

Ombudsmandip kommunit najukkani ataasiakkaani allaffii aammattaaq ornittar-
pai, innuttaasullu ornigullutik oqaloqatiginnissinnaanissaat Ombudsmandimullu 
naammagittaalliornissamut periarfissanik ilitsersorneqarnissaat tamatumunnga 
atatillugu neqeroorutigisarlugu. 

Nunap isorartussusia, angalanerup akisussusia Atorfeqarfiullu massakkut angissuse-
risamisut angissuseqarnera pissutigalugu nunaqarfiit tamaasa Ombudsmandip a-
ngusinnaasanngilai. Taamaattumik sulisut ilaannik ukioq manna paasisitsiniaa-
nermi suliffeqarfiit sisamat taaneqartut allat peqatigalugit peqataatitsinissamut pe-
riarfissiisoqarnera Ombudsmandeqarfiup qujarussimavaa. 

Taamaalilluni ukioq manna Avannaanut angalaneq Ombudsmandip angalasarne-
rinut allanut tapertaavoq – siullertut, angalanerup suliffeqarfiit sisamat allat peqa-
tigalugit ingerlanneqarneratigut – aappaattullu, angalanermi Avannaata ilarujus-
suata tikinneqarneratigut – kiisalu najukkani ataasiakkaani ilitsersuinermik neqe-
rooruteqarnerup angalanermi tassani pingaarnertut siunertaaneratigut. 

Qaarsuniit Kullorsuarmut angalalluni ilitsersuineq 

Angalaneq Avannaani umiarsuaaqqamik sinersilluni ingerlanneqarpoq, Qaarsuniit 
Kullorsuaq tikillugu uterlugulu kujammut Niaqornat tikillugit, illoqarfiit marluk 
nunaqarfiillu 17-it tikinneqarlutik. 

Angalanissamut pilersaarusiaq aaqqissuunneqarpoq illoqarfiit nunaqarfiilluunniit 
marluk ullormut tikinneqartartussanngorlugit, taakkunanilu nalunaaquttap akun-
neri marluk-sisamat ilitsersuinermut agguaqatigiissitsinermi atorneqartartussan-
ngorlugit. Ilitsersuineq najukkami illumi sullivimmi atuarfimmiluunniit ingerlan-
neqartarpoq, innuttaasullu assigiinngitsut pillugit ilitsersortinniarlutik ilassinnik-
kiartuinnarlutilluunniit taakkununnga ornigussinnaallutik. Angalanissamut piler-
saarusiaq illoqarfinnut nunaqarfinnullu tamanut sioqqutsisumik nassiunneqareer-
simavoq, najukkanilu ataasiakkaani allagarsiivinnut nivinngarneqareersimalluni, 
taamaalillutik suliffeqarfiit peqataasut sumi qaqugulu naapinneqarsinnaanerat in-
nuttaasut paasiniarsinnaaniassammassuk. KNR aammattaaq isumaqatigiissuteqar-
figineqarpoq ullormit ullormut sumerpiamiinnersugut KNR-ip ullaat tamaasa ili-
simatitsissutigisassagaa. 

Inuit katillugit 45-t saaffiginnipput Ombudsmandimut naammagittaalliorsinnaa-
neq pillugu ilitsersorneqarniarlutik, taakkulu amerlassusiat naammaginartutut isi-
gineqarpoq. Saaffiginnissutaasartut assigiinngiiaaqaat. Taamaattorli saaffiginnissu-
terpassuit ilaat inissianut attartortittakkanut, inissialiornermut tapersiisarfik (bolig-
støtte) aqqutigalugu illulianut, aningaasatigut ikiorserneqarnermut, meeqqanik 
innarluutilinnillu ikiorsiinermut, aalisarsinnaanermut akuersissutinik itigartitsi-
nernut aamma oqartussaasunut saaffiginnissutit akineqarajuttannginnerannut 
tunngasuupput. 

Ilitsersuinerit ilaanni Ombudsmandimut naammagittaalliuummik tunniussisoqar-
tarpoq, allalli Ombudsmandimut naammagittaalliorsinnaanermut periarfissaannik 
ilitsersorneqaannartarlutik. Taamatut pisoqarsinnaasarpoq pineqartup pappiarat 
uppernarsaatissat pisariaqartut tamaasa ilitsersortikkiartorluni takkunnermini nas-
sanngippagit, alla sinnerlugu piginnaatitsissummik peqarani saaffiginnittoqarpat 
suliarluunniit oqartussaasumi susassaqartumi inaarlugu suli suliarineqarsiman-
ngippat. 

Najukkat ataasiakkaat angallavigineqarneranni annertuumik pitsaaqutaasoq tas-
saavoq ataasiakkaat naammagittaalliornermi immersugassap immersorneqarnerani 
ikiorneqarsinnaanerat, paasissutissallu suut Ombudsmandip sulianik ataasiakkaa-
nik suliarinninnermini pisariaqartikkai nassuiaanneqarsinnaanerat. Inuit oqartus-
saasunut allanniarnertik ajornakusoortorsiutigisinnaasaraat oqartussaasunilluunniit 
allagarsiatik paasiuminaatsittaraat taamaattumillu Ombudsmandimut naammagit-
taalliorniarneq aamma ajornakusoortinneqartartoq malunnarpoq. Taamatut piso-
qarnerani Ombudsmandeqarfimmi sulisumik najukkanut ataasiakkaanut takkut-
toqarnera assut iluaqutaavoq. 

Pisuni arlalinni innuttaasut oqarfigineqarput Ombudsmandi suliani pineqartuni 
ikiuussinnaanavianngitsoq. Pisuni taamaattuni saaffiginnittut Ombudsmandip 
suliamik imminnut tunngasumik ikiorneqarfigisinnaasaannut tamatigut inner-
suunniartarpai. Oqartussaasut assigiinngitsut arlallit ataatsikkut angalanerat tama-
tumunnga atatillugu iluaqutaavoq, tassami taamaalillutik innuttaasut pilertortumik 
ingerlateqqinneqarsinnaammata, suliffeqarfiit/oqartussaasut allat pisuni pineqartu-
ni ikiorsinnaaneraatsik namminneq aperisinnaassammatigit. 

Ombudsmandip sulineranik ilisimasaqarnerup annertusarneqarnera 

Naammagittaalliuutit qanoq amerlatigisut Kalaallit Nunaata ilaanit ataasiakkaanit 
tiguneqartarnersut Ombudsmandeqarfiup kisitsisitigut takussutissiorsimanngilaa, 
ataatsimulli malunnarpoq illoqarfiit, pingaartumillu Nuuk, amerlanerpaanik tigu-
saqarfiusartut. Tamanna assigiinngitsorpassuarnik pissuteqarsinnaavoq, erseqqip-
porli Ombudsmandeqarfiup illoqarfiit avataanni ilisimaneqarnera annikinnerusoq. 
Taamaattumik angalanermut peqataanermut pingaartutut siunertaasoq tassaavoq 
Ombudsmandip sulineranik ilisimasaqarnerup annertusarneqarnissaa. 

Ombudsmandimut qanoq iliorluni naammagittaalliorsinnaaneq pillugu kalaallisut 
qallunaatullu quppersagaaqqat nutaat angalaneq sioqqullugu suliarineqarput. 
Quppersagaaqqat taakku ilitsersuilluni oqaloqateqarnernut atatillugu agguaanne-
qarput, ajornanngikkaangallu najukkani ataasiakkaani niuertarfiit, innuttaasut il-
lui/kommunit allaffii ilisiffigineqartarput, taamaalillutik innuttaasut Ombuds-
mandeqarfik pillugu paasissutissanik najukkani ataasiakkaani aamma angalanerup 
kingornatigut pissarsisarsinnaaniassammata. 

Naammagittaalliuutit tamaanngaanneersut angalanerup kingornatigut amerleriar-
nerat Ombudsmandeqarfiup ataatsimut isigalugu aamma malugaa. Ombudsman-
deqarfiup angalanerata naammagittaalliuutit amerleriarnissaat soorunalimi immin-
ni siunertarinngilaa, naammagittaalliuutilli amerleriarnerat Ombudsmandimut 
naammagittaalliornissamut periarfissap inunnik ataasiakkaanik naapitsinikkut paa-
sissutissatigullu agguaanneqartutigut ilisimaneqarnerulersimaneranut takussutis-
saagunarnera naammagisimaarnarpoq. 

Angalanermi pissarsiat Ombudsmandeqarfiup ataatsimut isigalugit assut iluarisi-
maarpai, neriuutigalugulu Kalaallit Nunaata ilaa alla paasisitsiniaaneq nutaaq aq-
qutigalugu taamatut iliornikkut Atorfeqarfimmit 2016-imi orninneqarsinnaassa-
soq. 

3.2 Suliani soraarsitsinernut tunngasuni pisumut naapertuuttumik iliuuseqar-
tarnermik tunngavik 

Allaaserinnittoq fuldmægtig Katrine Rosenkrantz de Lasson 

Ombudsmandip suliani soraarsitsinernut tunngasuni pisumut naapertuuttumik 
iliuuseqartarnermik tunngavik pillugu apeqqut 2015-imi suliani arlalinni sammi-
vaa. 

Soraarsitsineq pissutsillu sulineq pillugu inatsiseqartitsinermut tunngasut pillugit 
naammagittaalliuutit Ombudsmandip ukiut tamaasa tigusarpai. Allaaserisami ma-
tumani suliat soraarsitsinernut tunngasut kisimik sammineqarput, tassami nali-
nginnaasumik akuerisaammat suliat soraarsitsinernut tunngasut suliassat suliarine-
qartarnerat pillugu inatsit tunngavigalugu aalajangiinernik tunngaveqartut taamalu 
ingerlatsineq pillugu inatsiseqartitsinermi soorlu pisumut naapertuuttumik iliuu-
seqartarnissamik piumasaqaatini pineqartunut ilaatinneqarlutik. 

Ombudsmandip sulianik sulineq pillugu inatsiseqartitsinermut tunngasunik sulia-
rinninnissaminut ataatsimut pisinnaatitaasutut imminut qaqugukkut isigisarnera-
nik apeqqut allaaserisami “Ombudsmandip suliani sulineq pillugu inatsiseqartitsi-
nermut tunngasuni pisinnaatitaanera”-nik qulequtaqartumi siusinnerusukkut 
aamma sammineqarpoq, taannalu Ombudsmandip 2012-imi ukiumoortumik na-
lunaarutaani immikkoortutut 3.3-tut ilanngunneqarpoq. 

Ingerlatsineq pillugu inatsiseqartitsinermi pisumut naapertuuttumik iliuuseqar-
tarnermik tunngavik 

Ingerlatsiviup aalajangiinerini pisumut naapertuuttumik iliuuseqartarnermik tun-
ngavik inatsisikkut aalajangersagaanngitsoq ingerlatsineq pillugu inatsiseqartitsi-
nermi atuuppoq. 

Pisumut naapertuuttumik iliuuseqartarnermik tunngaviup manna nassataraa, tas-
salu oqartussaasoq siunertamik aalajangersimasumik angusaqarniarluni aalajangii-
sinnaanerit assigiinngitsut toqqarsinnaagunigit aalajangiinermik annikinnerpaamik 
akuliuffiusumik, anguniakkap anguneqarnissaanut naammattumik toqqaanissa-
minut pisussaaffeqartoq. Tassa imaappoq oqartussaasoq allatut oqaatigalugu pisa-
riaqarneranit annertunerusumik nanertuutaasumik aalajangiinissaminut pisussaaf-
feqanngitsoq. 

Taamaalilluni pisumut naapertuuttumik iliuuseqartarnermik tunngavik aalaja-
ngiissamaarneq ilaatigut pisariaqartuussasoq (tassa imaappoq anguniagaq annikin-
nerusumik akuliuffiusumik aalajangiinikkut anguneqarsinnaassanngitsoq) ilaati-
gullu anguniakkamut anguniarneqartumut naleqquttumik naapertuuttuussasoq 
piumasaqaammik imaqarpoq. 

Oqartussaasoq aaqqiissutissanik assigiinngitsunik toqqaasinnaaguni aaqqiissutissaq 
akuliuffiunnginnerpaaq aallaavittut tamatigut toqqartassavaa, aaqqiissutissaq taan-
na anguniakkap anguneqarnissaanut naleqqutinngitsutut naammanngitsutulluun-
niit isigineqarsinnaanngippat. Oqartussaasup taamaalilluni illua’tungaani periarfis-
sat annikinnerpaamik akuliuffiusut tamaasa misilereersimasaqariaqanngilai, angu-
niagaq periarfissatigut taakkunatigut anguneqarsinnaanngitsoq erseqqereerpat. 

Suliani soraarsitsinernut tunngasuni pisumut naapertuuttumik iliuuseqartarneq 

Pisumut naapertuuttumik iliuuseqartarnermik tunngavik suliani qinnuteqaataan-
ngitsumik soraarsitsinernut tunngasuni atorneqassappat soraarsitsinermut tunnga-
vilersuutaasoq aamma soraarsitsineq qisuariaatitut atorneqartoq immini imminnut 
naapertuuttuussapput. 

Soraarsitsineq aalajangiineruvoq atorfeqartitaasumut pineqartumut annertuu-
mik/sakkortuumik akuliuffiusoq. Taamaattumik soraarsitsisoqarnissaanik aalaja-
ngiisoqannginnerani suliami pineqartumi soraarsitsinermit atorfeqartitaasumut 
sakkukinnerusumik akuliuffiusumik aaqqiissuteqartoqarsinnaanersoq oqartussaa-
sup isumaliutersuutigisariaqarpaa. Pisumut naapertuuttumik iliuuseqartarnermik 
tunngavik oqartussaasup soraarsitsisoqarnissaanik peersitsisoqarnissaanilluunniit 
ingerlaannartumik aalajangiinialernissaanut akornutaanngilaq, atorfeqartitaasup 
iliuusaa immikkut sakkortussusilik oqartussaasup allatut iliuuseqarnikkut naam-
mattumik iliuuseqarfigisinnaanngisaa aalajangiinermut taamaattumut tunnga-
viuppat. Aalajangiisuusoq tassaavoq oqartussaasup pisumi pineqartumi pisariaqar-
neranit annertunerusumik akuliuffiusumik aalajangiinnginnissaa. 

Suliami pineqartumi aaqqiissutissanik soraarsitsinermit sakkukinnerusumik aku-
liuffiusunik piusoqartoq oqartussaasoq isumaqaruni periarfissat taakku salliutillugit 
atortariaqarpai. 

Iliuutsinut suliap soraarsitsinermut tunngaviusup pineqalinnginnerani iliuutsinut 
annikinnerusumik akuliuffiusunut assersuutissaqqissut tassaapput uparuaaneq, 
mianersoqqusineq suliffimmiluunniit atorfimmut allamut nuutsitsineq. 

Atorfeqartitaasoq ass. massakkut atorfigisaminik ingerlatsinissamut naleqqutin-
ngitsoq oqartussaasup nalilerpagu atorfeqartitaasoq oqartussaasup iluani atorfim-
mut naleqquttumut allamut nuutsinneqarsinnaanersoq sulisitsisup isumaliutersuu-
tigisariaqarpaa. 

Siusinnerusukkut mianersoqqusisimanerup uparuaasimanerulluunniit sunniutai 

Pisumut naapertuuttumik iliuuseqartarneq tunngavigalugu naliliinermi soraarsitsi-
nissamik aalajangiineq suliami pisunit ikorfartorneqarsinnaanngippat atorfeqarti-
taasoq pineqartoq soraarsitsinermut taarsiullugu mianersoqquneqassanersoq upa-
ruarneqassanersorluunniit oqartussaasup isumaliutersuutigisinnaavaa. 

Uparuaanerup aamma mianersoqqusinerup ingerlatsineq pillugu inatsiseqartitsi-
nermi assigiinngitsunik sunniuteqarnerat ataqatigiinneqarnermi tassani eqqaama-
neqassaaq. Taaguut immini aalajangiisuunngilaq, aalajangiisuusorli tassaalluni qi-
suariaatigineqartup imarisaa tunuliaqutaalu1. 

Atorfeqartitaasumik mianersoqqusinerup suliassat suliarineqartarnerat pillugu inat-
sit tunngavigalugu aalajangiinerunera nalinginnaasumik akuerisaavoq, tak. suliassat 
suliarineqartarnerat pillugu inatsimmi § 2, imm. 1. Tamanna manna nassataraa, 
tassalu suliassat suliarineqartarnerat pillugu inatsimmi aalajangersakkat malinne-
qassasut, matumani soorlu sulisup suliami illua’tungiusutut isummaminik tusar-
niaavigineqarnissaa ilanngullugu eqqarsaatigalugu. Uparuaanerli suliassat suliari-
neqartarnerat pillugu inatsit tunngavigalugu aalajangiinertut amerlanertigut isigi-
neqarnavianngilaq. 

Taakkuninnga immikkoortitsinermi qitiusoq tassaavoq mianersoqqussutip pisut 
qanoq ittuussusiat apeqqutaatillugu atorfeqartitaasup iliuuserisamik mianersoq-
qussutigineqartup assinganik kingusinnerusukkut iliuuseqaqqinnerani suliami su-
linermut tunngasumi nutaami tunngaviusunut toqqaannartumik ilanngunneqar-

                                                           
1) Oqaaseqaatiga 24. april 2014-imeersoq 2011-320-0001-imik j. normoqartoq 2014-imi ukiu-

moortumik nalunaarutinni ilanngunneqartoq uparuaanerit mianersoqqusinerillu assigiinngissu-
taat eqqarsaatigalugit innersuussutigaara. 

sinnaanera. Taanna mianersoqqussutip iliuutsimik qalleqqiinermi sunniuteqartin-
neqarneranik taaneqartarpoq. Mianersoqqussut taamaalilluni atorfeqartitaasumut 
inatsiseqartitsinikkut qilersuisuusumik sunniuteqarpoq, tamannali uparuaaneq 
eqqarsaatigalugu atuunnani. 

Mianersoqqussutilli iliuutsimik qalleqqiinermi sunniuteqarnissaanut manna aala-
jangiisuusumik pingaaruteqarpoq, tassalu mianersoqqussut oqartussaasup ima er-
seqqitsigisunik oqaasertalersorsimassagaa, pissutsit suut atorfeqartitaasup aaqqissa-
gai taakkulu aaqqinneqanngippata soraarsitsineq tamatuma kingunerissagaa ator-
feqartitaasumit erseqqilluinnartumik paasineqarsinnaanngorlugu. 

Mianersoqqussutip iliuuserineqartumik qalleqqiinermi sunniutaa piffissamut sivi-
sussusiligaanngitsumut aallaavittut atuuppoq, mianersoqqussummut oqaasertalius-
sani allatut allassimasoqanngippat. Piffissarli sulisup iliuuserineqarsimasumik qal-
leqqiinngiffia sivitsoriartortillugu iliuutsit oqartussaasoq mianersoqqussutip siulliup 
qalleqqiinermi sunniutigisaa kisiat innersuussutigalugu soraarsitsisoqarnissaanik 
peersitsisoqarnissaanilluunniit aalajangiiffigisinnaasai annertusiartussapput. 

Ombudsmandip 2015-imi suliarisimasaasa ilaat 

Oqartussaasumi sulisup soraarsinneqarnera pillugu suliaq Ombudsmandip 
2015-imi inaarlugu suliaraa (nalunaarummi matumani immikkoortoq 5.1 takuuk. 
Ombudsmandip oqaaseqaammini 27. oktober 2015-imeersumi eqikkaalluni iner-
niliinermini ilaatigut oqaatigaa oqartussaasup soraarsitsinissamik aalajangiinermi-
gut ingerlatsineq pillugu inatsiseqartitsinermi pisumut naapertuuttumik iliuuse-
qartarnissamik piumasaqaat sumiginnarsimagaa. 

Suleqatigiinnermi ajornartorsiutit soraarsitsinermut tunngaviupput. Piffissami a-
torfeqarfiusumi tamarmi suleqatigiinnermi ajornartorsiuteqartoqarsimasoq oqar-
tussaasup oqaatigaa, sulisorli atorfinitsinneqarnermi kingornatigut qaammatit pi-
ngasut aatsaat qaangiuttut suleqatigiinnermi ajornartorsiuteqartoqartoq oqartus-
saasup isumaqarneranik ataatsimiinnermi pisortatigoortumik ilisimatinneqarpoq. 
Sulisoq taanna tamatuma kingornatigut ullut sisamat qaangiunneranni suliunnaar-
sinneqarpoq, suliamilu illua’tungiusup isumaanik tusarniaaneq soraarsitsinissaq 
siunertaralugu aallartinneqarluni. 

Ombudsmandip oqaatigaa sulisitsisup sulisoq pissutsinik suleqatigiinnermi ajor-
nartorsiutit pillugit ataatsimiinnermut uiggiullugu iluarseeriarnissaanut piviusumik 

periarfississimanngikkaa. Taamaattumik ataatsimiinneq taanna sulisitsisup aaq-
qiissutissamik soraarsitsinermit akuliuffiunnginnerusumik/sakkukinnerusumik 
nassaarniaraluarneratut isigineqarsinnaanngilaq. 

Oqartussaasup mianersoqqusiinnavilluni uparuaaginnavilluniluunniit soraarsitsi-
nialersinnaannginnera ataatsimut atuuppoq, tassami atorfeqartitaasup pissutsinik 
mianersoqquneqarnermi kingornatigut piffissami sivikinnerusumik sivisunerusu-
milluunniit aaqqiiniarnissaminut periarfissinneqarnissaa siunertarpiaammat. O-
qartussaasup atorfeqartitaasumik mianersoqqusinermi kingornatigut pisoq tunnga-
viusutut isigineqartoq innersuussutigalugu soraarsitsinialersinnaannginnera eqqar-
saatigalugu tamatuma pissuseqataa atuuppoq, iliuutsit isorineqartut atorfeqartitaa-
sup mianersoqquneqarnermi kingornatigut iliuusereqqissimanngippagit. 

Atorfeqartitaasulli iliuuserineqartoq mianersoqqussuteqarnermi pineqartup assinga 
iliuuserippagu, oqartussaasullu mianersoqqusineq qisuariaammik mianersoqqus-
summi oqaatigineqartutut ittumik (soorlu soraarsitsinermik) malitseqartitsivigin-
ngippagu mianersoqqussutip inatsiseqartitsinikkut sunniutini annaassavaa. Taa-
matut pisoqarnerani iliuuserineqartoq kingusinnerusukkut iliuuserineqaqqippat 
sulisoq sulisitsisup mianersoqqussutaaqqaartoq innersuussutigalugu imaaliallaan-
naq soraarsinnialersinnaanngilaa. 

Suliami pineqartumi oqartussaasoq isumaqarpoq sulisoq soraarsinneqartoq aamma 
sulisoq alla suleqatigiinnerminni ilaatigut ajornartorsiuteqartut. Sulisup soraarsin-
neqartup sulisullu allap akornanni oqimaaqatigiissumik pissuseqarnerup pingaar-
tuunerata sulisup atorfinitsinneqarnera pillugu isumaqatigissummi toqqaannartu-
mik allanneqarsimanera sulisitsisup tikkuarpaa. Taamaalilluni sulisitsisoq isuma-
qarpoq pissutsip aalajangiisuusumik pingaaruteqarnera sulisumut erseqqissarneqa-
reersimasoq, taamaattumillu sulisup soraarsitsisoqarnialinnginnerani uparuarne-
qarnissaa mianersoqquneqarnissaaluunniit pisariaqanngitsoq. 

Atorfinitsitsineq pillugu isumaqatigiissummi immikkoortoq taanna pissutigalugu 
sulisitsisup siumut uparuaaqqaarani mianersoqqussuteqaqqaaraniluunniit soraarsit-
sisoqarnissaanik aalajangiisinnaaneranik oqarneq Ombudsmandip isumaqatigin-
ngilaa. Mianersoqqussut iliuutsimik qalleqqiinermi sunniuteqassappat kingusin-
nerusukkullu soraarsitsinermi toqqaannartumik tunngaviutinneqarsinnaassappat 
mianersoqqussutip eqqoqqissaartumik paatsoorneqarsinnaanngitsumillu oqaaserta-
lersorneqarsimanissaa oqaatigineqartutut piumasaqaataavoq. Atorfinitsitsineq pil-

lugu isumaqatigiissummi sulisoqarnerluunniit pillugu quppersakkami oqaatigine-
qartut ataatsimut tunngasuugajuttussaapput, taamaattumillu eqqoqqissaartuutitsi-
nissamik piumasaqaammik eqqortitsisuugajunnaviaratik. 

Ombudsmandi suliami pineqartumi eqikkaalluni inerniliivoq oqartussaasup so-
raarsitsineq pillugu suliaq sioqqullugu, pisumut naapertuuttumik iliuuseqartar-
nermik tunngavik naapertorlugu, sulisoq pissusilersornerminik allanngortitsinis-
saata pisariaqassusia pillugu naliliineq tunngavigalugu uparuarsimasaqariaqaralua-
raa imaluunniit mianersoqqusimasariaqaraluaraa, taamaaliorneq suleqatigiinnermi 
ajornartorsiutit aaqqinniarlugit naammannersoq siullertut takuniarlugu. 

Ombudsmandip suliat suliap taassuma assingi qaqutigoortuunngitsumik naam-
mattoortarpai, taakkunanilu pisut aallaavigalugit oqaatigisariaqartarlugu oqartus-
saasoq soraarsitsisoqarnissaanik aalajangiinnginnermini ajornartorsiutit soraarsitsi-
niarnermut tunngaviusut mianersoqqusinikkut allatulluunniit sakkukinnerusumik 
qisuariaateqarnikkut aaqqinniarlugit siullertut misiliisimasariaqaraluartoq.  Om-
budsmandi suliani taamaattuni eqikkaalluni aallaavittut inerniliissaaq pisumut 
naapertuuttumik iliuuseqarnissamik ingerlatsineq pillugu inatsiseqartitsineq tun-
ngavigalugu piumasaqaat oqartussaasup eqqortissimanngikkaa. 

Taamaaliortoqassappalli immikkoortumi matuma siuliani allaaserineqartutut mia-
nersoqqussutip pisumi kinaassusersiunngitsumik naliliineq tunngavigalugu pisu-
mullu pineqartumut naleqquttutut naammattutullu isigineqarnissaa piumasaqaa-
taavoq. Suliaq tulliullugu eqqartorneqartoq oqartussaasup pisuni aalajangersimasu-
ni soraarsitsisoqarnissaanik peersitsisoqarnissaanilluunniit aalajangiisariaqarsinnaa-
nerata pisumut pineqartumut qisuariaatitut kisivimmi naammanneranut assersuu-
tissaavoq. 

Sulisumik kommunimi atorfimmit peersitsineq pillugu naammagittaalliuut Om-
budsmandip 2014-imi tiguaa (nalunaarummi matumani immikkoortoq 5.3). 
Ombudsmandi suliami allagaatinik misissuereerluni suliamik suliarinninnini unit-
sinniarlugu 2015-imi aalajangerpoq, isumaqaramimi kommunip aalajangiineranik, 
matumani kommunip pisumik naapertuuttumik iliuuseqartarnissamik ingerlatsi-
neq pillugu inatsiseqartitsineq tunngavigalugu piumasaqaammik paasinninnera 
ilanngullugu eqqarsaatigalugu, isornartorsiuisinnaanissani ilimananngitsoq. 

Sulisup pineqartup kommunimi borgmesterimut aamma pisortaanerugallartumut 
piffissap sivikitsup ingerlanerani e-mailinik pingasunik nassiussisimanera peersitsi-
nermut pissutaavoq, sulisullu taassuma qaninnerpaatut pisortarisani kommunip 
ingerlatsiviisa ilaanni pisortaasoq e-mailini taakkunani isornartorsiorsimallugu. 
Pisortap pineqartup annertuumik kusanaatsumillu isornartorsiorneqarnera pine-
qarpoq, sulisullu pisortaq pineqartoq isornartorsiuinini pillugu tamatumunnga 
peqatigitillugu ilisimatissimanagu. 

Kommuni tamanna tunngavigalugu aalajangiivoq sulisoq ilumoorfiginninngitsu-
mik pissusilersornini pissutigalugu peersinneqassasoq. 

Pisortani atorfeqartitaasut atorfeqartitaanertik aqqutigalugu suliaminnik atorfinit-
sitsinermi oqartussaasup soqutigisai naapertorlugit inatsisitigut killissarititaasut 
iluanni suliarinninnissartik suliassallu, periaatsit anguniakkallu pisortaqatigiinnit 
aalajangersarneqartut piviusunngortinniarneqarneranni uummaarissumik peqataa-
nissartik ilaatigut pisussaaffigigaat nalinginnaasumik ilimagineqarpoq2. Pisussaaffik 
taanna atorfeqartitaasup ilumoorfiginnittussaatitaaneranik taaneqarajuttarpoq. 

Ilumoorfiginnittussaatitaanermi ilaatigut ilaavoq suliffimmi sulisitsisoq sulisullu 
allat kiisalu avatangiisit eqqarsaatigalugit ilumoorfiginnittumik naleqquttumillu 
pissusilersortarnissamik piumasaqaat. Suliffiup iluani ilumoorfiginnittussaatitaaneq 
ilaatigut isumaqarpoq atorfeqartitaasut ataasiakkaat naleqquttumik pissusilersussa-
sut, sulisitsisorlu atorfeqartitaasulluunniit qullersarisaa isornartorsiorneqassappat 
isornartorsiuineq pineqartumut toqqaannartumik ingerlatinneqassasoq. 

Ilumoorfiginnittussaatitaaneq atorfeqartitaasup unioqqutippagu pisumut naaper-
tuuttumik iliuuseqartarnermik tunngavik oqartussaasup soorlu soraarsitsisoqarnis-
saanik peersitsisoqarnissaanilluunniit aalajangiisoqannginnerani ilanngullugu isigi-
niassavaa. 

Suliami pineqartumi sulisoq suleqatiminik qullersarisaminilluunniit isornartorsiui-
nini pissutigalugu siusinnerusukkut uparuarneqarsimanngilaq mianersoqquneqar-
simananiluunniit. 

                                                           
2) Pisortani atorfeqartitaasut atorfeqartitaanerminni pisussaaffii eqqarsaatigalugit Hans Gammel-

toft-Hansenip allallu atuakkiaanni “Forvaltningsret”-imi 2002-meersumi qupperneri 188 tullii-
lu innersuussutigineqarsinnaapput. 

Siusinnerusukkut sakkukinnerusumik qisuariaateqarnikkut iliuuseqarluni misilii-
soqarsimanngimmat imaanngilaq oqartussaasoq soraarsitsinissaminut peersitsinis-
saminulluunniit mattunneqartoq, tatigineqarnermik innarliineq ima kusanaatsi-
gippat oqartussaasoq naliliilluni atorfeqartitaasup taassumalu qullersarisaata tatige-
qatigiinnerat atorfeqartitaasup siullertut uparuarneqarneratigut mianersoqqune-
qarneratigulluunnit naammaginartumik pilerseqqinneqarsinnaasoq ilimananngit-
soq. 

Ombudsmandi suliami pineqartumi naliliivoq kommunip ingerlatsineq pillugu 
inatsiseqartitsinermi pisumut naapertuuttumik iliuuseqartarnissamik piumasa-
qaammik paasinninneranik isornartorsiuisinnaanini ilimananngitsoq, taamaattu-
millu suliamik suliarinninnini unitsillugu. 

Eqikkaaneq 

Soraarsitsisoqarnissaanik peersitsisoqarnissaanilluunniit aalajangiinerup pisumut 
naapertuuttumik iliuuseqartarnermut tunngavimmut ataneqartinneqarluni sak-
kortuujunerata eqikkarneqarluni sunniutaa tassaavoq oqartussaasup soraarsitsiso-
qarnissaanik peersitsisoqarnissaanilluunniit aalajangiinnginnermini periarfissat 
sakkukinnerusumik akuliuffiusut misileqqaarsimassagai. 

Pisumulli naapertuuttumik iliuuseqartarnermik tunngavik oqartussaasup allanik 
iliuuseqaqqaarani toqqaannartumik soraarsitsinialersinnaaneranut peersitsinialer-
sinnaaneranulluunniit akornutaanngilaq, tassa suliani immikkut ittuni iliuuserine-
qartut imaappata atorfeqartitaasoq pisunik pineqartunik naammattumik aaqqii-
sinnaanngitsoq oqartussaasup takusinnaareerpagu. 

Pisuni tamani aalajangiisuusoq tassaavoq suliami pineqartumi atorfeqartitaasumut 
qisuariaatit annikinnerusumik akuliuffiusut atorneqarnissaannut periarfissat oqar-
tussaasup ilumut isumaliutersuutigisimagai misissorsimagaalu, aaqqiissutissanillu 
annikinnerusumik akuliuffiusunik peqarpat oqartussaasup taakku atussagai, taa-
maaliornikkut iliuuserineqartup kusanaassusia atorfeqartitaasumut erseqqissarniar-
lugu pineqartorlu iliuuserisaminik aaqqiinissaminut tamatumunnga peqatigitillugu 
periarfissinniarlugu. 

3.3 Suliami allagaatinik paasitinneqarsinnaatitaaneq – malittarisassatut pingaar-
nertut 

Allaaserinnittoq immikkut siunnersorti Lili Rasmussen 

Allaaserisami matumani suliami allagaatinik pisortat ingerlatsinerat pillugu paasi-
tinneqarsinnaatitaaneq pillugu Inatsisartut inatsisaat nr. 9, 13. juni 1994-imeersoq 
matuma kingornatigut paasitinneqarsinnaatitaaneq pillugu inatsimmik taaneqar-
tartussaq tunngavigalugu suliami allagaatinik paasitinneqarsinnaatitaaneq sammi-
neqarpoq. Ombudsmandip suliat paasitinneqarsinnaatitaaneq pillugu apeqqum-
mut atatillugu suliarisimasai tamatuma saniatigut eqqartorneqarput. Innuttaasut 
allagaatinik ingerlatsinermi oqartussaasumit tiguneqarsimasunik pilersinneqarsi-
masunilluunniit paasitinneqarnissaminnut periarfissaat paasitinneqarsinnaatitaaneq 
pillugu inatsisikkut aalajangersarneqarput. 

Paasitinneqarsinnaatitaaneq pillugu inatsisip pingaarnertut siunertaa tassaavoq 
pisortat ingerlatsineranni sapinngisamik annertunerpaamik ammasuunermik piler-
sitsineq. Suliami allagaatinik paasitinneqarsinnaatitaaneq pingaarnertut malittari-
sassaavoq. Allagaatit paasissutissallu suut innuttaasut paasisaqarfigiumallugit anni-
kinnerpaatut piumasaqaatigisinnaaneraat paasitinneqarsinnaatitaaneq pillugu inat-
sisikkut aalajangersarneqarpoq. Tassani annertunerusumik paasissutissiisarnermik 
tunngavik ilanngunneqarpoq, tassanilu pineqarpoq oqartussaasoq annertunerusu-
mik paasissutissiisinnaasoq, nipangiussisussaatitaaneq il.il. pillugit malittarisassani 
allanik aalajangersaasoqarsimanngippat. 

Paasitinneqarsinnaatitaaneq pillugu inatsit Danmarkimi pisortat ingerlatsinerat 
pillugu paasitinneqarsinnaatitaaneq pillugu inatsit 1987-imeersoq taamani atuut-
toq aallaavigalugu suliarineqarsimavoq, taassumalu Danmarkimi paasitinneqarsin-
naatitaaneq pillugu inatsit 1970-imeersoq taarserpaa. Taamaattumik isumaliutis-
siissut nr. 325/1963 Danmarkimi inatsimmut 1970-imeersumut taamani atuut-
tumut tunngaviusoq kiisalu Justitsministereqarfiup Danmarkimi pisortat ingerlat-
sinerat pillugu paasitinneqarsinnaatitaaneq pillugu inatsisip qanoq atorneqarnis-
saanik ilitsersuusiaa nr. 11687. 3. november 1986-imeersoq allaaserisami matuma-
ni innersuussutigineqartarput. 

Paasitinneqarsinnaatitaaneq pillugu inatsit tunngavigalugu suliami allagaatinik 
paasitinneqarsinnaatitaaneq 

Kinaluunniit ilaatitsinngitsoorsinnaanerit paasitinneqarsinnaatitaaneq pillugu inat-
simmi §§-ni 2-mi aamma 7-mit 14-imut taaneqartut eqqaassanngikkaanni paasi-
tinneqarsinnaatitaaneq pillugu inatsit tunngavigalugu suliami allagaatinik paasi-
tinneqarumalluni qinnuteqarsinnaavoq, tak. paasitinneqarsinnaatitaaneq pillugu 
inatsimmi § 4, imm. 1-imi oqaaseqatigiit siulliit. Suliami allagaatinik paasitinne-
qarsinnaatitaanermi allagaatit oqartussaasup sulineranut atatillugu suliamik aqutsi-
nermi allaffissornikkut suliarinninneranut ilaatillugit tiguneqartut pilersinneqar-
tulluunniit pineqartunut aallaavittut ilaatinneqarput. 

Allagaatit oqartussaasup sulineranut atatillugu suliamik aqutsinermi allaffissornik-
kut suliarinninneranut ilaatillugit tiguneqartut pilersinneqartulluunniit pineqar-
tussaanerisa saniatigut suliami allagaatinik paasitinneqarsinnaatitaanermi suut pi-
neqartunut ilaatinneqarneri paasitinneqarsinnaatitaaneq pillugu inatsimmi § 
5-ikkut aalajangersarneqarput. Taamaalillutik allagaatit allagaatillu assilineri sulia-
mut attuumassuteqartut oqartussaasumit nassiunneqarsimasut tamarmik pineqar-
tunut ilaatinneqarput, allakkat nassiunneqartut ingerlatinneqarfimminnut apuus-
simanissaat ilimagisariaqarpat. Taamaalillutik allagaatit suliamut attuumassuteqar-
tut tamarmik suliami allagaatinik paasitineqarsinnaatitaanermi pineqartunut ilaa-
tinneqarput. Nalunaarsuiffinnut takussutissiat, nalunaarsuiffiit allattuiffiil-
lu/allattukkallu allat suliamut attuumassuteqartut suliami allagaatinik paasitinne-
qarsinnaatitaanermi pineqartunut aammattaaq ilaatinneqarput. Taamaalilluni o-
qartussaasup suliami allagaatinik paasitinneqarumalluni qinnutigisamik suliarin-
ninnerata nakkutiginissaanut taamaaliornikkut periarfissaqarpoq. Aallaavik taanna 
paasitinneqarsinnaatitaaneq pillugu inatsimmi § 5, imm. 2-kkut killissalersorne-
qarpoq, taamaalillutik nalunaarsuiffiit aaqqissuussaasumillu allattuiffiit allat qara-
saasiakkut suliarineqartut suliami allagaatinik paasitinneqarsinnaatitaanermi pine-
qartunut aallaavittut ilaajunnaarsinneqarlutik. Nalunaarsuiffiit qarasaasiakkut sule-
riaaseq atorlugu ingerlanneqartut eqqarsaatigalugit oqaatigineqarpoq taakku sulia-
mi allagaatinik paasitinneqarsinnaatitaanermi pineqartunut suli ilaatinneqartut, 
tak. paasitinneqarsinnaatitaaneq pillugu inatsimmi § 5, imm. 1, nr. 2. 

Allagaatit oqartussaasup toqqortarisassatut, naqqissusigassatut allatulluunniit sulia-
risassatut tigusai allagaatinik oqartarnermi pineqartunut ilaatinneqanngillat. Alla-
gaatit oqartussaasup erseqqissumik kukkunikkut tigusai allagaatinik oqartarnermi 

pineqartunut aallaavittut taamatuttaaq ilaatinneqarneq ajorput. Aalajangiisuusoq 
tassaavoq allagaatit taakku oqartussaasup aalajangiineranut tunngavimmi ilaaner-
sut. 

Suliami allagaatinik paasitinneqarsinnaatitaanermi ilaatinneqanngitsut sulianut 
aalajangersimasunut ilaatinneqartussaanngitsunut (paasitinneqarsinnaatitaaneq 
pillugu inatsimmi § 2), allagaatinut aalajangersimasunut ilaatinneqartussaanngit-
sunut (paasitinneqarsinnaatitaaneq pillugu inatsimmi §§-it 7, 8 aamma 10) kiisalu 
paasissutissanut aalajangersimasunut ilaatinneqartussaanngitsunut (paasitinneqar-
sinnaatitaaneq pillugu inatsimmi §§-it 12 aamma 13) pingaarnertut agguataarne-
qarsinnaapput. 

Suliat aalajangersimasut ilaatinneqartussaanngitsut pillugit apeqqut tulliuttuni 
sukumiinerusumik allaaserineqanngilaq. Suliat suliami allagaatinik paasitinneqar-
sinnaatitaanermi ilaatinneqanngitsut tassani eqqaaneqatsiaannartut, tak. paasitin-
neqarsinnaatitaaneq pillugu inatsimmi § 2, imm. 1, tassaapput suliat pinerluttule-
rineq pillugu inatsiseqartitsinermut tunngasut suliallu inatsisiliornermut tunngasut, 
inatsisissatut siunnersuutip pineqartup Inatsisartunut saqqummiuneqareernissaata 
tungaanut. Inatsisissatulli nalunaarutissatullu siunnersuutit tusarniaatigalugit nas-
siunneqartut Tusarniaavikkut tamanut saqqummiunneqartarput, taannalu Naa-
lakkersuisut nittartagaanniippoq. 

Suliat pisortani sulisunut atorfinitsitsinernut atorfinniluunniit qaffatsitsinernut 
tunngasut kiisalu suliat inuit ataasiakkaat pisortani atorfinitsinneqarnerinut tun-
ngasut eqqarsaatigalugit suliat taakku suliami allagaatinik paasitinneqarsinnaati-
taanermi pineqartunut aallaavittut ilaatinneqanngillat, tak. paasitinneqarsinnaati-
taaneq pillugu inatsimmi § 2, imm. 2-mi oqaaseqatigiit aappaat. Suliamili allagaa-
tinik paasitinneqarsinnaatitaanermi inuit ataasiakkaat pisortani sulisutut atorfinit-
sinneqarneri pillugit paasissutissat sukumiinerusut aalajangersimasut pineqartunut 
ilaatinneqarput, tak. paasitinneqarsinnaatitaaneq pillugu inatsimmi § 2, imm. 3.  
Oqartussaasoq paasissutissanik taamaattunik paasitinneqarumalluni qinnutigisamik 
tigusaqaruni suliami allagaatinik paasitinneqarumalluni qinnutigisaq taanna paasi-
tinneqarsinnaatitaaneq pillugu inatsimmi malittarisassat nalinginnaasut tunngavi-
galugit suliarissavaa. 

Allagaatit aalajangersimasut ilaatinneqannginnissaannik apeqqut tulliuttuni allaase-
rineqarpoq. Allagaatinik oqartussaasup iluani sulinermi atorneqartunik ilaatitsin-

nginnisaq pillugu aalajangersagaq (paasitinneqarsinnaatitaaneq pillugu inatsimmi § 
7) suliamilu allagaatinik oqartussaasup iluani sulinermi atorneqartunik paasitinne-
qarsinnaatitaaneq pillugu aalajangersagaq (paasitinneqarsinnaatitaaneq pillugu 
inatsimmi § 8) sulianik Ombudsmandip suliarisimasaasa eqqartorneqarnerannik 
malitseqartinneqarlutik allaaserineqarput. Paasitinneqarsinnaatitaaneq pillugu inat-
simmi § 10-mi allagaatit aalajangersimasut suliami allagaatinik paasitinneqarsin-
naatitaanermi naalakkersuinikkut aalajangiiniartarnerup illersorneqarnissaa tun-
ngavilersuutigalugu ilaatinneqanngitsut pillugit aalajangersagaq sukumiinerusumik 
allaaserineqanngilaq. 

Suliat Ombudsmandip suliarisimasai oqartussaasullu paasissutissanik paasitinne-
qarsinnaatitaaneq pillugu inatsimmi §§-it 12 aamma 13 tunngavigalugit ilaatitsin-
ngitsoorfigisimasai pillugit oqaaseqaateqarfigisimasai arlallit tulliullugit eqqartor-
neqarput. 

Allagaatinik oqartussaasup iluani sulinermi atorneqartunik ilaatitsinngitsoorneq 

Suliami allagaatinik paasitinneqarsinnaatitaaneq pillugu pingaarnertut malittari-
sassat ilaatigut paasitinneqarsinnaatitaaneq pillugu inatsimmi § 7-mit killissaliivi-
gineqarpoq, tassanilu aalajangersarneqarluni suliami allagaatinik paasitinneqarsin-
naatitaanermi allagaatit oqartussaasup iluani sulinermi atorneqartut pineqartunut 
ilaatinneqanngitsut. Allagaatit oqartussaasup iluani sulinermi atorneqartut suliami 
allagaatinik paasitinneqarsinnaatitaanermi pineqartunut ilaatinneqannginnerannut 
tunngaviusoq tassaavoq oqartussaasup iluani aalajangiiniartarnerup illersorneqar-
nissaa. 

Allagaatit oqartussaasup iluani sulinermi atorneqartutut isigineqartut tassaapput 
allagaatit oqartussaasup nammineq atugassamisut suliarisimasai (aalajangersakkami 
nr. 1) kiisalu oqartussaasup taannaasup iluani immikkoortut assigiinngitsut akor-
nanni allaffigeqatigiittarnermi allagaasimasut (aalajangersakkami nr. 2). Kommu-
nalbestyrelsip ataatsimiititaliaasalu, immikkoortortaqarfiit suliniaqatigiiffiillu allat 
imaluunniit suliniaqatigiiffiit taakku akornanni allaffigeqatigiittarnermi allagaasi-
masut allagaatitut oqartussaasup iluani sulinermi atorneqartutut taamatuttaaq isi-
gineqarput (aalajangersakkami nr. 3). 

Allagaatinut aalajangersakkami nr. 1-imi pineqartunut ilaatinneqartunut assersuu-
titut makku oqaaseqaatini taaneqarput: 

“(1) imaqarniliuinerit, allattukkat taakkualu assigisaat suliamut tunngasorpianik eqqar-
tuinermik saniatigut suleqatit pineqartut suliaq pillugu inatsisilerinikkut allatigulluunniit 
suliami naliliinerinik imallit, imaluunniit suliap aalajangerneqarnissaanut suliareqqinne-
qarnissaanulluunniit siunnersuutinik imallit, (2) napparsimasut aamma sullittat pillugit 
allattuiffiit, (3) allakkatut allaffissornikkullu aqutsinermi maleruagassatut pilersaaruti-
tullu missingiutit, (4) ataatsimiinnerni avataaneersunillu oqaloqateqarnerni imaqarni-
liuinerit, oqartussaasup kisimi atugassaatut suliarineqartut kiisalu (5) “ilisimasariaqartut”, 
ileqquusut pillugit takussutissiat assigisaallu.”  

Aalajangersakkami nr. 1-ip tunuliaqutaa isumaliutissiissummi nr 325/1963-imi 
quppernermi 51-imi ilaatigut imatut oqaatigineqarpoq: 

“Tjenestemandit qilersugaanatik aalajangersimasumillu periaaseqanngikkaluarlutik su-
lianik isumaliutersuutiginninnissaminnut piareersaallutillu sulinissaminnut periarfissa-
qartinneqarnissaat pisariaqartutut isigineqarpoq, imaassinnaavoq suleqatinik oqaloqati-
ginninnertigut, isummanit suliap naammassiartuaarnera peqatigalugu nalimikkut allan-
ngorarsinnaasunit imaqarniliatigut tamanut saqqummiunneqartunit tatisimaneqaratik 
sulinermikkut.” (Atorfeqarfimmi nutsigaavoq) 

Allagaatinik oqartussaasup iluani sulinermi atorneqartunik paasitinneqarsinnaati-
taanermi ilaatitsinngitsoornermi aallaavik taamaallaat atuuppoq allagaatit taakku 
oqartussaasumi pineqartumi pigineqarneranni, taamaallaallu oqartussaasup nam-
mineq ilumini isumaliutersuutaanut tunngaviuneranni. 

Nr. 2-kkut aalajangersarneqarpoq oqartussaasup taannaasup iluani immikkoortut 
assigiinngitsut akornanni allaffigeqatigiitarnermi allagaasimasut allagaatitut oqar-
tussaasup iluani sulinermi atorneqartutut isigineqartut. Oqartussaasup taannaasup 
iluani immikkoortut assigiinngitsut akornanni allaffigeqatigiitarnermi allagaasima-
sut pineqarnersut apeqqummi inatsiseqartitsinikkut tunngavigisamik tunuliaqu-
taasumik naliliineq aalajangiisuusariaqarpoq. Tassa imaappoq oqartussaasup taan-
naasup iluani immikkoortortat assigiinngitsut pineqarnersut imaluunniit oqartus-
saasup taannaasup iluani oqartussaasut nammineertut pineqarnersut sukumiineru-
sumik misissorneqartariaqartoq. Taamatut sukumiinerusumik misissuinermi ilaa-
tigut oqartussaasup aaqqissuussaanikkut ilusiligaanera, oqartussaasumut qulliune-
rusumut naammagittaalliornissamut periarfissaq, naalakkiuteqarnissamut pigin-
naatitaaneq oqartussaasorlu nammineerluni aalajangiisarnersoq pillugit apeqqutit 
ilanngullugit misissorneqassapput. 

Kommuninik inatsiseqartitsinermi aallaaviusoq tassaavoq kommuni tassaasoq a-
taatsimut ingerlatsivik ataaseq, kommunimilu ingerlatsiviit immikkoortortaqarfiillu 
assigiinngitsut tassaasut oqartussaasup taannaasup ilai, tassa imaappoq kommunip 
ilai. Taamaattumik aalajangersakkami nr. 3 pillugu oqaaseqaatinit ersertutut ilima-
gisariaqarpoq aalajangersakkami nr. 3-p atuuffia aalajangersakkami nr. 2-p atuuf-
fiani pineqartunut ilaatinneqartoq. Aalajangersakkamili nr. 3-kkut qularutissaan-
ngilaq kommunip ingerlatsiviisa, immikkoortortaqarfiisa, ataatsimiititaliaasa il.il. 
iluanni allaffigeqatigiittarnermi allagaasimasut allagaatitut oqartussaasup iluani 
sulinermi atorneqartutut isigineqassasut. 

Aatsitassanut tunngasuni suliami allagaatinik paasitinneqarumaneq pillugu suliami 
Ombudsmandi oqartussaasup taannaasup iluani immikkoortortat assigiinngitsut 
pineqarnersut imaluunniit oqartussaasut nammineertut marluk pineqarnersut pil-
lugu oqaaseqaateqarnissaminut periarfissaqarsimavoq. Naalakkersuisunut ilaasortap 
Sermitsiamit apersorneqarnermini ilaatigut oqaatigaa Aatsitassanik Aqutsisoqarfik 
aamma Aatsitassanut Tunngasuni Avatangiisinik Aqutsisoqarfik oqartussaasutut 
ataasiusutut, “Aatsitassanut Tunngasuni Oqartussaasutut”, isigineqassasoq. Taa-
maalilluni Naalakkersuisunut ilaasortap paasinninnera unaavoq aatsitassat pillugit 
inatsimmi malittarisassat isumaqartut allagaatit Aatsitassanik Aqutsisoqarfiup 
aamma Aatsitassanut Tunngasuni Avatangiisinik Aqutsisoqarfiup akornanni paar-
laateqatigiinneqartut oqartussaasup iluani sulinermi atorneqartutut isigineqassasut, 
taamaalillutillu suliami allagaatinik paasitinneqarsinnaatitaanermi pineqartunut 
ilaatinneqanngitsut. Ombudsmandi apeqqummik taassuminnga nammineerluni 
misissuiffiginninniarluni aalajangerpoq. Ombudsmandi isumaqarpoq Aatsitassanik 
Aqutsisoqarfik aamma Aatsitassanut Tunngasuni Avatangiisinik Aqutsisoqarfik 
naalagaaffik pillugu inatsiseqartitsinermi isummat aallaavigalugit aatsitassallu pillu-
git inatsit innersuussutigalugu oqartussaasutut marluttut immikkoortutut isigisa-
riaqartut. Taamaalilluni Ombudsmandi isumaqarpoq allagaatit Aqutsisoqarfiit 
takkua marluk akornanni paarlaateqatigiinneqartut allagaatit oqartussaasup iluani 
sulinermi atorneqartut pillugit paasitinneqarsinnaatitaaneq pillugu inatsimmi ma-
littarisassat nalinginnaasut tunngavigalugit allagaatitut oqartussaasup iluani suli-
nermi atorneqartutut isigineqarsinnaanngitsut. Oqaaseqaat taanna 2014-imi u-
kiumoortumik nalunaarummi immikkoortumi 5.11-mi ilanngunneqarpoq. 

“Allagaatit oqartussasup iluani sulinermi atorneqartut”-nik oqarnermi suut pine-
qarnerannik paasitinneqarsinnaatitaaneq pillugu inatsimmi § 7-imi taaguineq ta-

makkiisuunngilaq. Suut pineqarnerat qularutigineqarpat aalajangiisuusoq tassaasa-
riaqarpoq allagaat pineqartoq oqartussaasup suliamik suliarinninneq aalajangiivi-
ginninnerluunniit eqqarsaatigalugit ilumini isumaliutersuutaanik imaqarnersoq. 

Oqartussaasup allagaatinik oqartussaasup iluani sulinermi atorneqartunik suliami 
allagaatinik paasitinneqarsinnaatitaanermi ilaatitsinngitsoorsinnaanera aallaavittut 
taamaallaat pisuni allagatit pineqartut oqartussaasumit suli tigummineqarfiini a-
tuuppoq. Oqartussaasup allagaatit ilumini sulinermi atukkani taakkualuunniit 
assilineri oqartussaasunut allanut avataaneersunulluunniit ingerlateqqillugit tun-
niuppagit allagaatit taakku oqartussaasup iluani sulinermi allagaatitut isigineqar-
sinnaajunnaassapput. 

Ombudsmandip oqaaseqaammi 2000-imeersumi ilaatigut oqaatigaa taamani 
Namminersornerullutik Oqartussat allagaatinik taamani Inatsisartut ataatsimiitita-
liaannut tunniussisarnerat paasitinneqarsinnaatitaaneq pillugu inatsisikkut aalaja-
ngersaavigineqanngitsoq, taamaattumillu allagaatinik paasitinneqarsinnaatitaaneq 
pillugu apeqqummut sunniuteqarani. Ombudsmandip tamanna pillugu ilaatigut 
oqaatigaa taamani Naalakkersuisut Allattoqarfiata allagaatinik ataatsimiiititalianut 
tunniussisarnera “ingerlatsineq pillugu inatsiseqartitsinermi tunngaviulluinnartu-
mik aallaaveqarpoq, tassalu paasissutissanik ataatsimiititaliap Inatsisartut Naalak-
kersuisullu pillugit Inatsisartut inatsisaanni § 16 tunngavigalugu, matumani ani-
ngaasaliissuteqartarneq ilanngullugu eqqarsaatigalugu, ingerlatsinissamut pisaria-
qartunik tunniussineq nalinginnaasumik pissusissamisoortuusoq, mianerisariaqar-
tut aalajangersimasut pingaaruteqartullu taamatut tunniussinissaq ajornartinngip-
passuk.” Taamaalilluni paasinninneq manna Ombudsmandip oqaatigaa, tassalu 
allagaatit oqartussaasup ilumini sulinerani atorneqartut Inatsisartut ataatsimiitita-
liaannut tunniunneqarnermikkut oqartussaasup ilumini sulinerani atorneqartutut 
allagaataajunnaartanngitsut. Oqaaseqaat taanna 2000-imi ukiumoortumik nalu-
naarutip qallunaatuuani quppernerni 77-imi tulliinilu kalaallisuuanilu quppernerni 
98-imi tulliinilu ilanngunneqarpoq. 

Suliami allami Ombudsmandip suliarisimasaani allagaatit aluminiumik aatsitsivi-
liorniarnermik ingerlatamik aqutsinermi ataqatigiissaarisutut suleqatigiissitamut 
tunngasut paasissutissiissutigineqarnissaat Naalakkersuisoqarfiup itigartitsissutigaa. 
Naalakkersuisoqarfiup itigartitsinermut tunngavilersuutitut oqaatigaa suleqatigiis-
sitaq taanna oqartussaasutut nammineertuusoq, allagaatillu oqartussaasup iluani 

sulinermi atorneqartuusut, tak. paasitinneqarsinnaatitaaneq pillugu inatsimmi § 7, 
nr. 1. Ataqatigiissaarisutut suleqatigiissitaq taanna oqartussaasutut nammineertuu-
nersoq Ombudsmandip misissorpaa. Ombudsmandi pisumi nalileereerluni isuma-
qarpoq ataqatigiissaarisutut suleqatigiissitaq ingerlatsineq pillugu inatsiseqartitsineq 
tunngavigalugu oqartussaasutut nammineertutut isigineqarsinnaanngitsoq, pine-
qartorli tassaasoq oqartussaasut akornanni suleqatigiinneq. Ombudsmandi aamma 
isumaqarpoq Naalakkersuisoqarfik allagaatit oqartussaasup iluani sulinermi allak-
kat pineqarnerat innersuussutigalugu suliami allagaatit paasissutissiisutigineqarnis-
saat itigartitsissutigisinnaanngikkaa, tak. paasitinneqarsinnaatitaaneq pillugu inat-
simmi § 7, nr. 1. Taamaattumik allagaatit ataqatigiissaarisutut suleqatigiissitap 
tigusai allagaatitut avataaneersutut isigineqartussaapput. Oqaaseqaat taanna 
2011-mi ukiumoortumik nalunaarummi immikkoortumi 5.1.1-imi ilanngunne-
qarpoq. 

Allagaatinik oqartussaasup ilumini sulinerani atorneqartunik paasitinneqarsin-
naatitaaneq 

Allagaatit oqartussaasup ilumini sulinerani atorneqartut paasitinneqarsinnaatitaa-
neq pillugu inatsimmi § 7 tunngavigalugu ilaatinneqanngitsoortinneqarsinnaanerat 
pisuni arlalinni paasitinneqarsinnaatitaaneq pillugu inatsimmi § 8-kkut killissaler-
neqartarpoq, allagaatit oqartussaasup sulinerani atorneqartut inaarutaasumik ilu-
sissartik iluseralugu pigineqarpata. Paasitinneqarsinnaatitaaneq pillugu inatsimmi § 
8 aalajangersagaavoq suliani suliami allagaatinut oqartussaasup ilumini sulinerani 
atorneqartunut aalajangersimasunut tunngasuni qarsupinneqarajuttartoq. 

Allagaatit oqartussaasup ilumini sulinerani atorneqartut paasitinneqarsinnaatitaa-
neq pillugu inatsimmi § 8 tunngavigalugu suliami allagaatinik paasitinneqarsin-
naatitaanermi pineqartunut ilaatinneqanngitsoorsinnaanerannut tunngavilersuut 
paasitinneqarsinnaatitaaneq pillugu inatsimmi § 7-imut tunngavilersuut oqaatigi-
neqartutut oqartussaasup ilumini aalajangiiniartarnerata illersorneqarnissaanik pis-
suteqartoq eqqarsaatigalugu isiginiarneqassaaq. Taamaalillutik allagaatit paasitin-
neqarsinnaatitaaneq pillugu inatsimmi § 8 tunngavigalugu allagaatinik paasitinne-
qarsinnaatitaanermi pineqartunut ilaatinneqartut pillugit tunngavilersuut tassaavoq 
allagaatit taakku oqartussaasup suliamik aalajangiiviginninniarneq pillugu sulial-
luunniit suliarineqarnerata ingerlaqqinnissaa pillugu isumaliutersuutinik imaqaan-
nanngitsut taakkuninngaluunniit takutitsisuuinnaratik. Oqartussaasoq aalajangee-
reeraangat oqartussaasup ilumini aalajangiiniarnerata allagaatinik taamaattunik 

suliami allagaatinik paasitinneqarsinnaatitaanermi pineqartunut ilaatitsinngitsoor-
nikkut illersorneqarnissaa taamaalilluni pisariaqarunnaartarpoq. 

Paasitinneqarsinnaatitaaneq pillugu inatsimmi § 8-kkut aalajangersarneqarpoq 
allagaatit oqartussaasup ilumini sulinermini atugai inaarutaasumik ilusissartik ilu-
seralugu pigineqartut allagaatinik paasitinneqarsinnaatitaanermi pineqartunut ilaa-
tinneqartut, allagaatit suliami aalajangiinissaq pillugu oqartussaasup inaarutaasu-
mik aalajangiinerata imarisaanik taamaallaat ersersitsigunik (aalajangersakkami nr. 
1), allagaatit § 6-imi aalajangersagaq tunngavigalugu paasissutissat oqartussaasup 
allattussallugit pisussaaffigisaasa assilinerinik taamaallaat imaqarunik (aalajanger-
sakkami nr.2), allagaatit allagaatitut immikkuullarissuugunik oqartussaasumit su-
liami pissuserpiaasunik erseqqissaasut uppernarsaataasulluunniit eqqarsaatigalugit 
suliarineqarsimasut (aalajangersakkami nr. 3) aamma allagaatit suliat aalajangersi-
masut suliarineqarnissaat pillugu ataatsimut tunaartarisassanik imaqarunik (aalaja-
ngersakkami nr. 4). 

Aalajangersakkami nr. 1 tunngavigalugu suliami allagaatinik paasitinneqarsinnaati-
taanermi pineqartunut ilaatinneqartunut assersuutaalluartutut isigineqarput aala-
jangiinerit pillugit allattaaviit, oqartussaasup aalajangiineq eqqarsaatigalugu isuma-
liutersuutaanik imaqanngikkunik. Aalajangersakkami nr. 2-mi aamma nr. 3-mi 
allagaatit suliami pissusiviusut pillugit paasissutissanut tunngasut pineqarput. Aa-
lajangersakkami nr. 2-mi paasissutissat oqartussaasup paasitinneqarsinnaatitaaneq 
pillugu inatsimmi § 6 tunngavigalugu allattussallugit pisussaaffigisimasai pineqar-
put, aalajangersakkamilu nr. 3 pineqartunik annertusisitsivoq, allagaatinullu im-
mikkuullarissunut oqartussaasumit suliarineqartunut oqartussaasup suliaq pillugu 
isumaliutersuutaanik naliliineranilluunniit tamatumunnga peqatigitillugu ima-
qanngitsunut tunngasuulluni. Taakku tassaasinnaapput nalunaarusiat pillugit paa-
sissutissat, oqartussaasup suliami pissusiviusut takussutissaqartinniarlugit suliarisi-
masai. 

Aalajangersakkami nr. 4 tunngavigalugu allagaatinik paasitinneqarsinnaatitaanermi 
pineqartunut ilaatinneqartutut isigineqarput allagaatit, sulianik aalajangersimasu-
nik suliarinninneq pillugu ataatsimut tunaartarisassanik imaqartut, matumani o-
qartussaasumi suliat tamarmik suliarineqartarnerat pillugu tunaartarisassat ilan-
ngullugit eqqarsaatigalugit. 

Allagaat paasitinneqarsinnaatitaaneq pillugu inatsimmi § 8 tunngavigalugu allagaa-
tinik paasitinneqarsinnaatitaanermi pineqartunut ilaatinneqarnersoq nalornissuti-
gineqarpat tamatumani allagaatip imarisaa siunertaalu, oqartussaasup allagaat up-
pernarsaasiinissaq siunertaralugu suliarisimaneraa imaluunniit oqartussaasup ilu-
mini isumaliutersuutaanut tunngavittut suliarisimaneraa pillugit naliliineq tunnga-
viusariaqarpoq, tak. aalajangersagaq taanna pillugu oqaaseqaatit. 

Suliami Ombudsmandip nalunaarummini ilanngutissallugu pisariaqanngitsutut 
isigisaani (2015-202-0005-imik normoqartumi) suliami allagaatinik paasitinneqa-
rumalluni qinnutigisamik Aatsitassanut Naalakkersuisoqarfiup itigartitsinera ava-
tangiisit pillugit suliniaqatigiiffiup naammagittaalliuutigaa. Suliami allagaatinik 
paasitinneqarumalluni qinnutigisap ilaa Naalakkersuisoqarfiup itigartitsissutigaa, 
paasitinneqarsinnaatitaaneq pillugu inatsimmi § 7, imm. 1 aamma imm. 2 inner-
suussutigalugit. Aalajangiinerup ilaa taanna pillugu Ombudsmandi isumaqarpoq 
paasitinneqarsinnaatitaaneq pillugu inatsimmi  § 8 aamma § 11 Naalakkersuiso-
qarfiup isummerfigisimanerai aalajangiinermi takuneqarsinnaanngitsoq. Taamaat-
tumik Ombudsmandip aalajangiinerup ilaa taanna eqqarsaatigalugu suliaq Naa-
lakkersuisoqarfimmut ingerlateqqillugu nassiuppaa, Naalakkersuisoqarfik avata-
ngiisit pillugit suliniaqatigiiffik eqqarsaatigalugu tamatuminnga isummerfiginnis-
sasoq avatangiisit pillugit suliniaqatigiiffiup qinnutigisaatut. 

Oqartussaasoq allagaatinik paasitinneqarsinnaatitaaneq pillugu inatsimmi § 8 tun-
ngavigalugu paasissutissiisinnaanani isumaqaruni allagaammi paasissutissanik su-
liami pissutsinut pingaaruteqartunik paasitinneqarsinnaatitaanerlu pillugu inat-
simmi § 11 tunngavigalugu allagaatinik paasitinneqarsinnaatitaanermi pineqartu-
nut ilaatinneqartunik peqarnersoq misissussavaa. § 11-kkut aalajangersarneqarpoq 
oqartussaasoq allagaatinik paasitinneqarumalluni qinnutigisamik “allagaatini paa-
sissutissat pissusiviusunut suliap ingerlanneqarneranut annertuumik pingaarute-
qartut taakkunani aalajangersarneqarsimasut apeqqutaatinnagit inatsimmi matu-
mani malittarisassat nalinginnaasut tunngavigalugit” akuersissutiginnittassasoq, 
tak. aalajangersagaq taanna pillugu oqaaseqaatit. Suliami allagaatinik paasissutissii-
nissamik taamatut ilaannakortumik akuersineq allagaatit ilaannaannik paasissutis-
siissutiginninnikkut pisariaqarpoq, tassa imaappoq pissusiviusut pillugit paasissu-
tissat suliap ingerlasimaneranut annertuumik pingaaruteqartut oqartussaasup paa-
sitinneqarsinnaatitaaneq pillugu inatsimmi malittarisassat nalinginnaasut tunnga-
vigalugit paasissutissiissutigissagai. 

Allagaatinik paasitinneqarsinnaatitaaneq pillugu inatsimmi § 11 tunngavigalugu 
paasitinneqarsinnaatitaaneq paasitinneqarsinnaatitaaneq pillugu inatsimmi § 
12-ikkut, § 13-ikkut aamma § 14-ikkut killissalerneqarpoq. Aalajangersakkat 
taakku sukumiinerusumik iserfiginagit oqaatigineqaannassaaq paasitinneqarsinnaa-
titaaneq pillugu inatsimmi § 12 ataatsimut isigalugu paasissutissanik inunnut ataa-
siakkaanut namminersorlunilu inuussutissarsiutinut tunngasunik innimiginninneq 
pissutigalugu taakkuninnga ilanngussinngitsoornermut tunngasuusoq, paasitinne-
qarsinnaatitaanerlu pillugu inatsimmi § 13 paasissutissat pingaartumik pisortat 
soqutigisaasa innimigineqarnissaat pissutigalugu ilaatitsinngitsoornermut tunnga-
suulluni. Paasitinneqarsinnaatitaaneq pillugu inatsimmi § 14-ikkut aalajangersar-
neqarpoq oqartussaasup inuit pisortani sulisorineqartut pisortaniluunniit suliaqar-
tut pillugit immikkut aalajangersakkat pillugit paasissutissanik inatsisikkut inatsil-
luunniit tunngavigalugu aalajangersarneqarsimasunik nalunaaruteqarnissaanut 
pisussaaffik killissalersorneqartoq. 

Oqartussaasoq suliami allagaatinik paasitinneqarumalluni qinnutigisamik suliarin-
ninnermini paasissutissat ataasiakkaarlugit naliliisassaaq. Ombudsmandip siusin-
nerusukkut oqaatigaa oqartussaasup suliami allagaatinik paasitinneqarumalluni 
qinnutigisaq suliami paasissutissanik siumoorluni ataatsimut naliliineq aallaaviga-
lugu itigartitsissutigisinnaanngikkaa. Taamaalilluni oqartussaasup suliami allagaa-
tinik paasissutissiisoqassanersoq aalajangiinnginnermini “suliami allagaatit taakku-
nanilu paasissutissat ataasiakkaat [tamaasa]” allagaatinik paasitinneqarumalluni 
qinnutigineqartumi pineqartunut ilaatinneqartut misissussavai. Oqaaseqaat taanna 
1999-imi ukiumoortumik nalunaarutip qallunaatuuani quppernerni 45-mi tullii-
nilu kalaallisuuanilu quppernerni 56-imi tulliinilu ilanngunneqarpoq. Nalunaaru-
tip qallunaatuuani quppernermi 51-imi immikkoortoq kingulleq kalaallisuuanilu 
quppernermi 66-imi immikkoortut aappaat sukumiinerusumik atuakkit. 

Suliat Ombudsmandip suliarisimasai 

Suliami 2004-meersumi kommunip inissianik namminersortunit attartukkanik 
sunik kommunip utaqqiisaasumik ineqartitsinermut atuinera inissiallu attartorne-
qartut ataasiakkaat qanoq akeqartinneqarneri pillugit paasissutissanik kommunip 
paasissutissiiumannginnera tusagassiortup Ombudsmandimut naammagittaalliuu-
tigaa. Ombudsmandi isumaqarpoq paasissutissat inissianut kommunip utaqqiisaa-
sumik ineqartitsinermut A/S Inissiaatileqatigiiffik INI-mit attartugai pillugit paa-
sissutissat kommunip paasissutissiinermini ilanngutinngitsoorsinnaanngikkai, taa-

maattumillu taakku paasitinneqarsinnaatitaaneq pillugu inatsimmi § 12, imm. 1, 
nr. 1-ip atuuffiani pineqartunut ilaatinneqanngitsut. Tassani Omnbudsmandi i-
sumaqarpoq inuup namminersortup inissiamik kommunimut attartortitsinera pil-
lugu paasissutissaq kommunip ilanngutinngitsoorsinnaanngikkaa, tassami paasissu-
tissaq taamaattoq ima mianerisariaqartiginngimmat taanna innuttaasunit ilisima-
neqalertariaqanngitsoq isumaqarnissamut nalinginnaasumik pissutissaqarani. Aki-
gitinneqartut pillugit paasissutissaq eqqarsaatigalugu Ombudsmandi isumaqarpoq 
tamatuma paasissutissiissutigineqarnera inuup pineqartup namminerisaminik alla-
tigut aningaasaqarneranik qulaarsinertut isigineqarsinnaanngitsoq. Taamaattumik 
Ombudsmandi isumaqarpoq paasissutissat taakku kommunip allagaatinik paasis-
sutissiinermini paasitinneqarsinnaatitaaneq pillugu inatsimmi § 12, imm. 1, nr. 
innersuussutigalugu ilanngutinngitsoorsinnaanngikkai. 

Attartukkat qaammammut akii pillugit paasitinneqarumalluni qinnutigisaq eqqar-
saatigalugu kommuni missingiussilluni naliliivoq ineqarnermut akiliutit aningaa-
sartaasa massakkut amerlassusii pillugit paasissutissat siunissami ineqarnermut aki-
liutaajumaartussanik sunniisinnaasut. Pisortat aningaasaqarnikkut soqutigisaasa 
illersorneqarnissaat kommunip itigartitsinermini innersuussutigaa, matumani paa-
sitinneqarsinnaatitaaneq pillugu inatsimmi § 13, imm. 1, nr. 5 ilanngullugu eq-
qarsaatigalugu. Ombudsmandi isumaqarpoq kommunip oqaatigisaa ataatsimut 
tunngasuusoq, attartukkallu pillugit paasissutissanik tunniussineq kommunip ani-
ngaasaqarnikkut ilumut annaasaqarneranik nassataqassasoq kommunip ilimanarsi-
sinngikkaa. Taamaalilluni kommuni paasissutissat ataasiakkaarlugit pisumi nalilii-
simanngilaq. Oqaaseqaat taanna 2004-mi ukiumoortumik nalunaarutip qallunaa-
tuuani quppernerni 192-imi tulliinilu kalaallisuuanilu quppernerni 232-mi tullii-
nilu ilanngunneqarpoq. 

Suliami 2002-meersumi taamani Namminersornerullutik Oqartussat peqqinnissa-
qarfimmi taartaagallartussanik sulisussarsiniartarfimmut taartaasussanik pissarsi-
niartarneq pillugu isumaqatigiissutigisimasaat (kontrakter) pillugit allagaatinik 
taamani Peqqissutsimut Pisortaqarfiup paasissutissiiumannginnera sulisut kattuf-
fiata Ombudsmandimut naammagittaalliuutigaa. Ombudsmandip suliami tassani 
ilaatigut oqaatigaa paasissutissanik paasitinneqarsinnaatitaaneq pillugu inatsimmi § 
12, imm. 1, nr. 2 tunngavigalugu taamaallaat ilaatitsinngitsoortoqarsinnaasoq 
“paasitinneqarsinnaatitaanermik akuersineq pisumi naliliinerup kingorna inuup 
imaluunniit suliffeqarfiup pineqartup ajoqusernissaata, pingaartumik aningaasati-

gut annertuumik annaasaqarnissaata, qanimut ilimanaateqarneranik nassataqartus-
satut isumaqarfigisariaqarpat”. Pisortaqarfiup paasissutissanik erseqqinnerusumik 
taaneqartunik ilaatitsinnginnissamik aalajangiinera isumaqatigiissutini pineqartuni 
paasissutissanik aalajangersimasunik ilaatitsinnginnissamik ataatsimut aalajangii-
nertut isikkoqartutut oqaatigalugu Ombudsmandip isornartorsiorpaa. Ombuds-
mandip paasinninnera unaavoq tamanna paasissutissat ataasiakkaarlugit pisumi 
naliliineq aallaavigalugu ilaatitsinnginnissamik aalajangiisoqartarnissaanik piuma-
saqaammik eqqortitsisuunngitsoq. Oqaaseqaat taanna 2002-mi ukiumoortumik 
nalunaarutip qallunaatuuani quppernerni 108-mi tulliinilu kalaallisuuanilu qup-
pernerni 135 tulliinilu ilanngunneqarpoq. 

Suliami qulaani taaneqartumi Ombudsmandip tamatuma saniatigut oqaatigaa 
oqartussaasoq tassaasoq suliami allagaatinik paasissutissiisoqassasoq aalajangiisus-
saq. Taamaattumik Ombudsmandi isumaqarpoq pisortaqarfiup suliffeqarfinnik 
pineqartunik suliami allagaatinik paasitinneqarumalluni qinnutigisap suliarineqar-
nerani atugassamik tusarniaaviginninnermini taakku suliami allagaatinik paasissu-
tissiisoqarnissaa “akuerisinnaaneraat“ qinnuiginnissimanera pitsaanngitsuusoq. 
Ombudsmandip aamma oqaatigaa taamatut oqaasertaliisimaneq pisortaqarfiup 
suliffeqarfinnut saaffiginnissumminut sukumiisumik akissutisisimannginneranut 
pissutaasimasinnaasoq. Tamanna pisortaqarfiup suliami allagaatinik paasissutissii-
soqarnissaanik itigartitsilluni aalajangiinnginnermini suliamik paasissutissartaler-
suineranut sunniuteqarsimasinnaavoq. 

Suliami allagaatinik paasitinneqarumalluni qinnutigisami ilaannakortumik akueri-
neqarnera tusagassiortup suliami 2000-imeersuni Ombudsmandimut naammagit-
taalliuutigaa. Suliami allagaatinik paasitinneqarumalluni qinnutigisami pineqarput 
allagaatit taamani Naalakkersuisut ilinniartitsisunut tunngasuni isumaqatigiissute-
qarnerannut (overenskomst) aningaasaqarnikkut kingunerisassanut tunngasut. 
Taamani Naalakkersuisut Allattoqarfiata suliami allagaatinik paasitinneqarumallu-
ni qinnutigisaq paasitinneqarsinnaatitaaneq pillugu inatsimmi § 13, imm. 1, nr. 5, 
tak. imm. 2, tunngavigalugu ilaannakortumik akueraa. Allagaatit taakku tassaapp-
put “Isumaqatigiinniarnermi illua’tungeriit akornanni allaffigeqatigiittarnermi al-
lagaatit kiisalu naatsorsuinerit nammineq suliarisat aamma massakkut siunissamilu 
isumaqatigiinniarnerni isumaliutersuutit assigiinngitsut”. Ombudsmandi isuma-
qarpoq allagaatit akissarsianut sulisunullu tunngasut pillugit isumaqatigiinniar-
nernut tunngasut Allattoqarfiup suliami allagaatinik paasissutissiinermini ilanngu-

tinngitsoorsinnaagai, aalajangersagaq taaneqartoq innersuussutigalugu. Ombuds-
mandi isumaqarpoq Allattoqarfiup “siunissami isumaqatigiinniarnerit sapinngisa-
mik sukumiinerpaanik tunngaveqarluni ingerlanneqarsinnaanerat”-nik isiginnin-
neq aallaavigalugu missingiussilluni naliliinera ingerlatsineq pillugu inatsiseqartit-
sinermi missingiussilluni naliliisarneq pillugu malittarisassanut naapertuuttuusoq. 
Oqaaseqaat taanna 2000-imi ukimoortumik nalunaarutip qallunaatuuani qupper-
nerni 77-imi tulliinilu kalaallisuuanilu quppernerni 98-imi tulliinilu ilanngunne-
qarpoq. 

Suliami Ombudsmandip 2006-imi suliarisaani Naalakkersuisunut ilaasortat mar-
luk eqqartuussissuserisuisa allaffigeqatigiittarnerini allassimasunik kiisalu Allatto-
qarfiup Naalakkersuisunut ilaasortat pineqartut ilassinninnermut aningaasartuuti-
nik atuinerannik suliaq ingerlasoq pillugu akissutaanik paasissutissiinissaq taamani 
Naalakkersuisut Allattoqarfiata itigartitsissutigaa. Allattoqarfiup paasissutissiinissaq 
paasitinneqarsinnaatitaaneq pillugu inatsimmi § 13, imm. 1, nr. 5 innersuussuti-
galugu itigartitsissutigaa, pisortallu suliami aningaasaqarnikkut annertuumik soqu-
tigisaasa illersorneqarnissaasa allagaatinik paasissutissiisoqarpat isumagineqarsin-
naannginnerat aamma innersuussutigalugu. Ombudsmandi isumaqarpoq pissutsit 
Allattoqarfiup taasai aalajangersakkami pineqartunut ilaatinneqarsinnaanngitsutut 
pissuseqanngitsut. Taamaattumik Ombudsmandi isumaqarpoq allagaatit taakku 
suliami allagaatinik paasitinneqarsinnaatitaanermi pineqartunut paasitinneqarsin-
naatitaaneq pillugu inatsimmi § 13, imm. 1, nr. 5 innersuussutigalugu ilaatinne-
qanngitsoorsinnaanerat qularnartoq. Oqaaseqaat taanna 2006-imi ukiumoortumik 
nalunaarutip qallunaatuuani quppernerni 171-imi tulliinilu kalaallisuuanilu qup-
pernerni 196-imi tulliinilu ilanngunneqarpoq. 

Annertusisamik paasissutissiineq 

Oqartussaasoq paasitinneqarsinnaatitaaneq pillugu inatsimmi malittarisassani aala-
jangersarneqartunit annertunerusumik paasissutissiisinnaavoq. Annertusisamilli 
paasissutissiisarnermik tunngavik taanna nipangiussisussaatitaaneq pillugu malitta-
risassanit killissalerneqarpoq, tak. paasitinneqarsinnaatitaaneq pillugu inatsimmi § 
4, imm. 1-imi oqaaseqatigiit aappaat. 

Oqaatigineqartutut paasitinneqarsinnaatitaaneq pillugu inatsisip siunertaa tassaa-
voq pisortat ingerlatsineranni ammasuunermik sapinngisamik annertunerpaamik 
pilersitsinissaq. Paasitinneqarsinnaatitaaneq pillugu inatsit piumasaqaatit minner-

paaffii aallaavigalugit inatsisaavoq, tassami allagaatit paasissutissallu suut annikin-
nerpaaffiatut paasissutissiissutigissallugit oqartussaasut pisussaaffeqartut paasitin-
neqarsinnaatitaaneq pillugu inatsisikkut aalajangersarneqarmat. Annertusisamik 
paasissutissiineq tamanna aallaavigalugu isumaqarpoq (naak aalajangersakkanut 
oqaasertaliussani “-sinnaavoq” atorneqaraluartoq) oqartussaasut – suliani tamani 
paasissutissiinissamik itigartitsiviusuni – suliami allagaatinik paasitinneqarumalluni 
qinnutigisamik suliarinninnerminni annertusisamik paasissutissiinerup isumaliu-
tersuutiginissaanut pisussaaffeqartut. Justitsministereqarfiup pisortat ingerlatsinerat 
pillugu paasitinneqarsinnaatitaaneq pillugu Danmarkimi inatsit (lov om offentlig-
hed i forvaltningen) pillugu ilitsersuusiaanit nr. 11687-imit, 3. november 
1986-imeersumit makku erserput: 

“Oqartussaasup suliami allagaatinik paasitinneqarumalluni qinnutigisamik suliarinnittup 
qinnutigisaq paasitinneqarsinnaatitaaneq pillugu inatsimmi ilaatitsinngitsoorsinnaaneq 
pillugu aalajangersakkat tunngavigalugit itigartinneqassanersoq kisiat isumaliutersuutigi-
sariaqanngilaa, aammali pingaartumik nipangiussisussaatitaaneq pillugu malittarisassat 
tunngavigalugit suliami allagaatinik paasissutissiisoqarnissaanut akornutissaqarnersoq 
isumaliutersuutigisariaqarlugu. Taamaattumik allagaammi paasissutissat isertuussas-
saanngippata suliami allagaatinik paasitinneqarumalluni qinnutigisaq oqartussaasup na-
linginnaasutigut akuersaartariaqarpaa, taamaaliornissaminut pisussaaffeqanngikkaluarlu-
ni.” (Atorfeqarfimmi nutsigaavoq) 

Tamanna Folketingip Ombudsmandiata periaasiatigut erseqqissarneqarsimavoq, 
Inatsisartullu Ombudsmandiannit aamma ilalerneqarsimalluni. 

Taamaattumik Ombudsmandip suliani suliami allagaatinik paasitinneqarumalluni 
qinnuteqaatinik itigartitsinernut tunngasuni oqartussaasup suliami allagaatinik 
paasitinneqarumalluni qinnuteqaammik tigussaasutigut suliarinninneranik misis-
suinermi saniatigut oqartussaasoq pisussaaffigisaminit annertunerusumik suliami 
allagaatinik paasissutissiisinnaanerluni naliliisimanersoq aamma misissortassavaa. 

Naatsumik eqikkaaneq 

Ataatsimut eqikkaalluni pingaarnerusutigut oqaatigineqarsinnaavoq suliami alla-
gaatinik paasitinneqarsinnaatitaaneq tassaasoq pingaarnertut malittarisassaq, oqar-
tussaasullu paasitinneqarsinnaatitaaneq pillugu inatsit minnerpaaffiatigut piuma-
saqaatit pillugit inatsisitut aqussagaa, paasitinneqarumalluni qinnutigisamik itigar-
titsinermut tunngavilersuisinnaanngikkuni. 

Oqartussaasup allagaatinik oqartussaasup iluani sulinermi atorneqartunik paasitin-
neqarumalluni qinnutigisamik suliarinninnermini suliami allagaatinik paasitinne-
qarumalluni qinnutigisaq paasitinneqarsinnaatitaaneq pillugu inatsimmi § 7 in-
nersuussutigalugu itigartitsissutigisinnaanngilaa, paasitinneqarsinnaatitaaneq pil-
lugu inatsimmi § 8 imaluunniit 11 tunngavigalugu annertusisamik paasissutissii-
sarnermik tunngavik malillugu ilaannakortumik paasissutissiisoqartariaqanngin-
nersoq nalileereersimanngikkuni. 

Oqartussaasup suliami allagaatinik paasitinneqarnissamik qinnutigisamik suliarin-
ninnermini paasissutissanik ataasiakkaanik pisumi naliliiviginninnissaa aalajangii-
suusumik pingaaruteqarpoq, minnerunngitsumillu matuminnga naliliiviginnilluni, 
tassalu oqartussaasoq annertusisamik paasissutissiisarnermik tunngavik naapertor-
lugu paasitinneqarsinnaatitaanerlu pillugu inatsisip pisortat ingerlatsineranni am-
masuunermik sapinngisamik annertunerpaamik pilersitsinissanik siunertaa eqqor-
tinniarlugu annertunerusumik paasissutissiisinnaanersoq. 

4. Apeqqutit ingerlatsineq pillugu inatsiseqartitsinermut 
tunngasut pillugit ataatsimoortumik oqaaseqaatit 

Ataatsimoortumik ajornartorsiuteqarfiusut sulianik arlalinnik suliarinninninnut 
atatillugu isummerfigisimasama arlallit immikkoortumi matumani erseqqissarne-
qarnissaat toqqarpara, suliat immikkoortumi 5‐imi ilanngunnissaat pissutissaqarso-
rinngisakka aamma ilanngullugit. 

4.1 Akissarsiat assigiinngissutaat tunngavigalugit akissarsiaqartitaaneq pillugu 
naammagittaalliuut (j.nr. 2015-311-0033) 

Inuup atorfimminnit manna tikillugu atugassarititaasut tunngavigalugit atorfigi-
saminit soraarsinneqarsimalluni akissarsiat assigiinngissutaat tunngavigalugit akis-
sarsiaqartitsineq pillugu malittarisassat tunngavigalugit ikilisanik akissarsiaqarluni 
nutaamik atorfinitsinneqarnissaminik neqeroorfigineqarsimasup naammagittaal-
liuutaa tiguara. Tamanna pillugu aalajangiineq Ilinniartitaanermut, Kultureqar-
nermut, Ilisimatusarnermut Ilageeqarnermullu Naalakkersuisoqarfimmut naam-
magittaalliuutigineqarsimavoq, aalajangiinerlu taassuma atortussanngortissimavaa. 

Soraarsitsineq ikilisanillu akissarsiaqarluni nutaamik atorfinitsinneqarnissamik ne-
qeroorut aamma aalajangiinerup atortussanngortinneqarnera akissarsiat assigiin-
ngissutaat pillugit malittarisassat tunngavigalugit pisimapput, Aningaasaqarnermik 
Sulisoqarnermillu Aqutsisoqarfiup malittarisassanik taakkuninnga paasinninnera 
tunngavigalugu, tak. Kalaallit Nunaanni Namminersornerullutik Oqartussani 
kommuninilu tjenestemandinik soraarninngorsimasunik sulisitsineq akissarsiaqar-
titsinerlu pillugit kaajallaasitaq nr. 4, 23. august 1994-imeersoq (kaajallaasitaq 
1994-imeersoq). 

Suliamit erserpoq oqartussaasut suliami toqqaannartumik peqataasimasut aalaja-
ngiinerminni Aningaasaqarnermik Sulisoqarnermillu Aqutsisoqarfiup kaajallaasi-
tamik naliliinera misilinnagu tunngaviutissimagaat, naak uanga paasinninnera u-
naagaluartoq akissarsiat assigiinngissutaat tunngavigalugit akissarsiaqartitsineq pil-
lugu apeqqut suliani sulisunut tunngasuni aalajangersimasuni pisinnaatitaanermik 
killissalersuineq pillugu kaajallaasitaq 1. oktober 2011-meersoq (kaajallaasitaq 
2011-meersoq) tunngavigalugu suliarineqarsimasuuppat allatut inerniliisoqarnissaa 
ilimanaraluartoq, kaajallaasitamilu 2011-meersumi aalajangersarneqarpoq oqartus-

saasut toqqaannartumik peqataasut, imaanngitsoq Aningaasaqarnermik Sulisoqar-
nermillu Aqutsisoqarfik, tassaasut aalajangiinissamut pisinnaatitaasut. 

Kaajallaasitat taakku marluk Naalakkersuisut Siulittaasuata Naalakkersuisoqarfiata 
oqartussaasut sulisoqarnermik aqutsinermi akisussaaffii pisinnaatitaanerilu pillugit 
kaajallaasitaatigut 16. januar 2015-imeersukkut ilitsersuutitalikkut atorunnaarsin-
neqaraluartut isumaqarpunga apeqqutip taassuma kaajallaasitaq sorleq tunngavi-
galugu suliarineqarsimasariaqaraluarnera naliliiffigeqqullugu Naalakkersuisut Siu-
littaasuata Naalakkersuisoqarfianik qinnuiginninnissannut pissutissaqarlunga. 

Naalakkersuisut Siulittaasuata Naalakkersuisoqarfiata 31. juli 2015-imi akivaanga 
apeqqut taanna kaajallaasitaq 2011-meersoq tunngavigalugu suliarineqarsimasaria-
qaraluartoq. Tamanna tusaatissatut tiguara, suliarlu tamanna tunngavigalugu Ilin-
niartitaanermut, Kultureqarnermut, Ilisimatusarnermut Ilageeqarnermullu Naa-
lakkersuisoqarfimmut utertillugu nassiullugu, Naalakkersuisoqarfillu qinnuigalugu 
suliaq Naalakkersuisoqarfiup suliareqqittariaqarneraa imaluunniit suliaq oqartus-
saasumut aalajangiisumut siullermut suliarisassanngortillugu utertittariaqarneraa 
isumaliutersuutigeqqullugu. 

Ukiup nalunaarusiuunneqartup naanerani Ilinniartitaanermut, Kultureqarnermut, 
Ilisimatusarnermut Ilageeqarnermullu Naalakkersuisoqarfimmit tusagaqanngila-
nga. 

4.2 Naqqiissuteqaqqusineq. Naalakkersuisut Folketingimi ilaasortanut attuumassu-
teqarnerat (j.nr. 2015-720-0002) 

Naalakkersuisut Siulittaasuata Kim Kielsenip Naalakkersuisoqarfimmini pisortani 
aqqutigalugu Nick Nielsen Folketingimi oqaluttarfimmit oqaaseqaatiminut arla-
linnut atatillugu naqqiissuteqaqqullugu qinnuiginninnermigut inatsisinik unioq-
qutitsisimanerarlugu Folketingimi ilaasortaasimasup Nick Nielsenip uannut 
naammagittaalliuutigaa. Oqaaseqaatit taakku Pituffimmi sakkutooqarfimmi kif-
fartuussineq pillugu isumaqatigiissutip isumaqatigiissutigineqarsimaneranut tun-
ngasuupput. 

Allakkani 13. marts 2015-imeersuni, suliap tusagassiuutini soqutigineqarnerujus-
sua pissutigalugu nittartakkakkut saqqummiunniarlugit aalajangiussanni, Nick 
Nielsen nalunaarfigaara isumaqartunga Kim Kielsen naqqiissuteqaqqusinermini 
Naalakkersuisut Siulittaasuattut (aamma Naalakkersuisut Siulittaasuata Naalak-

kersuisoqarfia) inatsisinik unioqqutitsilluni imaluunniit ingerlatsineq pillugu inat-
siseqartitsinermi tunngavinnik unioqqutitsilluni iliuuseqarsimanngitsoq. 

Allakkani taakkunani ilaatigut makku oqaatigaakka: 

“Paasivara naammagittaalliuutinnut tunngaviusoq tassaasoq e-maili 21. januar 
2015-imeersoq, tassanilu Naalakkersuisut Siulittaasuata Naalakkersuisoqarfiani pisortaq 
taamani Folketingimi allatsigisannut ilaatigut imatut allassimavoq: 

“Naalakkersuisut isumaqatigiissut nutaaq pillugu isumaqatigiinniarnerni akuliutisin-
neqarsimanerannik Nickip kingusinnerusukkut oqaaseqaatigisimasai tunngavigalugit 
naqqiummik nassiussisariaqarpusi – Naalakkersuisut akuliutsinneqarsimanngillat. 
Nick nammineq Naalakkersuisunut ilaasortaasimavoq isummernissamullu tunngavis-
siamik allamilluunniit saqqummiussivigineqarsimanani, imaluunniit Aqutsisoqarfik 
isumaqatigiissut nutaaq pillugu namminneq sinnerlutik pisortaaneq isumaqatiginnin-
niarsinnaasoq piginnaatitsissummik tunniussaqarsimanani.” (Atorfeqarfimmi nutsi-
gaavoq)  

Kim Kielsenip kingusinnerusukkut – ilaatigut Inatsisartunut ilaasortap [...-p] § 37 tun-
ngavigalugu apeqquteqaataanut (nr. 31-mut) akissummini 23. februar 2015-imeersumi 
– oqaatigaa e-maili taanna nammineq naalakkiuteqarnini tunngavigalugu nassiunneqar-
simasoq. 

Isumaqatigaakkit oqaravit Kim Kielsen e-mailip nassiunneqarneratigut Naalakkersuisut 
Siulittaasuattut iliuuseqarsimasoq – imaanngitsoq partiimi politikeritut inuinnartul-
luunniit. Tamatumunnga pissutaavoq e-mailip taassuma pissutsinut Naalakkersuisunut 
toqqaannartumik attuumassuteqartunut erseqqissumik innersuussisuunera. Taamaalillu-
ni e-maili taanna Kim Kielsenip Naalakkersuisut Siulittaasuattut sulineranut attuumas-
suteqarpoq. 

Matumani pissutsit ministerip ministeritut sulineranut tunngasut pillugit atorfilittat 
siunnersuisarnerat ikiuuttarnerallu pillugit isumaliutissiissummi 1443/2004-mi immik-
koortoq 5.1.3 aamma innersuussutigaara. Kalaallit Nunaanni qitiusumik aqutsisoqarfik 
Danmarkimi pissutsit assilillugit ilusilersugaammat Danmarkimi isumaliutissiissut taan-
na Kalaallit Nunaanni pissutsinik paasinninnermi annertuutigut atorneqarsinnaavoq. 

Kim Kielsenip Naalakkersuisut Siulittaasuattut iliuuseqarsimanera uanga suliamik i-
summerfiginnissinnaaninnut aalajangiisumik sunniuteqarpoq, tak. Inatsisartut Om-
budsmandiat pillugu Inatsisartut inatsisaanni (Ombudsmandi pillugu inatsimmi) nr. 

8-mi, 3. december 2009-meersumi § 7, imm. 1, tak. § 19, imm 1, tassuunalu aalaja-
ngersarneqarpoq uanga sulininni (taamaallaat) Kalaallit Nunaanni Namminersorlutik 
Oqartussat kommunillu ataanni pisortat ingerlatsivii (matumani inuit oqartussaasut i-
lanngullugit eqqarsaatigalugit) pineqartunut ilaatinneqartut. Ingerlatsineq pillugu inatsi-
seqartitsinermi malittarisassat tunngaviillu suliami atuunnerat aamma aalajangiisuusu-
mik sunniuteqarpoq. 

Suliaq misissoreerlugu isumaqarpunga Kim Kielsen e-mailimik taassuminnga nassiussi-
nikkut ingerlatsineq pillugu inatsiseqartitsinermi malittarisassanik tunngavinnilluunniit 
unioqqutitsisimanngitsoq. 

Naalakkersuisut soqutigisaannik isumaginnissinnaassaguni Naalakkersuisunut ilaasortap 
sinaakkusiussat atituut iluanni periarfissaqartariaqarnera tamatumunnga pissutaavoq, 
matumani sulianik Naalakkersuisunut attuumassuteqartunik isummerfiginnissinnaaneq 
ilanngullugu eqqarsaatigalugu. 

Pisinnaatitaaffimmi tassani inunnut, matumani Folketingimut ilaasortat ilanngullugit 
eqqarsaatigalugit, pissutsit Naalakkersuisunut tunngasut pillugit oqaaseqaateqarsimasu-
nut saaffiginninnissamut taakkulu oqaaseqaatinik Naalakkersuisut paasinninnerat tun-
ngavigalugu eqqunngitsunik naqqeeqqullugit qinnuiginninnissamut periarfissaq aamma 
ilaavoq. 

Kim Kielsenip ilinnut saaffiginninnermigut – illit nammineq oqaatigisattut – illit Folke-
tingimut ilaasortatut qanoq oqaaseqaateqassanersutit isumaqassanersutillunniit aalaja-
ngiiniarnera naalakkiiniarneraluunniit pineqanngilaq. Uangalumi paasinninnera unaa-
voq e-mailip oqaasertai suliamilu tamatuma kingornatigut e-mailikkut allaffigeqatigiit-
tarsimanerit uannut nassiussatit taamatut paasineqarsinnaanngitsut. Inassuteqaatit illit 
malissanerlugit nammineq aalajangiiffigisinnaasatit kisimik pineqarsorinarput. 

Naqqiissuteqarumasimannginnerit, uanga tusagassiuutitigut paasisattut, Folketingimut 
qinigaasup [...-p] malittarisassat Folketingimut atuuttut tunngavigalugit (Kim Kielseni-
millu partiip siulittaasuatut inissisimasumit kaammattorneqarsimagunarluni) qinigaaf-
fimminut ikkuteqqinniarluni aalajangerneranik taamalu illit Folketingimi ilaasortaagal-
larunnaarninnik kinguneqarnera allamik nassataqanngilaq. Tamatumani aamma oqaati-
gaara qulaani oqaatigineqartutut partiip iluani politikkimut tunngasut Folketingimullu 
ilaasortat sulineri pillugit isummerfiginninneq uanga Ombudsmanditut sulinerma ava-
taaniimmat. 



4. Apeqqutit ingerlatsineq pillugu inatsiseqartitsinermut tunngasut pillugit ataatsimoortumik 
oqaaseqaatit 

 

57 

Kim Kielsenip e-mailimik pineqartumik Naalakkersuisut Siulittaasuata Naalakkersuiso-
qarfiani pisortaq aqqutigalugu nassiussisimanera isornartorsiuinermut pissutaasinnaa-
nersoq isumaliuutersuutigaara. 

Taamaaliornissamut tunngavissaqanngitsoq isumaqarpunga. Atorfilittat suliassamik isu-
magisassanngortitsineq tunngavigalugu Naalakkersuisunut ilaasortartik sinnerlugu iliuu-
seqarnissaannut inatsiseqartitsinikkut akornutissaqanngilaq – iliuuseqarneq taamaattoq 
Naalakkersuisunut ilaasortap (partiimi) politikeritut inuinnartulluunniit inissisimanera 
atorlugu pinngippat. Tamanna Naalakkersuisoqarfinni pisortanut Naalakkersuisoqarfiup 
pisortaatut inissisimanertik pissutigalugu atorfilittatut qullerpaatut Naalakkersuisunut 
ilaasortat apeqqutini sulianut politikkikkullu ingerlatsinermut tunngasuni siunnersorti-
tut inissisimasunut minnerunngitsumik atuuppoq. 

Matumani ministerit atorfilittallu akornanni pissutsit pillugit isumaliutissiissut 
1354/1998 aamma innersuussutigaara, pingaartumik atorfilittat naalakkersuinikkut inis-
sisimaneq eqqarsaatigalugu ministeri sinnerlugu iliuuseqartut pisinnaatitaanerannut aki-
sussaasuunerannullu tunngasoq. Atorfilittat siunnersuisarnerat ikiuuttarnerallu pillugit 
isumaliutissiissutitut 1443/2004-tulli isumaliutissiissut taanna Kalaallit Nunaanni pis-
sutsinik paasinninniarnermi annertuumik atorneqarsinnaavoq. 

Taamaalillunga ataatsimut isiginnillunga isumaqarpunga Kim Kielsen Naalakkersuisut 
Siulittaasuattut imaluunniit Naalakkersuisut Siulittaasuata Naalakkersuisoqarfia 
e-mailimik pineqartumik nassiussinikkut inatsisinik imaluunniit ingerlatsineq pillugu 
inatsiseqartitsinermi tunngavinnik unioqqutitsisumik iliuuseqarsimanngitsut. E-mailip 
Naalakkersuisoqarfiup pisortaata namminerisatut e-mailkontoanit nassiunneqarsimanera 
pillugu innuttaasut akornanni oqallinneq eqqarsaatigalugu Kim Kielsenip pisumik ta-
matuminnga § 37 tunngavigalugu apeqquteqaammut (nr. 46-mut) Inatsisartunut ilaa-
sortamit [...-mit] saqqummiunneqartumut akissummini 6. marts 2015-imeersumi ajuu-
saarutiginninnera innersuussutigaara. 

Oqaatigaara suliami matumani Naalakkersuisut Siulittaasuata Naalakkersuisoqarfia o-
qaaseqaateqartissimanngikkiga. Tamatumunnga suliami akissuteqarsinnaaninnut suliap 
naammattumik paasissutissartalersorneqarsimaneranik uanga isumaqarnera kiisalu oqaa-
tigineqartutut suliami isornartorsiuinissannut tunngavissaqarnanga isumaqarnera pissu-
tapput, tak. Ombudsmandi pillugu inatsimmi § 21, imm. 1. 

Suliamik matuminnga naliliiviginninninni Naalakkersuisut Siulittaasuata naqqiissute-
qaqqusisimaneranik apeqqut kisimiitillugu isummerfigaara. Taamaalillunga tunngaviu-
sumik apeqqut, tassalu Naalakkersuisut naalakkersuinermik suliaqartutut Thule pillugu 

suliami akuliutsinneqarsimanersut, isummerfiginngilara. Paasivara Thule pillugu sulia-
mik eqqartuussissuserisup misissuinera aallartinneqarsimasoq, tassanilu Naalakkersuisut 
suliami inissisimanerat sukumiinerusumik qulaajarneqassalluni.” 

Nick Nielsenip e-mailitigut 15. marts 2015-imeersukkut aamma 15. april 
2015-imeersukkut qinnuigaanga suliamik suliarinninnera aallarteqqeqqullugu. 
Kim Kielsenip tv-kkut apersorneqarnera oqaaseqaatinillu naqqeeqqusineq nammi-
neq tungiminit piumasaqaatitut paasineqassasoq paasineqarsinnaasumik oqarnera 
Nick Nielsenip tamatumunnga tunngavilersuutitut innersuussutigaa. Oqaaseqaa-
timi (apersorneqarnerup kalaallisuuaniittut) eqqortumik issuarneqarsimanerat Kim 
Kielsenip Inatsisartuni ilaasortamut allakkani 14. april 2015-imeersuni uppernar-
sarpaa. 

Nick Nielsen allakkatigut 17. marts 2015-imeersutigut aamma 28. april 
2015-imeersutigut nalunaarfigaara suliamik suliarinninnera aallarteqqinnianngik-
kiga. Allakkanni 28. april 2015-imeersuni ilaatigut makku oqaatigaakka: 

“Saaffiginnissutitit kingulliit aamma imatut paasisariaqarpakka oqaaseqaatiga 13. marts 
2015-imeersoq imatut paasisimagunarit Kim Kielsenip e-mailimik 21. januar 
2015-imeersumik ilinnut inassuteqaatitut (imaluunniit qinnuiginninnertut assigisaatul-
luunniit) isiginninnera imaluunniit ilinnut naalakkiutitut (imaluunniit piumasaqaatitut 
assigisaatulluunniit) isiginninnera suliamut aalajangiisuusussaasoq. 

Taamaattoqanngilarli. 

Pingaartilluguli isiginiarsimasara tassaavoq e-maili imatut paasineqarsinnaasimanersoq, 
tassalu illit nassiussisup paasinninnera malillugu inatsisilerinikkut (tassalu naalakkersui-
nikkuinnaanngitsoq pissuserissaarnikkuinnaanngitsorlu) kissaatigineqartutut naqqiissu-
teqarnissannut pisussaaffeqartutit. Qulaanilu aamma allakkannit 17. marts 
2015-imeersunit ersertutut aamma isumaqarpunga Kim Kielsenip tv-kkut apersorneqar-
luni oqaaseqaatai allagaalu 14. april 2015-imeersut ilanngunneqarpata tamatuma allatut 
naliliinermik nassataqarnissaa ilimananngitsoq.” 



5. Suliat nalinginnaasumik soqutiginaatillit, inatsiseqartitsiffiusunut agguataakkat 
 

59 

5. Suliat nalinginnaasumik soqutiginaatillit, 
inatsiseqartitsiffiusunut agguataakkat 

Soraarsitsineq 

5.1 Soraarsitsineq suleqatigiinnermi ajornartorsiutinik tunngaveqartoq. 
Suliamut atatillugu oqaloqatiginnittarneq pillugu malittarisassat malin-
neqarsimannginnerat. Pissutsinik soraarsitsinermut tunngavilersuutigi-
neqartunik amigartumik erseqqissaasimaneq. Pisumut naapertuuttumik 
iliuuseqartarnermik tunngaviup sumiginnarneqarnera 

Suliffeqarfiup imminut aquttup X-ip suleqatigiinnermi ajornartorsiutit pissu-
tigalugit soraarsitsineranik Aningaasaqarnermut Naalakkersuisoqarfiup ator-
tussanngortitsisimanera A-p Ombudsmandimut naammagittaalliuutigaa. 

A qaammatini pingasuni atorfeqartitaareerluni oqaloqatigineqarnissaminut 
siumut kalerrinneqaqqaarani aggeqquneqarpoq, tassanilu oqarfigineqarluni 
suliffeqarfiup X-ip paasinninnera unaasoq suleqatigiinnermi ajornartorsiute-
qartoqartoq. Suliffeqarfiup X-ip oqaloqatigiinnermik suliamut atatillugu oqa-
loqatigiinnertut suliarinninnginnermigut A-p sulisutut tunngaviusumik iller-
sugaaneranik sumiginnaasimanera Ombudsmandip isorisarialittut isigaa. 

A-p soraarsitsineq sioqqullugu suliami illua’tungiusutut isumaanik tusarniaa-
nermi A-p ilaatigut sulisunik allanik suleqateqarnikkut ajornartorsiuteqarnera 
suliffeqarfiup X-ip pingaartillugu isiginiarpaa, suliffeqarfilli X tamatumunnga 
atatillugu sulisunik pineqartunik pisimasunilluunniit pineqartunik taasaqan-
ngilaq, A-lli pissusilersornera ataatsimut pingaarnerusutigullu isornartorsior-
lugu. A-p suliami illua’tungiusutut isumaanik tusarniaanermi suliffeqarfiup 
X-ip pissutsinik soraarsitsinermut tunngavilersuutaasunik arlalinnik naam-
mattumik erseqqissaasimannginnera Ombudsmandip isorisarialittut isigaa. 

Suliffeqarfiup X-ip A-mik soraarsitsinnginnermini suleqatigiinnermi ajornar-
torsiutinik atorfinitsitsisarneq pillugu inatsiseqartitsinermi qisuariaammik 
sakkukinnerusumik atuinikkut aaqqiiniaqqaaraluarsimannginnermigut i-
ngerlatsineq pillugu inatsiseqartitsinermi pisumut naapertuuttumik iliuuse-
qarnissamik piumasaqaammik sumiginnaasimanera Ombudsmandip isorisa-
rialittut aammattaaq isigaa. 

Kiisalu Aningaasaqarnermut Naalakkersuisoqarfiup oqartussaasutut qulliu-
nerusutut naammagittaalliorfissatut pissutsit taaneqartut uparuarnissaannut 
pissutissaqarani isumaqarsimanera Ombudsmandip isorisarialittut isigaa (o-
qaaseqaat 27. oktober 2015-imeersoq, j.nr. 2014-323-0051). 

[...] 

3. Suliap ingerlasimanera 

A suliffeqarfimmi X-imi 1. september 2013-imi [...-tut] atorfinitsinneqarpoq. A 
isumaqatigiissut (overenskomst) tunngavigalugu atorfinitsinneqarpoq, atorfinit-
sinneqarnerani piffissaq misiligutaasumik suliffissaq isumaqatigiissutiginagu. 

Pisortaq Z aamma A 29. november 2013-imi ataatsimiissimapput. Pisortaq Y i-
maqarniliortuuvoq. Imaqarniliamit ilaatigut makku erserput: 

“[...] sapaatit akunnerini kingullerni sulisorpaalussuit allaffinnut [pisortap Z-ip, uanga 
ilanngussara] isertarput sulilernerpillu kingornatigut [...] suleqatigiinnerat ajorsilluinnar-
simasoq oqaluttuarisarlugu. Ulluinnarni suleqatigiinnermi ataavartunik massakkut ajor-
nartorsiuteqalersimavoq, assortuuttoqartualersimallunilu [...] nanertuutaasumik, aamma 
suliassat naammassiniarneqarneri, sullitat, suliassat suliarineqarneri suleqatigineqartar-
tullu eqqarsaatigalugit pitsaanngitsumik sunniuteqartumik. Uanga naliliinera unaavoq 
[...] suleqatigiinnerat unittuuissimasoq aserorluinnarsimallunilu. Ukiuni qulini [suliffe-
qarfimmi X-imi] sulininni suleqatigiinnermik taama ajortigisumik siusinnerusukkut mi-
sigisaqarsimanngilanga. 

Paasissutissarpassuit tigusakka ilaagut makku eqqarsaatigalugit assigiipput: 

“[A] arlaannik oqarfigigaangatsigu soorlu paasineq ajorai tusarnaarnerluunniit ajortoq.” 
“[A-p] arlaannik apeqqutai akigaanni arlaleriarluni taannarpiaq apeqqutigeqqikkajuttar-
paa.” 
“[A-p] suliassani soorlumi paasisimanngikkai.” 
“Tamakku pingaaruteqanngitsut pillugit oqallinnerpassuarnik nassataqartarsimapput, 
pineqartut taakkuusut uteqattaartuarlugit.” 

Qaammatit pingasut kingulliit ingerlaneranni [...-ni] attaveqatigiinneq suleqatigiinnerlu 
ima ajortigilersimapput tamanna sullitanut suliassanillu naammassinninniarnermut 
aamma erseqqissumik sunniussimalluni, tak. paasissutissat tiguneqartut: 
[Suliffeqarfik X] qinnuigineqarpoq silasiorfissamik neqeroorut [...] ([suliffeqarfimmut 
X-imut] suliassatsialassuaq) misissuiffimmut nutaamut nassiuteqqullugu. Tamanna oqal-

linnerpassuarnik nassataqarpoq, [pisortallu Z-ip] naggataatigut qinnuigaatit neqeroorut 
nalinginnaasoq akimigut naleqquttoq suliareqqullugu. Tamatuma kingornatigut qup-
perneq A4 suliaraat, oqaasertaqalaarluni assiliartalik, akilli pillugit paasissutissanik ila-
qanngitsoq, taannalu sullitamut nassiussimavat [suliffeqarfimmi X-imi] sulisut pisortaqa-
tigiillu annerusumik isumasioqqaarnagit. (Suliassamik taassuminnga suliarinninnerpit 
pitsaassusia [suliffeqarfiup X-ip] akuerisinnaanngilaa, tak. sullitamut attaveqannginneq, 
malitseqartitsinnginneq nalinginnaasumillu pitsaasumik ussassaarinnginneq). 

[...] pillugu isumaqatigiissut sullitatta annersaallu atsioqatigiissimavarsi. Tunniussinis-
samut sapaatit akunneri sisamat piffissaliunneqarsimapput. Aallarteqqullutit qinnuigi-
neqarputit; sapaatilli akunnerinik marlunnik-pingasunik kinguarsaasimavutit, tunniussi-
vissallu sapaatit akunnerannik ataatsimik kinguartinneqarnissaa tamatuma kingornatigut 
siunnersuutigisimallugu. Suliassap immikkoortuanik siullermik aallartinnialuusaamik 
aallartikkavit ilitsersorneqarputit qinnuigineqarlutillu aperisaqqullutit – taamaaliorsi-
manngilatilli. Suliassap immikkoortua siulleq sulisup allap naggataatigut tigusariaqarsi-
mavaa, illillu tamatuma kingornatigut sapaatit akunnerisa naanerat atorpat suliassap 
immikkoortuata aappaa naammassiniarlugu, nalunaarusiarlu allaqqissaarniarlugu. 

Pisortaqatigiit mailimik 28.10-mi aamma nassippatit, oqaatigalugu [...] [...-it] il.il. pillu-
git ingerlatseriaasia pillugu eqqumiitsumik assortuuteqatigigit. 

Eqikkaallluni inerniliineq 

Pissutsit qulaani taaneqartut [suliffeqarfiup X-ip] akuerisinnaanngilluinnarpai, atorfinit-
sinneqarninnilu allakkani aallaqqaasiummut uunga assortuulluinnartuullutik: [...-mut] 
oqimaaqatigiissumik pissuseqarneq aamma ilisimasanik avitseqatigiinnerup qitiutinneqar-
nera [...] sulinerannut sulisuinullu pingaaruteqarpoq. 

[...] 

[Pisortaq Z]: A-p pisut eqqarsaatigissagai sapaatillu akunnerata naanera qaangiuppat o-
qaaseqaatiminik saqqummiussisinnaasoq siunnersuutigaa.” (Atorfeqarfimmi nutsigaa-
voq) 

A oqaloqatigiinnerup kingornatigut oqaloqatigiinneq pillugu nammineq imaqarni-
liorpoq, taannalu suliffeqarfimmut X-imut tamatuma kingornatigut paasissutis-
siissutigalugu. 

Pisortaq Z aamma A 3. december 2013-imi  oqaloqatigiipput, A-llu suliunnaar-
sinneqarnini pillugu nalunaarut allakkallu tassani tiguai. 

Suliffeqarfiup X-ip A allakkatigut (soraarsitsissamaarneq pillugu allakkatigut) 13. 
december 2013-imeersutigut nalunaarfigaat ingerlatamut [...-tut] atorfianit soraar-
sinneqassamaartoq. Allakkanit pisortamit Z-imit allanneqarsimasunit ilaatigut 
makku erserput: 

“Ajuusaarutigalugu nalunaarutigisariaqarpara [immikkoortortaqarfimmi Y-mi [...-tut] 
atorfinnit [suliffeqarfiup X-ip] soraarsissamaaraatit. 

Tallimanngornermi 29. november 2013-imi ataatsimiinnermi oqaloqatigiissutigineqar-
tutut illit [...-llu], pingaartumillu [...-p], akunnissinni suleqatigiinnermi ajoraluartumik 
ajornartorsiuteqalersimavoq. 

[...-mut] suleqatigiinnikkut ajornartorsiuteqarneq taamaalilluni ajorsiartorsimavoq, illit 
nammineq nassuerutigisattut toqqaannartumik oqqaterujussuartarninngorsimalluni. 
Imaassorinarpoq taamatut angusaqarfiunngitsumik sivisoorujussuarmillu assortuutto-
qartarsimasoq, taakkulu assortuussutini allani nanginneqartarsimasut. 

29. november 2013-imi ataatsimiinneq pillugu imaqarniliaq ilanngullugu nassiunneqar-
toq innersuussutigineqarpoq, matumani ajornartorsiutit [suliffeqarfiup X-ip] suliassaasa 
naammassiniarneqarnerat eqqarsaatigalugu ajornartorsiutinik nassataqarnera nassataqar-
sinnaaneralu ilanngullugit eqqarsaatigalugit. 

[...-mi] aaqqiagiinnginnerit suleqatigiinnikkullu ajornartorsiutit taamaattut siusinneru-
sukkut misigineqartarsimanngillat, ajornartorsiutillu taakku illit sulilernerpit kingorna-
tigut ajoraluartumik pilersimasorinarput. 

[...-p] sulisuini ataatsimut ilisarnaataavoq taakku isumaqartut illit [...-p] sulisui eqqarsaa-
tigalugit tusarnaarnissaat, paasinissaat attaveqarfiginissaallu ajornartorsiutigigit, tak. as-
sortuussutaareersunik kingusinnerusukkut assortuussuteqartarneq pillugu qulaani taane-
qartut, taamaattoqarneratalu sulisut arlallit eqqarsaatigalugit suleqatigiinnikkut ajornar-
torsiutit illillu suliassiissutigineqartumik pitsaasumik akuerineqarsinnaasumillu naam-
massinnissinnaaninnik tatiginnikkunnaarneq pilersissimagai. Pingaartumik pineqartut 
taakkuusut pillugit assortuunnerni illit malartaattarnerit aamma immikkuualuttut pine-
qartullu pingaaruteqartuaannanngitsut pisariaqanngitsumik aporaassutaasalersimasut. 

Uanga naliliinera unaavoq ajornartorsiutinut akisussaaffik annerpaaq ilinniittoq. [...-ni] 
peqataaginnarnerpit suleqatigiinneq eqqarsaatigalugu pitsanngoriaatinik nassataqarsin-
naanera piviusorsiortuunngitsutut isigaara. 

Ingerlatsineq pillugu inatsiseqartitsinermi tunngavilersuisarneq pissutigalugu ilinnut [su-
liffeqarfiup X-ip] oqaatigisariaqarpaa aaqqiagiinngissuteqarneq suliassanngortinneqas-
sappat ajornartorsiutit oqaatigineqartut ilisimannittunik sassartitsinikkut uppernarsar-
neqarsinnaammata. 

[Suliffeqarfiup X-ip] angissusia/mikissusia [-mut] tunngasunik ilisimasaqarninnut ata-
neqartillugu pissutigalugu [suliffeqarfiup X-ip] iluani allamut nuutsinneqarnissannut su-
liamilluunniit allamik neqeroorfigineqarnissannut periarfissaqanngilaq. [Suliffeqarfik X] 
suliffeqarfittut nammineertitaasutut tassaavoq Kalaallit Nunaanni Namminersorlutik 
Oqartussat ilaat. Taamaattumik allamut inissinneqarnissanni Naalakkersuisoqarfik i-
kiuussinnaanersoq apeqqutigaara, naliliisoqarporli pisinnaasatit immikkuullarissut tun-
ngavigalugit Naalakkersuisoqarfiup taassumaluunniit ataani immikkoortuni inissinne-
qarnissannut periarfissaqanngitsoq. 

Tamanna tunngavigalugu nalunaarutigineqarpoq [suliffeqarfiup X-ip] funktionærit pil-
lugit Danmarkimi inatsimmi § 2, imm. 2-mi taaneqartutut piffissalerlutit soraarsissa-
maaraatit, tak. atorfinitsinneqarninni allakkat. Tassunga tunngaviusoq sulisitsisup nali-
nginnaasumik aqutsisinnaatitaaneraniippoq. 

Allakkat uku imarisaallu pillugit oqaaseqaatinik suliami inaarutaasumik aalajangiisoqan-
nginnerani suliassat suliarineqartarnerat pillugu inatsimmi, Inatsisartut inatsisaanni nr. 
8-mi, 13. juni 1994-imeersumi, § 19 tunngavigalugu saqqummiussisinnaatitaavutit. 
[...]” (Atorfeqarfimmi nutsigaavoq) 

A-p soraarsitsissamaarnermik allakkat pillugit oqaaseqaatini allakkatigut 27. de-
cember 2013-imeersutigut saqqummiuppai. Allakkanit taakkunannga ilaatigut 
makku erserput: 

“[...] Imaqarniliaq amigartoq illuinnaasiortorlu allakkanut 13. december 
2013-imeersunut [soraarsitsissamaarneq pillugu allakkanut, uanga ilanngussara] ilan-
ngullugu nassiunneqarpoq. Taamaattumik 29. november 2013-imi aamma 3. december 
2013-imi ataatsimiinnivut pillugit uanga nammineq imaqarniliakka ilanngullugit nas-
siuppakka, ilanngullugit nassiunneqartut takukkit. 

[Immikkoortortaqarfimmi Y-mi] [...-ni] pitsaanngitsumik suleqatigiittoqarneranik oqaa-
tigisat ingasattajaagaapput, piviusorlu unaavoq [immikkoortortaqarfiup Y-p] suliassani 
pitsaassuseqartumik naammassisarai, naak sulisumi affaat nutaajugaluartut. 

Imaqarnilianni 29. novemberimeersumi allapputit [suliffeqarfiup X-ip] akit pillugit i-
ngerlatseriaasia pillugu mailimik uannit 28. oktoberimi tigusaqarsimallutit. Mailip naat-

sup akit pillugit ingerlatseriaatsimik qulaajaasuunngitsup suliarineqarneranut qaamma-
tingajak illit atorsimallugu allanniarlugu puigorsimavat. Kukkullutit allapputit [suliffe-
qarfik X] qinnuigineqarsimasoq [...] pillugu neqeroorut nassiuteqqullugu. Imaapporli 
sivisuumik ussassaaruteqareerluta [...] pillugu suliap “Reference Sheet”-ip nassiunneqar-
nera iluaqutigisimagipput, taamaalillutalu sullitarput attaveqarfigilerlugu. Kukkullutit 
allapputit qinnuigineqartunga neqeroorut nalinginnaasoq akimigut naleqquttoq sulia-
reqqullugu. Ataqatigiinneqarnermi tassani akit pillugit ingerlatseriaaseq qulaajaavigisi-
manngisaannakkat ilisimassallugu iluaqutaasimassagaluarpoq. Neqeroorullumi piffissap 
taamaalinerani [suliffeqarfiup X-ip] sulliviani suliarineqareerluni piareersimavoq. 

Illit ilusilersorluagaanngitsumik saassussiniarpalaartumillu pissusilersornerit, tak. ima-
qarniliakka 29. november 2013-imeersoq aamma 3. december 2013-imeersoq, immik-
koortortaqarfiullu nutaap ingerlanniarneqarnera eqqarsaatigalugit uannik eqqumiigina-
qisumik suliunnaarsitsinerit uannut [immikkoortortaqarfimmi Y-mi] [...-tut] atorfiner-
laamut nanertuutaasorujussuuvoq. 

[...]”  (Atorfeqarfimmi nutsigaavoq) 

Suliffeqarfiup X-ip A immikkoortortaqarfimmi Y-mi [...-tut] atorfianit allakkatigut 
16. januar 2014-imeersutigut soraarsippaat. Allakkanit pisortamit Z-imit allanne-
qarsimasunit ilaatigut makku erserput: 

“[...] Allakkanni oqaatigaat imaqarniliaq amigartoq illuinnaasiortorlu [suliffeqarfiup 
X-ip] allagaanut 13. december 2013-imeersunut ilanngullugu nassiunneqarsimasoq, 
taamaattumillu 29. november 2013-imi aamma 3. december 2013-imi ataatsimiinnerit 
pillugit illit nammineq imaqarniliatit ilanngullugit nassiukkitit. Suleqatigiinnermi ajor-
nartorsiutit pillugit apeqqut toqqaannartumik akisimanngilat, tassami suliffimmi pissut-
sit pillugit oqaatigineqartut ingasattajaagaasut oqaatigiinnarakku. Akit pillugit ingerlat-
seriaasaeq aamma neqeroorummik nassitsineq pillugu pissutsit aammattaaq innersuussu-
tigaatit. 

[Suliffeqarfiup X-ip] [...] pillugit ingerlatseriaasia pillugu ilisimatinneqarputit taanna 
2006-imili annikitsutigut aaqqiissuteqarfigineqarluni aalajangersimasumik atuussimasoq. 
Taamaakkaluartoq akit pillugit ingerlatseriaatsip qulaajarneqarnissaa uannut sulisunullu 
allanut apeqqutigisaqattaartarsimavat. 

Neqeroorummik nassiussineq pillugu oqaatigaat [...] neqeroorut nassiuteqqullugu qin-
nuigineqarsimanngitsutit. Tamanna [...-ni] sulisunit [...-llu] pisortaanit akerlilerneqar-
poq, taakkumi immikkoorlutik allakkatigut oqaatigimmassuk akinik neqeroorutip nas-
siunneqarnissaanut akisussaaffik ilinnut tunniunneqarsimasoq, illilli qaammatit arlallit 

nangaareerlutit suliat pillugit naqitaq akit pillugit paasissutissartaqanngitsoq nassiussi-
magit. 

Allakkannut ilanngussami [A-p ataatsimiinnerit pillugit imaqarniliai, uanga ilanngussara] 
oqaatigineqarpoq suleqatigiinnermi ajornartorsiuteqartoqarnera illit misigisimanngikkit. 
Taamatut oqarneq 29. novemberimi ataatsimiinnermi illit sakkortuumik pissusilersor-
ninnut akerliulluinnarpoq, tassani [...] sakkortuumik saassuttaqattaarpat, “tamarmillu 
tusaasinnaasaannik oqqanneq” aamma “oqaatigisavut timitaqartittarpavut isummavullu 
aalajangiusimasarlugit” innersuussutigalugit. Suleqatigiinnermi ajornartorsiutinik ilisi-
masaqannginnerarnerit uppernanngilluinnarpoq, tassami [...] sapaatit akunnikkaartumik 
ataatsimiinnerini qaammatini arlalinngulersuni suliassiissutigineqartut naammassiniaq-
qullugit nukingisaarneqartarsimagavit. 

Sulisut arlallit ilinnik suleqateqarnermi ajornartorsiuteqarlutik oqartarnerat eqqarsaati-
galugu oqaatigineqartut taakku suliamut matumunnga atatillugu allaganngorlugit pissar-
siarineqarput. Oqaatigineqartut taakkua isornartorsiuinermi pingaartutut qitiusoq up-
pernarsarpaat, tassalu illit suleqatigineqarninni ajornartorsiuteqartoqartoq, tassalu sam-
misat pillugit angusaqarfiunngitsumik oqqattarnerpassuit, kingusinnerusukkut aallarteq-
qinneqartartut pineqartut. 

Aammattaaq oqaatigineqarpoq [...-ni] sulisut tusarnaarnissaat, paasinissaat attaveqarfigi-
nissaallu ajornartorsiutigigit, illilli isummat maliinnarlugu ingerlasartutit, tamatumalu 
ilimanarsisippaa pisuni pingaartuni susoqarnera paasineq ajorit. 

Taamaattumik suliunnaarsinneqarnerit tunngavilersorluagaasutut isigineqarpoq, uanga-
mi […-llu] sulisuisa suliassiissutigineqartut pitsaassuseqarluartumik akuerineqarsinnaa-
sumillu naammassineqarsinnaanerat illit [...-tsiillutit] upperiunnaaratsigu. 

[Suliffeqarfiup X-ip] eqikkaalluni paasinninnera suli unaavoq illit tunginnit suleqatigiin-
nikkut ajornartorsiuteqartoqarnera uppernarsarneqarsinnaasoq, suleqatigiinnermilu a-
jornartorsiuteqarnermut akisussaaffik annerpaaq ilinniittoq. Taamaattumik isumaqarto-
qarpoq akerliliissuteqarnikkut nutaanik illilluunniit siusinnerusukkut soraarsissamaarne-
qarninnik allanngortitsisinnaasunik saqqummiussisimanngitsutit. Oqaaseqaatit saq-
qummiunneqartut aamma eqqarsaatigalugit. 

Allakkani 13. december 2013-imeersuni tunngavilersuutitut oqaatigineqartut aalajangiu-
simaneqarput, allakkallu taakku annertunerusutigut aamma innersuussutigineqarput. 

Taamaattumik [suliffeqarfik X] imatut aalajangiivoq: 

[Immikkoortortaqarfimmi Y-mi] [...-tut] atorfinnit matumuuna soraarsinneqarputit, 
taamaalillutit Naalakkersuisut (Namminersorlutik Oqartussat) aamma [...] isumaqati-
giissutaanni [...-mi] 14. februar 2013-imeersumi qaammammik ataatsimik qaammatip 
naaneranut sivisussusilimmik piffissaliussaq atorlugu, tak. Danmarkimi funktionærit 
pillugit inatsimmi § 2, imm. 2, 2014-imi februarip naanerani soraassallutit. 

Soraarsitsineq nalinginnaasumik aqutsisinnaatitaanermik aamma tunngaveqarpoq. [...]” 
(Atorfeqarfimmi nutsigaavoq) 

A-p soraarsitsineq uannut allakkatigut 7. marts 2014-imeersutigut naammagittaal-
liuutigaa, matumani suliamut attuumassuteqanngitsunik tunngaveqarneq, maler-
suineq pissaanerullu ingasattajaartumik atorneqarnera ilanngullugit eqqarsaatigalu-
git. 

A-p naammagittaalliuutaa Avatangiisinut Pinngortitamullu Naalakkersuisoqar-
fimmut 11. april 2014-imi ingerlateqqillugu nassiuppara, naammagittaalliuut 
Naalakkersuisoqarfiup oqartussaasutut qulliunerusutut naammagittaalliorfissatut 
suliarissagaa, matumani soraarsinneqannginnermini mianersoqquneqarsimasaria-
qannginnerluni Naalakkersuisoqarfiup suliamik suliarinninnerminut atatillugu 
naliliiffigissagaa A-p qinnutigisaatut. 

Suliffeqarfik X Aningaasaqarnermut Nunamullu Namminermut Tunngasunut 
Naalakkersuisoqarfiup suliassaqarfianut kingusinnerusukkut nuunneqarpoq. 

Aningaasaqarnermut Nunamullu Namminermut Tunngasunut Naalakkersuiso-
qarfimmi Aningaasaqarnermik Sulisoqarnermillu Aqutsisoqarfiup allakkani 4. au-
gust 2014-imeersuni ilaatigut oqaatigaa A-mik soraarsitsineq suliamut attuumassu-
teqartut tunngavigalugit pisimasutut isigigini, naak A piareersarnissaminut piffis-
saqarsinnaaqqullugu 29. november 2013-imi ataatsimiinneq pillugu siusinneru-
sukkut ilisimatinneqarsimasinnaalluaraluartoq. Allakkanit taakkunannga ilaatigut 
makku erserput: 

“[...] 

Aningaasaqarnermik Sulisoqarnermillu Aqutsisoqarfiup naliliinera: 

Suliamut attuumassuteqanngitsunik tunngaveqarneq: 

Pisortat ingerlatsineranni suliassat suliarineqartarnerat pillugu Inatsisartut inatsisaanni 
nr. 8-mi, 13. juni 1994-imeersumi (suliassat suliarineqartarnerat pillugu inatsimmi) § 
19-ikkut aalajangersarneqarpoq innuttaasoq ingerlatsineq pillugu inatsiseqartitsineq 
tunngavigalugu aalajangiinermi suliami illua’tungiusutut isummaminik tusarniaavigine-
qartassasoq. 29. november 2013-imi ataatsimiinneq aalajangiinertut pissuseqanngilaq. 
Imaqarniliamit tassannga ersertutut 29. november 2013-imi ataatsimiinnermi [pisortarlu 
Z] oqaloqatigiippusi, isornartorsiutigineqartullu pillugit oqaaseqaateqarnissannut tassani 
periarfissaqarputit. 29. november 2013-imi ataatsimiinneq naggaserlugu siunnersuutigi-
neqarpoq pisut eqqarsaatigissagitit oqaaseqaatissaqaruillu taakku sapaatit akunnerata 
naanerata kingornatigut uterfigissagitit. Aningaasaqarnermik Sulisoqarnermillu Naalak-
kersuisoqarfiup naliliinera unaavoq suliunnaarsinneqannginninni 29. november 
2013-imi ataatsimiinnermi saqqummiunneqartut pillugit oqaaseqaateqarnissannut pe-
riarfissaqarsimasutit. 13. december 2013-imi suliami illua’tungiusutut isummannik inat-
sisikkut aalajangersagaasumik tusarniaavigineqarputit, tak. suliassat suliarineqartarnerat 
pillugu inatsimmi § 19. 

Malersuineq: 

Aningaasaqarnermik Sulisoqarnermillu Aqutsisoqarfik isumaqarpoq pissusiviusut arlallit 
illit sulisutut malersorneqarninnik akornusersorneqarninnilluunniit uppernarsaasinnaa-
sut pillugit saqqummiussaqarsimanngitsutit. 29. november 2013-imi ataatsimiinneq su-
liamut atatillugu oqaloqatiginninnerunngilaq, taamaattumillu ataatsimiinnissap ilisima-
saarutiginissaa inatsisikkut piumasaqaataanani. 29. november 2013-imili ataatsimiinneq 
pillugu siusinnerusukkut ilisimatinneqarsimasinnaalluaraluarputit. 

[...] Aningaasaqarnermik Sulisoqarnermillu Aqutsisoqarfiup 29. november 2013-imi 
aamma 3. december [2013-imi] ataatsimiinnginnerni ilimasaarneqarsimannginnerit su-
liamut attuumassuteqanngitsutut isiginngilaa, naak 29. november 2013-imi ataatsimiin-
neq pillugu siusinnerusukkut ilisimatinneqarsimasinnaalluaraluartutit. 

Pissaanermik ingasattajaartumik atornerluineq: 

Sulisitsisup sulisuminik suliunnaarsitsisinnaanera nalinginnaasumik aqutsisinnaatitaa-
nermiippoq. Aningaasaqarnermik Sulisoqarnermillu Aqutsisoqarfik isumaqarpoq pissaa-
nermik ingasattajaartumik atornerluisoqarsimanngitsoq. 

[Suliffeqarfimmit X-imit] pissutissaqanngitsumik soraarsitsineq: 

Soraarsitsineq pissutsit arlallit tunngavigalugit pisimavoq, pingaartumilli [...-mik] sule-
qateqarninni ajornartorsiummik tunngaveqarluni. [...-p] [...-llu] akornanni pissutsit 

oqimaaqatigiissuunissaasa pingaaruteqassusiat [suliffeqarfimmut X-imut] ima pingaaru-
teqartigaaq tamanna atorfinitsinneqarnerit pillugu allakkani 16. august 2013-imeersuni 
toqqaannartumik allanneqarsimalluni. Pissutsit ajornerat – “tamarmillu tusaasinnaa-
saannik oqqassimanersi aporaannermik naggaserneqartoq” - 29. november 2013-imi o-
qaloqatigiinneq pillugu imaqarniliami ([pisortap Y-p] imaqarniliaani) nassuerutigaat. 29. 
november 2013-imi oqaloqatigineqarnissamut aggeqquneqaravit qaammatini pinga-
suinnarni atorfeqartitaasimavutit, piffissallu taassuma sivisunersaani suleqatigiinnermi 
ajornartorsiuteqartoqarsimavoq. Pisortaqatigiit allamut inissinniarsimagaluarpaatsit, ta-
mannali ajornarsimavoq. Aningaasaqarnermik Sulisoqarnermillu Aqutsisoqarfiup nali-
liinera unaavoq soraarsitsineq suliamut attuumassuteqartut tunngavigalugit pisimasoq. 

Aningaasaqarnermik Sulisoqarnermillu Aqutsisoqarfiup aalajangiinera: 

Aningaasaqarnermik Sulisoqarnermillu Aqutsisoqarfik isumaqarpoq 29. november 
2013-imi ataatsimiinneq pillugu siusinnerusukkut ilisimatinneqarsimasinnaalluaraluar-
tutit, taamaalillutit piareersarnissamut periarfissaqarsinnaaqqullutit. Taamaakkaluartoq 
Aningaasaqarnermik Sulisoqarnermillu Aqutsisoqarfik naliliivoq soraarsitsisoqarnissaanik 
aalajangiineq suliamut attuumassuteqartut tunngavigalugit pisimasoq. 

Soraarsinneqannginninni 29. november 2013-imi ataatsimiinnermi isornartorsiutigine-
qartut pillugit oqaaseqaatinik saqqummiussinissannut periarfissaqarsimavutit. Suliami 
illua’tungiusutut isummannik soraarsitsissamaarneq pillugu allakkatigut 13. december 
2013-imeersutigut tusarniaavigineqarsimavutit. [Suliffeqarfiup X–ip] allamut inissin-
niarsimagaluarpaatit. Piffissami sivikitsumi (qaammatini pingasuni) atorfeqartitaasima-
vutit, piffissallu taassuma sivisunersaani suleqatigiinnermi ajornartorsiuteqartoqarsima-
voq. [...-p] [...-llu] akornanni pissutsit oqimaaqatigiissuunissaasa pingaaruteqassusiat a-
torfinitsinneqarnerit pillugit allakkani 16. august 2013-imeersuni toqqaannartumik al-
lanneqarsimavoq. Pissutsit ajornerat illit nammineq nassuerutigaat. 

Aningaasaqarnermik Sulisoqarnermillu Aqutsisoqarfik qulaani taaneqartut tunngaviga-
lugit naliliivoq soraarsitsineq suliamut attuumassuteqartut tunngavigalugit pisimasoq. 
[...]” (Atorfeqarfimmi nutsigaavoq) 

A uannut allakkatigut 11. august 2014-imeersutigut naammagittaallioqqippoq, 
naammagittaalliuumminilu 7. marts 2014-imeersumi naammagittaalliuutigine-
qartut innersuussutigalugit. 

Aningaasaqarnermut Nunamullu Namminermut Tunngasunut Naalakkersuiso-
qarfik allakkatigut 15. september 2014-imeersutigut qinnuigaara suliaq pillugu 

oqaaseqaateqaqqullugu. Naalakkersuisoqarfik tamatumunnga peqatigitillugu qin-
nuigaara suliffeqarfiup X-ip oqaaseqaataa pissarsiariniaqqullugu. Naalakkersuiso-
qarfik kiisalu suliffeqarfik X aammattaaq qinnuigaakka A pisumut naapertuuttu-
mik iliuuseqartarnermik tunngavik isiginiarlugu soraarsinneqannginnermini mia-
nersoqquneqartariaqarsimannginnersoq oqaaseqaamminni nassuiaqqullugu. Naa-
lakkersuisoqarfik kiisalu suliffeqarfik X tamatuma saniatigut qinnuigaakka suleqa-
tigiinnermi ajornartorsiutit suut A-p soraarsinneqarneranut atatillugu pingaartillu-
git isiginiarneqarsimanersut erseqqissaqqullugu. 

Aningaasaqarnermut Nunamullu Namminermut Tunngasunut Naalakkersuiso-
qarfiup akissutaa allakkatigut 20. november 2014-imeersutigut tiguara, tassungalu 
suliffeqarfiup X-ip uannut akissutaa 7. oktober 2014-imeersoq ilanngullugu nas-
siunneqarpoq. Naalakkersuisoqarfiup akissutaanit ilaatigut makku erserput: 

“[...]  

1 pillugu. Pisumut naapertuuttumik iliuuseqartarneq: 

[A] piffissami sivikitsumi (qaammatini pingasuni) atorfeqartitaasimavoq. Piffissap taas-
suma sivisunersaani suleqatigiinnermi ajornartorsiuteqartoqarsimavoq. Pingaartumik 
[...-mut] tunngasuni suleqatigiinnermi ajornartorsiuteqartoqarsimavoq. Tamanna [A-p] 
nammineq nassuerutigaa. [...-p] [...-llu] akornanni pissutsit oqimaaqatigiissuunissaasa 
pingaaruteqassusiat aallaqqaataaniilli A-mut erseqqissimavoq – tamannami [A-p] atorfi-
nitsinneqarnera pillugu isumaqatigiissummi toqqaannartumik allanneqarsimammat. 

Qulaani taaneqartut tunngavigalugit naliliisoqarpoq pisumut naapertuuttumik iliuuse-
qartarneq isiginiarlugu soraarsitsisoqannginnerani mianersoqqussuteqartoqartariaqarsi-
manngitsoq. 

2 pillugu. Suleqatigiinnermi ajornartorsiutit: 

Suleqatigiinnermi ajornartorsiutit suut soraarsitsinermi pingaartillugit isiginiarneqarsi-
manerat eqqarsaatigalugu “[A-p] [...-ni] sulisunik suleqateqarnermi ajornartorsiutai pil-
lugit allakkiaq” oqartussaasup qulliunerusup naammagittaalliorfissap suliamik suliarin-
ninneranut atatillugu [pisortap Z-ip]  suliarisimasaa innersuussutigineqarpoq. [...] (A-
torfeqarfimmi nutsigaavoq) 

Suliffeqarfiup X-ip akissutaanit pisortamit Z-imit suliarineqarsimasumit ilaatigut 
makku erserput: 

“[...] november 2013-imi sulinermut atatillugu angalaninnit uterama [imnmikkoortor-
taqarfimmi Y-mi] sulisut [A-p] atorfinerlaap aporaaffigineqartarnera aalassassimaarutigi-
sorujussuuaat, pingaartumillu [suliffeqarfimmi X-imi] [...-p]. Sulisut ataasiakkaat uannut 
ingerlaavartumik saaffiginnittarput, [ A-millu] ulluinnarni suleqateqarnerminni ajornar-
torsiutitik aporaattarnitillu [...-ni] sulisut suliassaminnik naammassiniarnerinut ulluin-
narni nanertuutaasut, sullitanullu suliassat suleqatigisartakkallu eqqarsaatigalugit pit-
saanngitsunik kinguneqartut oqaluttuarisarlugit. 

Paasissutissat tiguneqartut ilimanarsisippaat atorfinerlaap [A-p] [immikkoortortaqar-
fimmilu Y-mi] sulisut suleqatigiinnerat aserorluinnarsimasoq. Ukiuni qulini [suliffeqar-
fimmi X-imi] atorfeqartitaaninni suleqatigiinnermik taama ajortigisumik siusinneru-
sukkut misigisaqarsimanngilanga. Uanga nalileeqqaarnera unaavoq aporaattarnerit kil-
lissartik qangarsuarli qaangersimagaat, taamaalillunillu tatiginninnerup pitsaasumillu su-
leqatigiinnerup pilerseqqinniarnissaat ajornakusoorluinnassasoq, kiisalu sulisoqarnikkut 
sullitanullu attuumassuteqartutigut annaasat erseqqippallaalereersimasut. Allatut ajor-
nartumik oqaatigisariaqarpara pissutsit sukumiisumik pilertortumillu aaqqinneqanngip-
pata suleqatitsialaat allamut nuunniarnissaminnut massakkut pissutissaqarlualersinnaa-
sut. 

Pisumut naapertuuttumik iliuuseqartarnermik isiginninneq aallaavigalugu [A-p] mia-
nersoqquneqarnerinnaatigut ingerlariaqqinneq angusaqarfiusinnaanngilaq. 

Tamatuma kingornatigut [A-p] 29. november 2013-imi ataatsimiinnermi [...-ni] ukior-
passuanngortuni [...-mut] sakkortoqisumik saassussinera isummaminillu allanngortit-
siumanngissusia kiisalu tamatuma tamarmik tusaasinnaasaannik oqqannermik kingune-
qarsimanera tupaallaatigaara, tak. “tamarmik tusaasinnaasaannik oqqanneq” aamma “o-
qaatigisavut timitaqartittarpavut isummavullu aalajangiusimasarlugit”. [A-p] taamaa-
liornermigut [suliffeqarfimmi X-imi] killilersorneqarani oqalussinnaanermi killissat qaa-
ngerujussuarsimavai. 

[Suliffeqarfiup X-ip] naliliinera unaavoq suleqatigiinnermi ajornartorsiutit [A-p] [im-
mikkoortortaqarfimmi Y-mi] sulisunut eqqumiitsumik pissusilersorneranik aallaaveqar-
tut. Taamaalilluni [suliffeqarfiup X-ip] [A-mik] soraarsitsinermut atatillugu ataani allas-
simasut pingaartillugit isiginiarpai: 

● Pisut taakkuusut (amerlanertigut suulluanngitsut) uteqattaartuarlugit oqallinnermi 
malartaattarnerujussuaq. 

● [...] ukiorpassuanngortuni [...-nik] sakkortoorujussuarnik saassussineq isummanillu 
allanngortitsiumannginnerujussuaq, tak. qulaani issuarneqartut tamatumalu nassatari-
saanik [A-p] atorfinitsinneqarnerani allakkani aallaqqaasiummut toqqaannartumik as-

sortuuttoq: “[...-mut] oqimaaqatigiissumik pissuseqarneq aamma ilisimasanik avitse-
qatigiinnerup qitiutinneqarnera [...] sulinerannut sulisuinullu pingaaruteqarpoq”. 

● Paasissutissani tiguneqartuni oqaatigineqarpoq [immikkoortortaqarfiup Y-p] ulluin-
narni ajornartorsiutai [A-p] tusaaniarneq ajorai paasisinnaanagillu, kiisalu [...-ni] suli-
sunut allanut nalinginnaasumik attaveqarfiginnissinnaanngitsoq. 

● [Suliffeqarfiup X-ip] ukiorpassuanngortuni akit pillugit ingerlatseriaasianik, pitsaassu-
seqartitsinermik periaasiinik, suliassat aaqqiissutissaannik toqqaasarneranik kiisalu sul-
litanut ussassaarinermullu tunngasunik [A-p] paasinnissinnaassuseqanngilluinnarnini 
takutippaa. Tassani assersuutitut taaneqarsinnaavoq [...-mut] [suliffeqarfiup X-ip] ili-
simatusarnermi ukiorpassuarni peqataanissamut periarfissaqarfigisaani pilersitsinissa-
mik inniminniinermik pingaaruteqartumik [A-p] suliarinninnera. Ajornartorsiut 
qaammatit arlallit paatsuungaffigereerlugu (naak [suliffeqarfik X] neqeroorutinik tas-
sunga assingusunik arlalissuarnik peqareeraluartoq) nangaassutigereerlugulu suliat pil-
lugit naqitaq akit pillugit paasissutissanik ilaqanngitsoq [A-p] suleqatigiit [suliffeqar-
fimmiluunniit X-imi] pisortaqatigiit ilisimatinnagit nassiussimavaa! 

Uanga ataatsimut isiginnillunga naliliinera unaavoq sulisoq nutaaq [A] aporaannermik 
pilersitsisartumik nalinginnaanngitsumik pissusilersortartoq, pissutsillu taaneqartut [su-
liffeqarfimmit X-imit] akuerineqarsinnaanngilluinnartut. 

Pisumut naapertuuttumik iliuuseqartarneq pillugu: Mianersoqqusineq oqaatigineqartu-
tut iluaqutaanavianngitsutut isigaara, tak. [A-p] pineqartoq ilungersunartuunersoq ataat-
simiinnermi 29.11-mi aperinera taassumalu taamaattuunerarneqarnera. Pissusilersorneq 
29.11-mi ataatsimiinnermi isornartorsiorneqartoq 3.12-imi qalleqqillugu pissusilersuu-
tigeqqereerpaa, naak pissutsit angerlarluni isumaliutigeqqullugit kaammattorneqarsima-
galuarluni. 

[Suliffeqarfik X] suliffeqarfik allaasimagaluarpat anginerusoq [A] immikkoortortaqar-
fimmi allami ingerlaqqissimasinnaagunaraluarpoq. [Suliffeqarfiup X-ip] iluani allamut 
nuutsitsineq ajornarmat [A] suliffeqarfimmi Ineqarnermut Naalakkersuisoqarfiup ataa-
niittumi [suliffeqarfiup X-ip] attaveqarfigisaani pisinnaanersoq misissorneqarpoq, ta-
mannali aamma ajornarpoq, [A-p] suliamini pisinnaasaasa immikkuullarippallaarnerat 
pissutigigunarlugu.” [...] (Atorfeqarfimmi nutsigaavoq) 

“A-p [...-ni] sulisunik suleqateqarnermi ajornartorsiutai pillugit allakkiaq”-mit ul-
lulerneqarsimanngitsumit Aningaasaqarnermut Naalakkersuisoqarfiup akissutaani 
innersuussutigineqartumit ilaatigut makku erserput: 

“[...] 

[...-ni] sulisut oqaluttuarput [A-p] tusarnaarniarneq, paasinninniarneq, attaveqarfigin-
ninneq suleqateqarnerlu ajornartorsiutigisorujussuugai. Taamaalilluni apeqqutit taak-
kuusut sapaatit akunneri tulleriiaaginnaat apeqqutigeqattaartuartarpai taannaasumillu 
akineqartarluni, taamaakkaluartorli “nammineq isummani maliinnarlugu” ingerlaqqit-
tarluni, [suliffeqarfimmit X-mit] akuerineqarsinnaanngitsunik kinguneqartartumik. 
[A-p] pissusilersornerata [...-ni] sulisunut sisamanut-tallimanut suleqatigiinnermi ajor-
nartorsiutit suliassiissutigineqartullu akuerineqarsinnaasumik naammassineqarsinnaan-
nerannik upperinninnginneq pilersissimavai, pingaartumik [suliffeqarfiup X-ip] [...] pil-
lugit qullerpaatut [...] eqqarsaatigalugu. 

[A] suleqatigiinni sulisunut [...] suliassaat pingaaruteqartut arlallit pillugit tusarnaarniar-
neq, paasinnissinnaaneq attaveqatiginnissinnaanerlu eqqarsaatigalugit pitsaanngitsumik 
pissusilersortarpoq, immaqa pisunik killilimmik paasinnittarnini pissutigalugu. Tamanna 
ulluinnarni [...] sulisuisa uumitsassimaartarnerannik soorunalimi pilersitsisimavoq, 
[...-llu] sapaatit akunnikkaartumik ataatsimiinnerini isummaminik allanngortitserusun-
ngissusia aamma pisut immikkuualuttullu suulluanngitsut pillugit oqallinnerni malar-
taattassusia aporaannernik pilersitsisarpoq.” [...] (Atorfeqarfimmi nutsigaavoq) 

Aningaasaqarnermut Naalakkersuisoqarfiup kiisalu suliffeqarfiup X-ip akissutaat 
A-mut tusarniaatigalugit nassiuppakka. A-p oqaaseqaatai e-mailikkut 18. december 
2014-imeersukkut tiguakka. Oqaaseqaatinit taakkunannga ilaatigut makku erser-
put: 

“[...] Aningaasaqarnermut Nunamullu Namminermut Tunngasunut Naalakkersuisoqar-
fiup allagai [...] 20. november 2014-imeersut pillugit ataatsimut isigalugu suleqatigiin-
nermi ajornartorsiuteqartoqarneraaneq kiisalu pissusilersornerma aporaannernik pilersit-
sarneragaanera ilumuunnginnerartariaqarpakka. Taamaattumik suleqatigiinnermi ajor-
nartorsiutit suut innersuussutigineqartut suli erseqqissaasoqanngilaq, taamatuttaarlu su-
liassannik naammassinnittarninni pitsaassuseqartitsinnginnermut assersuutinik erseqqis-
sunik nassaassaqarani. 

[Suliffeqarfiup X-ip] [...] oqaaseqaataa 7. oktober 2014-imeersoq pillugu oqaatigaara 
tulleriiaarlugit oqaatigineqartut pillugit uppernarsaatitut assersuutinik erseqqissunik suli 
saqqummiussisoqarsimanngitsoq, taamatuttaarlu taakku kingunerisaannik erseqqissunik 
takutitsisoqarsinnaanani. Pingaartumik [...-mut] saassussisimaneragaanera isummannillu 
allanngortitsiumannginneragaanera ilumuunnginnerartariaqarpakka, sivikitsumimmi a-
torfeqarninni teknikkikkut nalunaarusiat tallimat pitsaassuseqartitsinikkut taanna peqa-
tigalugu qulakkeersimagakkit. [...]” (Atorfeqarfimmi nutsigaavoq) 

4. Tamatuma kingornatigut imaattunik oqaaseqaateqarpunga: 

“4.1 Misissuinerma killissalersorneqarnera 

[A-p] uannut naammagittaalliuutaani suliffeqarfimmi [X-imi] ...-tut atorfimmit 
soraarsinneqarnera pingaarnertut pineqarpoq. 

Suliami pikkorlussutsimut tunngasut ilaasorinaraluartut misissuininni manna 
pingaartillugu isiginiarpara, tassalu [suliffeqarfiup X-ip] [A] suleqatigiinnermi a-
jornartorsiutit innersuussutigalugit soraarsissimagaa. Taamaattumik pikkorlus-
sutsimut tunngasuusinnaasut misissuininni sukumiinerusumik naliliiviginngi-
lakka. 

Oqaaseqaatima imatut immikkoortulersorneqarnissaa toqqarpara: 

[A-p] [pisortallu Z-ip] 29. november 2013-imi oqaloqatigiinnerata pissusia im-
mikkoortumi 4.2-mi isummerfigaara. 

Soraarsitsinerup tigussaasunut tunngasortaa immikkoortuni tulliuttuni allaase-
raara. Tamatumunnga atatillugu soraarsitsinerup tulleriinneri malillugit naliliineq 
tunngavigalugu soraarsitsinertut aamma naalasseriitsuliorneq pissutigalugu so-
raarsitsinertut pissusia kiisalu suliami illua’tungiusup isumaanik tusarniaanissa-
mut annertusisamik pisussaaffeqarneq pillugu malittarisassat immikkoortumi 
4.3-mi iserfigaakka. Suleqatigiinnermi ajornartorsiutit soraarsitsinermut tunnga-
vilersuutigineqartarnerat pillugu immikkoortuni 4.4-mi nassuiaateqarpunga, 
immikkoortumilu 4.5-imi inatsiseqartitsinikkut malitsigititaq atorneqartoq su-
kumiinerusumik sammivara, matumani pisumut naapertuuttumik iliuuseqartar-
nermik tunngaveqarnerup sunniutaa ilanngullugu eqqarsaatigalugu. Suliami pi-
neqartumi suleqatigiinnermi ajornartorsiutit erseqqissarneqarnerat immikkoor-
tumi 4.6-imi misissorpara. Kiisalu immikkoortumi 4.7-imi naatsumik eqikkaa-
vunga. 

Oqaatigaara Aningaasaqarnermut Nunamullu Namminermut Tunngasunut 
Naalakkersuisoqarfimmi Aningaasaqarnermik Sulisoqarnermillu Aqutsisoqarfik 
tassaasoq A-p soraarsitsineq pillugu naammagittaalliuutaanik oqartussaasutut 
qulliunerusutut naammagittaalliorfissatut allakkatigut 4. august 2014 
–imeersutigut suliarinnittuusoq. Aningaasaqarnermik Sulisoqarnermillu Aqutsi-
soqarfik massakkut Aningaasaqarnermut Naalakkersuisoqarfiup ataani oqartus-

saasutut nammineertutut isigisariaqarnersoq oqaaseqaammi matumani sukumii-
nerusumik isummerfiginngilara. Taamaalillunga Aqutsisoqarfiup Naalakkersui-
soqarfiullu oqartussaasutut ataasiusutut (Naalakkersuisoqarfittut) Naalakkersui-
soqarfiup imminut - massakkut - isiginera tunngavigaara. 

Oqartussaassutsimik ilusilersuineq pillugu ajornartorsiut eqqarsaatigalugu 2013 
-imi ukiumoortumik nalunaarutinni immikkoortoq 6.1 innersuussutigaara. 
Taanna pillugu oqaatigaara Naalakkersuisut Siulittaasuata Naalakkersuisoqarfiata 
kingullermik allakkamini 22. januar 2015-imeersuni nalunaarfigigaanga qitiusu-
mik allaffeqarfissuarmi oqartussaassutsimik ilusilersuineq Naalakkersuisoqarfiup 
ataatsimuunerusoq misissorniaraa, Naalakkersuisoqarfiullu apeqqut taanna 
2015-ip ingerlanerani qulaajarniarsariniaraa. 

Folketingip Ombudsmandiata oqaaseqaatai misissuininnut atatillugu arlaleriar-
lunga innersuussutigisarpakka. Tamatumunnga pissutaavoq naammagittaal-
liuummik pineqartumik suliarinninnikkut pissutsinik inatsiseqartitsinermut 
tunngasunik taamaattunik uanga nammineq isummerfiginninnissannut pissutis-
saqarsimannginnera, Kalaallit Nunaanni inatsiseqartitsinikkut tunngaviusup 
Danmarkimi inatsiseqartitsinikkut tunngaviusumut assingunera minnerunngit-
sumik pissutigalugu. Taamaattumik Folketingip Ombudsmandiata paasinninnera 
oqaaseqaatini taaneqartuni takuneqarsinnaasoq ilalersinnaavara. 

4.2. 29. november 2013-imi oqaloqatigiinneq 

29. november 2013-imi oqaloqatigiinneq [A-p] siumut piffissaligaanani aggeq-
qusaaffia suliamut A-p soraarsinneqarneranut tunngasumut aallaaviuvoq. Taa-
maalilluni [A] oqaloqatigiinnermi tassani [suliffeqarfiup X-ip] suleqatigiinnermi 
ajornartorsiutinik paasinninneranik pisortatigoortumik siullermik saqqummius-
sivigineqarpoq. 

Naalakkersuisoqarfiup aalajangiinermini 4. august 2014-imeersumi oqaatigaa: 

“[...] 29. november 2013-imi ataatsimiinneq suliamut atatillugu oqaloqatiginninne-
runngilaq, taamaattumillu ataatsimiinnissap ilimasaarutiginissaa inatsisikkut piumasa-
qaataanani. 29. november 2013-imili ataatsimiinneq pillugu siusinnerusukkut ilisima-
tinneqarsimasinnaalluaraluarputit.” (Atorfeqarfimmi nutsigaavoq) 

Naalakkersuisoqarfiup nangilluni oqaatigaa: 

“[...] imaqarniliamit ersertutut 29. november 2013-imi ataatsimiinnermi [pisortarlu Z] 
oqaloqatigiippusi, isornartorsiutigineqartullu pillugit oqaaseqaateqarnissannut tassani 
periarfissaqarputit.” (Atorfeqarfimmi nutsigaavoq) 

[Pisortap Z-ip] [A-llu] oqaloqatigiinnerat pissutsinut [A-p] sulineranut attuu-
massuteqartunut tunngassuteqartutut pissuseqarpoq. Oqaloqatigiinneq pillugu 
imaqarniliamit erserpoq suleqatigiinnermi ajornartorsiutit oqaloqatigiinnermi 
pineqartut, oqaloqatigiinnerlu ilungersunartuusoq. Imaqarniliamit aammattaaq 
erserpoq [...]-ni suleqatigiinneq iluarseriagassaanngitsumik isasoorsimasoq nali-
liinerigini [pisortap Z-ip] [A-mik] oqaloqateqarnermini tassunga nalunaarutigi-
simagaa. 

Uanga paasinninnera unaavoq oqaloqatigiinneq taamaattunik imaqartoq sulia-
mut atatillugu oqaloqatigiinnertut isigineqartariaqartoq, pisortap sulisullu soorlu 
suliap piareersarneqarnera pillugu apeqqutit pillugit pingaartorsiorpalaannginne-
rusumik oqaloqatigiinnerannit allaasoq. 

Uanga paasinninnera unaavoq Naalakkersuisoqarfiup 29. november 2013-imi 
oqaloqatigiinnermik suliamut atatillugu oqaloqatigiinnertut isiginninnginnera 
kukkusuusoq. 

Isumaqarpunga [A] 29. november 2013-imi ataatsimiinneq sioqqullugu aggeq-
quneqarsimasariaqaraluartoq suut oqaluuserineqarnissaannik paasissutissartalim-
mik, piareersarnissaminut periarfissaqarsinnaaqqullugu. Aggeqqusissut uppernar-
saasersuineq eqqarsaatigalugu aammattaaq allakkatigoortuusimasariaqaraluarpoq. 
[A] ingerlatsinermi ileqqorissaarneq pillugu malittarisassat tunngavigalugit aam-
mattaaq ilitsersorneqarsimasariaqaraluarpoq ataatsimiinnermi illersuisoqarsinnaa-
titaasoq. 

Tamatuma kingornatigut isumaqarpunga [suliffeqarfiup X-ip] 29. november 
2013-imi oqaloqatigiinnermik suliamut atatillugu oqaloqatigiinnertut isiginnin-
nginnera [A-p] sulisutut tunngaviusumik illersugaaneranik sumiginnaanerusoq. 

4.3. Naliliineq tunngavigalugu soraarsitsineq naalasseriitsuliornerluunniit pissu-
tigalugu soraarsitsineq kiisalu suliami illua’tungiusup isumaanik tusarniaa-
nissamut annertusisamik pisussaaffeqarneq 

Suliani qinnuteqaataanngitsumik soraarsitsinernut tunngasuni soraarsitsineq na-
liliineq tunngavigalugu soraarsitsinerunersoq naalasseriitsuliornerluunniit pissu-
tigalugu soraarsitsinerunersoq naliliineq suliap suliarineqarneranut aalajangiisuu-
sumik pingaaruteqarpoq. Tamanna taamatut immikkoortitsinerup ilaatigut inat-
siseqartitsinikkut malitsigititamut sunniuteqarneranik pissuteqarpoq, taamatut-
taarlu taamatut immikkoortitsineq soorlu soraarsitsissamaarneq pillugu suliami 
illua’tungiusup isumaanik tusarniaanerup qanoq ilusilerneqarnissaanut aamma 
sunniuteqarluni. Taamatut immikkoortitsineq suliamut atatillugu siumoortumik 
oqaloqateqarnerup qanoq iliorluni ingerlanneqarnissaanut ilaatigut aammattaaq 
sunniuteqarpoq. 

Uanga paasinninnera unaavoq soraarsitsissamaarneq naliliineq tunngavigalugu 
soraarsitsinerunersoq naalasseriitsuliornerluunniit pissutigalugu soraarsitsineru-
nersoq suliami illua’tungiusup isumaanik tusarniaammi erseqqissumik takune-
qarsinnaasariaqartoq. Taamaattumik tulleriinneri malillugit naliliineq tunngavi-
galugu soraarsitsinerup aamma naalasseriitsuliorneq pissutigalugu soraarsitsinerup 
erseqqinnerusumik qanoq paasisariaqarnerat tulliuttuni allaaseraara, kiisalu su-
liami illua’tungiusup isumaanik tusarniaanissamut annertusisamik pisussaaffe-
qarnermi piumasaqaatit allaaseralugit. 

2013-imi ukiumoortumik nalunaarutinni quppernerni 48-mi tulliinilu ilaatigut 
imaattunik oqaaseqaateqarpunga: 

“Suliassat suliarineqartarnerat pillugu inatsisip saniatigut suliami illua’tungiusup isu-
maanik tusarniaanissamut pisussaaffik inatsisikkut aalajangersagaanngitsoq suliassat su-
liarineqartarnerat pillugu inatsimmi pisussaaffimmit annertunerusoq atuuppoq. 

Suliami illua’tungiusup isumaanik tusarniaanissamut pisussaaffik taanna, tassalu sulia-
mi illua’tungiusup isumaanik tusarniaanissamut annertusisamik pisussaaffik, Folketi-
ngip Ombudsmandiata eqqartuussiviillu periaasiisigut ineriartortinneqarsimavoq. 

[...] Suliami illua’tungiusup isumaanik tusarniaanissamut annertusisamik pisussaaffik 
aqutsinermi piginnaatitaanernik atorfeqartitaasumut nanertuutaasumik qisuariaatinik 
aalajangersimasunik atuinermut atatillugu atuuppoq. 

Suliami pineqartumi suliami illua’tungiusup isumaanik tusarniaanissamut annertusi-
samik pisussaaffik atuunnersoq naliliinermi pisoq oqartussaasup qisuariarfiginiagaa 

naalasseriitsuliorneq pissutigalugu iliuuseqarfigineqarniarnersoq imaluunniit naliliineq 
tunngavigalugu iliuuseqarfigineqarniarnersoq isiginiarneqassaaq. 

Pisut naalasseriitsuliornermut tunngasut tassaapput pisut atorfeqartitaasup atorfigisaa 
eqqarsaatigalugu sulisitsisup assuarisariaqartutut isigisai. Pisoq pineqartoq atorfeqarti-
taasumut assuarliutigineqarsinnaasussaavoq, minnerpaaffimmigut mianersuaalliorner-
tut isigineqarsinnaasoq. 

[...] Atorfeqartitaasup pisoq naalasseriitsuliornermut tunngasoq tunngavigalugu aqut-
sinermi atorfeqartitaasumut nanertuutaasumik qisuariarfigineqarnissaanik aalajangii-
soqarnissaa oqartussaasup kissaatigiguniuk sulisoq suliami illua’tungiusutut isumaanik 
tusarniaavigissavaa, suliami illua’tungiusup isumaanik tusarniaanissamut annertusisa-
mik pisussaaffik naapertorlugu. 

Pisut naliliinikkut iliuuseqarfigineqartussanut tunngasut tassaapput pisut atorfeqartitaa-
sup qisuariaateqarnermut pissutaasunik toqqaannartumik assuarineqarsinnaanngiffii. 
Pisut naliliinikkut iliuuseqarfigineqartussanut tunngasut ilaatigut tassaasinnaapput su-
liassaaleqineq, sipaarniuteqarnerit, atorfeqartitaasup atorneqarsinnaanngissusia suleqa-
tigiinnermiluunniit ajornartorsiutit. 

Pisut naliliinikkut iliuuseqarfigineqartussanut tunngasut pissutigalugit soraarsitsineq 
eqqarsaatigalugu (pingaartumik Folketingip Ombudsmandiata periaasia tunngaviga-
lugu) ilimagisariaqarpoq suliami illua’tungiusup isumaanik tusarniaanissamut annertu-
sisamik pisussaaffik aatsaat atuutissasoq atorfeqartitaasoq suleqatigiinnermi ajornartor-
siutit pissutigalugit soraarsitaappat imaluunniit pineqartoq atorfigisamini atorsinnaan-
ngippat; tassa imaappoq pisuni atorfeqartitaasup arlaatigut isornartorsiorneqarfigisaani. 

Pisortani atorfeqartitaasoq pisoq naliliinikkut iliuuseqarfigineqartussamut tunngasoq 
alla, soorlu suliassaaleqineq sipaarniutilluunniit, tunngavigalugu soraarsinneqarpat su-
liami illua’tungiusup isumaanik tusarniaanissamut annertusisamik pisussaaffik atuutis-
sanngilaq. 

Ilimagisariaqarpoq suliami illua’tungiusup isumaanik tusarniaanissamut annertusisa-
mik pisussaaffik pisut naliliinikkut iliuuseqarfigineqartussanut tunngasut pissutigalugit 
qisuariaatit allat, soorlu mianersoqqussummik tunniussinerup, atorneqarnerannut ata-
tillugu atuutissanngitsoq. 

[...] Suliami illua’tungiusup isumaanik tusarniaanissamut annertusisamik pisussaaffik 
suliami pineqartumi atuutissasoq aalajangerneqaraangat suliami illua’tungiusup isu-
maanik tusarniaaneq oqartussaasup nassuiaasiorneratigut pisarpoq, nassuiaallu taanna 

allakkatigoortuusariaqarpoq, suliami pissusiviusut, suliami inatsisilerinermut tunngasut 
oqartussaasullu pissusiviusunik inatsiseqartitsinikkut naliliinera pillugit nassuiaataasoq. 

Suliami pissusiviusut pillugit nassuiaasiornermi pissusiviusut sorliit suliami ilaatinne-
qarnersut oqartussaasup nassuiassavaa. 

Piumasaqaatip taassuma manna nassataraa, tassalu suliami pissusiviusut isumaqatigiin-
ngissutigineqarpata pissutsit suut/sorliit pingaartillugit isiginiarsimanerlugit oqartus-
saasup atorfeqartitaasumut erseqqissassagaa. 

Oqartussaasup atorfeqartitaasoq taassuma atorsinnaanngissusia pissutigalugu soraarsis-
samaaruniuk nassuiaammini atorfeqartitaasup suliassaminik suliarinnissinnaannginne-
ranik naliliinermi pissusiviusut suut pingaartillugit isiginiarsimanerlugit nassuiassavaa. 

Suliami inatsisilerinermut tunngasut pillugit nassuiaammi pissutsit inatsisilerinermut 
tunngasut suut oqartussaasup suliami ilaatissimanerlugit suliami illua’tungiusumut er-
seqqissassavaa. 

Tassani ass. paasissutissat suliami illua’tungiusup atorfeqartitaaneranut tunngasut, ma-
tumani atorfeqartitaasoq isumaqatigiissut (overenskomst) tunngavigalugu atorfeqarti-
taanersoq ilanngullugu eqqarsaatigalugu. 

Piumasaqaatit suliami illua’tungiusup atorfeqartitaanerani atuuttut allaaserineqarnerat 
taamatuttaaq ilaatinneqarsinnaavoq. 

Atorfeqartitaasoq ass. nipangiussisussaatitaanermik pineqartumut atuuttumik unioq-
qutitsisimappat nipangiussisussaatitaanerup taassuma imarisaa oqartussaasup sukumii-
nerusumik nassuiassavaa. 

Oqartussaasup suliami pissusiviusunik inatsiseqartitsinikkut naliliinera pillugu nas-
suiaataata manna nassataraa, tassalu pissusiviusut inatsisilerinermilu pissutsit ataqati-
giississagai taamaliornermigullu suliamik naliliigallarnini pillugu nassuiaateqarluni. 

Pisumi pineqartuni qisuariaat suna oqartussaasup atussamaarnerlugu atorfeqartitaasu-
mut tamatumunnga atatillugu erseqqissassavaa. 

Piumasaqaammut tassunga tunuliaqutaasoq tassaavoq ingerlatsineq pillugu inatsiseqar-
titsinermi pisunut naapertuuttumik iliuuseqartarnissamik tunngavik eqqortinneqarsi-
manersoq naliliinissaminut atorfeqartitaasup periarfissaqartinneqartussaanera; tassa 

imaappoq pisup atorfeqartitaasumit piliarineqarsimasup qisuariaatillu oqartussaasup 
atorniagaata akornanni ataqatigiinneqarnersoq. [...]” 

[A] suleqatigiinnermi ajornartorsiutit innersuussutigalugit soraarsinneqarpoq. 

Uanga paasinninnera unaavoq [A-p] naliliineq tunngavigalugu soraarsinneqarne-
ra pineqartoq. Tamatumani manna pingaartillugu isiginiarpara, tassalu [A-p] 
pissusilersornera imatut annertutigisumik isiginiarneqarsinnaagunanngitsoq pis-
susilersorneq taanna sulinermut atatillugu unioqqutitsinerulersillugu, taamatut-
taarlu isumaqarpunga suliami pissutsinik allanik naalasseriitsuliorneq pissutiga-
lugu soraarsitsinerup pineqarneranut aalajangiisuusumik ikorfartuutaasunik piu-
soqanngitsoq. 

Taamaattumik suliami illua’tungiusup isumaanik tusarniaanissamut annertusi-
samik pisussaaffeqarneq pillugu malittarisassat qulaani allaaserineqartut [A-p] so-
raarsinneqarneranut atatillugu atorneqassapput, tamannalu suliami matumani 
suleqatigiinnermi ajornartorsiutinik suliami illua’tungiusup isumaanik tusarniaa-
nermi erseqqissaaneq eqqarsaatigalugu immikkut pingaaruteqarpoq. 

4.4. Suleqatigiinnermi ajornartorsiutit soraarsitsinermut tunngavilersuutitut a-
torneqarnerat 

Sulisitsisup sulisuminik atorfinitsitsisinnaanera soraarsitsisinnaaneralu nalingin-
naasumik aqutsisinnaatitaanerup nassatarai. 

Soraarsitsineq eqqarsaatigalugu ingerlatsinermik inatsiseqartitsineq pillugu allaa-
serisani/atuakkiani periaatsimilu ilimagineqarpoq taamatut iliuuseqartoqassappat 
tunngavimmik suliamut attuumassuteqartumik piusoqassasoq. Suleqatigiinnermi 
ajornartorsiuteqarneq tassaasinnaavoq pisortani atorfeqartitaasup soraarsinneqar-
nissaanik aalajangiinermut pisariaqarneratut tunngaviusoq suliamut attuumassu-
teqartoq. 

Suleqatigiinnermili ajornartorsiutit soraarsitsisoqarnissaanik aalajangiinermut 
imaaliallaannaq tunngaviutinneqarsinnaanngillat, tassami inatsiseqartitsinikkut 
innarlitsaaliinermi piumasaqaataammat suleqatigiinnermi ajornartorsiutit suuneri 
sukumiinerusumik erseqqissarneqassasut. 



 
 

80 

Folketingip Ombudsmandiata 1998-imi ukiumoortumik nalunaarummini qup-
pernermi 502-mi kiisalu 2002-mi ukiumoortumik nalunaarummini quppernermi 
412-imi tamanna pillugu ilaatigut makku oqaatigai: 

“Taamaalilluni piumasaqaataavoq suleqatigiinnermi ajornartorsiutit suliffimmi atorfi-
nitsinneqarfiusumi suliassat suliarineqarnerannut annertuumik nanertuutaasumik sun-
niuteqarsimassasut. Aammattaaq suleqatigiinnermi ajornartorsiutit inullu soraarsin-
niarneqartoq erseqqissumik imminnut ataneqassapput, taamatuttaarlu ajornartorsiutit 
pilernerat soraarsinniarneqartumit allaasumut pisuutitsissutigineqarsinnaasuussanngi-
laq. Ingerlatsineq pillugu inatsiseqartitsinermi pisumut naapertuuttumik iliuuseqartar-
nermik tunngaviup [...] manna aammattaaq nassataraa, tassalu oqartussaasoq soraarsit-
sisuusoq suleqatigiinnermi ajornartorsiutit aaqqinniarlugit soraarsitsinermit sakkukin-
nerusumik iliuuseqarsimassasoq. 

Soraarsitsisoqarnissaanik aalajangiinerup ilungersunartuunerata manna tamatumunnga 
peqatigitillugu pisariaqalersippaa, tassalu suleqatigiinnermi ajornartorsiutit soraarsitsi-
nermut tunngavilersuutitut atorneqarnerannut tunngaviusut uppernarsaasersorneqar-
nerat immikkut qularnaatsuussasoq. Taamaalilluni suleqatigiinnermi ajornartorsiutit 
qulaani allaaserineqartutut ittut ilumut atuussimanerat pissutissaqartumik qularineqar-
sinnaassanngilaq. Taamaattumik suleqatigiinnermi ajornartorsiutit erseqqissarneqarsi-
massallutillu ilimanarsisinneqarsimassapput, taamaattumillu pissutsit qanoq ittuussu-
siat apeqqutaatillugu pisimasut qanga sumilu pisimanerat suleqatigiinnermi ajornartor-
siutit sorpiaat pineqarnerannik takutitsisoq oqaatigineqarsinnaassalluni.” (Atorfeqar-
fimmi nutsigaavoq) 

Suleqatigiinnermi ajornartorsiutinik erseqqissaanerup kiisalu pisumut naaper-
tuuttumik iliuuseqartarnermik tunngaviusup sukumiinerusumik isiginiarneqar-
nissaat suliami matumani immikkut pingaaruteqarpoq. 

4.5. Inatsiseqartitsinikkut malitsigititaq – pisumut naapertuuttumik iliuuseqar-
tarnermik tunngavik 

Aningaasaqarnermut Naalakkersuisoqarfiup uannut akissummini 20. november 
2014-imeersumi pisumut naapertuuttumik iliuuseqartarnermik tunngavik pillu-
gu oqaatigaa [A] piffissami sivikitsumi (qaammatini pingasuni) atorfeqartitaasi-
masoq, atorfeqartitaaneratalu sivisunersaani suleqatigiinnermi ajornartorsiute-
qartoqarsimasoq. Nalakkersuisoqarfiup aamma oqaatigaa [...-mik] suleqateqarneq 
suleqatigiinnermi ajornartorsiuteqarnermit immikkut eqqugaasimasoq, kiisalu 
[...-p] [...-llu] akornanni oqimaaqatigiissumik pissuseqarnissap pingaaruteqarnera 

[A-p] atorfinitsinneqarnerani isumaqatigiissummi toqqaannartumik allanneqar-
simasoq. Naalakkersuisoqarfiup tamatuma kingornatigut paasinninnera unaavoq 
pisumut naapertuuttumik iliuuseqartarnermit isigalugu soraarsitsisoqannginne-
rani mianersoqqusisoqartariaqarsimanngitsoq. 

[Suliffeqarfiup X-ip] uannut akissummini 7. oktober 2014-imeersumi tamanna 
pillugu oqaatigaa [A-p] mianersoqquneqarnissaa pisumut naapertuuttumik iliuu-
seqartarnermit isigalugu immini isumaqanngitsoq, tassami suleqatigiinnermi a-
jornartorsiutit suleqatigiinniarnerup pitsaanngitsunngornera nassatarimmassuk 
sullitanullu attaveqarneq ajoquserlugu. 

Ingerlatsiviup angujumasani anguniarlugu akuliuteriaatsinik assigiinngitsunik ar-
lalinnik toqqagassaqarnera pisumut naapertuuttumik iliuuseqartarnermik tun-
ngaviup nassatarimmagu ingerlatsivik akuliunnermik annikinnerpaamik toqqaa-
nissaminut pisussaaffeqarpoq, tak. Jens Gardep allallu atuakkiaanni “Forvalt-
ningsret – almindelige emner”-mi 2009-meersumi qupperneq 264 aamma Jørgen 
Mathiassenip atuakkiaani “Forvaltningspersonellet - tjenestemænd og overens-
komstansatte”-mi 2000-imeersumi qupperneq 160. Tamanna ilaatigut isuma-
qarpoq ingerlatsivik pisariaqarneranit annertunerusumik nanertuutaasunik aala-
jangiinnginnissaminut pisussaaffeqartoq. Taamaalilluni aalajangiineq pisariaqar-
tuussaaq pisumullu naapertuuttuussalluni. 

Pisariaqartuunissamik pisumullu naapertuuttuunissamik nalinginnaasutut piu-
masaqaatit suliani atorfinitsitsinernut tunngasuni pingaaruteqarluinnarput, tak. 
qulaani taaneqartut, tassami atorfinitsitsisarneq pillugu inatsiseqartitsineq tun-
ngavigalugu nanertuutaasumik qisuariaatit atorfeqartitaasumut nanertuutaasoru-
jussuusarmata. Folketingip Ombudsmandiata suliat suleqatigiinnermi ajornartor-
siutinut tunngasut eqqarsaatigalugit 1990-imi ukiumoortumik nalunaarummini 
quppernermi 93-imi oqaatigaa: 

“[...] suleqatigiinnermi ajornartorsiutit soraarsitsinermit sakkukinnerusumik iliuuse-
qarnikkut aaqqinniarlugit oqartussaasup soraarsitsisup tungaanit iliuuseqartoqarsimas-
saaq.” (Atorfeqarfimmi nutsigaavoq) 

Karsten Revsbechip atuakkiaani “Forvaltningspersonalet”-mi siullermik naqiter-
tinneqartumi quppernerni 70-imi tullianilu inatsiseqartitsinikkut malitsigititaq 
pillugu ilaatigut imaattunik allassimasoqarpoq: 

“Suliamut atatillugu unioqqutitsisoqarpat, ingerlatsivillu naalasseriitsuliorneq pissuti-
galugu pineqaatissiiniarani aalajangeruni naliliinikkut mianersoqqusinissaminut nalilii-
nikkulluunniit uparuaanissaminut aqutsisinnaatitaaneq aqqutigalugu periarfissaqar-
poq.” (Atorfeqarfimmi nutsigaavoq) 

Paasivara [A] suleqatigiinnermi ajornartorsiutinik tallimanngornermi 29. no-
vember 2013-imi siumut ilimasaarutigineqareersimanngitsumik ataatsimiinnermi 
aatsaat ilisimatinneqarsimasoq, [pisortarlu Z] [...-ni] suleqatigiinneq iluarseriar-
neqarsinnaajunnaarluni isasoorsimasoq naliliilluni  ataatsimiinnermut tassunga 
atatillugu oqarsimasoq (tak. oqaloqatigiinneq pillugu imaqarniliaq immikkoor-
tumi 3-miittoq). [Suliffeqarfiup X-ip] [A] marlunngornermi 3. december 
2013-imili suliunnaarsippaa, soraarsitsissamaarnerlu pillugu allakkat [A-p] 13. 
december 2013-imi tigullugit. [A] taamaalilluni pissutsinik 29. november 
2013-imi ataatsimiinnermut uiggiullugu aaqqiiniarnissaminut piviusumik periar-
fissaqarsimanngilaq, taamatuttaarlu [pisortap Z-p] [...-ni] suleqatigiinneq iluarse-
riarneqarsinnaajunnaarluni isasoorsimasoq naliliilluni oqarnerata takutippaa pi-
sortaqatigiit suleqatigiinnermi ajornartorsiutinik aaqqiiniarsarinialersaarsiman-
ngitsut. Suliaq imatut paasivara [pisortaq Z] atorfeqartitaanerup ingerlanerani 
suleqatigiinnermi ingerlaavartumik ajornartorsiuteqartoqarsimasoq. 

Uanga paasinninnera unaavoq “[...mut] oqimaaqatigiissumik pissuseqarneq 
aamma ilisimasanik avitseqatigiinnerup qitiutinneqarnera [...] sulinerannut suli-
suinullu pingaaruteqarpoq”-p atorfinitsitsineq pillugu isumaqatigiissummi toq-
qaannartumik allanneqarsimanerata oqartussaasup pisumut naapertuuttumik i-
liuuseqartarnissamik piumasaqaammik ataatsimut saneqqussisinnaanera nassata-
rinngikkaa. 

Aammattaaq oqaatigaara pisumut naapertuuttumik iliuuseqartarnissamik piuma-
saqaat suliami matumani pisimasutut suleqatigiinnermi ajornartorsiutit soraarsit-
sinermut tunngavilersuutaasut naammattumik erseqqissarneqarsimannginnerat 
pineqartillugu oqartussaasup inatsiseqartitsinikkut malitsigititamik sorlermik a-
tuisoqarnissaanik isumaliutersuutaani pissusissamisoortumik initunerusariaqar-
toq. 

Atorfeqartitaanerup sivikitsuusimaneranik (qaammatinik pingasunik sivisussuse-
qarsimaneranik) Naalakkersuisoqarfiup oqarnera eqqarsaatigalugu oqaatigaara 
atorfinitsitsineq pillugu isumaqatigiissummi piffissaq misilinneqarfissaq isumaqa-



5. Suliat nalinginnaasumik soqutiginaatillit, inatsiseqartitsiffiusunut agguataakkat 
 

83 

tigiissutigineqarsimasinnaagaluartoq, taamaaliornikkut piffissami isumaqatigiis-
sutigineqartumi atorfeqartitaanermi ajornartorsiutit pakkersimaarniarlugit. 

Tamatuma kingornatigut uanga ataatsimut paasinninnera unaavoq [suliffeqarfiup 
X-ip] suliap [A-p] soraarsinneqarneranut tunngasup aallartinneqarnera sioqqul-
lugu pineqartoq pisumut naapertuuttumik iliuuseqartarnermik tunngavik naa-
pertorlugu pissusilersornerminik allanngueqqullugu naliliineq tunngavigalugu 
uparuarsimasariaqaraluaraa mianersoqqusimasariaqaraluaraaluunniit, taamaalior-
nikkut tamanna suleqatigiinnermi ajornartorsiutinik aaqqiissutitut naamman-
nersoq takuniarlugu. Mianersoqqusinerup uparuaanermit allaassutaa tassaavoq 
iliuuserineqartut mianersoqqussutigineqartut iliuusereqqinneqarneranni malitse-
qartitsivigineqarsinnaagami, taamaattumillu pisut qanoq ittuussusiat aalajangii-
suutillugu kingusinnerusukkut soraarsitsineq pillugu suliamik aallartitsisoqassap-
pat soraarsitsinermut tunngavimmi toqqaannartumik ilaatinneqarsinnaalluni. 

Isumaqarpunga [suliffeqarfiup X-ip] [A-mik] soraarsitsinermigut suleqatigiin-
nermi ajornartorsiutinik A uparuaavigalugu mianersoqqulluguluunniit aaqqii-
niaaqqaaratik ingerlatsineq pillugu inatsiseqartitsinermi pisumut naapertuuttu-
mik iliuuseqartarnissamik piumasaqaammik sumiginnaasimasoq. Tamanna isori-
sariaqartutut isigaara. 

4.6. Suleqatigiinnermi ajornartorsiutinik erseqqissaaneq 

Aningaasaqarnermut Naalakkersuisoqarfiup uannut akissummini 20. november 
2014-imeersumi suleqatigiinnermi ajornartorsiutinik erseqqissaaneq eqqarsaati-
galugu “[A-p] [...-ni] sulisunik suleqateqarnermi ajornartorsiutai pillugit allak-
kiaq” innersuussutigaa, taannalu soraarsitsinerup kingornatigut oqartussaasup 
qulliunerusup naammagittaalliorfiusup suliarinninneranut atatillugu suliarine-
qarsimavoq. 

[Suliffeqarfiup X-ip] suleqatigiinnermi ajornartorsiutit eqqarsaatigalugit pissutsit 
uannut akissummini 7. oktober 2014-imeersumi oqaatigisani ilaatigut inner-
suussutigai. 

Allakkiap akissutillu 7. oktober 2014-imeersup imarisaasa soraarsitsissamaarluni 
allakkani 13. december 2013-imeersuni suliami illua’tungiusup isumaanik tusar-
niaanerup imarisaa annertuutigut assigaat. 

Ingerlatsivik suleqatigiinnermi ajornartorsiutit pissutigalugit naliliineq tunngavi-
galugu soraarsitsisoqartillugu sulisoq soraarsinneqassamaartoq eqqarsaatigalugu 
soraarsitsineq sioqqullugu suliami illua’tungiusup isumaanik tusarniaaviginnin-
nissaminut pisussaaffeqarpoq, immikkoortumi 4.3-mi nassuiarsimasattut. 

Tamanna suleqatigiinnermi ajornartorsiutit oqartussaasumit erseqqissarneqarsi-
massallutillu ilimanarsisinneqarsimassasut piumasaqaammik nassataqarpoq, taa-
maattumillu pissutsit qanoq ittuussusiat apeqqutaatillugu pisimasorpiaat suleqa-
tigiinnermi ajornartorsiutit sorpiaat sumi qangalu pisimanerannik ilisimaneqartut 
pineqarnerannik takutitsisoq oqaatigineqarsinnaassalluni. 

Isumaqarpunga suleqatigiinnermi ajornartorsiutit soraarsitsinermut tunngaviler-
suutigineqartut ilaat arlallit [A-mut] naammattumik erseqqissarneqarsimasut. 
Taamaalilluni imaqarniliamit 29. november 2013-imeersumit (soraarsitsissa-
maarluni allakkani 13. december 2013-imeersuni kiisalu allakkani soraarsitsissu-
tini 16. januar 2014-imeersuni innersuussutigineqartumit) aamma allakkanit so-
raarsitsissutinit ilaatigut erserpoq pisoq ingerlatamut tunngasoq oqartussaasut 
pingaartillugu isiginiarsimagaat. 

Imaqarniliamit tassannga aammattaaq erserpoq ingerlatamut allamut atatillugu 
paasissutissanik misissueqqissaarnerup suliarineqarneranut tunngasoq oqartus-
saasut pingaartillugu aamma isiginiarsimagaat. 

Tamatuma kingornatigut ataatsimut isiginnillunga isumaqarpunga [suliffeqarfiup 
X-ip] suleqatigiinnermi ajornartorsiutinik atorfinitsitsisarneq pillugu inatsiseqar-
titsineq tunngavigalugu malersorneqarsinnaasunik piusoqarneranik naliliinerata 
isornartorsiornissaanut tunngavissaqarnanga. 

Isumaqarpungali suleqatigiinnermi ajornartorsiutit soraarsitsinermut tunngavi-
lersuutigineqartut ilaat arlallit naammattumik erseqqissarneqarsimanngitsut. Su-
lisunik allanik suleqateqarnermi ajornartorsiutit suliami illua’tungiusup isumaa-
nik tusarniaatigineqarneranni (soraarsitsissamaarluni allakkani 13. december 
2013-imeersuni) sulisut pineqartut pisullu pineqartut taaneqanngillat, tassungali 
taarsiullugu [A-p] ataatsimut pingaarnerusutigullu pissusilersornera isornartor-
siorneqarluni, soorlu ilaatigut imatut: 

“[...] sulisuini ataatsimut ilisarnaataavoq taakku isumaqartut illit [...] sulisui eqqarsaa-
tigalugit tusarnaarnissaat, paasinissaat attaveqarfiginissaallu ajornartorsiutigigit, tak. 
assortuussutaareersunik kingusinnerusukkut assortuussuteqartarneq pillugu qulaani 
taaneqartut, taamaattoqarneratalu sulisut arlallit eqqarsaatigalugit suleqatigiinnikkut 
ajornartorsiutit illillu suliassiissutigineqartumik pitsaasumik akuerineqarsinnaasumillu 
naammassinnissinnaaninnik tatiginnikkunnaarneq pilersissimagai. Pingaartumik pine-
qartut taakkuusut pillugit assortuunnerni illit malartaattarnerit aamma immikkuualut-
tut pineqartullu pingaaruteqartuaannanngitsut pisariaqanngitsumik aporaassutaasaler-
simasut.” (Atorfeqarfimmi nutsigaavoq) 

Isornartorsiuinerup tigussaasutigut [A-mit] isummerfigineqarnissaa akineqarnis-
saalu amigartumik erseqqissaanerup ilaatigut ajornakusuulersippaa. Taamaattu-
mik suliami illua’tungiusup isumaanik tusarniaammi isornartorsiorneqartut ataa-
siakkaarlugit tamaasa isummerfiginissaat sukumiisumillu akinissaat [A-mut] a-
jornakusoortuuvoq. Taamaalilluni suliami illua’tungiusup isumaanik tusarniaa-
neq amigartunik erseqqissaanerup pisuusaarnerinnanngortissinnaavaa. 

Aammattaaq oqaatigaara Aningaasaqarnermut Naalakkersuisoqarfiup uannut a-
kissummini allakkiaq qulaani taaneqartoq [A-p] soraarsinneqarnerata kingorna-
tigut suliap oqartussaasumit qulliunerusumit naammagittaalliorfiusumit suliari-
neqarneranut atatillugu [pisortamit Z-imit] suliarineqarsimasoq suleqatigiinner-
mi ajornartorsiutinik erseqqissaaneq eqqarsaatigalugu innersuussutigigaa. Taa-
maalilluni Aningaasaqarnermut Naalakkersuisoqarfiup allakkiaq [A-p] soraarsin-
neqannginnermini isummerfigissallugu periarfissaqarfigisimanngisaa innersuus-
sutigaa. Allakkiap imarisaata soraarsitsissamaarluni allakkani 13. december 
2013-imeersuni suliami illua’tungiusup isumaanik tusarniaanerup imarisaa an-
nertuutigut assigigaluaraa uanga paasinninnera unaavoq Naalakkersuisoqarfiup 
allakiamut innersuussinermut taarsiullugu suleqatigiinnermi ajornartorsiutit so-
raarsitsissamaarluni allakkani oqaatigineqartut [A-mullu] suliami il-
lua’tungiusumut tusarniaatigineqarsimasut toqqaannartumik innersuussutigisi-
masuuppagit tamanna pissusissamisoornerpaasimassagaluartoq. Suleqatigiinnermi 
ajornartorsiutit suliami illua’tungiusup isumaanik tusarniaanermi naammattumik 
erseqqissarneqarsimanngitsut Naalakkersuisoqarfiup paasinninnerigaa Naalak-
kersuisoqarfiup allakkiaannarmut innersuussinerata takussutissaqalersippaa. 

Ataatsimut isigalunga isumaqarpunga suleqatigiinnermi ajornartorsiutit soraarsit-
sinermut tunngavilersuutigineqartut ilaat arlallit suliami illua’tungiusup isumaa-

nik tusarniaanermi naammattumik erseqqissarneqarsimanngitsut, taamaalillunilu 
uppernarsaasersuinikkut tunngavik piumasaqaatigineqartutut qularnaatsigin-
ngitsoq. Tamanna ajuusaarnartutut isigaara. 

4.7 Eqikkaaneq 

Isumaqarpunga [suliffeqarfiup X-ip] suleqatigiinnermi ajornartorsiutinik atorfi-
nitsitsisarneq pillugu inatsiseqartitsineq tunngavigalugu malersorneqarsinnaasu-
nik piusoqarneranik naliliineranik isornartorsiuinissannut pissutissaqarnanga. 
Isumaqarpungali suliami [A-p] soraarsinneqarneranut tunngasumi pissutsinik ar-
lalinnik [suliffeqarfiup X-ip] Aningaasaqarnermullu Naalakkersuisoqarfiup 
naammaginanngitsumik suliarisimasaanik piusoqartoq. 

Taamaalillunga [suliffeqarfiup X-ip] 29. november 2013-imi oqaloqatigiinnermi 
sulinermut atatillugu oqaloqatiginnittarneq pillugu malittarisassanik malinnissi-
mannginnera taamaaliornikkullu [A-p] sulisutut tunngaviusumik illersugaanerata 
sumiginnarneqarnera isorisariaqartutut isigaakka. [Suliffeqarfiup X-ip] [A-mik] 
soraarsitsineq sioqqullugu suliami illua’tungiusup isumaanik tusarniaanerminni 
pissutsinik soraarsitsinermut tunngavilersuutigineqartunik arlalinnik naammat-
tumik erseqqissaasimannginnera aamma ajuusaarnartutut isigaara. Kiisalu [sulif-
feqarfiup X-ip] [A-mik] soraarsitsinermini [A-mik] uparuaanikkut mianersoqqu-
sinermikkulluunniit suleqatigiinnermi ajornartorsiutinik aaqqiiniaqqaarani pi-
sumut naapertuuttumik iliuuseqartarnissamik ingerlatsineq pillugu inatsiseqartit-
sinermi piumasaqaataasumik sumiginnaasimanera isorisariaqartutut isigaara. 

Kiisalu Aningaasaqarnermut Naalakkersuisoqarfiup oqartussaasutut qulliuneru-
sutut naammagittaalliuummik suliarinnittutut pissutsit taaneqartut uparuarnis-
saannut pissutissaqarani isumaqarsimanera isorisariaqartutut isigaara. 

Malugaara [A-p] atorfimmut ikkuteqqinnissani soqutiginagu taarsiivigeqquniar-
nanilu uannut naammagittaalliuummini oqaatigigaa. Suliami tamanna tunnga-
vigalugu matuma kingornatigut annertunerusumik iliuuseqaqqissanngilanga. 

Aningaasaqarnermulli Naalakkersuisoqarfik qinnuigaara [suliffeqarfik X] oqaase-
qaat manna pillugu ilisimateqqullugu, matumani Aningaasaqarnermut Naalak-
kersuisoqarfiup oqaaseqaat siunissami suliani soraarsitsinermut tunngasuni qanoq 

iliuuseqarnissamut pissutissaqalersitsinera pillugu isumaliutersuutiminik [suliffe-
qarfimmut X-imut] ilisimatitsissuteqarnissaa ilanngullugu eqqarsaatigalugu. 

Aningaasaqarnermut Naalakkersuisoqarfik qinnuigaara [suliffeqarfimmut 
X-imut] allakkami assilinerat uannut nassiuteqqullugu.” 

 
Aningaasaqarnermut Naalakkersuisoqarfiup suliffeqarfimmut X-imut allagaasa 
assilinerannik ukiup nalunaarusiuunneqartup naanerani tigusaqanngilanga. 

 

5.2 Tjenestemandimik soraarsitsineq. Atorfimmut allamut nuutsitsineq. 
Atorfik naleqquttoq. Atorfimmi innersuunneqartumi sulilinngitsoorneq 

K Kommunip soraarsitsinissamik aalajangiinera A-p Ombudsmandimut 
naammagittaalliuutigaa. Aalajangiinermut tunngaviusoq tassaavoq K Kom-
munip illoqarfimmi X-imi utoqqaat illuanni pisortatut atorfimmik atorun-
naarsitsisimanera pisortamillu A-mik kommunimi illoqarfimmi Y-mi utoq-
qaat illuanni pisortap ernineranut atatillugu taartaasutut atorfimmut inissii-
gallarsimanera. A tjenestemandiusoq atorfiugallartumi tassani sulilinngitsoo-
rami soraarsinneqarpoq. 

Atorfimmut innersuunneqartumut nuutsitsinerup tjenestemandit pillugit inat-
simmi piumasaqaatinut naapertuuttuuneranik apeqqut A-p inaarutaasumik 
aalajangiivigisassanngorlugu eqqartuussivinnut suliassanngortissimavaa. A-li 
eqqartuussiviit suliami eqqartuussummik suli aalajangiinngitsut atorfimmi 
innersuunneqartumi sulilinngitsoorpoq, suliarlu tamatuma kingornatigut u-
nitsinneqarluni. 

Ombudsmandi isumaqarpoq nuutsitsineq imaaliallaannaq naleqqutinngit-
suunerarneqarsinnaanngimmat A-p tamanna akerlilerlugu eqqartuussummik 
aalajangiisoqarnissaata tungaanut atorfimmi sulinissani pisussaaffigisimagaa. 
Taamaattumik A eqqartuussummik aalajangiisoqannginnerani atorfimmi 
tamatuma pissuseqataanik sulilinngitsoorsinnaanngilaq, eqqartuussiviillu su-
linerannut taarsiullugu Ombudsmandimut naammagittaalliorsinnaanani, su-
lilinngitsoornerlu tunngavissaqanngitsutut isigineqartussaalluni. 

Kommunip atorfimmi sulilinngitsoornermut uiggiullugu A-mik soraarsitsisi-
manerata Ombudsmandimit tamanna tunngavigalugu isornartorsiorneqarnis-
saa ilimananngilaq, taamaattumillu Ombudsmandi suliamik misissuereerluni 
aalajangerpoq suliap suliarineqarnera Ombudsmandip misissuinerpiaanik 
aallartitsinani unitsinniarlugu (itigartitsineq 9. marts 2015-imeersoq, j.nr. 
2014-323-0052). 

K Kommunimi ilusilersuinermik allanngortitsinermut ilaatillugu illoqarfimmi 
X-imi utoqqaat illuisa qitiusumit aqunneqalernissaat anguniarlugu kommuni aala-
jangerpoq illoqarfimmi X-imi utoqqaat illuanni pisortap atorfia 2014-ip aallartin-
nerani atorunnaarsinniarlugu. 

K Kommunip A kattuffillu A-p ilaasortaaffigisaa marloriarluni isumasioqatigai, 
illua’tungeriilli A-p siunissami atorfeqartitaanerata qanoq aaqqinneqarnissaa isu-
maqatigiissutiginngitsoorpaat. 

A K Kommunip allakkatigut 27. marts 2014-imeersutigut nalunaarfigaa K Kom-
munimi illoqarfimmi Y-mi utoqqaat illuanni pisortap erninermut atatillugu sulin-
ngiffeqartup atorfianut nuutsinneqassasoq kommuni aalajangiisoq. 

Allakkanit taakkunannga erserpoq “nuutsitsinerup 1. maj 2014-imit atuutilernissaa 
31. december 2014-imilu naanissaa naatsorsuutigineqarpoq – sulininnullu tun-
ngasut utoqqarnut innarluutilinnullu tunngasuni pisortaqatigiit nutaamik isuma-
sioqatigalutit taamanikkumut isummerfigiumaarpaat [...]”. (Atorfeqarfimmi nutsi-
gaavoq) 

K Kommuni kattuffiup A-p ilaasortaaffigisaata A-mut sinniisutut eqqartuussivitsi-
gut suliassanngortippaa, A-p suliartoqquneqarsinnaanerminut, atorfimmik ato-
runnaarsitsinerup nassatarisaanik, Kalaallit Nunaanni Namminersornerullutik 
Oqartussani kommuninilu tjenestemandit pillugit Inatsisartut inatsisaanni nr. 
21-mi, 18. december 2003-meersumi (tjenestemandit pillugit inatsimmi) § 33 
tunngavigalugu 1. maj 2014-imit ukiuni pingasuni akissarsiaqartussaanera K 
Kommunip akuerissagaa piumasaqaatigalugu. 

A illoqarfimmi Y-mi pisortatut atorfimmi K Kommunip 1. maj 2014-imi suliler-
fissatut innersuussutigisaani sulilinngitsoorpoq. 

A suliamut atatillugu misissuiffigineqalissasoq K Kommuni tamatuma kingornati-
gut allakkatigut 25. maj 2014-imeersutigut aalajangiivoq. 

A atorfimmik K Kommunip 1. maj 2014-imi sulilerfissatut innersuussutigisaanik 
tigusinissaminut pisussaaffeqarsimasoq suliamut atatillugu misissuinermi inerni-
liunneqarpoq. 

K Kommuni suliamut atatillugu misissuinerup naammassineqarnerata kingornati-
gut allakkatigut 12. september 2014-imeersutigut aalajangiivoq A atorfimmi in-
nersuunneqartumi pissutissaviusumik pissuteqarani sulilinngitsoorsimanini pissu-
tigalugu soraarsinneqassasoq. 

K Kommunip soraarsitsinissamik aalajangiinera A-p uannut allakkatigut 18. sep-
tember 2014-imeersutigut naammagittaalliuutigaa. 

A allakkatigut 9. marts 2015-imeersutigut nalunaarfigaara suliaq misissoreerlugu 
aalajangertunga Ombudsmandip misissuinerpiaanik aallartitsiniarnanga, tamatu-
mani tak. Inatsisartut Ombudsmandiat pillugu Inatsisartut inatsisaanni nr. 8-mi, 3. 
december 2009-meersumi § 14, imm. 1, ataatsimummi isiginnillunga paasinnin-
nera unaammat suliap sukumiinerusumik misissorneratigut K Kommunimik isor-
nartorsiuisinnaanera ilimananngitsoq. 

A-mut ilaatigut imatut allappunga: 

“[...] 

[K Kommunimi] 1. januar 1998-imit atuutilersumik pisortatut atorfimmi [illoqar-
fimmi X-imi] [...]-mi inissisimagallartumi atorfeqartitaasimavutit. 

[K Kommunip] allakkatigut 27. marts 2014-imeersutigut nalunaarfigaatit [...]-mi pi-
sortatut atorfik [K Kommunimi] utoqqarnut tunngasut iluanni ilusilersuinermik al-
lanngortiterineq pissutigalugu atorunnaarsinniarlugu aalajangerluni. [K Kommunip] 
tamatumunnga peqatigitillugu nalunaarfigaatit [illoqarfimmi Y-mi] utoqqaat illuanni 
pisortatut atorfimmut pisortap erninermut atatillugu sulinngiffeqarnerani taartaagal-
lartutut piffissami 1. maj 2014-imit 31. december 2014-imut inissikkallarniaraatit. 

Atorfinitsinneqarnerit pillugu allakkanut 16. december 1997-imeersunut naqqiissum-
mit 13. december 2001-imeersumit erserpoq tjenestemanditut atorfeqartitaasutit. 

Taamaattumik atorfeqartitaanerit Kalaallit Nunaanni Namminersornerullutik Oqar-
tussani kommuninilu tjenestemandit pillugit Inatsisartut inatsisaanni (tjenestemandit 
pillugit inatsimmi) nr. 21-mi, 18. december 2003-meersumi malittarisassani pineqar-
tunut ilaatinneqarputit. 

Tjenestemandit pillugit inatsimmi § 15, imm. 1-ikkut aalajangersarneqarpoq tjeneste-
mandi suliami annertussusiisigut suussusiisigullu allanngortiterivigineqarnermik suli-
nerup pissusianik allanngortitsinngitsunik atorfiullu tjenestemandimut tulluanngitsu-
tut isigineqarsinnaajunaarneranik kinguneqanngitsunik akuerinninnissaminut pisus-
saaffeqartoq. Tjenestemandi atorfimmik allamik tiguseqqullugu tamatuma annertoqa-
taanik peqquneqarsinnaavoq. 

Allannguutit tjenestemandit pillugit inatsimmi § 15-imi piumasaqaataasunit annertu-
neruppata nuutsitsinivik pineqartoq tjenestemandip atortussaatissinnaavaa. Taamaat-
toqarpat tjenestemandip soraarnerussutisiaqarluni soraarsinneqarnissani piumasaqaati-
gisinnaavaa (sivikinnerpaamik ukiuni qulini atorfeqartitaasimaguni), tak. tjenesteman-
dit pillugit inatsimmi § 55, tak. Kalaallit Nunaanni naalagaaffimmi tjenestemandit so-
raarnerussutisiaat pillugit inatsimmik nalunaarummi nr. 661-imi, 12. august 
1993-imeersumi kingusinnerusukkut allannguuteqartinneqartarsimasumi § 1. 

Atorfimmik atorunnaarsitsisoqartillugu tjenestemandip atorfimmik allamik suliap al-
lanngorneranik nassataqanngitsumik naleqquttumillu tigusinissaminut pisussaaffeqar-
nera taamatuttaaq atuuppoq, tak. tjenestemandit pillugit inatsimmi § 15, imm. 1. A-
torfik taamaattoq innersuussutigineqarsinnaanngippat tjenestemandip ukiuni pingasu-
ni akissarsiaqarluni soraarsinneqarnissani piumasaqaatigisinnaavaa, tak. tjenestemandit 
pillugit inatsimmi § 33. 

Tjenestemandip atorfimmut allamut nuutsinneqarnerata tjenestemandit pillugit inat-
simmi § 15, imm. 1-imi atorfik naleqquttoq suliap allanngortinneranik nassataqan-
ngitsoq pillugu piumasaqaammik eqqortitsisuunersoq atorfinitsitsinermi oqartussaasut 
ataasiakkaat namminneq naliligassaraat. 

Aalajangersagaq pillugu oqaaseqaatini oqaatigineqarpoq suup naleqquttutut isigineqar-
sinnaaneranut aalajangiisuusoq tassaasoq tjenestemandip sulinermini atorfinitsinneqar-
fia. Atorfinitsitsinermi oqartussaasup naliliinissani pisumi pineqartumi nammineq ta-
matuma saniatigut aalajangissavaa. Tjenestemandit pillugit inatsimmi § 15-imi aalaja-
ngersagaq inatsiseqartitsinikkut assigiissaartumik atorneqartartutut pissuseqarpoq, tassa 
imaappoq inatsiseqartitsinermi malittarisassaasoq maleruaqqusanik sukumiinerusunik 
imaqanngitsoq, taamaallaalli sakkukinnerusumik peqqusissutaalluni atorfinitsitsinermi 

oqartussaasunit ataasiakkaanit inatsiseqartitsinermik paasinninneq atuuttoq tunngavi-
galugu immersorneqartariaqartoq. 

Atorfinitsitsinermi oqartussaasup naliliinera tjenestemandip isumaqatiginngikkuniuk 
apeqqut eqqartuussivitsigut inaarutaasumik aalajangiiffigisassanngorlugu suliassan-
ngortittariaqarpaa, kattuffilli ilaasortaaffigisat [...] ilinnut sinniisutut [...-p] Eqqartuus-
siviatigut 7. april 2014-imi taamaaliorsimavoq. Paasivara suliaq taanna Kalaallit Nu-
naata Eqqartuussivianut tamatuma kingornatigut innersuunneqarsimasoq, suliarli [K 
Kommunimit] soraarsinneqarnerpit kingornatigut unitsinneqarsimasoq. 

Atorfimmi allannguutit erseqqivissumik naammaginanngitsut pineqanngippata apeq-
qut tjenestemandip eqqartuussivinnit inaarutaasumik aalajangiiffigisassanngorlugu su-
liassanngortissinnaavaa, tjenestemandit pillugit inatsimmi § 15, imm. 1-imi piumasa-
qaatit eqqortinneqarsimanersut misiliisitsiniarluni eqqartuussivikkut suliamik aallartit-
sisoqarsimanera apeqqutaatinnagu. Tamanna eqqartuussiviup allatut ittumik angusa-
qarsinnaanerata tungaanut atuutissaaq. Tamanna ilaatigut Moderniseringsstyrelsip su-
lisoqarnermik aqutsineq pillugu ilitsersuusiaani allaaserineqarsimavoq, tassanngalu er-
serpoq tjenestemandi atorfimmik innersuunneqartumik tigusiumanngitsoq suliffim-
mullu takkutinngitsoortoq inatsisinik unioqqutitsilluni takkutinngitsoortutut isigine-
qarsinnaasoq. 

[Illoqarfimmi Y-mi] utoqqaat illuanni pisortatut atorfimmut 1. maj 2014-imi sulilerfi-
gisimasassaraluannut takkutinngitsoorsimavutit. [K Kommunip] tamatuma kingorna-
tigut allakkatigut 23. maj 2014-imeersutigut nalunaarfigaatit kommuni naalasseriitsu-
liornerit pissutigalugu illit pillutit suliamik aallartitsiniarluni aalajangertoq (tamannalu 
allakkatigut 8. maj 2014-imeersutigut ilinnut suliami illua’tungiusumut tusarniaassuti-
gineqarpoq). 

[K Kommunip] suliamut atatillugu misissuinerup inaarneqarnerata kingornatigut al-
lakkatigut 12. september 2014-imeersutigut nalunaarfigaatit kommuni atorfimmut 
innersuunneqartumut pissutissaviusumik pissutissaqarnak takkutinngitsoorsimanerit 
pissutigalugu soraarsinneqassasutit aalajangiisoq (tamannalu allakkatigut 5. september 
2014-imeersutigut ilinnut suliami illua’tungiusumut tusarniaassutigineqarpoq). [K 
Kommunip] taamatut aalajangiinerminut tunngavilersuutitut oqaatigaa kommunip 
naliliinera unaasoq pissutissaviusumik pissutissaqarnak takkutinngitsoornerit atorfeqar-
titaaninnik pisussaaffinnillu tjenestemandit pillugit inatsimmi § 12, imm. 1 tunngavi-
galugu pisussaaffigisannik annertuumik sumiginnaanerusoq, atorfimmiiginnarnissan-
nullu naleqqutinngitsutut isigineqartariaqartutit, tak. § 30, imm. 1-imi oqaaseqatigiit 
aappaat. 

Atorfik pineqartoq tjenestemandit pillugit inatsimmi § 15, imm. 1-imi piumasaqaati-
nik eqqortitsisuunersoq Kalaallit Nunaata Eqqartuussivia [illoqarfimmi Y-mi] utoqqaat 
illuanni pisortatut atorfimmi sulilersimaffigisassavit nalaani eqqartuussutikkut suli aa-
lajangiisimanngilaq. Taamaattumik siusinnerusukkut allaaserineqartutut atorfiup in-
nersuunneqartup tjenestemandit pillugit inatsimmi § 15, imm. 1-imi piumasaqaatit 
eqqortinneqarsimanngitsut eqqartuussiviup aalajangiisinnaanerata tungaanut pisus-
saaffeqarsimavutit - atorfimmi taanna erseqqivissumik naammaginanngitsutut isigine-
qarsinnaanavianngimmat. 

Tamakku tunngavigalugit isumaqarpunga suliamik ilinnut tunngasumik sukumiine-
rusumik misissuinikkut [K Kommunimik] isornartorsiuisinnaanera ilimananngitsoq. 
Tamatumunnga atatillugu oqaatigaara suliamik ilinnut tunngasumik misissuininni su-
liamik suliarinninnermi ajornartorsiutinik [K Kommunimut] isornartorsiutigineqar-
sinnaasunik aamma nassaanngitsunga. 

Tunngavilersuutit qulaani taaneqartut pissutigalugit saaffiginnissutinnut atatillugu 
matuma kingornatigut annertunerusumik iliuuseqaqqissanngilanga.” 

 

Peersitsineq 

5.3 Peersitsineq. Ilumoorfiginnittussaatitaaneq 

Kommunimi sulisup qaninnerpaatut pisortarisani kommunip ingerlatsiviisa 
ilaanni pisortaasoq kommunip borgmesterianut kommunillu pisortaanerigal-
lagaanut e-mailitigut pingasutigut isornartorsiorsimavaa. Sulisup qaninner-
paatut pisortarisani taanna taamatut isornartorsiuinerminik ilisimatissiman-
ngilaa. 

Kommunip sulisoq tamanna tunngavigalugu peersippaa, ilumoorfiginnin-
nginneq innersuussutigalugu. 

Ombudsmandi suliami allagaatinik misissuereerluni suliamik suliarinninnini 
unitsinniarlugu aalajangerpoq, sulisummi peersinneqarnissaanik kommunip 
aalajangiinerata, matumani kommunip ilumoorfiginnittussaatitaanermik 
peersitsinermut tunngavittut imaluunniit pisumut naapertuuttumik iliuuse-
qartarnissamik ingerlatsineq pillugu inatsiseqartitsinermi piumasaqaammik 
paasinninnera ilanngullugu eqqarsaatigalugu, Ombudsmandimit isornartor-

siorneqarsinnaanissaa ilimananngimmat (suliap suliarineqarnissaanik itigar-
titsissutiginninneq 5. november 2015-imeersoq, j. nr. 2014-324-0014). 

A 1. december 2011-miilli K Kommunimi atorfeqartitaasimavoq, A-lli atorfeqarfi-
gisaa 14. marts 2014 aallarnerfigalugu allanngortinneqarpoq, taamaalilluni A K 
Kommunip ingerlatsiviani B-mi C (ingerlatsivimmi B-mi pisortaasoq) qaninner-
paatut qullersaralugu inissinneqarluni. 

A-p e-maili K Kommunimi pisortaanerugallartumut 16. oktober 2014-imi nas-
siuppaa, tassanngalu ilaatigut makku erserput: 

“Nalunngeqatiginnissusera uppernassuseqarneralu eqqissisittariaqarakkit una paasissutis-
siissutigaara. 

Ullut arlallit matuma siornatigut paasivara [X-ip] pinngitsaalillugu nuutsinniarneqarnera 
[C-p] aamma [immikkoortortaqarfimmi allami pisortap] aallartisarsimagaat, naaggaar-
nissaa taannalu aqqutigalugu soraarsissinnaanissaa siunertaripilullugu. Illit nammineq 
oqaluttuarisat pillugu [X] oqaloqatigaara. Aliasuutigisorujussuuaa, anaananimi nappar-
simasorujussuummat. Qinnuigaara attaveqarfigeqqullutit. Naluara taamaaliorsimaner-
soq. Kingusinnerpaamik 17. oktoberimi akissuteqartussaavoq. 

[Immikoortortaqarfimmi pineqartumi] kalaallit tamarmik soraarsinneqarnissaat [im-
mikkoortortaqarfimmi allami pisortap] [C] suleqatigalugu siunertarigunarpaa, marluul-
lutimmi [Y] aamma [Z] soraarseqqammerpaat. Aap, taakku ajornartorsiuteqarput, ilua-
qutaasinnaagunartumilli ikiorneqarnissaminnik neqeroorfigineqarsimanngisaannarlutik. 

Tamanna misissorsinnaagukku nuannissagaluarpoq. Ilinnut oqaatigisinnaavara [X] suli-
suusoq pisinnaasaqarluartoq. 2002-mit 2007-imut suleqatigaara, misigisimallugulu e-
qiasuitsuusoq aamma sulisunut innuttaasunullu ikiuukkumatuujusoq.” (Atorfeqarfim-
mi nutsigaavoq) 

A-p e-maili imaattoq K Kommunimi borgmesterimut aamma pisortaanerugallar-
tumut 18. oktober 2014-imi nassiuppaa: 

“Allakkiaq una ingerlatsivimmi pisumik pingaarnerpaamik, uagut [immikkoortortaqar-
fimmi] ernumassutigeqisatsinnik allaaserinnittoq nassiukkusuppara. Annertunerusumik 
itisiliisoqarnissaa kissaatigineqarpat ataatsimeeqatigerusuppassi. Tamanna pineqartoq 
taannaasoq pillugu siusinnerusukkut saaffiginnissutinut ataneqartillugu uangalu [im-

mikkoortortaqarfimmi] pissutsit aaqqinniarlugit siuarsaaniarlungalu manna tikillugu su-
liarisimasannik tulluussimaarutiginninninnut tunuliaqutaasutut isigineqassaaq. 

Tamatuma pisariaqarneratut annertutigisumik allanut isertuullugu tiguneqarnissaa 
naatsorsuutigaara.” (Atorfeqarfimmi nutsigaavoq) 

A-p allakkiaq una kakkiullugu nassiuppaa: 

“[C-p] atorfinitsinneqarneranut atatillugu qaammatit sisamangajaat qaangiunneranni 
oqaatigerusuppara [C] [ingerlatsivimmi B-mi] ajornartorsiutinik pisariaqanngitsunik 
annertoorujussuarnillu pilersitsisoq. Uanga paasinninnera unaavoq tamanna iliuutsinik 
makkuninnga pissuteqartoq: 

- [C]-p sumiinnini suli naluaa – ilaatigut [illoqarfiit] sumiinnerinik qanorlu ilaatigullu 
ateqarnerinik nassuiaanniarsarineranut nalunaaquttap akunnerpassui atorpakka. 
Nunaqarfiit aqqi sumiissusiilu paasisinnaanngilluinnarpai, naak qaammatit arfinillit 
maaneereerluni kalaallisut oqalussinnaalerniarluni oqaraluarluni. 

- Sulinitsinni aallaavigisatsinnik isumaqatigiissuteqarnerput (overenskomst) [C]-p 
paasisinnaanaguluunniit paasiumanngilaa. Isumaqarpoq uanga suliannik sapaatit 
akunnerannut nalunaaquttap akunnerisa iluanni naammassinnissinnaagaluarlunga 
nalunaaquttap akunnerisa 40 taakkua qaavatigut nalunaaquttap akunnerini 2-3-ni 
allaffimmiittassasunga, isumaqaramimi uanga pisortatut piffissami suliffiusumi aala-
jangersagaanngitsumik sivisussusilimmi sulisussatut atorfinitsitaasunga. Eqqarsaati-
gisariaqakkannik ilaqutaqarnera isumaqatigiissullu (overenskomst) atorfinitsinne-
qarninnut tunngaviusoq akuerisinnaanngilai. 

- Illoqarfinni nunaqarfinnilu pissutsinik qanorluunniit oqaluttuaraluaraangama oqa-
luttuarisannik taassuma ilumuunnginneraasarnera ajornartorsiuterujussuuvoq. 
Naatsorsuutigisimagaluarpara misilittakkakka ingerlateqqissinnaasakka tusaaniassa-
gai, [K Kommuni]-mi illoqarfiit nunaqarfiillu tamaasa piffissami sivisuumi sivikit-
sumiluunniit najortarsimagakkit. 

- [...]-tut suliassara isumagisinnaaneriga pisariaqanngitsumik apeqqusertarpaa, aamma 
[immikkoortortaqarfik] tassaagaluartoq ingerlatanik aningaasaqarnermillu aqutsil-
luarnerpaaq. 

- Suliannut atatillugu angalagaangama pasillertuaannarpaanga, misigisarparalu suleri-
nersunga nakkutigineqartussaallunga, naak angalanerup siunertaa angalaneq sioq-
qulluguli isumaqatigiissutigereertaraluaripput. 

- Pisariaqanngitsunik suliassersortarpaatigut, ataatsimeeqatiginerimi tamaasa ataatsi-
miinneq pingasunut agguataartussaavarput: Imm. 1 – illoqarfimmi il.il. sumiinner-
sugut. Imm. 2 – soorlu [suliassaqarfiup iluani taaguutit malittarisassallu assigiin-



5. Suliat nalinginnaasumik soqutiginaatillit, inatsiseqartitsiffiusunut agguataakkat 
 

95 

ngitsut] suunersut. Imm. 3 – kiisalu suna oqaluuserissaneripput aalajangissanerip-
pullu. 

- [C]-p oqaatigaa [ingerlatsivimmi B-mi] feriarneq qaammatini junimi, julimi augus-
timilu pisassanngitsoq. 

- Stresserusunnginnera/stresserpasikkusunnginnera nalornerpaserusunnginneralu 
[C]-p pisariaqanngitsumik kamaatigaa – isumaliutigeqqissaakkanimmi iliuuseqar-
tarnera pissutsikkullu eqqissisimasuunera allanngortikkuminaatsorujussuupput. Ta-
matuma ulluinnarni assut nalornerpasinngilersillungalu qaamaneqalersippaangalu-
sooq. 

- Misigaara [C]-p allaffimmi illoqarfinnilu sulisukka sutigut tamatigut pasilligarigai. 
- Kulturimik inuiaqatigiillu pissusiinik paasinninnginneq – soorlu: Piniartutut inuia-

qatigiit [...]-t suuppat, piniartut immikkut sooq isiginiarneqarpat. 
- Nunami maani pissutsinik nalinginnaasunik paasinninnginneq ilisimasaqanngin-

nerlu, soorlu: Namminersorlutik Oqartussat taakkualu suliaat suuppat, ataatsimiiti-
taliaq suua sulerisarpallu. 

- Maani suut tamarmik nunamit aggerfimminit akisunerunerat paasinngilluinnarpaa. 
Ataqatigiinneqarneq taanna paasiniarusunngilaa. 

 
Eqikkaallunga inerniliinera unaavoq [ingerlatsivik B] [C]-p aqussinnaanngikkaa. Tassani 
pisut tamarmik ima immikkut itsigalutillu pisariutigaat, pisortap [...]-mik ilisimasaqar-
nissaa pingaarutilerujussuulluni, tamanna [C] eqqarsaatigalugu atuutinngilaq. Pissutsit 
inuiaqatigiinni uatsinni atuuttut ilisimasaqarfiginngilai. Taakkuninngalu pissusissami-
soortumik ilinniarumanermik misilittagaqarusunnermillu takutitsinngilaq. Taamaattu-
mik marluullusi qinnuiginiarpassi susoqassanersoq isummerfigeqqullugu, taamaaliun-
ngikkussimi [ingerlatsivik B] isasuussaaq.” (Atorfeqarfimmi nutsigaavoq) 

Kiisalu A-p K Kommunimi pisortaanerugallartoq e-mailimik 24. oktober 2014-imi 
nassippaa, imatut allalluni: 

“[Ingerlatsivimmi B-mi] allannguuteqarpat pisortatut aalajangersimasumik pisortaagal-
lartutulluunniit sulilernissannut piareersimasunga malugeqquinnarniarpara. Atorfimmut 
tassunga qinnuteqaatiga Sulisoqarnermut Immikkoortortaqarfiup tigummereerpaa. 

[...]-mi allaffimmi illoqarfinnilu atorfiup taassuma ingerlannissaanut tamakkiisumik ta-
persersorneqassallunga qularinngilara. Allatut aaqqiissuteqartoqassappat sukkulluunniit 
tapersersuissaanga.” (Atorfeqarfimmi nutsigaavoq) 

Peersitsinissaq siunertaralugu A-p suliami illua’tungiusutut tusarniaavigineqarnera 
K Kommunip allakkatigut 28. oktober 2014-imeersutigut aallartippaa, A-lu tama-
tumunnga peqatigitillugu suliunnaarsillugu. Kommuni ilaatigut imatut allappoq: 

“E-mailit 16. oktober 2014-imeersoq 

Ataani atsiortumut [pisortaanerugallartumut] e-mailikkut 16. oktober 2014-imeersukkut 
[X-ip] piumanngikkuni soraarsinneqarnissaa siunertaripilullugu [...]-mut pinngitsaalil-
lugu nuutsiniarneqarneranik suliaq illit nammineq oqarnittut “nalunngeqatiginnissutit 
uppernassuseqarnerillu eqqissisinniarlugit” allaaserivat. Attaveqarfigisimavat, pisorlu a-
liasuutigisorujussuugaa oqaatigalugu, pingaartumik anaanami napparsimasorujussuunera 
pillugu, qinnuigisimavallu [pisortaanerugallartoq] attaveqarfigeqqullugu, taamaaliorsi-
manngilarli. 

E-mailimi tassani aammattaaq oqaatigaat [immikkoortortaqarfimmi allami pisortap] [C] 
suleqatigalugu [immikkoortortaqarfimmi] kalaallit tamaasa soraarsinniarsarigai, qanit-
tukkummi [Y] aamma [Z] soraarsinneqarsimammata. 

Qulaani ilinnit oqaatigineqartut qullersarisannut kiisalu aamma ingerlatsivimmi suleqa-
tinnut ilumoorfiginninngitsorujussuarmik iliuuseqarnertut isigineqarput, tassami suliani 
taaneqartumi marlunni taakkunani, suliat inunnut ataasiakkaanut tunngasut itinerusu-
mik iserfiginngikkaluarlugit, kommunimi Sulisoqarnermut Immikkoortortaqarfik sule-
qatigalugu suliamut attuumassuteqartut periaatsillu tunngavigalugit suliarineqarsimam-
mata. 

Aammattaaq nammineq naliliinerit malillugu kiisalu pisortarisat suleqatillu avaqqutiin-
narlugit [X]-imik attaveqarfiginnissimanerit kiisalu taakkua iliuuserisaannik pasilliisitsi-
niarsarinerit immikkoortortaqarfimmut illit piginnaatitaaffeqarfiginngisannut akuliun-
nertut kiisalu qullersarisannut suleqatinnullu ilumoorfiginninngitsorujussuarmik iliuut-
situt isigineqarput. 

E-mailitit 18. oktober 2014-imeersoq kiisalu 24. oktober 2014-imeersoq 

Allakkiaq ataani atsiortumut [pisortaanerugallartumut] kiisalu [borgmesterimut] 
e-mailikkut 18. oktober 2014-imi nassiuppat, tassanilu qaninnerpaatut qullersarisat [C] 
arlalitsigut isornartorsiorpat, kiisalu eqikkaallutit inerniliillutit [ingerlatsivik B] [C-p] 
aqussinnaanngikkaa. 

Tamatuma kingornatigut ataani atsiortumut [pisortaanerugallartumut] e-mailikkut 24. 
oktober 2014-imeersukkut oqaatigaat pisortatut atorfiup aalajangersimasumik utaqqii-

saasumilluunniit tigunissaanut piareersimallutit, [ingerlatsivimmi B-mi] allannguteqar-
toqassagaluarpat. 

Qulaani taaneqartut qullersarisannut ilumoorfiginninngitsorujussuarmik iliuutsitut illillu 
nammineq suliassaqarfimmi tassani pisortatut atorfimmik tigusinissat siunertaralugu 
nammineq pisortarisannik uppititseriarnertut isigineqarput. 

Suliami illua’tungiusup isumaanik tusarniaaneq 

Kommunip qulaani saqqummiussineq tunngavigalugu ingerlaannartumik atuutilersumik 
soraarsissamaarpaatit, tassa imaappoq [...]-tut atorfinnit peersissamaarpaatit, iliuutsimmi 
qulaani taaneqartut pingaartumik qullersarisannut kiisalu aamma ingerlatsivimmi sule-
qatinnut ilumoorfiginninngitsumik iliuutsitut kiisalu pisortarisavit ingerlatsivimmik su-
liatigut inuttullu pikkorluttutut takutitsiniarsarinikkut suliassaqarfimmi tassani pisorta-
tut atorfimmik tigusinissat siunertaralugu pisortarisannik uppititseriarnertut isigineqar-
mata. 

[...]” (Atorfeqarfimmi nutsigaavoq) 

A-p K Kommuni allakkatigut qinnuigaa ilumoorfiginninnginnermik oqartarner-
mik kommunip qanoq paasinninneranik kiisalu Tunngaviusumik Inatsimmi § 77 
tunngavigalugu kiffaanngissuseqarluni oqaaseqarsinnaatitaaneq kommunip qanoq 
isummerfigineraa ilisimateqqulluni. 

K Kommuni allakkatigut 5. november 2014-imeersutigut ilaatigut imatut akivoq: 

“[...] 

Ilumoorfiginninngitsumik iliuuseqarneq sulisup suliffimmut ajoqutaasumik iliuuseqar-
neratut kommunimit nassuiarneqarpoq, tamannalu suliffiup avataaniissinnaavoq ilua-
niissinnaalluniluunniit. Kiisalu sulisup pisortani iluarinngippagu isornartorsiuininilu pi-
sortamut pineqartumut toqqaannartumik saqqummiutinngippagu tamanna ilumoorfi-
ginninngitsumik iliuuseqarnertut aamma isigineqartarpoq. 

Suliami pineqartumi matumanisut sulisup nammineq pisortarisani avaqqullugu taassuma 
sulineranik isornartorsiuinera tamatumalu kingornatigut taassuma atorfianut imminut 
neqeroorutiginera nammineq pisortarisamut erseqqissorujussuarmik ilumoorfiginnin-
nginnertut kommunip paasivaa. Kiisalu akisussaasut paasiteqqaarnagit suliamut aku-
liunneq suliamilu illua’tungiusumut toqqaannartumik attaveqarfiginninnera suliffim-

mut, suleqatinut kiisalu qullersarisanut ilumoorfiginninngitsumik iliuuseqarnertut 
aamma isigineqarpoq. 

Kommunip Tunngaviusumik Inatsimmi § 77 pillugu isummernera: 

Kommunip isummernera unaavoq sulisut tamarmik aamma suliffeqarfimmi pissutsit 
pillugit oqallinnerni peqataasinnaallutillu isummaminnik saqqummiussisinnaasut. 

Sulisut qanoq oqaaseqarnerat matumani apeqquserneqanngilaq, unali pineqarluni suli-
sup aqqutissareqqusaasut avaqqullugit, tassa imaappoq isornartorsiutiminik qullersarisa-
minut saqqummiusseqqaarani, qullersarisami qullersarisaanut borgmesterimullu saaffi-
ginninnermigut qullersarisami isigineqarneranik sanngiillisaaniarnera tamatumalu ki-
ngornatigut suliassaqarfimmi tassani nammineq pisortanngorsinnaanerminik neqeroo-
ruteqarnera.” (Atorfeqarfimmi nutsigaavoq) 

A allakkatigut 7. november 2014-imeersutigut ilaatigut imatut akivoq: 

“Kommuni oqaaseq ilumoorfiginninnginneq pillugu paasiuminaatsuliorpoq. Puiguin-
narsiuk. Ilumoorfiginninneq sulisitsisup sulisullu akunnerminni pissuseqarnerannut 
tunngasuuvoq. [...] 

Sulisup pisortaminik nuannarinninginnera pikkorluttutullu isiginninnera ilumoorfigin-
ninnginnermut sukkulluunniit attuumassuteqanngilaq. Tamanna sulisoqarneq pillugu 
quppersakkami toqqaannartumik allassimanngippat. Kommuni taamaattumik peqarpat 
taanna saqqummiuteqquneqarpoq. 

[...] 

Immikkoortortaqarfimmi pissaanermik tigusiniarsarisungagooq kommunip siusinneru-
sukkut oqaatigaa. 

Tamanna ikiuiniartut iliuuserineqartutut paasissallugu kommuni takorluuisinnaassuse-
qannginnami? Immikkoortortaqarfik aqunneqarnermigut [...] soraarsinneqarmalli ilua-
mik ingerlasimanngilaq. Tulliullutik pisortaasimasut aqutsisinnaanatillu Kalaallit Nu-
naanni allatut periaaseqartoqartarneranik sianigisaqanngillat. [C] eqqarsaatigalugu aam-
ma imaappoq imminut pikkorissorsuartut ingasattajaartorujussuarmik saqqummiussi-
masoq. Uffa aatsaat tikerlaajulluni. 

[...]” (Atorfeqarfimmi nutsigaavoq) 



5. Suliat nalinginnaasumik soqutiginaatillit, inatsiseqartitsiffiusunut agguataakkat 
 

99 

K Kommunip peersitsinissamik aalajangiinini A-mut allakkatigut 14. november 
2014-imeersutigut nalunaarutigaa. Ilaatigut makku aalajangiinermi atuarneqarsin-
naapput: 

“[...] 

Suliap pillugu allakkatigut oqaaseqaatitit allakkatigut piffissaliunneqartup iluani allakka-
tigut 2. november 2014-imeersutigut kiisalu 7. november 2014-imeersutigut saqqum-
miuppatit. 

Malugineqarpoq kommunip oqaatsip ilumoorfiginninnerup/ilumoorfiginninnginnerup 
qanoq paasineqarnissaanik nassuiaanera allakkani taakkunani marluni apeqquserit kiisalu 
kommunip soraarsitsinerni/peersitsinerni periaasia imaluunniit suleriaatsimik allaaserin-
ninnera ujartorit. Saaffiginninnerit ikiuiniarnertut isigigit kiisalu immikkoortortaqarfik 
[...] soraarsinneqarmalli iluamik ingerlasimanngitsoq oqaatigaat [C]-lu isornartorsioq-
qillugu, allallutit imminut pikkorissorsuartut ingasattajaartorujussuarmik saqqummius-
simasoq. Uffa aatsaat tikerlaajulluni. Naggataatigullu siunnersuutigaat suliami matumani 
ilumoorfiginninnermik/ilumoorfiginninnginnermik oqalunneq unitsinneqassasoq, o-
qarlutillu kommunip sulisoriumanngikkaatit. 

Aalajangiineq 

[K Kommunip] paasinninnera unaavoq, illit, suliami illua’tungiusup isumaanik tusar-
niaanermi allaaserineqartutut, suleqatinnut pingaartumillu qullersarisannut ilumoorfi-
ginninngitsorujussuarmik iliuuseqarsimasutit, taamaattumillu [...]-tut atorfinnit inger-
laannartumik atuutilersumik 14. november 2014-imi soraarsinneqarnissat, tassa imaap-
poq peersinneqarnissat, kommunip aalajangiussimavaa. [...] 

Suliaq pillugu oqaaseqaatinni suliap qiterisaa manna paasiumasimanngilalluunniit, tas-
salu suleqativit pingaartumillu qullersarisavit isigineqarnerat ajortisarniarsimagit, nagga-
taatigullu suliassaqarfimmi tassani pisortanngorsinnaanerit nammineq neqeroorutigisi-
mallugu, kommunillu paasinninnera unaavoq tamanna ilumoorfiginninngitsorujus-
suarmik iliuuseqarnerusoq, illillu nammineq aamma oqaatigisattut tamatuma qanoq 
sunniuteqarnera Googlemi nassaarineqarsinnaavoq. 

Kommunip paasinninnera unaavoq ilumoorfiginninneq, soorlu illit tamanna aamma 
eqqaagit, tassaasoq sulisup sulisitsisullu akunnerminni pissuseqarnerannut tunngasuusoq, 
kisianni sulisup pisortarisaminut pissuseqarneranut ilaatigut aamma tunngasuuvoq, ilu-
moorfiginnittussaatitaanerullu manna nassataraa, tassalu pisortarisat iluarinngikkukku 

taassuminnga isornartorsiuinerit tassunga ingerlatissagit, avaqqutaarinnilluni suleqati-
giinnissamut periarfissaarutitsilluinnarneq pinnagu. 

[...]” (Atorfeqarfimmi nutsigaavoq) 

A uannut e-mailikkut 28. november 2014-imeersukkut naammagittaalliorpoq. 

Suliami allagaatit K Kommunimut tamatuma kingornatigut allakkatigut 8. januar 
2015-imeersutigut pissarsiariniarpakka, K Kommunilu tamatumunnga peqatigitil-
lugu qinnuigalugu suliaq pillugu oqaaseqateqaqqullugu. K Kommunimut ilaatigut 
imatut allappunga: 

“[...] 

[A]-p e-mailia 28. november 2014-imeersoq ilanngussartalik imatut paasivara [K Kom-
muni] [A]-mik naalasseriitsuliorneq pissutigalugu soraarsitsisimasoq (peersitsisimasoq). 

Atorfeqartitaanermut tunngasut aalajangersimasumik sivisussusilimmik piffissaleeqqaar-
nani atorunnaarsinneqarsinnaapput, tassa peersitsinikkut, sulisoq pisussaaffimmik an-
nertuumik sumiginnaasimasutut isigineqarsinnaasumik pissusilersorsimappat. Peersitsi-
nerli pisumut naapertuuttumik iliuuseqartarnermik tunngaveqarnermik taaneqartartu-
mut naapertuutissaaq. Tunngavillu pineqartoq tassaavoq pineqaatissiissutit sakkortune-
rusut pineqaatissiissutaassanngitsut, pineqaatissiissutit sakkukinnerusut naammappata.  

[A]-p uannut e-mailiatigut 28. november 2014-imeersukkut paasivara pineqartoq [K 
Kommuni]-mi suliaanut tunngasunik siusinnerusukkut uparuarneqarsimanngitsoq ima-
luunniit mianersoqqussummik tunineqarsimanngitsoq. 

Kommunip oqaaseqaataani sumiginnaasimanerit taasat soraarsitsinermik kinguneqartut 
qanoq annertutigisimanerat pillugu kommunip isumaliuutersuutai nassuiaqqullugit [K 
Kommuni] qinnuigaara, kiisalu [A]-mut qisuariaatissamik toqqaanermini qanoq isuma-
liutersuuteqarsimanersoq ilanngullugu nassuiaqquara, matumani kommuni qisuariaatis-
sanik allanik peersitsinermit sakkukinnerusunik isumaliuutersuuteqarsimanersoq ilan-
ngullugu eqqarsaatigalugu.” 

K Kommuni allakkatigut 18. marts 2015-imeersutigut imatut akivoq: 

“[K Kommuni] allakkassigut 8. januar 2015-imeersutigut, 35654-imik allakkatut nor-
moqartutigut qinnuigineqarpoq kommuni pisup soraarsitsinermut tunngaviusup kusa-

naassusia pillugu kiisalu [A]-mut qisuariaatissamik toqqaaniarnermini sunik isumaliu-
tersuuteqarsimanersoq nassuiaqqullugu. 

Kommunip oqaaseqaataa 

[A] tulleriinneri malillugit [pisortaanerugallartumut] aamma [borgmesterimut] 
e-mailimik 16. oktober 2014-imi nassitsivoq, tassanilu suleqatimi qaninnerpaatullu qul-
lersarisami sulisumik [...]-mit [...]-mut nuutsitsineq pillugu suliami suliamut attuumas-
suteqartut tunngavigalugit isumaqatigiissummi (overenskomst) inatsiseqartitsinikkullu 
maleruaqqusat malillugit suliarineqarsimasumi siunertaat pasillerneqarsinnaasunngortin-
niarsarisimallugit. Pisoq ataaseq taanna suleqammut namminerlu qullersarisamut ilu-
moorfiginninngitsorujussuarmik iliuuseqarsimanertut nalilerneqarpoq, tassami ingerlat-
siviup immikkoortortaqarfiani allami suleqatini qullersarisanilu tamatuminnga oqarfigi-
simannginnamigit. 

[Pisortaanerugallartumut] aamma [borgmesterimut] allakkiamik 18. oktober 2014-imi 
nassitseqqinnera, tassanilu qullersarisaminik [ingerlatsivimmi B-mi] pisortamik [C]-mik 
1. juli 2014-imi atorfinitsinneqartumik isornartorsiuinera, tamatumalu kingornatigut 
[pisortaanerugallartumut] e-mailikkut 24. oktober 2014-imeersukkut [ingerlatsivimmi 
B-mi] pisortatut atorfimmut imminut neqeroorutiginera kingusinnerusukkut suleqati-
giittariaqarnermut ajoqutaasumik ilumoorfiginninngitsorujussuarmik iliuuseqarnertut 
kommunip isigaa, tassami pisortat ingerlatsivianni ilumoorfiginninneq politikkikkut i-
ngerlatseriaatsimi tamat oqartussaaqataanerannut tunngaviusutut isigineqarmat, pi-
ngaartumillu [A]-p [K Kommunimi] qitiusumik ingerlatsivimmi pisortaqatigiinni inissi-
simanera eqqarsaatigalugu tamanna ilumoorfiginnittussaatitaanerup assut kusanaatsumik 
sumiginnarneqarneratut kommunip isigaa. 

[...]” (Atorfeqarfimmi nutsigaavoq) 

K Kommunip allagai A-mut suliami illua’tungiusup isumaanik tusarniaatitut nas-
siuppakka. 

A e-mailikkut 10. april 2015-imeersukkut imatut akivoq: 

“[K Kommunip] allagai nassiunneqartut atuareerlugit takusinnaavara Ombudsmandip 
apeqqutai kommunip akisimanngikkai, uangali kommunillu allaffigeqatigiittarnitsinni 
allagaasimasunik imaqarniliuiinnarsimalluni. Uanga paasinninnera unaavoq taanna a-
torneqarsinnaanngitsoq. 

Ombudsmandi kaammattorniarpara kukkunersiuisut ukioq kingulleq nalunaarusiaat 
pissarsiariniaqqullugit, taakkumi kommunip ataatsimut isigalugu tukattumik ingerlane-
ranik takutitsisuulluarmata.” (Atorfeqarfimmi nutsigaavoq) 

A allakkatigut 5. november 2015-imeersutigut nalunaarfigaara suliaq tamarmiusoq 
misissoreerlugu suliamik misissuinera unitsinniarlugu aalajangertunga, tamatumani 
Inatsisartut Ombudsmandiat pillugu Inatsisartut inatsisaanni § 14, imm. 1 tak., 
ataatsimummi isiginnillunga paasinninnera unaammat suliamik misissueqqinnik-
kut K Kommunimik annertunerusutigut isornartorsiuisinnaanissara ilimananngit-
soq. 

A-mut ilaatigut imatut allappunga: 

“[...] 

Naliliininni makku pingaartillugit isiginiarpakka: 

Illit [K Kommunip] [...]-mi  ingerlatsivimmi B-mi [...]-tut atorfeqartuusutit piffissa-
mi 16.-24. oktober 2014-imi [pisortaanerugallartumut] aamma [borgmesterimut] pi-
ngasoriarlutit e-mailinik nassiussivutit, tassani [K Kommunip] [ingerlatsivimmi B-mi] 
pisortaa [C] ilaatigut sulisoqarnermut tunngassuteqartuni aalajangersimasuni pingasuni 
suliai aamma teknikkimut immikkoortortamik aqutsinera pillugit isornartorsiorpat. 
Tamatumani e-mailit nassiussatit pillugit [C] ilisimatissimanngilat. 

Tamatuma kingornatigut [K Kommunip] ilinnik tusarniaaneq aallartippaa, 14. no-
vember 2014-imilu aalajangiinermigut atorfinnit peersillutit. 

Taamaalilluni suliamik tamarmiusumik misissuinera tunngavigalugu uanga ataatsimut 
isiginnillunga paasinninnera unaavoq, tassalu suliamik misissuinerma ingerlateqqinne-
ratigut [K Kommunip] aalajangigaa pillugu, matumani tatiginassuseqannginnerup i-
sumaanik paasinninnerminik tunngaveqarluni imaluunniit ingerlatsineq pillugu inatsi-
seqartitsinermi pisunut naapertuuttumik iliuuseqartarnermik piumasaqaat tunngavi-
galugu, [K Kommunip] aalajangiinera pillugu isornartorsiuillunga pingaarnerusutigut 
oqaaseqaateqarnissara ilimananngitsoq.” 

Nammineerluni misissuiffiginninneq - kommuni 

5.4 Ukiukinnerusumik tigummigallaanermut taarsiullugu allamut inis-
siinnginneq. Piffissaq suliamik suliarinninnermut atorneqartoq 

K Kommunip ukiukinnerusumik A-mik tigummigallaanermut taarsiullugu 
allamut eqqartuussisarneq pillugu inatsit tunngavigalugu inissiiniarluni su-
liamik suliarinninnera Folketingip Ombudsmandiata saaffiginnissutaa tun-
ngavigalugu Ombudsmandip misissuinermik aallartitsivigaa. 

K Kommunip suliamik suliarinninnera ilaatigut Meeqqat pillugit Isumaqati-
giissut innersuussutigalugu Ombudsmandip isorisarialerujussuartut isigaa. I-
laatigut K Kommunip suliamik amigarluinnartumik suliarinninnera pissu-
taalluni kommuni A-p tigummigallagaaneranut taarsiullugu inissiivissamik 
allamik nassaanngilaq. Taamaalilluni A pinerluuteqarsimasunik isertitsivim-
mi ullut 20-t sinnerlugit tigummigallarneqarpoq, tassanilu imminut toqullu-
ni. 

Ombudsmandip suliamik naliliinermini ukiukinnerusup kommunip isuma-
ginnittoqarfiani tarnikkut inooqataanikkullu annertuumik ulorianartorsiorti-
taasutut ilisarisimaneqarluartup, imminullu toqunniartutut pissusilersornini 
pissutigalugu napparsimmavimmut unitsinneqarsimasup pineqarnera pissutsi-
tut sakkortusaataasutut ilaatippaa. 

Suliap ilungersunassusia pissutigalugu Inatsisartut Inatsisinut Ataatsimiitita-
liaat aamma K Kommunimi kommunalbestyrelsi Ombudsmandip nalunaar-
figai, tak. Ombudsmandi pillugu inatsimmi § 23. Nalunaarutiginninnermi 
tassani Ombudsmandip nalunaarutigaa manna iluarisimaarlugu malugigini, 
tassalu K Kommunip – sulisumi pisinnaasaqassutsikkut pikkorissarneqarnis-
saannik qulakkeerinninnerup saniatigut – suliassaqarfimmi tassani periaatsi-
mi misissorneqarnissaat massakkut suliniutiginialeraa, matumani “suleriaat-
sip” allaganngorlugu eqqartuussiviit tigummigallaanermut taarsiullugu alla-
mut inissiisoqarnissaanik aalajangiinerini atugassap suliarineqarnissaa ilan-
ngullugu eqqarsaatigalugu. 

Ombudsmandip suliamik matuminnga misissuinermi inernilerneqarnera ilaa-
tigut Ilaqutariinnermut, Naligiissitaanermut Isumaginninnermullu Naalak-
kersuisoqarfimmut ilisimatitsissutigaa. Ombudsmandip tamatumunnga peqa-

tigitillugu Naalakkersuisoqarfik qinnuigaa kommunit suliani tigummigallaa-
nermut taarsiullugu allamut inissiisarnernut tunngasuni isumaginninneq pil-
lugu inatsisiliornermi tunngavigineqartutut pisussaaffimminnik naammassin-
nissinnaanissaat qulakkeerniarlugu qanoq iliuuseqassamaarnini pillugu nas-
suiaateqaqqullugu. Taamatut qinnuiginninnermut pissutaasoq tassaavoq 
kommunit sulianik tigummigallaanermut taarsiullugu allamut inissiisarnernut 
tunngasunik suliarinnittarnerisa ataatsimut ajornartorsiutaanerat (oqaaseqaat 
30. april 2015-imeersoq, j. nr. 2014-907-0012). 

Folketingip Ombudsmandiata ukiukinnerusoq A pinerluuteqarsimasunik isertitsi-
vimmi [...-miittumi] tigummigallagaalluni 17-inik ukioqarluni imminut toqussi-
masoq pillugu saaffiginnissutaa allakkatigut 22. juli 2014-imeersutigut ilanngus-
sartalitsigut tiguara. 

Suliami pisimasutut erseqqinnerusumik oqaatigineqarpoq A inoqamminik uloria-
nartorsiortitsilluni pinerluuteqarsimasutut unnerluutigineqarluni [...-p] Eqqartuus-
siviata aalajangiineratigut [ullormi 1-imi] tigummigallagaanermut taarsiullugu al-
lamut inissinneqartussanngortoq, tak. eqqartuussisarneq pillugu inatsimmi § 361, 
taamaalilluni erseqqinnerusumik aalajangerneqarluni A pinerluuteqarsimasunik 
inissiisarfimmut inissinneqassasoq, (K Kommunimi) isumaginninnermi oqartus-
saasut tigummigallaanermut taarsiullugu inissiivissamik allamik naammaginartu-
mik nassaarnissaasa tungaanut. Tigummigallaaneq eqqartuussiviup aalajangiinera-
tigut [ullormi 13-imeersukkut] sivitsorneqarpoq. 

K Kommuni A-p tigummigallagaaneranut taarsiullugu inissiivissamik allamik pis-
sarsinngilaq. Taamaalilluni A pinerluuteqarsimasunik isertitsivimmi [...-miittumi] 
[ullup 22-p] tungaanut tigummigallarneqarpoq, ullorlu taanna A siusinnerusukkut 
oqaatigineqartutut imminut toquppoq. 

Folketingip Ombudsmandiata aamma Pinerluuteqarsimasunik Isumaginnittoqar-
fiup Pisortaqarfiata ilaatigut Pisortaqarfiup inissiiviutaani imminut toqoriartoqar-
tillugu imminullu toquttoqartillugu suleqatigiinneq pillugu massakkut isumaqati-
giissutaat tunngavigalugu Pisortaqarfiup suliaq Folketingip Ombudsmandianut 
paasissutissiissutigaa. 

Folketingip Ombudsmandiani maanilu Atorfeqarfimmi sulisut suliaq sukumiine-
rusumik oqaloqatigiissutigereeraat suliaq Folketingip Ombudsmandiata uannut 

nassiuppaa, K Kommuni eqqarsaatigalugu uanga iliuuseqarnissannut tunngavissa-
qarnersunga uannit isumaliutersuutigineqarnissaa siunertaralugu. 

K Kommuni allakkatigut 6. august 2014-imeersutigut qinnuigaara suliaq pillugu 
oqaaseqaateqaqqullugu. Kommuni qinnuigaara oqaaseqaammini suliniut kommu-
nip tigummigallaanermut taarsiullugu inissiivissamik allamik pissarsiniarluni aal-
lartissimasai kiisalu allamut inissiivissamik taamaattumik pissarsinissamut kommu-
nip pisussaaffeqarnera eqqarsaatigalugu kommunip sunik isumaliutersuuteqarsi-
manera pillugit sukumiisumik nassuiaateqaqqullugu. Kommuni aammattaaq qin-
nuigaara suliami allagaatini uannut nassiuteqqullugit. 

K Kommuni paasitippara oqaaseqaataa pisut qanoq issusiat apeqqutaatillugu oqar-
tussaasunut susassaqartunut tusarniaatitut nassiunniariga, matumani Kalaallit Nu-
naanni Politimesteri ilanngullugu eqqarsaatigalugu. 

Kommunip oqaaseqaataa suliamilu allagaatai e-mailikkut 11. september 
2014-imeersukkut tiguakka. Oqaaseqaat eqqarsaatigalugu kommunip nassuiaat 
[...]-imeersoq kommunimi meeqqanut inuusuttunullu tunngasuni sulisumit qitiu-
sumik inissisimasumit suliarineqarsimasoq pingaarnerusutigut innersuussutigaa. 

Nassuiaammit tassannga ilaatigut makku erserput: 

“[Ullormit 2-mit – ullormut 6-imut]. [Pisortaq B] [illoqarfimmi X-imi] [ilaqutariinnik 
sullissivimmut]  [ullormi 2-mi] mailersimavoq [A] [Dronning Ingridip Napparsimma-
vissuanut] massakkut allamik unitsinneqartariaqarsimasumik annersaasimanini pissuti-
galugu isertitsivimmut isertinneqarnissamut taarsiullugu [ullormi 1-imi] allamut inis-
sinneqartussanngorlugu eqqartuunneqarsimanera paasissutissiissutigalugu; isumaginnin-
nermilli ingerlatsiviup suliaq iterna tikillugu aatsaat qulaajarsinnaallugu paasissutissanillu 
pisariaqartunik pisinnaalluni [pisortaq c] sulileqqippat. [Pisortaq B-p] [ilaqutariinnik 
sullissivik] qinnuigaa [A] pillugu iliuusissanut pilersaarusiaq suliareqqullugu, taannalu 
oqaloqatigineqarnissaminik pisariaqartitsisussaavoq. Mailip taassuma assilinera [K 
Kommunimi] meeqqanut inuusuttunullu tunngasut iluanni uannut nassiunneqarpoq. 

[Illoqarfimmi X-imi] [pisortaq B] mailerpoq, paasissutissiissutigalugu [A] annersaasima-
nermut atatillugu tigummigallarneqartoq, [A-li] pillugu allanik paasissutissaateqarani. 
[Pisortap B-p] oqaatigaa [pisortaq C] suliartoqqikkuni paasissutissanik amerlanerusunik 
saqqummiussiumaartoq. 

[Illoqarfimmi X-imi] [pisortaq B] tamatuma kingornatigut qinnuigaara [pisortaq C] su-
liartorpat attaveqarfigeqqullunga. 

[Illoqarfimmi X-imi] [pisortap B-p] [K Kommunimi] [isumaginninnermi pisortaaneq] 
oqarasuaatikkut ilisimatereersimavaa. 

Oqaatigineqassaaq [A] tapersersortitut ikiortilerneqarnissaminik tigummigallarneqar-
nerminut atatillugu ullut tamaasa najortigisartagassaminik neqeroorfigineqarsimammat, 
tapersersortimilli ikiorteqarumasimanani. 

[Ulloq 3]. [Illoqarfimmi X-imi] [pisortap B] mailia tiguara, taassumalu Nuummi poli-
timesterip mailia [illoqarfimmi X-imi] politiini [ ...-p] ingerlateqqillugu nassiussimasaa 
ingerlateqqillugu nassiussimavaa, politiillu isumaginninnermik ingerlatsivik tassani qin-
nuigaat [A-p] tillinniarsimasutut pasisaanerminut atatillugu tigummigallarneqartussap 
tigummigallarneqarneranut taarsiullugu allamut inissiivissamik ujarlernermi ikiuuteq-
qullugu. 
Eqqartuussutip naqitanngortinneqarnera ilanngullugu nassiunneqarsimanngilaq. 

[A] suna pillugu eqqartuunneqarsimanersoq qulaajarneqaqqullugu [isumaginninnermi 
pisortaanerup] qinnutigaa. Tassalu tillinniarneq sakkortuumilluunniit persuttaaneq pis-
sutigalugu eqqartuunneqarsimanersoq. 

[Illoqarfimmi X-imi] [pisortaq B] [ullormi 3-mit – ullormut 6-imut] mailikkut allaffi-
geqatigisarpara [A-p] qanorpiaq ateqarnera (mailini assigiinngitsuni aqqit assigiinngitsut 
atorneqartarsimanerat pissutigalugu) [A-llu] sulerisimanera ([A-p] tigummigallarneqar-
neranut pissutaasut assigiinngitsut marluk saqqummersimanerat pissutigalugu) paasi-
niarlugu kiisalu [A] pillugu paasissutissat suleqatigiit [pisortaq C] suliartoqqippat aatsaat 
tunniunneqarsinnaanerannik pisortap paasissutissiisimanera pissutigalugu. 

[Pisortaq B] [A] pillugu tunuliaqutaasutut paasissutissanik peqanngilaq, [pisortallu C-p] 
suliartoqqinnissaa utaqqimaaqqaarumallugu. 

[Isumaginninnermi pisortaaneq] oqaloqatigaara, isumaqatigiissutigaarpullu [A] sutigut 
inatsisinik unioqqutitsisimanersoq [illoqarfimmit X-imit] erseqqissumik paasissutissiiso-
qassasoq, tassami tigummigallagaaneranut tunngavilersuutit assigiinngitsut marluumma-
ta. 

[Illoqarfimmi X-imi] [pisortaq B] oqarasuaatikkut oqarfigaara [A] sutigut inatsisinik u-
nioqqutitsisimanersoq [illoqarfimmit X-imit] erseqqissumik paasissutissiisoqartariaqar-
toq, tassami politiit tigummigallaanermut tunngavilersuutaat assigiinngitsuummata. 

[A-p] tigummigallarneqarnissaanut taarsiullugu inissiivissamik allamik mailikkut ujar-
lerput tillinniarsimanera pissutigalugu tigummigallagaanera paasissutissiissutigalugu, 
mailimilu allami oqaatigalugu inummik allamik [Dronning Ingridip Napparsimmavis-
suanut] unitsinneqartariaqalersillugu sakkortoorujussuarmik persuttaasimanera pissuti-
galugu tigummigallarneqartoq. 
Taamaattumik isumaginninnermik ingerlatsiviup paasissutissanik suliamilu allagaatinik 
pisariaqartunik tamanik tigummigallaanermut taarsiullugu inissiivissamik allamik su-
miinnissaanillu qinnuteqaatip suliarineqarnerani atugassanik pissarsiniarnissaa pingaar-
tuuvoq, matumani Eqqartuussiviup aalajangiinera pillugu eqqartuussutip naqitanngor-
tinneqarnera ilanngullugu eqqarsaatigalugu. 

Suliamut matumunnga assingusumut atatillugu [illoqarfimmi X-imi] isumaginninner-
mik ingerlatsivik 2013-imi januarimi ilisimatinneqarpoq inuusuttup 18-it inorlugit u-
kiullip tigummigallarneqarnissaa Eqqartuussiviup aalajangeraa, eqqartuussisorlu aalaja-
ngiisimalluni inuusuttoq taanna 18-it inorlugit ukiulik tigummigallaanermut taarsiullu-
gu isumaginninnermik ingerlatsiviup ataani allamut inissinneqassasoq. Taamani Naa-
lakkersuisoqarfik attaveqarfigineqarpoq. 
Naalakkersuisoqarfiup taamani oqaatigaa eqqartuussisup aalajangiinera tassaasoq isuma-
ginninnermi ingerlatsiviup apeqqusiinngilluinnarluni naammassiniagassaa, tamanna eq-
qartuussisup aalajangiinerimmagu. Ilisimasaq taanna [illoqarfimmi X-imi] isumaginnin-
nermik ingerlatsivimmut nalunaarutigineqarpoq. 

Sulianik, matumani inissiivissatut periarfissanik misissuinerit ilanngullugit eqqarsaatiga-
lugit, isumaginninnermi ingerlatsiviup nammineq suliarinnittarnera nalinginnaasumik 
periaasiuvoq, tigummigallaanermullu taarsiullugu inissiivissamik allamik, matumani ila-
qutariinnut inissiineq ilanngullugu eqqarsaatigalugu, nassaartoqarsinnaanngippat isuma-
ginninnermik ingerlatsiviup Naalakkersuisoqarfik attaveqarfigissavaa, tigummigallaa-
nermut taarsiullugu inissiivissamik allamik nassaarniarnermi kiisalu aningaasartuutinik 
qulaajaanermi ikiorsiiniutillu [K Kommunimi isumaginninnermut ataatsimiititaliap siu-
littaasuanit] akueritinniarneranni ikiuuteqqullugu qinnuigalugu. 

[Ulloq 6]. Inuk [A-p] persuttarsimasaa toqukkut qimagussimammat suliaq toqutsiner-
mut tunngasoq massakkut pineqalersoq politimesterip mailia pillugu [illoqarfimmi 
X-imi] [pisortaq C] [ullormi 5-imi] mailerpoq. Suliaq toqutsinertut eqqartuussivimmi 
suliarineqassasoq politimesterip oqaatigisimavaa. 

[Illoqarfimmi X-imi] [pisortap C-p] [illoqarfimmi X-imi] politiinut kiisalu sulianik ata-
qatigiissaarisumut aamma [K Kommunimi isumaginninnermi pisortaanermut] mailikkut 
oqaatigaa [illoqarfimmi X-imi] [pisortaq B] kiisalu [A-p] tigummigallarneqarnissaanut 

taarsiullugu allamut inissiinissap akuerineqarnissaanik qinnuteqaat [K Kommunimut] 
nassiunneqarsimasoq. 

[Pisortap C-p] politiinut paasissutissiissutaa eqqunngilaq, paasissutissammi tamaasa [pi-
sortap C-p] [K Kommunimut] nassiussimanngimmagit, [illoqarfimmi X-imi] [pisortap 
B] [K Kommunimut] oqaatigaa [pisortaq C] sulileqqinniariaruni taamaaliorumaartoq. 

[K Kommunip] ilisimavaa tigummigallaanermut taarsiullugu allamut inissiisoqarnis-
saanik Eqqartuussiviup aalajangiinera isumaginninnermik ingerlatsiviup malissallugu 
piviusunngortissallugulu pisussaaffigigaa; [K Kommunilli] eqqartuussutip naqitanngor-
tinneqarnera kiisalu suliap suliarineqarnera tamaat amigaatigai, soorlu [A] pillugu sulia-
mi paasissutissat, inissiivissatut siunnersuutigineqartoq, matumani ilaqutariinnut inissii-
neq ilanngullugu eqqarsaatigalugu imaluunniit tigummigallaanermut taarsiullugu inissii-
vissamik allamik nassaartoqanngippat Naalakkersuisoqarfik ikiuuteqqullugu qinnuiga-
lugu, kiisalu aningaasartuutit [K Kommunimi isumaginninnermut ataatsimiititaliap siu-
littaasuanit] akuerineqarnissaannik qinnuteqaat. 

[Pisortap C-p] oqaatigaa tigummigallaanermut taarsiullugu inissiivissamik allamik nas-
saarniarneq [K Kommunip] akuerippagu [ulloq unnuarlu paaqqinniffik Q] atassuteqar-
figiniarini. Kisianni tamanna [K Kommunip] aalajangiinerinngilaa, tassami [A] tigum-
migallaanermut taarsiullugu allamut inissinneqassasoq eqqartuussiviup aalajangiinerim-
magu, [illoqarfimmi X-imi] isumaginninnermik ingerlatsivimmit apeqqusinngilluinnar-
lugu naammassineqartussaq. 

[A] pillugu suliamik kia suliarinnittussaanera suliallu pilertortumik suliarineqarnissaata 
pingaaruteqassusia [pisortap B-p] [pisortallu C-p] oqaloqatigiissutigisimangikkaat ma-
lunnarpoq. 

[Ullormit 6-imit – ullormut 10-mut]. [K Kommunip] [illoqarfimmi X-imi] isumagin-
ninnermi ingerlatsivik [A] pillugu [ulloq 6]-imit tusarfigeqqinngilaa, uanga [illoqarfim-
mut X-imut] tikinnerma suliamillu misissuilernerma tungaanut. 

Sulininnut atatillugu [illoqarfimmut Y-liartussaavunga], [illoqarfimmit X-imit] [ulloq 
13] aallartussaallunga, [illoqarfimmut X-imut] tikippunga [ulloq 10], ullunimi allani i-
nissaqanngimmat. Taamaattumik suliaq allarluinnaq pillugu [illoqarfimmut Y-liarlunga] 
angalaninni [illoqarfimmi X-imi] politiini [...] [ulloq 9] qinnuigaara [ullormit 10-mit – 
ullormut 13-imut] [illoqarfimmi X-imiitsiarninnut] atatillugu [ullormi 11-mi] ataatsi-
meeqatigiumallugu. 

[Ulloq 10]. [Illoqarfimmi X-imi] isumaginninermik ingerlatsivimmut [ullormi 10-mi] 
nal. 11.00 tikinninni [pisortap C-]p] [A] pillugu suliap oqaloqatiginnissutiginissaa pif-
fissaqarfiginngilaa. 
[Pisortaq C] oqarfigaara [A] pillugu suliaq tamaat misissorniariga. [Pisortaq B] suliami-
nut atatillugu angalavoq. 
Ualip sinnera suliamik misissuininnut atorpara; ajornakusoortorujussuuvorli. [Pisortap 
C-p] oqaatigaa [A-p] tigummigallaanermut taarsiullugu inisinneqarfissaa [K Kommuni-
mi isumaginninermut ataatsimiititaliap siulittaasuata] akuerisimagaa; tamannali suliami 
taaneqarsimanngilaq. 
Mappimi suliami allagaatinik imalimmi takuneqarsinnaavoq tigummigallaanermut 
taarsiullugu allamut inissiinissamik suliaq suliarineqarsimanngitsoq. 
[Ulloq unnuarlu paaqqinniffik Q] attaveqarfigineqarsimanngilaq. 
Suliami aalajangersimasumik suliarinnittoqanngilaq. 
Tigummigallaanermut taarsiullugu allamut inissiinissamik eqqartuussutip naqitan-
ngortinneqarnera pigineqanngilaq. 
Suliaq tamaat pillugu [ilimanarpoq ullormit 10-mit allattuisoqarsimanngilaq, uanga i-
lanngussara.] 

[Ulloq 11]. Suliaq allarluinnaq pillugu politiinik ataatsimeeqateqarninni politiit oqaati-
gaat [illoqarfimmi X-imi] isumaginninnermik ingerlatsiviup [A-p] tigummigallaanermut 
taarsiullugu allamut inissinneqarnissaanik suliamik suliarinninnerata arriippallaarnera 
[illoqarfimmi X-imi] politiit kipiluttunartikkaat. 
Politiit oqaatigaat isumaginninnermik ingerlatsiviup sulianik allanik suliarinninnerata 
arriinnera politiit aamma kipiluttunartikkaat. Isumaginninnermillu ingerlatsivik meeq-
qat inuusuttullu pinerluuteqartalersinnaanermut uloriarnartorsiortut eqqarsaatigalugit 
iliuuseqarneq ajortoq. 
Politiit oqaatigaat [A-p] tigummigallaanermut taarsiullugu allamut inissinneqarnissaa-
nik eqqartuussutip naqitanngortinneqarnera [illoqarfimmi X-imi] isumaginninnermik 
ingerlatsiviup suli piniarsimanngikkaa, politiillu taanna aatsaat tunniussinnaagaat [il-
loqarfimmi X-imi] isumaginninnermik ingerlatsiviup nammineq qinnutigippagu. 

Politiillu isumaqatigiippugut [pisortaq C] qinnuigissagiga [A-p] tigummigallaanermut 
taarsiullugu allamut inissinneqarnissaanik eqqartuussisup aalajangiinerata naqitanngor-
tinneqarnera pissarsiariniarlugu politiit attaveqarfigeqqullugit. 

[Ulloq 11]. [Pisortaq C] qinigassanngortinnerminut atatillugu nal. 12.00-ip missaani 
aallartussaavoq. 
[Pisortamut C-mut] isumaqatigiissutigaara suliap tamarmiusup eqikkarnera [ullormi 
12-imi] uteruni Naalakkersuisoqarfimmut nassiutissagaa, [A-p] tigummigallaanermut 

taarsiullugu inissiivissaanik allamik nassaarniarnermi [illoqarfik X] ikiorneqarnissaminik 
qinnuteqassappat Naalakkersuisoqarfiup atorfissaqartittussaammagu. 
[Pisortamut C-mut] oqaatigaara suliami allagaatinik kingullernik [ullormi 10-mi] misis-
suipallanninni paasigiga eqqartuussutip naqitanngortinneqarnera [illoqarfimmi X-imi] 
isumaginninnermik ingerlatsiviup politiinut suli pissarsiariniarsimanngikkaa, taa-
maattumillu [taartaasartoq V] suleqatigalugu taanna pissarsiariniarniariga. [Pisortamut 
C-mut] taamatuttaaq oqaatigaara [A] eqqarsaatigalugu suliassat pisariaqartut suliarine-
qarnerat aallartikkiga, [A-llu] tigummigallaanermut taarsiullugu allamut inissinneqarfis-
saanik [taartaasartoq V] suleqatigalugu ujarlerniartunga. 

[Ulloq 11]. [Isumaginninnermi pisortaaneq] ilisimatippara [A-p] tigummigallaanermut 
taarsiullugu allamut inissinneqarfissaanik pilertornerpaamik nassaarniarluni ujarlerneq 
aallartikkiga. 

[Ulloq 11]. [A] pillugu suliap misissorneqarnera aallarteqqippara, meeqqanut inuusut-
tunullu tunngasuni taartaasartoq [taartaasartoq V] suleqatigalugu. 
Suliami [A-mut] tunngasumi pineqartup tigummigallarneqalerneranut atatillugu su-
liami allattuiffimmi allattuisoqarsimanngilaq. Suliamik [taartaasartoq V] peqatigalugu 
misissuinermi piaartumik erseqqissivoq [A] pillugu suliaq suliarineqarsimanngitsoq. 
[Taartaasartoq V] qinnuigaara politiit attaveqarfigeqqullugit, [A-p] tigummigallagaa-
nermut taarsiullugu allamut inissinneqarnissaanik eqqartuussisup aalajangiinerata naqi-
tanngortinneqarnera pissarsiariniarlugu. 
[A-p] tigummigallaanermut taarsiullugu allamut inissinneqarnissaanik eqqartuussisup 
aalajangiinerata naqitanngortinneqarnera politiit [taartaasartumut V-mut] pilertorto-
rujussuarmik nassiuppaat. [Taartaasartoq V] isumaqatigiissuteqarfigaara [ulloq un-
nuarlu paaqqinniffik Q] allaffigissagiga, [A-llu] tigummigallaanermut taarsiullugu [ul-
loq unnuarlu paaqqinniffimmi Q-mi] inissaanik pilertornerpaamik tunniussisoqaq-
qullugu qinnuigalugu, allakkakkalu [taartaasartumut V-mut] tunniutissagikka qinnute-
qaat taassuma [ulloq unnuarlu paaqqinniffimmut Q-mut] nassiutissammagu. 

[Taartaasartumut V-mut] aamma isumaqatigiissutigaara [A-p] tigummigallaanermut 
taarsiullugu [ulloq unnuarlu paaqqinniffimmut Q-mut] inissinneqarnissaa akuereq-
qullugu qinnuteqaat [K Kommunimi isumaginninnermi ataatsimiititaliap siulittaa-
suanut] allassagiga, taannalu [taartaasartumut V-mut] nassiutissagiga, qinnuteqaat 
taassuma [...-mut] [isumaginninnermilu pisortaanermut] ingerlateqqillugu nassiussin-
naaniassammagu. 

[Ulloq 11]. [A-p] tigummigallaanermut taarsiullugu [ulloq unnuarlu paaqqinniffimmi 
Q-mi] inissinneqarnissaanik qinnuteqaat [taartaasartoq V] suleqatigalugu [ulloq un-
nuarlu paaqqinniffimmut Q-mut] [ullormi 11-mi] mailikkut nassiunneqarpoq. [A-p] 
tigummigallaanermut taarsiullugu [ulloq unnuarlu paaqqinniffimmut Q-mut] inissin-



5. Suliat nalinginnaasumik soqutiginaatillit, inatsiseqartitsiffiusunut agguataakkat 
 

111 

neqarnerata akuerineqarnissaanik qinnuteqaat [taartaagallartoq V] suleqatigalugu [K 
Kommunimi isumaginninnermi ataatsimiititaliap siulittaasuanut] [...-mut] aamma [isu-
maginninnermi pisortaaneq] aqqutigalugit nassiunneqarpoq. 

[Ulloq 12]. [A-p] tigummigallaanermut taarsiullugu [ulloq unnuarlu paaqqinniffimmut 
Q-mut] inissinneqarnissaanik [K Kommunimi isumaginninnermi ataatsimiititaliap 
siulittaasuata] akuersissutaa [illoqarfimmi X-imi] isumaginninnermik ingerlatsivimmi 
tiguneqarpoq. 
[Ulloq unnuarlu paaqqinniffik Q] mailerpoq [A] [ulloq unnuarlu paaqqinniffimmi 
Q-mi] inissamik tunineqarsinnaanngitsoq, alla ulloq unnuarlu nakkutigineqartussaq 
[ulloq unnuarlu paaqqinniffimmi Q-mi] tiguneqartussaammat. [Ulloq unnuarlu paaq-
qinniffiup Q-p] siunnersuutigaa [A] tigummigallaanermut taarsiullugu [ ...-mi] 
DK-miittumi qaammatini pingasuni inissinneqassasoq, tassanilu naliliisoqassasoq [ulloq 
unnuarlu paaqqinniffimmut Q-mut] nuunneqarsinnaanersoq. 
[Pisortap C-p] oqaatigaa [A] qallunaatut oqalussinnaanngitsoq [A-llu] DK-mi inissinne-
qarnissaa naleqquttuunngitsoq. 

[Ulloq 12]. Isumaqatigiissutigineqarpoq [A] DK-mi inissinneqassanngitsoq [pisortap 
C-p] [ulloq unnuarlu paaqqinniffimmut Q-mut] paasissutissiissutigissagaa. 

[Ulloq 12]. [Isumaginninnermi pisortaaneq] ilisimatippara [A] tigummigallaanermut 
taarsiullugu [ulloq unnuarlu paaqqinniffimmi Q-mi] inissamik tunineqarsinnaanngitsoq. 
Qallunaatullu oqalussinnaannginnami tigummigallaanermut taarsiullugu DK-mi inis-
sinneqarnissamik qinnuteqaassassatut inassuteqaatigineqarsinnaanngitsoq. [Isumagin-
ninnermi pisortaaneq] paasitippara [A-p] tigummigallaanermut taarsiullugu inissaanik 
nassaarniarnermi ikiuuteqqullugu kiisalu siunertamut aningaasartuutit 50%-iisa matus-
suserneqarnissaannik neriorsueqqullugu Naalakkersuisoqarfik qinnuiginiariga. [Illoqar-
fimmi X-imi] isumaginninnermik ingerlatsivimmi [pisortaq B] [pisortarlu C] aammat-
taaq qinnuigissavakka qinnuteqaat paasissutissanik pisariaqartunik tamanik imalik Naa-
lakkersuisoqarfimmut namminneq nassiutissagaat. 

[Ulloq 13]. [Illoqarfimmi X-imi] [pisortaq B] [pisortarlu C] [A-p] tigummigallaanermut 
taarsiullugu allamut inissinneqarnissaa eqqarsaatigalugu Naalakkersuisoqarfik attaveqar-
figissagaat mailikkut nassiuppara, tassami tamatumunnga ikiuuteqqullugu qinnuteqaat 
Naalakkersuisoqarfimmut [ullormi 12-imi] nassiukkakku. 

[Ulloq 13]. Naalakkersuisoqarfimmit maili tiguara, taassanilu oqaatigineqarpoq [A-p] 
tigummigallagaaneranut taarsiullugu inissamik nassaarniarnermi ikiuuteqqullugu [illo-
qarfiup X-ip] isumaginninnermik ingerlatsiviata qinnuteqaataanik tigusaqartoqarsiman-
ngitsoq. 

[Ulloq 13]. [A-p] tigummigallagaaneranut taarsiullugu allamut inissiivissamik pilersitsi-
niarnermut [atatillugu] aningaasartuutit 50%-iisa akilerneqarnissaannik neriorsuute-
qaqqullugu qinnutigisaq Naalakkersuisoqarfimmut nassiuppara. 

[Ulloq 13]. [A-p] tigummigallagaaneranut taarsiullugu Kalaallit Nunaanni allami inis-
sinneqarnissaanik ikiuuteqqullugu Naalakkersuisoqarfiup qinnuigineqarnera pillugu iti-
silerutaasumik paasissutissat Naalakkersuisoqarfimmut mailikkut nassiuppakka, [illoqar-
fimmilu ...-mi] Eqqartuussisup eqqartuussutaata naqitanngortinneqarnera filinngorlugu 
ilanngullugu nassiullugu. 

[Ulloq 16]. Naalakkersuisoqarfiup [...-p] maili nassiuppaa, [A-p] tigummigallagaaner-
mut taarsiullugu allamut inissinneqarnissaanik qinnuteqaat immikkoortortaqarfimmi 
pisortartik [ ...] oqaloqatigeriarlugu akissuteqarfiginiarini paasissutissiissutigalugu. 

[Ulloq 16]. [Illoqarfimmi X-imi] [pisortaq B] [pisortarlu C] mailikkut qinnuigaakka 
[A-p] tigummigallagaaneranut taarsiullugu inissaanik allamik qinnuteqaat nammineq 
aamma nassiutissagaat. [Pisortaq B] akivoq paasissutissat soorunalimi katersorniaritik 
[A-llu] tigummigallagaaneranut taarsiullugu inissaanik allamik nassaarniarnermi ikiuu-
teqqullugu Naalakkersuisoqarfik qinnuteqaateqarfiginiaritsik. Qinnuteqaatillu assilinera 
[pisortap C-p] uannut nassiunniarpaa. 

[Ulloq 17]. [A-p] tigummigallagaaneranut taarsiullugu Apussuarni [Maniitsup eqqaani 
sisorartarfik, uanga ilanngussara] inissaanik pilersitsisoqarsinnaaneranik siunnersuut 
Naalakkersuisoqarfiup nassiuppaa. 

[Ulloq 18]. [A] pillugu tunuliaqutaasutut paasissutissat naatsumik eqikkarneqarnerannut 
taarsiullugu [A] pillugu suliami allagaatit quppernerit arlallit [pisortap C-p] Naalakker-
suisoqarfimmut nassiuppai. 

Naggasiutitut oqaatigineqassaaq [illoqarfimmi X-imi] [pisortaq C] mailikkut ilisimatin-
neqarmat Apussuit atussagunikkit sulisunut aningaasartuutit ilanngullugit namminneq 
missingersuusiussasut. 
[Pisortaq C] ilisimatinneqarpoq Naalakkersuisoqarfik missingersuusiornermi suleqataa-
rusuttoq sulisussanillu nassaarniarnermi ikiuukkumasoq. 
Apussuit naleqqunnersut [illoqarfimmi X-imi] [pisortap C-p] nalornissutigaa. [Pisortaq 
C] mailikkut paasitippara Apussuit pillugit pilersaarusiornissaat pingaartuusoq, tassami 
Apussuit tigummigallaanermut taarsiullugit inissiivittut atorneqarnissaat illersorneqar-
sinnaanngitsoq [illoqarfimmi X-imi] isumaginninnermik ingerlatsivik naliliippat ta-
manna uppernarsaaserneqassammat. 

[Ulloq 22]. [A-p] Pinerluuteqarsimasunik Isertitsivimmi nal. 15.00-ip missaani imminut 
toqussimaneranik paasissutissaq alianartoq [isumaginninnermi pisortaanerup] [ullormi 
22-mi] nalunaarutigaa. Annersagaasoq toqukkut qimaguttoq [...] ilisaasimavoq.” (Ator-
feqarfimmi nutsigaavoq) 

Kommunip oqaaseqaataa (nassuiaataa) Kalaallit Nunaanni Politimesterimut aam-
ma Kalaallit Nunaanni Pinerluuteqarsimasunik Isumaginnittoqarfimmut  allak-
katigut 8. oktober 2014-imeersutigut aamma 18. november 2014-imeersutigut 
nassiuppara, oqartussaasullu taakku qinnuigalugit suliaq pillugu oqaaseqaatissaqa-
runik oqaaseqaateqaqqullugit. 

Kalaallit Nunaanni Pinerluuteqarsimasunik Isumaginnittoqarfik suliaq pillugu 
oqaaseqaamminik allakkatigut 12. januar 2015-imeersutigut saqqummiussivoq. 
Oqaaseqaammit tassannga ilaatigut makku erserput: 

“FN-ip meeqqat pisinnaatitaaffii pillugit isumaqatigiissutaani [...] aalajangersarneqarpoq 
meeqqamik tigusarinninneq, tigummigallaaneq parnaarussinerluunniit piffissami naleq-
quttumi sapinngisamik sivikinnerpaami periarfissatullu kingullerpaatut taamaallaat a-
torneqarsinnaasoq. Europami Parnaarussiviit pillugit malittarisassap (malittarisassap 
11.1-ip) isumaqatigiissut aalajangersakkamik matuminnga aalajangersaalluni malippaa, 
tassalu meeqqat 18-it inorlugit ukiullit kiffaanngissusiiarlugit inersimasunik parnaarussi-
vinnut inissinneqassanngitsut, paaqqinniffimmulli siunertamut tassunga immikkut aaq-
qissuussaasumut inissinneqartassasut. Pinerluuteqarsimasunik Isumaginnittoqarfiup paa-
sinninnera unaavoq nunat tamat assigiissaartumik aalajangersagaat taakku ataqqillugit 
pimoorunneqartariaqartut. Pinerluuteqarsimasunik isertitsisarfiit ukiukinnerusunik ti-
gummigallagaasunik eqqartuussaasunilluunniit inissiivigissallugit naleqquppallaanngillat, 
taamaattumillu Pinerluuteqarsimasunik Isumaginnittoqarfiup avataani isumaginninner-
mi perorsaanikkut paaqqinniffinnik naleqquttunik peqarnissaa pingaartuuvoq, ukiukin-
nerusunik eqqartuussisarneq pillugu inatsimmi § 361, imm. 2, nr. 3 tunngavigalugu ti-
gummigallaanermut taarsiullugu allamut angerlarsimaffimmut paaqqinniffimmulluun-
niit naleqquttumut inissinneqarnissamik eqqartuussaasunik inissiivigineqarsinnaasunik. 
Namminersorlutik Oqartussat inuusuttunut inissiisarfimmik isumannaallisagaasumik 
Sisimiuni 2014-imi pilersitsinerisa kingornatigut ukiukinnerusunik tigummigallaaner-
mut taarsiullugu allamut inissiinissamut periarfissat naammaginartutut isigineqartaria-
qarput. 

Paaqqinniffinnili inissat naleqquttut pigineqarnerat naammanngilaq. Inissat taamaattut 
atorneqarneranni periaatsit erseqqissut, pisariitsut isumannaatsullu aamma pigineqarta-
riaqarput, taamaalilluni tigummigallaanermut taarsiullugu allamut inissiinissamik eq-

qartuussutit pisariaqanngitsumik kinguarsaanani naammassiniarneqarsinnaasaqqullugit. 
[A]-p tigummigallaanermut taarsiullugu allamut inissinneqarnera pillugu suliap tama-
tumani ingerlasimanera naammaginartuusimanngilaq. Kommunip suliami allattuiffimmi 
allattugaasaa ilisimasaqannginneq ilisimaatsussuserlu, aalajangersimasunik periaaseqan-
nginneq kiisalu pisinnaatitaaneq akiliisussaanerlu pillugit erseqqarluttoqarnera takutip-
paat – tamakkulu tamarmik tassaapput pissutsit tigummigallaanermut taarsiullugu alla-
mut inissiinissamut kinguarsaataasimasut, taamaalillutillu suliap alianartumik naggate-
qarneranut aalajangiisuusimasinnaasut. 

Eqqartuussisarneq pillugu inatsimmi § 361 tunngavigalugu tigummigallaanermut taar-
siullugu allamut inissiisarnerit pillugit sulianik suliarinnittarneq pillugu Kalaallit Nu-
naanni isumaginninneq pillugu inatsiseqartitsinermi malittarisassatigut tunngavik nalor-
ninakulussorinarpoq. Danmarkimi malittarisassat malinneqarnissaat toqqarneqarsima-
gunarpoq, taakkunanimi aalajangersarneqarmat tigummigallaanermut taarsiullugu alla-
mut inissiineq qanoq aallarnisarneqassasoq kommunit namminneq aalajangissagaat. A-
peqqutaasorli unaavoq tamanna Kalaallit Nunaanni kommunini Danmarkimit inukin-
neroqisumi periaatsitut naleqquttuunersoq, tassanimi tigummigallaanermut taarsiullugu 
allamut pinerluttulerineq pillugu inatsiseqartitsineq tunngavigalugu inissiisarnerit qaqu-
tigoortorujussuummata – allaat ima qaqutigoortigalutik kommunit ataasiakkaat ilisima-
sanik periaatsinillu tigummigallaanermut taarsiullugu allamut inissiisoqarnissaanik eq-
qartuussutip pilertortumik sukumiisumillu naammassineqarnissaanik qulakkerisinnaasu-
nik katersuinissaq ajornakusoorsinnaalluni. Danmarkimi malittarisassat ilimaginninner-
mik matuminnga takutitsisutut isigineqartariaqarput, tassalu ukiukinnerusumik piner-
luttulerineq pillugu inatsiseqartitsineq tunngavigalugu tigummigallaanermut taarsiullugu 
allamut inissiineq ingerlaannangajattumik kommunimi isumaginninnermik ingerlatsi-
vimmi isumaginninnermi suliatut isigineqalertarluni. Taamaakkajuttartussaagunarpor-
lumi, kisianni kommuni inissiinerup nammineq ingerlanneqarnerani aalajangersimasu-
mik tamatigut peqataatinneqassanani. 

Danmarkimi suliani tigummigallaanermut taarsiullugu allamut inissiisarnernut tunnga-
suni pillaasarneq pillugu inatsiseqartitsinermi malittarisassat aamma isumaginninneq 
pillugu inatsiseqartitsinermi malittarisassat aporaaffeqarnerat suliamik suliarinninnermi 
erseqqarluttoqarneranut/nalornisoqarneranut aamma kinguaattoortoqartarneranut pis-
sutaasarpoq, sulianilu nukinginnartuni ingerlatseriaatsip pisariillisarneqarnissaa toqqar-
neqarsimavoq, tak. Naalagaaffiup Eqqartuussissuserisuata nalunaarutaani nr. 4/2007-imi 
(december 2012-imi naqqinneqartumi) immikkoortoq una: 

“Inuusuttoq ulloq unnuarlu paaqqinniffimmi isumannaallisagaasumi tigummigallaa-
nermut taarsiullugu tigummineqassasoq politiit naliliigunik (...) paaqqinniffik isu-
mannaallisagaq inuusuttup inissinneqarfigisassaatut kissaatigineqartoq saaffigissavaat. 

Paaqqinniffimmi tassani inissaqanngippat allatut inissiinissamut periarfissap pitsaa-
nerpaap nassaariniarneranik suliassaq paaqqinniffiup pineqartup tigussavaa.” 

Uanga paasinninnera unaavoq aaqqissuussineq taanna Kalaallit Nunaata iluaqutissarsi-
viusumik isumassarsiorfigisinnaagaa, taamaalillutik politiit suliani tigummigallaanermut 
taarsiullugu allamut inissiisoqarfiusinnaasuni - inissiisoqarnissaanilluunniit aalajangiiviu-
simasuni – Sisimiuni paaqqinniffik isumannaallisagaq (imaluunniit Ilaqutariinnermut, 
Naligiissitaanermut Isumaginninnermillu Naalakkersuisoqarfimmi aalajangersimasumik 
attaveqarfiusartoq) toqqaannartumik ingerlaannartumillu attaveqarfigisinnaassallugu, 
tigummigallaanermut taarsiullugu allamut inissiisoqarnissaanik eqqartuussutip pilertor-
tumik naammassineqarnissaa siunertaralugu. Ukiukitsup pineqartup kommunitut naju-
garivitaa soorunalimi ingerlaannartumik ilisimatinneqassaaq, inissiinermut atatillugu 
isumaginninneq pillugu inatsiseqartitsineq tunngavigalugu tapersersuisoqarsinnaanersoq 
naliliisoqarnissaa siunertaralugu, inissiinerli immini kommunip susassarisariaqanngilaa. 
Tigummigallaanermut taarsiullugu allamut inissiinermi aningaasartuutit Namminersor-
lutik Oqartussanit kommunimilluunniit akilerneqassanersut apeqqut uanga isummerfi-
gissanngilara. Ukiukinnerusunik tigummigallaanermut taarsiullugu allamut inissiivissa-
mut angallassisoqarsinnaalernissaata tungaanut pinerluuteqarsimasunut inissiisarfimmut 
inissiinissap suli pisariaqartarsinnaanera eqqumaffigaara, kisianni pinerluuteqarsimasunik 
inissiisarfimmut sivikitsuaraannarmik taamatut inissiisoqartarnissaa naatsorsuutigisaria-
qarpoq. 

Ilanngullugu oqaatigineqassaaq Ilaqutariinnermut Inatsisinillu Atortitsinermut Naalak-
kersuisoqarfiup sinniisai tigummigallaanermut taarsiullugu allamut inissiisarnerit inger-
lanneqartarnerat (inuusuttullu pinerluuteqarsimasunik inissiisarfinniittussanngorlugit 
eqqartuussutinik naammassinninniartarneq, tak. pinerluttulerineq pillugu inatsimmi § 
234, imm. 2) pillugit pisussaaffiliisuunngitsumik oqaloqatigitsiarsimagikka. Ombuds-
mandip Naalakkersuisoqarfiulluunniit tamanna pissutissaqarsorippassuk qulequtaq 
taanna pillugu isumaliutersuuteqaqqinnermi – unnerluussisussaatitaasutut oqartussaasoq 
peqatigalugu – peqataalluarsinnaavunga.” (Atorfeqarfimmi nutsigaavoq) 

Kalaallit Nunaanni Politimesteri suliaq pillugu oqaaseqaamminik allakkatigut 16. 
januar 2015-imeersutigut saqqummiussivoq. Oqaaseqaammit tassannga ilaatigut 
makku erserput: 

“Ombudsmandip allagai 8. oktober 2014-imeersut [...] innersuussutigalugit aallaqqaa-
siutitut oqaatigisinnaavara ukiukinnerusunik tigummigallarneqartunik tigummigallaa-
nermut taarsiullugu allamut inissiisarnermik ajornartorsiut Ilaqutariinnermut Inatsisi-
nillu Atortitsinermut Naalakkersuisoqarfiup Politimestereqarfiullu Namminersorlutik 

Oqartussat paaqqinniffimmik isumannaallisagaasumik Sisimiuni pilersitsinissaat sioq-
qullugu piffissami sivisunerusumi oqaloqatigiissutigisarsimagaat. 

Oqaloqatigiittarnerit taakkua tunuliaqutaat tassaapput suliat pineqartut arlallit, sulianilu 
taakkunani pinerluuteqarsimasut 15-17-inik ukiullit arlallit annertuumik inoqatinullu 
ulorianarluinnartumik pinerluuteqarsimanitik pissutigalugit politiinit eqqartuussisumut 
sassartinneqartariaqartarsimapput tigummigallarneqarnissaallu aalajangerneqartarsimall-
luni. 

Suliani tamani malugineqarsinnaasimavoq inuusuttut taakku pinerluuteqarsimasunik i-
sertitsivimmi sivisunerusumik inissisimaneqarnissaat pinngitsoortinniarlugu tigummi-
gallarneqarnernut taarsiullugu inissiivissamik naammaginartumik allamik pissarsiniarneq 
kommunit peqataasut ajornartorsiutigilluinnarsimagaat. Politiit tamatumunnga atatillu-
gu paasisaat tassaavoq sakkussat pisariaqartut kommunit sulianik suliarinninnermut ata-
tillugu ataatsimut amigaatigigaat, taamatuttaarlu – politiit tungaannit isigalugu – pisuni 
tamani kommunip iluani suliani aalajangiinissamut pisinnaatitaanerup kimiinnera 
kommunini sulianik suliarinnittut erseqqissumik ilisimasanngikkaat. 

Tamanna tunngavigalugu periaaseq pileriartorsimavoq, tassalu 15-17-inik ukiulinnik 
Tunngaviusumik Inatsit tunngavigalugu killisiuisoqartillugu politiit eqqartuussivik qin-
nuigisarlugu isumaginninnermi oqartussaasut sinniisaannik aggeqqusisoqassasoq, inuu-
suttup Tunngaviusumik Inatsit tunngavigalugu killisiorneqarnerani kingusinerusukkullu 
sivitsuinermi. 

Unnerluussisussaatitaasutut oqartussaasup piumasaqaataa misilittakkat ilinniarfigalugit 
oqaasertalerneqartarpoq tigummigallaaneq tassunga taarsiullugu allamut inissiinertut pi-
sariaqartoq, isumaginninnermi oqartussaasut tigummigallaanermut taarsiullugu allamut 
inissiivissamik naleqquttumik pissarsisinnaalerniariarpata. 

Periaaseq taanna makku qulakkeerniarlugit atulersinneqarsimavoq, tassalu kommunip 
tigummigallaanermut taarsiullugu inissiivissamik pissarsiniarnissaminut pisussaaffeqar-
neranik sapinngisamik siusinnerpaamik paasitinneqarnissaa taamaalillunilu tigummigal-
laanermut taarsiullugu inissiivissamik naleqquttumik allamik pissarsiniarluni aallartitsi-
nissaminut periarfissaqarnissaa, kiisalu kommunip eqqartuussinermi peqataanermigut 
paasissutissanik, matumani pinerluuteqarsimaneq unnerluussissutigineqartoq ilanngul-
lugu eqqarsaatigalugu, eqqartuussutip allassimaffiata tiguneqarnissaa misilittakkat malil-
lugit eqqartuussinermut uiggiutiinnarlugu pissarsiarineqarsinnaasanngitsoq utaqqeq-
qaanngikkaluarlugu kommunip sulinissaanut pisariaqartunik pissarsinissaa. 

Periaatsip taassuma siunertaa taamatuttaaq tassaavoq isumaginninnermi oqartussaasut 
suliniutinik sunik tigummigallaanermut taarsiullugu inissiivissamik allamik pissarsiniar-
lutik iliuuseqarsimanerannik eqqartuussivimmut ingerlaavartumik nassuiaateqartarnis-
samut periarfissinneqarnissaat. 

[...] 

Isumaginninnermi oqartussaasut suliami matumani Tunngaviusumik Inatsit tunngavi-
galugu killisiuinermi sivitsuinermilu najuussimapput. Tamatumunnga atatillugu na-
juuttunut tamanut erseqqippoq [A] tigummigallarneqartoq inoqammut ulorianarluin-
nartumik pinerluuteqarsimasutut unnerluutigineqarluni kiisalu isumaginninnermi oqar-
tussaasut suliassaat suunersoq. 

Pingaartumik tamanna tunngavigalugu manna paatsuungassutigaara, tassalu kommunip 
pinerluuteqarsimanerup suussusia pillugu paasissutissanik pisariaqartunik suliap ingerla-
nerani sukkulluunniit pigisaqarsimanngitsoq. Uanga paasinninnera unaavoq kommuni 
Tunngaviusumik Inatsit tunngavigalugu killisiuinerup naanerani pinerluutitut unner-
luussutigineqartup suussusia, eqqartuussiviup aalajangiinera kiisalu unnerluutigineqartup 
kinaassusia qassinillu ukioqarnera pillugit paasissutissanik pisariaqartunik peqarsimasoq. 
Kalaallit Nunaanni Pinerluuteqarsimasunik Isumaginnittoqarfiup pisortaata [...-p] suliap 
ingerlasimaneranut atatillugu kommunip suliamik suliarinninnera pillugu allakkamini 
12. januar 2015-imeersuni oqaatigisai tamatumunnga atatillugu isumaqatigaakka. 

Ukiukinnerusunik tigummigallaanermut taarsiullugu allamut inissiisarnermi pissutsit 
inuusuttunik paaqqinniffimmik isumannaallisagaasumik Sisimiuni pilersitsinikkut mas-
sakkut pitsaanerulersinneqarput. Kisianni soorlu paaqqinniffiup isumannaallisagaasup 
ulikkaartoornerani imaluunniit inuusuttoqatigiiaanik paaqqinniffimmi taannaasumi i-
nissiinissaq suliami pissutsit ajornarsisippassuk ajornartorsiutip suliami matumanisut it-
tup pileqqissinnaanera mattunneqarsinnaanngilaq. Uanga paasinninnera unaavoq taa-
maalisoqarpat suliami matumani suliap ingerlasimaneratut ingerlasoqaqqissinnaanera 
ilimanaatilerujussuusoq. 

Tamatumunnga atatillugu oqaatigisinnaavara taamatut paasinninnera suliamit massak-
kut tigummigallaanermut tunngasumit ikorfartorneqarmat, tassalu [illoqarfimmi Z-imi] 
politiit angut 18-inik ukiulik eqqarsartaatsimigut kinguarsimasoq [ullormi ...-imi] 
2014-imi tigummigallagassanngortimmassuk. Nakorsap paasissutissiissutai tunngaviga-
lugit [tigummigallagassanngortinnerata kingorna ullut arfinillit qaangiuttut, uanga ilan-
ngussara] [L Kommuni] qinnuigineqarpoq pineqartumik tigummigallaanermut taarsiul-
lugu inissiivissamik naleqquttumik allamik pissarsiniaqqullugu. Eqqartuussivik [tigum-
migallagassanngortinnerata kingorna ullut 16-init qaangiuttut, uanga ilanngussara] aala-

jangiivoq pineqartoq tigummigallaanermut taarsiullugu inissiivimmut allamut inissin-
neqassasoq, taamaalilluni pineqartoq isumaginninnermi oqartussaasut tigummigallaa-
nermut taarsiullugu inissiivissamik naleqquttumik allamik nassaarniariarpata [...] nuun-
neqassalluni.  

[L Kommunimi] isumaginninnermi oqartussaasut allakkat ukua allanneqarnerisa nalaani 
– politiinit Ilaqutariinnermullu Naalalakkersuisoqarfimmit saaffigineqartaraluarlutik – 
pineqartup tigummigallarneqarnissaanut taarsiullugulu inissiivissamik allamik naleqqut-
tumik suli nassaarsinnaasimanngillat. 

Uanga paasinninnera unaavoq suliap matuma ingerlasimanerata manna ilimanarsisikkaa, 
tassalu kommunini isumaginninnermik ingerlatsiviit ukiukinnerusumik Sisimiuni paaq-
qinniffimmut isumannaallisagaasumut inissiisoqarsinnaatinnagu tigummigallaanermut 
taarsiullugu allamut inissiisoqassatillugu suliassamik naammassinninniarnissaminnik 
aamma taamatut ajornartorsiuteqartorujussuussasut. 

Tamakku tunngavigalugit uanga paasinninnera unaavoq tigummigallaanermut taarsiul-
lugu allamut inissiiniartarnermi kommunit periaasiisa - pisariaqarpat Naalakkersuisoqar-
fik ikiortigalugu – sakkortuumik sukateriffigineqarnissaat kiisalu kommunit suliassaqar-
fimmi tassani sulianik suliarinnittuisa pisinnaasaannik ineriartortitsiniarluni suliniute-
qartoqarnissaa kissaatiginartuusut.” (Atorfeqarfimmi nutsigaavoq) 

Kalaallit Nunaanni Pinerluuteqarsimasunik Isumaginnittoqarfiup aamma Kalaallit 
Nunaanni Politimesterip allagaasa assilineri K Kommunimut allakkatigut 22. ja-
nuar 2015-imeersutigut nassiuppakka, kommunilu qinnuigalugu allakkat taakku 
pillugit oqaaseqaateqaqqullugu. 

Ilaqutariinnermut, Naligiissitaanermut Isumaginninnermullu Naalakkersuisoqarfik 
allakkatigut 2. februar 2015-imeersutigut qinnuigaara kommunit suliani ukiukin-
nerusunik tigummigallaanermut taarsiullugu inissiinernut tunngasuni suliarinnit-
tarneranni isumaginninneq pillugu inatsiseqartitsinermi malittarisassat suut a-
tuunnersut nassuiaqqullugu. 

K Kommunip saaffiginnissutiga 22. januar 2015-imeersoq pillugu oqaaseqaatimi-
nik allakkatigut 11. februar 2015-imeersutigut saqqummiussivoq. Allakkanit 
taakkunannga ilaatigut makku erserput: 

“1) Suliap suliarineqarnerata ingerlanerani sullissinerlunnerit [K Kommunip] aallaqqaa-
siutitut ajuusaarutigai, taamalu alianartigisumik naggataagut pisoqarmat assut alianartu-

tut isigalugu. Kommunip tamatumunnga atatillugu tikkuassavaa piffissami suliap inger-
lanerata nalaani Eqqartuussiiviup tigummigallaanissamut taarsiullugu allamut inissiiso-
qarnissaanik aalajangiinerata malitsigisaatut [A] Kalaallit Nunaanni ulloq unnuarlu inis-
siivimmi isumannaallisakkami inissiivissaqarsimanngimmat. Kommuni imaluunniit 
Namminersorlutik Oqartussat Kalaallit Nunaanni isumannaallisakkamik ulloq unnuarlu 
inissiivimmik nassaarsinnaasimanngillat, paasinarsimavorlu [A-mik] Danmarkimi ti-
gummigallaanissamut taarsiullugu allamut inissiineq taassuma qallunaatut oqalussin-
naannginnera pissutigalugu inuttaanut assut kingunerlutsitsinermik nassataqartussaasoq. 
Taamaattumik kommuni suliamik suliarinninnermini kukkussuteqarsimanngikkaluar-
palluunniit suliap taama alianartigisumik kinguneqarsimasinnaanera ilimagineqarsin-
naavoq. 

[...] 

2) [...] 

Kommunip isumaginninnermik ingerlatsivimmi suliap aallaqqaataanili paasissutissanik 
tamanik peqarani oqarnini soorunalimi aalajangiusimaannarsinnaavaa. 

3) Kommunip sulianik suliarinnittarnerani siunissami pitsanngoriaatissatut Politimeste-
rip siunnersuutai kommunip tusaatissatut tiguai, tassa imaappoq kommunip sulianik su-
liarinnittarnermini periaasii annertuumik pitsanngoriartinneqartariaqartut aamma 
kommunimi sulianik suliarinnittut pisinnaasaqassutsiminnik pitsanngorsaasariaqartut. 

4) Kalaallit Nunaanni ukiukitsunik tigummigallaanissamut taarsiullugu allamut inissii-
soqartillugu periaatsip “pisariillisarneqarnissaanik” Kalaallit Nunaanni Pinerluuteqarsi-
masunik Isumaginnittoqarfiup siunnersuutaa kommunip ilassivaa, pingaartumik taama-
tut inissiisarnerit qaqutigoormata, taamaattumillu kommunip suliassaqarfimmi sapin-
ngisamik kukkuneqanngitsumik sullissisarnissaa naatsorsuutigiuminaammat – sulianik 
taamaattunik suliarinnittarnerata annikitsuinnaanera pissutigalugu. 

Tamatumunnga peqatigitillugu siunnersuutip piviusunngortinneqarnissaa siunertaralugu 
Kalaallit Nunaanni isumaginninnermi inatsiseqartitsinermi inatsisikkut tunngavissamik 
nutaamik taamalu maleruaqqusanik nutaanik pisariaqartitsisoqarunartoq kommunip 
tamatumunnga peqatigitillugu uparuassavaa. Tigummigallaanissamut taarsiullugu alla-
mut inissiisarneq pillugu maleruaqqusat nutaat 2012-imili inatsisiliornermi suliarineqa-
lereersimagunaraluarput, kisianni suliaq – kommunip ilisimasai tunngavigalugit – suli 
naammassineqarsimanngilaq. Kommunip maannakkut ilisimasaqarfiginngilaa inatsisi-
liornermi suliaq naammassillugu suliarineqarniarnersoq imaluunniit qaqugu naammas-
sineqassanersoq. Meeqqanik inuusuttuaqqanillu ikiorsiisarneq pillugu Inatsisartut inatsi-

sissaattut siunnersuummi (inatsisissatut siunnersuummi §§ 76-imi 77-imilu) tigummi-
gallaanissamut taarsiullugu inissiivinnut isumannaallisakkanut inissiinissamut inatsisik-
kut tunngavissaq aamma kommunalbestyrelsit tigummigallaanissamut taarsiullugu alla-
mut inissiisarneq eqqarsaatigalugu aalajangiisinnaassusiannik tamatumunnga peqatigi-
tillugu atorunnaarsitsisinnaaneq ilaapput. 

5) Meeqqanik inuusuttuaqqanillu ikiorsiisarneq pillugu Inatsisartut inatsisissaata nutaap 
atuutilernissaa utaqqitillugu (soorlu imm. 3-mi qulaani taaneqareersut) tigummigallaa-
nissamut taarsiullugu allamut inissiisoqarnissaanik assigisaanilluunniit eqqartuussiviit 
aalajangiisarnerannut atatillugu suleriaatsimik pisariitsumik atorneqarsinnaasumik piler-
sitsinissamut periarfissat kommunip misissorniarpai. Kommuni meeqqanik angerlarsi-
maffiup avataanut tassanngaannartumik inissiisarnernut tunngatillugu suleriaatsinik a-
kuerisaasunik peqareerpoq, taakkulu naleqqussarneqaannassasut ilimanarpoq, tassami 
tigummigallaanissamut taarsiullugu allamut inissiisarneq nukinginnartumik pisariaqa-
lersarmat. Tamatumunnga peqatigitillugu kommunip tikkuarniarpaa taamatut suleriaa-
seqarnerup sukumiisuuneranut  apeqqutaasariaqartoq Kalaallit Nunaanni qanoq amer-
latigisunik tigummigallaanissamut taarsiullugu inissiivinni inissaqartitsisoqarnersoq, 
aamma Ilaqutariinnermut Naalakkersuisoqarfimmi ulloq unnuarlu paaqqinnittarfinnut 
tunngasunik suliaqartut Kalaallillu Nunaanni Eqqartuussiviit suleqatigiinnerisa pitsaas-
susiat apeqqutaassasoq.” (Atorfeqarfimmi nutsigaavoq) 

Saaffiginnissutiga 2. februar 2015-imeersoq Ilaqutariinnermut, Naligiissitaanermut 
Isumaginninnermullu Naalakkersuisoqarfiup allakkatigut 27. februar 
2015-imeersutigut akivaa. Naalakkersuisoqarfiup akissutaata imarisaa qulaani su-
kumiinerusumik atuarneqarsinnaavoq. 

Tamatuma kingornatigut imaattunik oqaaseqaateqarpunga: 

"1. Inatsiseqartitsinikkut tunngavigisaq 

1.1 Nunami maani inatsisikkut tunngavigisaq 

Pinerluttulerineq pillugu inatsiseqartitsinermi suliani tigummigallaanermut tun-
ngasuni tigummigallaanermut taarsiullugu allamut inissiisarneq pillugu malitta-
risassat eqqartuussisarneq pillugu inatsimmi § 361, imm. 2-mi nr. 3-miipput 
4-miillutillu (aamma 8-mi). Eqqartuussiviup aalajangiinera imatut paasisariaqar-
para [A] aalajangersakkami tassani nr. 3 tunngavigalugu tigummigallarneqartoq, 
tassuunalu aalajangersarneqarpoq eqqartuunneqartoq angerlarsimaffimmi paaq-
qinniffimmiluunniit naleqquttumi najugaqassasoq aalajangerneqarsinnaasoq. 

Kalaallit Nunaanni Pinerluuteqarsimasunik Isumaginnittoqarfiup allakkamini  
12. januar 2015-imeersuni oqaatigaa Kalaallit Nunaanni isumaginninneq pillugu 
inatsisiliornermi suliat ilaatigut ukiukinnerusunik eqqartuussisarneq pillugu inat-
simmi § 361 tunngavigalugu tigummigallaanermut taarsiullugu allamut inissii-
sarnermut tunngasut pillugit malittarisassatigut tunngavik nalorninakuluttuuso-
rinartoq. 

Tamanna isumaqatigaara. Ukiukinnerusunik tigummigallaanermut taarsiullugu 
allamut inissiinerup immini ingerlanneqarnerani sulineq pillugu aalajangersakkat 
erseqqissut amigaataasut imaaliallaannaq takuneqarsinnaavoq, matumani oqar-
tussaasut sorliit taassuminnga isumaginnittussaanerat ilanngullugu eqqarsaatiga-
lugu. 

Ajornartorsiut taanna Ilaqutariinnermut, Naligiissitaanermut Isumaginninner-
mullu Naalakkersuisoqarfimmut allakkatigut 2. februar 2015-imeersutigut saq-
qummiuppara. 

Naalakkersuisoqarfik kommunini ukiukinnerusunik eqqartuussisarneq pillugu 
inatsimmi § 361 tunngavigalugu tigummigallaanermut taarsiullugu allamut inis-
siisarnermut inatsisikkut tunngavigisaq pillugu nassuiaammik allakkatigut 27. 
februar 2015-imeersukkut saqqummiussivoq. 

Naalakkersuisoqarfiup pingaarnerusutigut paasinninnera unaavoq kommunit su-
liani taakkunani pisussaaffii isumaginnittoqarfiup aqunneqarnera aaqqissuussaa-
neralu pillugit Inatsisartut peqqussutaanni nr. 11-mi, 12. november 
2001-imeersumi § 6, imm. 1-ikkut aalajangersarneqartutut paasineqarsinnaasoq, 
tassuunalu (pingaartumik) meeqqanik inuusuttunillu ikiorsiisarneq pillugu Inat-
sisartut peqqussutaannut nr. 1-imut, 15. april 2003-meersumut kingusinneru-
sukkut allannguuteqartinneqartarsimasumut ataneqartillugu aalajangersarneqar-
poq kommunalbestyrelsi tassaasoq kommunip isumaginninnikkut suliani pissut-
sinut tamanut tunngasuni inatsisitigut allatigut allanut tunniunneqarsimanngit-
suni aalajangiisartuusoq. Inatsisartut peqqussutaanni kingullertut taaneqartumi § 
31, imm. 1-ikkut aalajangersarneqarpoq inissiivissaq kommunip aalajangissagaa 
aamma meeqqap paarineqarnera, perorsarneqarnera kiisalu allatigut meeqqamut 
namminermut tunngasut pisariaqarfiisigut aalajangiiffigisassagai. 

Naak Naalakkersuisoqarfiup nassuiaataa atuareerlugu inatsiseqartitsinikkut tun-
ngavik nalorninartuusoq suli isumaqaraluarlunga Naalakkersuisoqarfiup inatsise-
qartitsinermik paasinninnera tusaatissatut tiguara, tamatumani aamma tak. peq-
qussummi tassani § 2, imm. 1-imi ataatsimut piumasaqaatitut aalajangersagaa-
soq, tassuunalu aalajangersarneqarluni kommuni pisussaasoq meeqqat ineriar-
tornerannik, ingerlalluarnerannik nammineersinnaanerannillu siuarsaasumik al-
liartorneranni atugassaqartitsissalluni. Aamma oqaatigaara kommunit suliani u-
kiukinnerusunik eqqartuussisarneq pillugu inatsimmi § 361 tunngavigalugu ti-
gummigallaanermut taarsiullugu allamut inissiinernut tunngasuni pisussaaffii a-
taatsimut isigalugit kommuninit akuerineqarsimasorinartut. 

1.2 Meeqqat pillugit Isumaqatigiissut 

Suliamik matuminnga naliliiffiginninnermi pissutsit ukiukinnerusunut tunngasut 
pillugit nunat tamat malittarisassaat aamma pingaaruteqarput. Tamanna eqqar-
saatigalugu pingaartumik Meeqqat pillugit Isumaqatigiissut, tak. FN-ip Meeqqap 
Pisinnaatitaaffii pillugit Isumaqatigiissutaa 20. november 1989-imeersoq pillugu 
Nunanut Allanut Tunngasunut Ministereqarfiup nalunaarutaa nr. 6, 16. januar 
1992-imeersoq, pingaartumik soqutiginaateqarpoq. Isumaqatigiissut taanna Ka-
laallit Nunaannut atuuppoq, tak. FN-ip Meeqqap Pisinnaatitaaffii pillugit isu-
maqatigiissutaanut 20. november 1989-imeersumut tunngatillugu Danmarkip 
naalagaaffiata ilaani Savalimmiut aamma Kalaallit Nunaat pillugit allanngortitse-
ratarsinnaanermik aalajangersakkamit Danmarkip tunuarnera pillugu Nunanut 
Allanut Tunngasunut Ministereqarfiup nalunaarutaa nr. 90, 7. oktober 
1993-imeersoq. Isumaqatigiissut taanna Danmarkimi Kalaallillu Nunaanni inat-
siseqartitsinermi ilanngunneqarsimanngilaq, Danmarkimili Kalaallillu Nunaanni 
inatsisitigut atuuttunik allaaserinninnermi inatsisilerinermi tunngavittut pingaa-
ruteqartutut isigineqarluni, erseqqinnerusumik tak. inuit pisinnaatitaaffiinut 
tunngasut iluanni ilanngussineq il.il. pillugit Inatsisinik Atortitsinermut Ministe-
reqarfiup isumaliutissiissutaani 1546/2014-imi quppernerit 34 tulliilu. Meeqqat 
pillugit Isumaqatigiissut meeqqanik inuusuttunillu ikiorsiisarneq pillugu Inatsi-
sartut peqqussutaanni § 3-mi eqqaaneqarpoq, tassanilu ilaatigut oqaatigineqarlu-
ni Naalakkersuisut isumaqatigiissummik naammassinninnissaminnut pisussaati-
taasut. 

Meeqqat pillugit Isumaqatigiissummit meeqqamik inuttut kinatulluunniit (aal-
laavittut) 18-it inorlugit ukiulittut artikel 1-imi allaaserinnittumit ilaatigut mak-
ku erserput: 

“Artikel 3 

1. Meeqqanut tunngatillugu sulissutigineqartuni tamani, tamakku inuttut atugaris-
saarnissaq siunertaralugu pisortatigoortumik imaluunniit inuinnarnit ingerlassatut su-
liffeqarfinnit, eqqartuussivinnit, suliffeqarfinni pisortanit imaluunniit inatsisiliornikkut 
pisortaqarfinnit ingerlanneqaraluarpataluunniit, meeqqamut namminermut pitsaane-
rusorisaq salliutinneqartassaaq. 

[...] 

Artikel 20 

1. Meeraq ilaquttamisut avatangiisiminit avissaartitaagallarsimasoq imaluunniit taak-
kunannga avissaartitaavissimasoq, imaluunniit meeqqamut tassunga pitsaanerpaasorisat 
tunngavigalugit taamaattumik avatangiiseqarnissaa akuersaarneqarsinnaanngippat, pi-
sinnaatitaavoq naalagaaffiup tungaaniit immikkut illersorneqarluni ikiorneqarnissamut. 

2. Naalagaaffiit peqataasut naalagaaffittut pisinnaatitaanertik naapertorlugu meeqqap 
taamaattup allatut isumassorneqarnissaa qularnaarniassavaat. 

Taamatut isumassuineq ilaatigut tassaasinnaavoq allani paarisassanngortitsineq, isla-
mimik upperisallit malillugit Kafalah, qitornarsianngortitsineq imaluunniit pisariaqas-
sappat meeqqanik inissiisarfimmi naleqquttumi inissiineq. Aaqqiissutaasinnaasunik aa-
lajangiiffiginninniarnerni pingaartillugu tunngaviginiarneqartassaaq meeqqap pero-
riartornerata aamma meeqqap inuiaassutsikkut, upperisakkut, kultureqarnikkut oqaat-
sitigullu tunuliaqutarisaasa ajornanngippat imminnut ataqatigiissinniarneqarnissaat. 

[...] 

Artikel 37 

Naalagaaffiit peqataasut qulakkiissavaat: 

[...] 

(b) meeqqap arlaannaataluunniit unioqqutitsisumik imaluunniit  assigiinngisitsinik-
kut kiffaanngissusiiagaasimannginnissaa. Meeqqamik tigusarinninneq, tigummigalla-
gassanngortitsineq imaluunniit parnaarussineq pigaangata inatsisit peqqussutitaat ma-

linneqartassapput, taamalu kingullerpaamik periarfissatut taamaallaat atorneqartaria-
qarlutik piffissamullu sapinngisamik sivikitsuinnarmut tunngatitatut; 

(c) meeqqap kialuunniit kiffaanngissusiiagaasimasup inuppalaartumik aamma inuttut 
inunnguutsimiit inniminassuseqarneq ataqqillugu pineqarnissaa, ukiuilu apeqqutaatil-
lugit pisariaqartitsinera pingaartillugu. Meeraq kinaluunniit pingaartumik kiffaanngis-
susiiagaasimasoq inersimasuniit avissaarsimatinneqartassaaq, taamatut avissaarsimatit-
sineq meeqqamut ajoqutaassangatinneqanngippat, ilaquttaminullu attaviginnittuar-
sinnaatitaassaaq allaffigeqatigiittarnertigut tikeraarnertigullu, taamaallaat pissutsinik 
immikkut ittunik pissutissaqarsimatillugu pinnani; 

[...] 

Artikel 40 

1. Naalagaaffiit peqataasut akuersaarpaat meeqqamut kimulluunniit, pillagaassutaasin-
naasumik iliuuseqarsimasutut pasisaasumut imaluunniit unnerluutigisaasumut ima-
luunniit pisuusutut pasineqartumut tunngatillugu meeqqap pingaaruteqassutsimut na-
leqassutsimullu tunngasutigut misigissusaasa siuarsarniarnissaannut, aamma inuit allat 
pisinnaatitaaffiinut tunngavissiisutullu kiffaanngissuseqarsinnaatitaaffiinut innimigin-
nittussaaneranut nukittorsaatitut, naapertuuttumik pissusilersorfiginnissinnaatitaaneq 
aamma meeqqap qassinik ukioqarneranik kiisalu meeqqap inuiaqatigiinni inooqataaq-
qilersinniarnissaanik taamalu inuiaqatigiinni maligassiuisutut inooqataalersinnaanera 
ilanngullugit eqqarsaatigalugit. 

[...] 

3. Naalagaaffiit peqataasut nukingiunniarsarissavaat inatsisinik, periaatsinik, pisortanik 
suliffeqarfinnillu meeqqamut pillarneqaataasinnaasumik iliuuseqarsimasutut pasisaa-
sumut, unnerluutigisaasumut imaluunniit pillarneqaataasinnaasumik iliuuseqarsima-
sutut naatsorsuussaasumut immikkut naleqquttunngorsakkanik atuiniarnissaq, ilan-
ngullugit pingaartumik: 

(a) ukiutigut minnerpaaffiliinissaq, taakku tunngavigalugit meeraq pillarneqaataasin-
naasumik iliuuseqarsinnaasutut naatsorsuunneqartussaanani, 

(b) iliuusissanut maleruagassanik, taakku malillugit taamaasiornissaq naleqquttuusori-
narlunilu kissaatiginartillugu meeqqat taamaattut eqqartuussiviit akuliutsinnagit isu-
magisinnaajumallugit, tamatumani inuttut pisinnaatitaaffiit inatsisitigullu isumannaal-
lisaatissat tamakkiisumik innimigineqarnissaat naatsorsuutigalugu. 

[...]” 

Ilaqutariinnermut, Naligiissitaanermut Isumaginninnermullu Naalakkersuisoqar-
fiup nalunaarusiaani 27. februar 2015-imeersumi oqaatigineqartutut FN-ip ataa-
ni Meeqqap Pisinnaatitaaffii pillugit Komitee “General Comment No. 10 (2007) 
Childrens rights in juvenile justice”-mi isumaqatigiissummi artikel 37, litra c 
pillugu ilaatigut imaattunik oqaaseqaateqarsimavoq: 

“85. Meeraq kinaluunniit kiffaanngissusiiagaasimasoq inersimasunit avissaarsimatin-
neqassaaq. Meeraq kiffaanngissusiiagaasimasoq inersimasunik paarnaarussivimmut i-
nersimasunulluunnit allatigut atorneqartunut inissinneqassanngilaq. Meeqqap inersi-
masunik parnaarussivimmut isertitsivimmulluunniit inissinneqarnerata meeqqap tun-
ngaviusumik isumannaatsuuneranik, atugarissaarneranik siunissamilu pinerlunniarani 
ingerlaannarnissaanik inuiaqatigiinnullu akuliuteqqinnissaanik ulorianartorsiortitsi-
suunera naammattumik uppernarsarneqarsimavoq. Meeqqap inersimasunit avissaarsi-
matinneqarnissaanik immikkut ittumik malittarisassatut akuerisaasoq, tak. Meeqqat 
pillugit Isumaqatigiissummi artikel 37, litra c-mi “taamatut avissaarsimatitsineq meeq-
qamut ajoqutaassangatinneqanngippat” oqaatigineqarneratorluinnaq paasineqassaaq; 
“meeqqamut ajoqutaassangatinneqanngippat”-mik oqarnermi naalagaaffinnut peqa-
taasunut suut ajornannginnerunerat pineqanngilaq. Naalagaaffiit peqataasut meeqqa-
nik kiffaanngissussiiagaasimasunik immikkkut inissiisarfinnik pilersitsissapput, taak-
kunanilu sulisut meeqqanut tunngasut pillugit immikkut ilinniarsimasutut sulisut, i-
ngerlatseriaatsit periaatsillu ilaatinneqassallutik.” (Atorfeqarfimmi nutsigaavoq) 

Komiteep paasinninnera unaavoq aalajangersakkami meeqqat inersimasunit “a-
vissaarsimatinneqarnissaat” pillugu malittarisassaq meeqqat kiffaanngissusiiagaa-
simasut inersimasunik parnaarussivinnut (isertitsivinnut) inissinneqarnissaannik 
ataatsimut inerteqqutitut paasineqassasoq. Taamaalilluni meeqqap pinerluute-
qarsimasunik isertitsivimmut inissinneqarnera isumaqatigiissummut naapertuut-
tuunngilaq, meeraq pinerluuteqarsimasunik isertitsivimmut inissinneqarnermi-
nut atatillugu inersimasunit avissaarsimatinneqaraluarpalluunniit. 

1.3 Eqikkaaneq – inatsiseqartitsinikkut tunngavigisaq 

Immikkoortumi 1.1-imi oqaatigineqartutut kommunit tassaapput ukiukinneru-
sut eqqartuussisarneq pillugu inatsimmi § 361 (imm. 2, nr. 3) tunngavigalugu 
tigummigallagaanermut taarsiullugu allamut inissinneqarnissaannik aalajangii-
nernik piviusunngortitsinissamut pisussaaffeqartut. Taamaalilluni suliami matu-
mani [K Kommuni] tassaasimavoq [A]-p kommunitut najugarivitaatut taassuma 

tigummigallagaanermut taarsiullugu allamut inissinneqarnissaanut akisussaasuu-
soq, tak. kommunit akunnerminni akiliiffigeqatigiittarnissamut pisussaaffii pillu-
git Inatsisartut peqqussutaanni nr. 2-mi, 12. juni 1995-imeersumi § 10, imm. 1. 

Isumaginninneq pillugu inatsiseqartitsinermi tigummigallaanermut taarsiullugu 
allamut inissiisarnerit pillugit malittarisassat immikkoortumi 1.1-imi taamatut-
taaq oqaatigineqartutut ersarissuunngillat. Taamaalillutik tigummigallaanermut 
taarsiullugu allamut inissiinerit erseqqinnerusumik qanoq ingerlanneqartassaner-
sut aamma takuneqarsinnaanngilaq, matumani taakku qanoq pilertortigisumik 
piviusunngortinneqartarnissaat ilanngullugu eqqarsaatigalugu. 

Uangali paasinninnera unaavoq tigummigallaanermut taarsiullugu allamut inis-
siinissamik aalajangiineq pissutsini pissutigalugu pisariaqarneratut pilertortigisu-
mik tunaartarisassallu eqqartuussivik taakku ilanngullugit aalajangiisimappat eq-
qartuussiviup aalajangigaani takuneqarsinnaasut malilluinnarlugit piviusunngor-
tinneqassasoq. Taamaaliortoqanngippat tigummigallaanermut taarsiullugu alla-
mut inissiisarnerup siunertaa imaaliallaannaq maangaannartinneqarsinnaavoq. 

Inatsiseqartitsinermik paasinninneq taaneqartoq taanna Meeqqat pillugit Isuma-
qatigiissummi aalajangersakkanik immikkoortumi 1.2-mi eqikkarlugit issuarne-
qartunit ikorfartorneqarpoq. Taamaalilluni Meeqqat pillugit Isumaqatigiissummi 
manna ataatsimut tunngaviuvoq, tassalu pissutsit meeqqap atugai immikkut ittut 
isiginiarneqassasut, matumani taakku sanngiissutaat ilanngullugit eqqarsaatigalu-
git. Meeqqat pillugit Isumaqatigiissummi artikel 37, litra c, Meeqqap Pisinnaati-
taaffii pillugit Komiteemit paasineqarnermisut illuni manna erseqqissumik aala-
jangersarpaa, tassalu meeqqat ilaatigut pinerluuteqarsimasunik isertitsivinnut an-
nertunerpaamik aallaavittut inissinneqartassanngitsut. Taamaalilluni manna aa-
lajangersakkamiippoq, tassalu meeraq pissutsit immikkorluinnaq ittut pissutiga-
lugit pinerluuteqarsimasunik inissiivimmut aallaqqaataani inissittariaqarsimappat 
tigummigallaanermut taarsiullugu allami inissiivimmut naleqquttumut pilertor-
nerpaamik nuunneqassasoq. 

2. Uanga suliamik naliliinera 

[...-p] Eqqartuussiviata aalajangiineratigut [ullormit 1-imeersukkut] tigummigal-
laanermut taarsiullugu allamut inissinneqartussanngortinneqarpoq, taamaalilluni 
aalajangerneqarluni [A] pinerluuteqarsimasunik isertitsivimmi tigummigallarne-

qassasoq, [K Kommunip] tigummigallaanermut taarsiullugu inissiivissamik 
naammaginartumik nassaarnissaata tungaanut. 

Aalajangiinermit erserpoq kommunimi sulisoq [ullormi 1-imi] eqqartuussinermi 
najuussimasoq. Taamaattumik Kalaallit Nunaanni Politimesteri isumaqatigaara 
oqarmat kommunip suliami pisimasut piffissaq taanna aallarnerfigalugu ilisima-
saqarfigisimassagai, matumani [A-p] kinaassusia, qassinik ukioqarnera, pinerluu-
tip unnerluussissutigineqartup qanoq ittuussusia kiisalu aalajangiinerup imarisaa 
ilanngullugit eqqarsaatigalugit. Taamaalillunga kommuni isumaqatiginngilara – 
kommunip allagai 11. februar 2015-imeersut taamatut paasisariaqarakkit – o-
qarmat kommunip isumaginninnermik ingerlatsiviata tigummigallaanermut taar-
siullugu inissiivissamik allamik nassaarniarluni ingerlaannartumik suliniuteqar-
sinnaassaguni suliami paasissutissat pisariaqartut [ullormi 1-imi] ilisimasiman-
ngikkai. 

[K Kommunip] suliaq pillugu oqaaseqaataata (nassuiaat [...]-imeersoq) misissor-
lugu atuarnerani oqaatigisariaqarpara kommuni tigummigallaanermut taarsiul-
lugu inissiivissamik allamik pissarsiniarluni suliniuterpianik ulloq unnuarlu 
paaqqinniffimmut imminut pigisumut [ullormi 11-mi] saaffiginninnermigut 
aatsaat aallartitsisimasoq, tassa imaappoq tigummigallaanissamik aalajangiinerup 
kingornatigut aatsaat ullut qulit qaangiuttut. 

Kommunip [A] ulloq unnuarlu paaqqinniffimmut inissinneqarsinnaanngitsoq 
paasissutissaq ulloq unnuarlu paaqqinniffimmit imminut pigisumit [ullormi 
12-imi] tigoreerlugu massakkut Ilaqutariinnermut, Naligiissitaanermut Isuma-
ginninnermullu Naalakkersuisoqarfik attaveqarfigaa, taannalu [A-p] tigummigal-
lagaaneranut taarsiullugu inissiivissatut allatut siunnersuummik erseqqissumik 
[ullormi 17-imi] saqqummiussivoq. Kommuni paasissutissiissutigineqartut ma-
lillugit [ullormit 17-imit] [A-p] [ullormi 22-mi] toqukkut qimagunnerata tu-
ngaanut suliami pingaarnerusutigut iliuuseqarsimanngilaq. 

Uanga isumaga unaavoq [K Kommunip] suliaq pillugu oqaaseqaataa suliap i-
ngerlasimaneranik suliaq tamaat isigalugu naammaginanngitsorujussuartut isigi-
neqartariaqartumik takutitsisuusoq. Kalaallit Nunaanni Politimesterimit ilaler-
neqartumik Kalaallit Nunaanni Pinerluuteqarsimasunik Isumaginnittoqarfiup 
aamma oqaatigisaatut sulianik tigummigallaanermut taarsiullugu allamut inissii-
sarnernut tunngasunik kommunip ilisimasaqannginnera paasisimasaqannginne-

ralu kiisalu suliani taakkunani periaatsinik aalajangersimasunik amigaateqarnera 
aamma pisinnaatitaaneq akiliuteqartarnerlu pillugit erseqqarluttoqarnera kom-
munip oqaaseqaataata takutippai. Sulianik suliarinninnermi tunngavinnik pe-
riaatsinillu nalinginnaasunik ataatsimut ilungersunartumillu paasinnissiman-
nginneq oqaaseqaatip aammattaaq takutippaa, matumani sulianik aqutsinermik, 
ataqatigiissaarinermik, malitseqartitsinermik suliassanillu tunniunneqartunik ma-
litseqartitsiviginninnermik paasinnissimannginneq ilanngullugu eqqarsaatigalu-
gu. Pissutsit aalajangersimasut ilaat takuinnarlugit suliamik sumiginnaanerpiatut 
isikkoqarput. 

Suliamik kommunip naammaginanngitsumik suliarinninneratigut tigummigal-
laanermut taarsiullugu allamut inissiisarnermi tunngaviit pingaaruteqartut ajalu-
soortinneqarput. Tamatumani oqaatigaara anguniakkat pingaaruteqartut ilaat ti-
gummigallaanermut taarsiullugu allamut inissiinikkut anguneqartussaq, tassalu 
isumaginninnermi perorsaanikkut (allatulluunniit ilusiliinikkut) tapersersuiner-
mik isumaginninnermillu aallartitsiniarneq Kalaallit Nunaanni Pinerluuteqarsi-
masunik Isumaginnittoqarfiup pinerluuteqarsimasunik isertitsiviini (taamatut 
annertutigisumik) naammassineqarsinnaangilluinnartoq. 

[K Kommunip] uannut allakkamini 11. februar 2015-imeersuni oqaatigaa “Su-
liap suliarineqarnerata ingerlanerani sullissinerlunnerit [...] assut ajuusaarutigai”. 
Tamanna tusaatissatut tiguara. Kommunip suliamik suliarinninnera isorisariale-
rujussuartut isigaara. 

Suliamik naliliininni ukiukinnerusup kommunip isumaginnittoqarfiani tarnikkut 
inooqataanikkullu annertuumik ulorianartorsiortitaasutut ilisarisimaneqarluar-
tup, tak. pineqartoq pillugu kommunip isumaginnittoqarfimmi suliaataa misis-
sorlugu atuarsimasara, imminullu toqunniartutut pissusilersornini pissutigalugu 
napparsimmavimmut unitsinneqarsimasup pineqarnera pissutsitut sakkortusaa-
taasutut ilaatippara. 

Suliamik naliliininni manna ilanngullugu isiginiarpara, tassalu [K Kommunimit] 
aamma oqaatigineqartutut tigummigallaanermut taarsiullugu inissiivissamik na-
leqquttumik allamik nassaarniarneq kommunimut ajornakusoortuusimasoq, 
matumani uanga paasisattut [A-p] tigummigallagaanerata nalaani ukiukinneru-
sunik eqqartuussaallutik tigummigallarneqarnerminnut taarsiullugu allamut inis-

sinneqartussanik tigusinissamut naleqquttunik Kalaallit Nunaanni ulloq un-
nuarlu paaqqinniffinnik peqarsimannginnera ilanngullugu eqqarsaatigalugu. 

Tamatumani oqaatigaara kommunit suliani tigummigallaanermut taarsiullugu 
allamut inissiinernut tunngasuni pisussaaffitsik aqqutigalugu paaqqinniffiillu suut 
pigineqarnerat apeqqutaatinnagu suliat taamaattut suliarisinnaajumallugit upa-
lungaarsimasuutitanik ataavartunik peqarnissartik qulakkeertariaqaraat. Uanga 
paasinninnera unaavoq suliamik matuminnga misissuinerup manna takutikkaa, 
tassalu [K Kommunip] suliat tigummigallaanermut taarsiullugu allamut inissii-
sarnernut tunngasut qanoq suliarisariaqarnerat siumut isumaliutersuuteqarfige-
reersimanngikkaa. 

Suliap ilungersunassusia pissutigalugu Inatsisartut Inatsisinut Ataatsimiititaliaat 
[K Kommunimilu] kommunalbestyrelsi nalunaarfiginiarlugit aalajangerpunga, 
tak. Inatsisartut Ombudsmandiat pillugu Inatsisartut inatsisaanni nr. 8-mi, 3. 
december 2009-meersumi § 23. Nalunaarutiginninnermi tassani nalunaarutigaa-
ra manna iluarisimaarlugu malugigiga, tassalu [K Kommunip] – sulisumi pisin-
naasaqassutsikkut pikkorissarneqarnissaannik qulakkeerinninnerup saniatigut – 
suliassaqarfimmi tassani periaatsimi misissorneqarnissaat massakkut suliniutigi-
nialeraa, matumani “suleriaatsip” allaganngorlugu eqqartuussiviit tigummigal-
laanermut taarsiullugu allamut inissiisoqarnissaanik aalajangiinerini atugassap su-
liarineqarnissaa ilanngullugu eqqarsaatigalugu. 

Suliamik matuminnga misissuinerma inernilerneqarnera Ilaqutariinnermut, Na-
ligiissitaanermut Isumaginninnermullu Naalakkersuisoqarfimmut, Folketingip 
Ombudsmandianut, Kalaallit Nunaanni Pinerluuteqarsimasunik Isumaginnitto-
qarfimmut, Kalaallit Nunaanni Politimesterimut aamma Meeqqat Pisinnaatitaaf-
fii pillugit Sullissivimmut ilisimatitsissutigaara. Tamatumunnga peqatigitillugu – 
kommunit sulianik tigummigallaanermut taarsiullugu allamut inissiisarnernut 
tunngasunik suliarinnittarnerisa ataatsimut ajornartorsiutaanerat isiginiarlugu - 
Naalakkersuisoqarfik qinnuigaara kommunit suliani tigummigallaanermut taar-
siullugu allamut inissiisarnernut tunngasuni isumaginninneq pillugu inatsisilior-
nermi tunngavigineqartutut pisussaaffimminnik naammassinnissinnaanissaat qu-
lakkeerniarlugu qanoq iliuuseqassamaarnini pillugu nassuiaateqaqqullugu.” 

Ilaqutariinnermut, Naligiissitaanermut Isumaginninnermullu Naalakkersuisoqarfik 
eqqarsaatigalugu nammineerluni misissuiffiginninnermik suliaq “Eqqartuussisar-
neq pillugu inatsit tunngavigalugu tigummigallaanermut taarsiullugu allamut inis-
siisarneq”-mik qulequtalik, 2015-905-0025-mik j. normulik, oqaaseqaatinnut a-
taatsimut malitseqartitsiviginninnertut tamatuma kingornatigut pilersippara. Naa-
lakkersuisoqarfik 30. april 2015-imi imatut allaffigaara: 

“Oqaaseqaat [K Kommunimut] ullumikkut nassiussara (uanga j. normora 
2014-907-0012) ukiumoortumik nalunaarummi ilanngussatut iluseqartillugu Ilaquta-
riinnermut, Naligiissitaanermut Isumaginninnermullu Naalakkersuisoqarfimmut ilan-
ngullugu nassiuppara. Oqaaseqaat taanna kommunip suliami ukiukinnerusup eqqar-
tuussisarneq pillugu inatsimmi § 361 tunngavigalugu tigummigallaanermut taarsiullugu 
allamut inissinneqarnissaanut tunngasumik suliarinninneranut tunngasuuvoq. Oqaase-
qaammit ersertutut suliaq suliap ilungersunassusia pissutigalugu Inatsisartut Inatsisinut 
Ataatsimiititaliaannut [K Kommunimilu] kommunalbestyrelsimut nalunaarutigaara, tak. 
Inatsisartut Ombudsmandiat pillugu Inatsisartut inatsisaanni nr. 8-mi, 3. december 
2009-meersumi § 23. 

Suliap suliarineqarneranut atatillugu malugaara Kalaallit Nunaanni Pinerluuteqarsima-
sunik Isumaginnittoqarfik Kalaallillu Nunaanni Politimesteri isumaqartut kommunit su-
lianik tigummigallaanermut taarsiullugu allamut inissiinernut tunngasunik suliarinnin-
neri ataatsimut ajornartorsiutaasut. 

Kommunit piumasaqaatinik inatsisitigut aalajangersarneqartunik eqqortitsinerat tigum-
migallaanermut taarsiullugu allamut inissiisarnerup sunniuteqarneranut aalajangiisuu-
sumik pingaaruteqarmat Kalaallit Nunaanni Pinerluuteqarsimasunik Isumaginnittoqar-
fiup Kalaallillu Nunaanni Politimesterip oqaatigisaat pissutigalugit Naalakkersuisoqarfik 
qinnuigaara kommunit suliani tigummigallaanermut taarsiullugu allamut inissiinernut 
tunngasuni isumaginninneq pillugu inatsiseqartitsinermi tunngaviusutut pisussaaffim-
minnik eqqortitsinissaat qulakkeerniarlugu qanoq iliuuseqalersaarnini pillugu nassuiaa-
teqaqqullugu. 

Naalakkersuisoqarfiup nassuiaammik saqqummiussinissaa sioqqullugu Naalakkersuiso-
qarfik Atorfeqarfigalu – pisariaqarpat Kalaallit Nunaanni Pinerluuteqarsimasunik Isu-
maginnittoqarfiup Kalaallillu Nunaanni Politimesterip peqataaffigisaannik – ataatsi-
meeqatigiissasut ajornartorsiullu sukumiinerusumik oqaloqatigiissutigissagaat siunner-
suutigaara, matumani inatsiseqartitsineq kommunip pisussaaffiinut tunngaviusoq aam-
ma ilanngullugu eqqarsaatigalugu. 

Ilaqutariinnermut, Naligiissitaanermut Isumaginninnermullu Naalakkersuisoqarfik 
qinnuigaara Atorfeqarfiga [inatsisilerinermi pisortaq ...] oqarasuaatikkut attaveqarfigeq-
qullugu, piffissaq ataatsimiiffissaq sukumiinerusumik isumaqatigiissutiginiarlugu kiisalu 
ataatsimiinnermi suut oqaluuserineqassanersut erseqqinnerusumik aalajangersarniarlu-
git.” 

Ataatsimiinneq Pinerluuteqarsimasunik Isumaginnittoqarfimmit, Politimestereqar-
fimmit kiisalu Ilaqutariinnermut, Naligiissitaanermut Isumaginninnermullu Naa-
lakkersuisoqarfimmit peqataaffigineqartoq Atorfeqarfimmi 18. juni 2015-imi i-
ngerlanneqarpoq, [sulisumalu ilaata] ataatsimiinnermi peqataasut isumaqatigiissu-
teqarfigalugit ataatsimiinnermi eqikkaalluni inerniliinerit imaattut e-mailikkut 22. 
juni 2016-imi nassiuppai: 

“... 

Sisamanngormat ilusilersorluagaasumik ataatsimiinnitsinnut qujanaq. Aajuku ataatsi-
miinnermi eqikkaalluni inerniliinerit neriorsuutigisakka. 

Suliat tigummigallaanermut taarsiullugu allamut inissiinernut tunngasut, matumani 
taakku qanoq suliarineqartarnerat ilanngullugu eqqarsaatigalugu, isumaginninneq pillu-
gu inatsisiliornermi aalajangersaavigineqarsimanngillat. Tamanna kommunit sulianik 
taamaattunik suliarinninniarnerminni ajornakusoortorsiortarnerannut pissutaaqataasin-
naavoq. Inatsisiliorneq piffissap sivisunngitsup ingerlanerani aaqqiivigineqarpat tamanna 
annertuumik sunniuteqassaaq. 

Politiit pinerluuteqarsimasunillu isumaginnittoqarfiup paasinninnerat unaavoq suliat ti-
gummigallaanermut taarsiullugu allamut inissiinernut tunngasut iluatsinngitsoorajuttar-
nerannut pissutaanerpaaq tassaasoq Kalaallit Nunaanni paaqqinniffinnik pisariaqartunik 
tigummigallaanermut taarsiullugu allamut inissiinernik suliarinnissinnaasunik peqan-
nginnera. Ajornartorsiut taanna ukiukinnerusunut Sisimiuni matoqqasumik nutaamik 
inissiiveqalerneratigut annertuutigut aaqqiivigineqarpoq (ulikkaartoortarnera il.il. eq-
qaassanngikkaanni). Paaqqinniffilli taanna ukiukinnerusunik tarnikkut kinguarsimasu-
nik inissiivigineqarsinnaanngilaq. Taamaalilluni taakku kiisalu inersimasut tigummigal-
laanermut taarsiullugu allamut inissinneqartussat eqqarsaatigalugit suli ajornartorsiutis-
saqarpoq. 

Suliat tigummigallaanermut taarsiullugu allamut inissiinermut tunngasut qanoq suliari-
neqartarnissaannik (kommuninut) ilitsersuummik Naalakkersuisoqarfiup piffissap 
naammaginartumik sivisussuseqartup ingerlanerani suliarinninnissaa pingaarutilerujus-

suuvoq. Ilitsersuutip nutaap suliarineqarneranut atatillugu matuma isummerfigineqar-
nissaa aamma pissusissamisoortuussaaq, tassalu ataatsimoortut taakku Sisimiuni inissin-
neqarsinnaanngitsut tigummigallaanermut taarsiullugu allamut inissinneqarnissaat qa-
noq suliarineqartassanersut. Naalakkersuisoqarfiup ilitsersuummik ilusilersuinermut ata-
tillugu politiinik pinerluuteqarsimasunillu isumaginnittoqarfimmik qanimut oqaloqate-
qartarnissaa pissusissamisoortuussaaq. 

Nassuiaatip piumaneqartup Ombudsmandimut sapaatit akunnerisa pingasut iluanni 
nassiunneqarsinnaanissaa Naalakkersuisoqarfiup naatsorsuutigaa.” 

Ilaqutariinnermut, Naligiissitaanermut Isumaginninnermullu Naalakkersuisoqarfik 
allakkatigut 28. juli 2015-imeersutigut imatut nalunaaruteqarpoq: 

“Ilaqutariinnermut, Naligiissitaanermut Isumaginninnermullu Naalakkersuisoqarfik 
(matuma kingorna Naalakkersuisoqarfimmik taaneqartartussaq) Ombudsmandeqarfim-
mi ataatsimiinnermi 18. juni 2015-imi peqataavoq, tassani Ombudsmandip inatsisileri-
nermi pisortaa, pinerluuteqarsimasunik isumaginnittoqarfiup pisortaa kiisalu politiini 
unnerluussisartut pisortaat aamma peqataapput. Aammattaaq peqataasunut ilaavoq 
Naalakkersuisoqarfiup inatsisilerinermut immikkoortortaani fuldmægtigi kiisalu ataani 
atsiortoq. 

Ataatsimiinnermi sammineqarpoq eqqartuussisarneq pillugu inatsit naapertorlugu ukiu-
kitsunik tigummigallagassanngortitsinermi kommunit suleriaasiat Naalakkersuisoqar-
fiullu kommunit ingerlatsiviinut tassunga tunngasunik ilitsersuisarnera. Ajornartorsiut 
pillugu kiisalu pitsaanerusumik ersarinnerusumillu ilitsersuisoqartarnissaanik pisariaqar-
titsineq ilanngullugu paaseqatigiittoqarpoq. Tamatuma kingorna illit e-mailit 22. juni 
2015-imeersoq Naalakkersuisoqarfiup tiguaa, tassani kommunit ukiukitsunik inissii-
nermut sulianut kommunit ilitsersuusiorfigineqarnissaat piffissami ungasippallaanngit-
sumi pissasoq noqqaassutigineqarluni.  

Ukiukitsunik inissiisarnermi suliani kommuninut ilitsersuummik taama ittumik Naa-
lakkersuisoqarfik suliaqassaaq. Ilitsersuut taanna Naalakkersuisoqarfiup ukiaru suliaris-
savaa Politiit unnerluussisussaatitaasut kiisalu Pinerluuteqarsimasunik Isumaginnittoqar-
fiup oqaloqatiginerisigut, ilitsersuutillu 2015-ip naanerani naammassineqarnissaa naat-
sorsuutaavoq. Taassuma kingorna kommuninut Kalaallillu Nunaanni soqutigisaqaqati-
giivinut, assersuutigalugu illersuisut peqatigiiffiannut il.il. nassiussuunneqassaaq. Tassu-
nga atatillugu allakkamik ilisimatitsissummik ilaqartinneqassapput, tassani naatsumik 
nassuiarneqassalluni ukiukitsunik inissiisarnermut ilitsersuummi pingaarnerit ersarissu-
mik nassuiarneqassallutik. 

Naalakkersuisoqarfiup sulinerup ingerlanneqarnerani anguniarniarpaa isumaginninner-
mut eqqartuussisarnermullu inatsimmi siunertamut naapertuutinngitsoqarpat ajornar-
torsiutitaqarpallu tamatuma naalakkersuinerup iluani qulaajarneqarnissaa.”  

Naalakkersuisoqarfik allakkatigut 12. august 2015-imeersutigut imatut akivara, 
Pineqarluuteqarsimasunik Isumaginnittoqarfik Politimesterilu allakkat assilinerinik 
nassillugit ilisimatillugit: 

“Ilaqutariinnermut, Naligiissitaanermut Isumaginninnermullu Naalakkersuisoqarfiup 
allagaasa 28. juli 2015-imeersut tiguneqarnerat matumuuna uppernarsarpara, allakkallu 
taakku Ilaqutariinnermut, Naligiissitaanermut Isumaginninnermullu Naalakkersuisoqar-
fimmi immikkoortortaqarfimmi pisortap [-p], Kalaallit Nunaanni Pinerluuteqarsimasu-
nik Isumaginnittoqarfimmi pisortap [-p], Kalaallit Nunaanni Politimestereqarfimmi 
unnerluusisussaatitaanerup [-p] Atorfeqarfinnilu inatsisilerinermi pisortap [-p] 18. juni 
2015-imi ataatsimeeqatigiinnerisa kingornatigut suliarineqarsimapput. 

Ilaqutariinnermut, Naligiissitaanermut Isumaginninnermullu Naalakkersuisoqarfiup ili-
simatippaanga ajornartorsiutip aamma pitsaanerusumik eqqoqqissaarnerusumillu ilitser-
suisoqartarnissaata pisariaqartinneqarnerannik ataatsimut paasinninneq ataatsimiinnermi 
tassani anguneqarsimasoq, tigummigallaanermullu taarsiullugu allamut inissiisarnerit 
pillugit ilitsersuutip kommunit atugassaata suliarineqarnera Naalakkersuisoqarfiup aal-
lartinniaraa. 

Ilaqutariinnermut, Naligiissitaanermut Isumaginninnermullu Naalakkersuisoqarfiup 
aammattaaq ilisimatippaanga Naalakkersuisoqarfiup ilitsersuusiaa politiini unnerluussi-
sussaatitaasoq Pinerluuteqarsimasunillu Isumaginnittoqarfik paaseqatigilluarlugit Naa-
lakkersuisoqarfimmi suliarineqarniartoq, 2015-illu naanerani naammassineqarnissaa 
naatsorsuutigineqartoq. 

Tamanna imatut paasivara Ilaqutariinnermut, Naligiissitaanermut Isumaginninnermullu 
Naalakkersuisoqarfiup immikkoortut tamaasa tigummigallagaanermut taarsiullugu al-
lamut inissinneqarnissamut periarfissamik naleqquttumik qulakkeerussiniarneq suliniu-
tiginiaraa, isumaginninneq pillugu inatsiseqartitsinermi piumasaqaatit tunngavigalugit, 
matumani ukiukinnerusut eqqarsartaatsikkut kinguarsimasut inersimasullu ilanngullugit 
eqqarsaatigalugit. 

Kiisalu Ilaqutariinnermut, Naligiissitaanermut Isumaginninnermullu Naalakkersuisoqar-
fiup ilisimatippaanga isumaginninneq pillugu inatsiseqartitsinermi eqqartuussisarnerlu 
pillugu inatsimmi naleqqutinngitsuusinnaasut ajornartorsiutaasinnaasullu naalakkersui-
nikkut suliarineqarnissaat suliap ingerlanerani qulaajartinniarniarai, tamanna pillugu i-

natsit eqqoqqissaarnerusoq pisariaqartinneqarnersoq naalakkersuinikkut qulaajarneqar-
sinnaaqqullugu. 

Ilaqutariinnermut, Naligiissitaanermut Isumaginninnermullu Naalakkersuisoqarfiup 
oqaatigisai tusaatissatut tiguakka, suliamillu tamarmiusumik matuminnga suliarinnin-
nera unitsikkallarlugu, Naalakkersuisoqarfillu qinnuigalugu ukiup matuma naanerani 
suliap killiffia pillugu allakkatigut ilisimateqqullunga.” 

Nammineerluni misissuiffiginninnermik suliaq manna oqaaseqaateqarnikkut i-
naarlugu suliaraara, ataatsimullu nammineerluni misissuiffiginninnermik suliaq 
suliami 2015-905-0025-mi oqaaseqaammut malitseqartitsiviusussaq pilersillugu. 

Naalakkersuisoqarfimmit ilisimatitsissummik tigusaqannginnama suliaq allakkati-
gut 16. december 2015-imeersutigut eqqaasitsissutigaara. 

Naalakkersuisoqarfik mailikkut 28. december 2015-imeersukkut akivoq. Uannut 
allakkat, allakkat kommuninut KANUKOKA-mullu nassitsissutit kiisalu kommu-
nit ukiukinnerusunik eqqartuussisarneq pillugu inatsimmi § 361 tunngavigalugu 
tigummigallaaanermut taarsiullugu allamut inissiinermi kommunit pisussaaffiinik 
kommuninut ilitsersuut kommuninut nassiunneqarsimasoq mailimut tassunga 
kakkiullugit nassiunneqarput. 

Uannut allakkanit mailimut kakkiullugit nassiunneqartunit makku erserput: 

“Ombudsmandip ulloq 12. august 2015-imi Naalakkersuisoqarfimmut allagaqarnermini 
Naalakkersuisoqarfik qinnuigisimavaa kommuninut nassuiaasiornermini meeqqa-
nut/inuusuttuaqqanut tunngatillugu eqqartuussisarnermi inatsimmi § 361-imi allaqqa-
sut naapertorlugit nassuiaassiorsimanertik pillugu allakkatigut Ombudsmandimut ilisi-
matitsisoqaqqullugu. Maannakkullu pissusiviusut imaapput nassuiaat kommuninut 
KANUKOKA-mullu nassiunneqarsima!ereermat. 

Tamatuma saniatigut Ombudsmandip ulloq 12. august 2015-imi allagaqarnermini i-
lanngullugu kissaatiginerarpaa: 

“... Ilaqutariinnermut, Naligiissitaanermut Isumaginninnermullu Naalakkersuisoqar-
fiup naqissusiivigissagaa, pineqartut tamarmik aalajangersaaniartoqartillugu, tamatu-
mani ukioqqortunngitsut kisiannili eqqarsartaatsimikkut innarlerneqarsimasut taama-
tullu inersimasut pineqartillugit isumaginninnermut inatsisit innersuussutigalugit 
naapertuuttumik aaqqiiniartoqartassasoq.” 

Naalakkersuisoqarfiup ilitsersuusiamini erseqqissaassutigisimavaa eqqartuussisarnermut 
inatsimmi § 361 naapertorlugu inunnik (18-it inorlugit ukiulinnik) aalajangersaasin-
naaneq [imaassaaq tigummigallaanermut taarsiullugu allamut inissiisinnaaneq, uanga i-
lanngussara] pillugu. Soorunalimi Naalakkersuisoqarfiup Ombudsmandip kissaataani 
pineqartoq isumaqatigivaa, tamatumani Naalakkersuisoqarfik peqataassasoq qulakkeer-
niarlugu inatsisitigut [atuuttut inuiaqatigiinni innuttaasunut tigummigallagaanermut 
taarsiullugu allamut inissinneqarnissamik pisariaqartitsisunut iluaqutaasumik qulaajar-
neqarnissaat, inersimasut innarluutillillu aamma eqqarsaatigalugit, taakkua qassinik u-
kioqarnerat apeqqutaatinnagu. 

Inuiaqatigiinni ataatsimoortukkuutaat tigummigallagaanermut taarsiullugu allamut inis-
sinneqarnissamik pisariaqartitsisut tamaasa eqqarsaatigalugit kommunit massakkut pe-
riaasiisa kommuninut aallaqqaasiutitut paasiniarneqarnissaat Naalakkersuisoqarfiup 
toqqarpaa.” 

Kommuninut KANUKOKA-mullu allakkanit mailimut kakkiullugit nassiunne-
qartunit makku erserput: 

“Ilaqutariinnermut, Naligiissitaanermut Isumaginninnermullu Naalakkersuisoqarfik i-
nunnik pinngitsaaliilluni qajannaarussisarnernut [imaassaaq tigummigallaanermut taar-
siullugu allamut inissiisarnermut, uanga ilanngussara] tunngatillugu eqqartuussisarnermi 
inatsisimmi § 361-imi allaqqasut tunngavigalugit kommunit pisussaaffii pillugit male-
ruagassiorsimavoq. Maleruagassami inatsisitigut pisussaafflit erseqqissaassutigineqarsi-
mapput aammalu innersuussutigineqarsimallutik apeqqummut pineqartumut tunngatil-
lugu piffinni maleruagassat misissuiffigineqarsinnaasut. 

Naalakkersuisoqarfiup kissaatigivaa, qajannaarusersuisarneq, [imaassaaq tigummigallaa-
nermut taarsiullugu allamut inissiisarneq, uanga ilanngussara] pillugu maleruagassior-
nermi aamma ilanngunneqassasut innuttaasut 18-it sinnerlugit ukiullit aammalu innar-
luutillit qassinik ukioqarnersut apeqqutaatinnagu. 

Tamanna tunngavigalugu Ilaqutariinnermut, Naligiissitaanermut Isumaginninnermullu 
Naalakkersuisoqarfiup kommunit qinnuigissagai nammineerlutik meeqqanik, inersima-
sunik innarluutilinnillu apeqqut pillugu maleruagassiarisimasatik uatsinnut nassiuteq-
qullugit. 

Naalakkersuisoqarfimmi kommunit maleruagassiaat pissarsiareriarutsigit Politiit Piner-
luuteqarsimasunillu Isumaginnittoqarfik peqatigalugit nalilersuiffiginiarparput ilumut 
apeqqut pillugu inatsisiliornissaq pisariaqarnersoq imaluunniit piffinni qitiusumilu ma-
leruagassiarineqarsimasut assigiissaarlugit tamanut atuutilersinneqassanersut. 

Akissuteqariissaasi: Ataasinngorneg, ulloq 15. februar 2016. 
Pinngitsaaliilluni qajannaarusersuisarneq [imaassaaq tigummigallaanermut taarsiullugu 
allamut inissiisarneq, uanga ilanngussara]  pillugit maleruaqqusat emailikkut uunga 
nassiuteqquneqarput: inin@nanoq.gl imaluunniit allaganngorlugit: Ilaqutariinnermut, 
Naligiissitaanermut Isumaginninnermullu Naalakkersuisoqarflk, Postbox 260, 3900 
Nuuk”. 

“Eqqartuussinermik suliaqarnermi (eqqartuussisarneq pillugu inatsimmi) § 361 malillu-
gu ukiukitsunik angerlarsimaffiup avataanut inissiinermi kommunit pisussaaffii” [imaas-
sagaluarpoq “Eqqartuussisarneq pillugu inatsimmi § 361 tunngavigalugu ukiukinneru-
sunik tigummigallaanermut taarsiullugu allamut inissiinermi kommunit pisussaaffii” 
unga ilanngussara] pillugit ilitsersuut kommuninut nassiunneqartoq tulliuttuni issuar-
neqarpoq. Ilitsersuut Naalakkersuisoqarfiup 2015-17754-imik j. normulersimavaa alla-
gaatitullu 6812970-imik normulersimallugu. Oqaatigaara ilitsersuutip saqqaa imarisaalu 
issuanngikkikka. 

“1. Eqikkaaneq 

Isumaginnittoqarfiup aqunneqarnera aaqqissuussaaneralu pillugit Inatsisartut peqqussu-
taanni nr. 11, 12. november 2001-imeersumi § 6, imm. 1 naapertorlugu, kommunal-
bestyrelsi kommunip isumaginninnikkut suliaani pissutsinut tamanut tunngasutigut i-
natsisitigut allatigut oqartussanut allanut tunniunneqarsimanngitsunut aalajangiisartuu-
voq. 

Meeqqanik inuusuttunillu ikiorsiisarneq pillugu Inatsisartut peqqussutaat nr. 1, 15. april 
2003-meersoq kingusinnerusukkut allannguutilik naapertorlugu ikiorsiissutit, ukiukit-
sup tigummineqartup kommunitut najugarivitaanit akiliisussaviuutigisumit tunniunne-
qartassapput, kommunit akunnerminni akiliiffigeqatigiittarnissamut pisussaaffii pillugit 
Inatsisartut peqqussutaanni nr. 2, 12. juni 1995-imeersumi § 10, imm. 1 naapertorlugu. 

Eqqartuussiviup aalajangiinera malillugu ukiukitsunik angerlarsimaffiup avataanut inis-
siinermi, tak. eqqartuussisarneq pillugu inatsimmi § 361, imm. 2, nr. 3, kommunip i-
liuuseqartussaatitaanerata sunniuteqarluartumik ingerlanneqarnissaanut aalajangiisuus-
saaq, kommunalbestyrelsip najukkami inunnik isumaginnittoqarfimmik aqutsinermini 
akisussaaffimminik naammassinninnera. Tamatuma naammassinissaanut naatsorsuuti-
gineqarpoq najukkani inunnik isumaginnittoqarfiup oqartussaasunik, tassalu Eqqartuus-
sivimmik, Politiinik, Pinerluuteqarsimasunik Isumaginnittoqarfimmik allanillu allaffis-
sornikkut suleqateqarneranik kommunip ataqatigiissaarisuunissaa, angerlarsimaffiup a-
vataanut angerlarsimaffimmut allamut paaqqinniffimmulluunniit naleqquttumut ukiu-
kitsumik inissiinissaq Eqqartuussiviup aalajangiinera ataqqillugu sapinngisamik ingerlat-

sinikkut sukkanerpaamik eqaannerpaamillu aammalu ukiukitsup illersugaanissaa eqqar-
saatigalugu tamanit pingaartitaralugu anguniagaammat. 

Ukiukitsunik tigummineqarallartunik angerlarsimaffiup avataanut inissiinermi kommu-
nip inissisimanera suliassaalu, najukkami isumaginnittoqarfimmik oqartussaanermi a-
qutsisutut aaqqissuussisuunermillu imaqarpoq, aammalu tassaalluni angerlarsimaffimmik 
paaqqinniffimmilluunniit naleqquttumik ukiukitsumik angerlarsimaffiup avataani inis-
siiviusinnaasumik ujarlernermik inissiinermillu aalajangiisuusussaaneq. 

Isumaginnittoqarfiup aqunneqarnera aaqqissuussaaneralu pillugit Inatsisartut peqqussu-
taanni nr. 11, 12. november 2001-imeersumi aalajangersarneqarpoq, Kalaallit Nunaanni 
inunnik isumaginninnermik aqutsinerup akisussaaffigineranik agguataarineq qitiusumit 
akisussaaffigineqarluni (politikkikkut) aqutsinerussasoq, tassalu Naalakkersuisunit, 
aammalu najukkani akisussaaffigineqarluni (allaffissornikkut) aqutsinerussasoq, tassalu 
kommunalbestyrelsinit. 

Ukiukitsup kommuni najugaqarfigisaa, ukiukitsunik angerlarsimaffiup avataanut inissii-
nermi iliuuseqarnissamut akiliisuunissamullu pisussaaffeqarpoq, tamannalu eqqartuussi-
sarneq pillugu inatsimmi § 361, imm. 2, nr. 3 naapertorlugu angerlarsimaffiup avataanut 
inissiinissamik Eqqartuussiviup aalajangigaanut kommunimi aqutsiveqarfiup ingerlatsi-
neranut atavoq. 

2. Nassuiaatit 

Immikkoortoq una nassuiaatinik imaqarpoq, tamakku nassuiaammut taassumalu paasi-
neqarnissaanut pisariaqartutut isigineqarmata. 

2.1. Tigummineqartoq 
Nassuiaammi pineqarput ukiukitsut tigummineqartut, tassalu pineqaatissinneqanngitsut. 

2.2. Tigummineqarnerup sivisussusaa 
Tigummineqarnerup sivisussuserisarpaa ukiukitsup Eqqartuussiviup aalajangiinera tun-
ngavigalugu tigummineqalerneraniit pineqaatissinneqarnerata suliallu naammassineqar-
neranut allagartap pigineqalernerata tungaanut. 

2.3. Isumaginninnermi oqartussat 
lsumaginnittoqarfik qitiusuminngaanniit aammalu najukkaminngaanniit siulersorne-
qarpoq, tassalu Naalakkersuisunit (Ilaqutariinnermut, Naligiissitaanermut Isumaginnin-
nermullu Naalakkersuisumit) aamma kommunalbestyrelsinit. 

Isumaginnittoqarfiup aqunneqarnera aaqqissuussaaneralu pillugit Inatsisartut peqqussu-
taanni nr. 11, 12. november 2001-imeersumi isumaginnittoqarfik ima nassuiarneqarpoq: 

“Qitiusumit siulersorneqarnera 
§ 1. Naalakkersuisut Kalaallit Nunaanni isumaginnittoqarfiup allaffissornikkut aqunne-
qarnera siulersorlugulu aaqqissuutissavaat, isumaginninnermilu maliltarisassanik kom-
munit ingerlatsinerat nakkutigisaralugu. 
Imm. 2. Nakkutilliinerup annertussusia ingerlanneqarneralu pillugit aalajangersakkanik 
erseqqinnerusunik Naalakkersuisut aalajangersaassapput. 
§ 2. Naalakkersuisut Kalaallit Nunaanni isumaginninnermi sanaartugassatigut piorsaa-
nerup pilersaarusiorneqarnera isumagisaraat ataqatigiissaagaralugulu, tamatumanilu 
kommuninit ataasiakkaanit siunnersuutinik pissarsiniartassallutik. 
Imm. 2. Piorsaanissamik pilersaarutit sivikinnerpaamik ukiunut sisamanoortuupput. 
Minnerpaamik ukiumut ataasiarluni nalilersoqqinneqartassapput. 
§ 3. Naalakkersuisut §§ 1 aamma 2 naapertorlugit suliassat isumagisassanngortinneqartut 
suliariniarnerini paasissutissat pisariaqartut kommunalbestyrelsinit piumasarisinnaavaat. 
§ 4. Naalakkersuisut isumaginninnermi sanaartukkat pillugit erseqqinnerusunik malitta-
risassiussapput. 
§ 5. Kommunalbestyrelsinut ilaasortanik qinikkatut isumaginninnermut tunngasunik su-
liaqartussanik Naalakkersuisut pikkorissartitsisassapput kingusinnerpaamik kommunal-
bestyrelsinut qinersinerit tamaasa kingorna ukioq ataaseq qaangiutsinnagu. 

Najukkani aqutsineq 
§ 6. Kommunalbestyrelsi kommunip isumaginninnikkut suliaani pissutsinut tamanut 
tunngasutigut inatsisitigut allatigut oqartussanut allanut tunniunneqarsimanngitsunut 
aalajangiisartuuvoq. 
Imm. 2. Kommunit aggornerisa avataanni suliassat kommunini kommunalbestyrelsinit su-
liarineqartartut Naalakkersuisunit suliarineqassapput. 
§ 7. Kommunalbestyrelsi kommunip isumaginninnikkut sanaartugassaasa piorsarneqarne-
rinik pilersaarutinut siunnersuusiortassaaq Naalakkersuisunullu nassiuttassallugit. Tama-
tuma kingorna Naalakkersuisut 
1) kommunit siunnersuutaat tulleriiaarlugit ataqatigiissaarlugillu pingaarnersiussavaat, 
2) kommunit isumaginninnikkut sullissinissamik aqqutissiuisussaanerat naammassineqar-
simanersoq nakkutigissavaat, aamma 
3) inuiaqatigiit eqqarsaatigalugit nukissanik naammaginartumik atuisoqarnersoq nakku-
tigissavaat. 
Imm. 2. Naalakkersuisut piorsaanissamik pilersaarutinut siunnersuusiornermi periaasiu-
sartut, tamakkua annertussusii kiisalu pilersaarutinut piffissatut killiliussat pillugit erseq-
qinnerusunik malittarisassiussapput.” 

3. Isumaginnittoqarfiup akisussaaffiisa suliaasalu agguataarneri 

3.1. Isumaginnittoqarfiup paaqqinnittarfii 
Isumaginnittoqarfiup aqunneqarnera il.il. pillugit peqqussummi § 2-p taamaalilluni 
Naalakkersuisut Kalaallit Nunaanni isumaginninnermi sanaartugassatigut piorsaanerup 
pilersaarusiorneqarnissaanik ataqatigiissaarnissaanillu isumaginnittussanngortippai aam-
malu suliassanut taakkununnga kommunininngaanniit siunnersuutinik pissarsiniartus-
sanngorlugit. Peqqussummi pineqartumi § 6 naapertorlugu kommunalbestyrelsit aki-
sussaaffigaat, kommunip isumaginninnikkut sanaartugassaasa piorsarneqarnerinut piler-
saarusiornissaq. 

3.2. Isumaginnittoqarfiup aqunneqarnera 
Peqqussummi § I malillugu Naalakkersuisut KalaaIIit Nunaanni isumaginnittoqarfim-
mik allaffissornikkut aqutsisussaallutillu aaqqissuussisussaapput aammalu isumaginnin-
nermi malittarisassanik kommunit ingerlatsinerannik nakkutilliisussaallutik. 

Isumaginnittoqarfimmik qitiusumik aqutsisutut akisussaasut tassaapput Naalakkersuisut, 
peqqussummilu § 6 naapertorlugu najukkani isumaginnittoqarfimmik aqutsinermut a-
kisussaasuupput kommunalbestyrelsit. 

3.3. Kommunit iliuuseqartussaanermik akiliisussaanermillu pisussaaffeqarnerat 
Eqqartuussisarneq pillugu inatsimmi § 361, imm. 2, nr. 3 naapertorlugu Eqqartuussi-
viup aalajangiinerata kingorna angerlarsimaffiup avataanut ukiukitsumik inissiinermik 
aalajangikkamut isumaginnittoqarfiup aqutsinermut akisussaasuunera ukiukitsup kom-
munitut najugarivitaaniippoq, tak. isumaginnittoqarfiup aqunneqarnera il.il. pillugit 
peqqussummi § 6, aammalu kommunit akunnerminni akiliiffigeqatigiittarnissamut pi-
sussaaffii pillugit Inatsisartut peqqussutaanni nr. 2, 12. juni 1995-imeersumi § 10 aam-
ma 13, taakku kommuni najugarivitaq aamma kommuni akiliisussaq §§ 4-mi aamma 
5-imi nassuiarpaat. 

3.4. Kommunit namminneq aqutsinerat 
Kommunit aqunneqarnerat pillugu Inatsisartut inatsisaat nr. 22, 18. november 
2010-meersoq kingusinnerusukkut allanngortinneqartoq naapertorlugu, kommunip su-
sassaqarfiinut kommunalbestyrelsi aqutsisuuvoq aammalu kommunip aqunneqarneranut 
il.il. malittarisassanik erseqqinnerusunik aalajangersaasussaalluni: 

“§ 1. Kommunip susassaqarfiini kommunalbestyrelsi aqutsisuuvoq. 

Imm. 2. Kommunalbestyrelsip kommunip aqunneqarneranut malittarisassat erseqqinne-
rusut, tassunga ilanngullugit borgmesterip suliassaqarfiinut maleruagassat aqutsinermi i-
leqqoreqqusami aalajangersassavai. Aqutsinermi ileqqoreqqusassamut siunnersuutit aam-

ma ileqqoreqqusamut atuuttumut allannguutissatut siunnersuutit kommunalbestyrelsimi 
minnerpaamik ullunik 14-inik akuttussuseqartumik marloriarlugit suliarineqassapput.” 

4. Eqqartuussisarneq pillugu inatsimmi § 361, imm. 2, nr. 3 naapertorlugu ukiu-
kitsumik angerlarsimaffiup avataanut inissiinissamik [imaassaaq tigummigallaa-
nermut taarsiullugu allamut inissiinissamik, uanga ilanngussara]  Eqqartuussiviup 
aalajangiinerata kingorna kommunit suliassaat 

Angerlarsimaffiup avataanut inissiinissamik Eqqartuussiviup aalajangiinerata, tak. eq-
qartuussisaarneq pillugu inatsimmi § 361, imm. 2, nr. 3, kommuni najukkami isuma-
ginnittoqarfimmi allaffissornermik ingerlatsisutut iliuuseqarnissaanik pisussaaffilerpaa, 
tak. isumaginnittoqarfiup aqunneqarnera aaqqissuussaaneralu pillugit Inatsisartut peq-
qussutaanni nr. 11, 12. november 2001-imeersumi § 6. 

Angerlarsimaffiup avataanut inissiinissamik aalajangiineq Eqqartuussivimmit aalajanger-
neqareerpoq, tak. § 361, imm. 2, nr. 3, angerlarsimaffiulli avataanut inissiinermi sulias-
sartat (suliamut paasissutissanik aamma angerlarsimaffiup avataani ukiukitsumut inissii-
vissamik naleqquttumik aalajangiinermik imalik) tamatuma kingorna kommunimit i-
sumagineqassapput, meeqqanik inuusuttunillu ikiorsiisarneq pillugu Inatsisartut peq-
qussutaanni nr. 1, 15. april 2003-meersumi malittarisassat, kingusinnerusukkut allan-
nguutillit, naapertorlugit. 

Ukiukitsup angerlarsimaffiup avataanut inissinneqarnissaa pillugu Eqqartuussiviup aala-
jangiinera kommunip tigussavaa, tamatumalu kingorna kommunip ukiukitsumik suliaq 
misissussavaa naleqquttumillu angerlarsimaffiup avataani inissiivissaq il.il. aalajangiiffi-
gissallugit. Tamanna pissaaq meeqqanik inuusuttunillu ikiorsisarneq pillugu Inatsisartut 
peqqussutaanni kingusinnerusukkut allannguutilimmi § 31 imatut allassimasulik malil-
lugu: 

“§ 31. Kommunalbestyrelsip inissinneqarfissaq aalajangigassaraa aammalu meeqqap paa-
rineqarnera, perorsarneqarnera ilinniartitaaneralu isumagissallugit kiisalu allatigut 
meeqqamut namminermut tunngasut pisariaqarfiisigut aalajangiiffigissallugit.” 

Inatsisartut peqqussutaanni § 31-p aalajangersarpaa, kommunalbestyrelsi tassaasoq inis-
sinneqarfissamik aalajangiisussaq. Eqqartuussisarneq pillugu inatsimmi § 361, imni. 2, 
nr. 3 naapertorlugu angerlarsimaffiup avataanut inissiinissamik Eqqartuussiviup aalaja-
ngiineranik kommunip ingerlatsisutut inissisimanerata ilaatut naatsorsuutigisariaqassaaq, 
oqaatsitigut nassuiarneqarnera tassaassasoq kommuni inissiivissamik aalajangiisussaq. 

Tamatuma ilaatut kommunalbestyrelsip qulakkiigassaraa suliap naammattumik paasi-
niaavigineqarsimanissaa, taamaammallu kommuni ukiukitsumik ilisarisimannilluartuu-

soq naatsorsuutigineqarpoq - imaluunniit ukiukitsumut namminermut tunngasunik pi-
sariaqartitaanillu nammineerluni paasiniaassasoq. 

Suliamut paasissutissani Eqqartuussiviup aalajangiinera ilaassaaq, soorlumi kommunip 
angerlarsimaffiup avataani inissinneqarfissamik aalajangiinermini aamma qulakkiissagaa 
tigummineqarnermut nakkutilliinermullu malitassat, politiit tigummineqarnerup nalaani 
malinneqarnissaannik piumasaqaatigisinnaasaasa, malinneqarnissaat. 

5. Angerlarsimaffiup avataanut inissiineq [imaassaaq tigummigallaanermut taar-
siullugu allamut inissiineq, uanga ilanngussara] — paaqqinniffimmut isumannaal-
lisakkamut 

Ukiukitsunut ulloq unnuarlu paaqqinniffimmut isumannaallisakkamut ukiukitsumik 
inissiinissaq [imaassaaq tigummigallaanermut taarsiullugu allamut inissiinissaq, uanga 
ilanngussara]  kommunip aalajangersinnaavaa, tak. meeqqanik inuusuttunillu ikiorsii-
sarneq pillugu Inatsisartut peqqussutaanni § 26b. Ulloq unnuarlu paaqqinnittarfimmik 
isumannaallisakkamik Sisimiuni ullumikkut peqarpoq. 

Meeqqanik inuusuttunillu ikiorsiisarneq pillugu peqqussummik allanngortitsineq pillu-
gu meeqqanik inuusuttunillu ikiorsiisarneq pillugu Inatsisartut peqqussutaata nr. 6, 5. 
december 2008-meersup akuerineqarnerani, §§-it 26a aamma 26b ilanngunneqarput: 

Inatsisartut peqqussutaaninngaanniit: 
“§ 26a. Naalakkersuisut meeqqanut inuusuttunullu ulloq unnuarlu paaqqinniffinni im-
mikkoortortanik isumannaallisakkanik pilersitsisinnaapput, tamanna pisariaqartinneqar-
pat. 
Imm. 2. Meeqqanut inuusuttunullu ulloq unnuarlu paaqqinniffimnni immikkoortortaq 
isumannaallisagaq tassaavoq, immikkoortortaq akuerineqarluni matunik silarlernik iga-
laanillu parnaarsimajuartitsiviusartoq. 
Imm. 3. Naalakkersuisut meeqqanut inuusuttunullu ulloq unnuarlu paaqqinniffinni im-
mikkoortortani isumannaallisakkani naammattunik inissaqartitsinissaq nakkutigissavaat. 
Imm. 4. Naalakkersuisut meeqqanut inuusuttunullu ulloq unnuarlu paaqqinniffinni im-
mikkoortortanut isumannaallisakkanut sukumiinerusunik maleruagassiussapput.” 

§ 26a-mut oqaaseqaatininngaanniitt: 
“Immikkoortoqarfinnik isumannaallisakkanik pilersitsinissaq pillugu aalajangersakkamik 
ilanngussisoqarpoq. Meeqqanut inuusuttunullu ulloq unnuarlu paaqqinniffinnik isu-
mannaallisakkanik immikkoortortaqalernissaq pisariaqartinneqaqaaq, inuusuttut ullu-
mikkut amerligaluttuinnarmata perorsaanermik naleqquttumik neqeroorfigineqarsin-
naanngitsut. Meeqqat inuusuttullu siornatigut Danmarkimut nassiunneqartariaqartarsi-
mapput imaluunniit inersimasut pinerluuteqarsimasut akornannut inissinneqartariaqar-

tarsimallutik, Kalaallit Nunaanni inissiivissanik naleqquttunik peqannginnera pissutaal-
luni.” 

Inatsisartut peqqussutaaninngaanniit: 
“26b. Meeqqat inuusuttullu politiinit tigummigallagaasut eqqartuunneqarsimasulluunniit 
meeqqanik inuusuttunillu ulloq unnuarlu paaqqinnittarfinni immikkoortortanut isu-
mannaallisakkanut inissinneqarsinnaapput. Aalajangersagaq aamma atorneqassaaq 
meeqqat 12-inik — 15-inillu akornanni ukiulinnut sakkortuumik pinerluuteqarsimasu-
nut, aamma meeraq eqqarsaatigalugu inissinneqarnissaa piumasarineqavippat. 
Imm. 2. Meeqqanut inuusuttunullu ulloq unnuarlu paaqqinnittarfimmi immikkoortor-
tamut isumannaallisakkamut inissiineq, ulloq unnuarlu paaqqinnittarfiup tulleriissaari-
sartuanit akuerineqassaaq.” 

26b, imm. 2-mut oqaaseqaatininngaanniit: 
“Kommunalbestyrelsip, pinerluuteqarsimasunik isumaginniffiup politiilluunniit kissaati-
gippassuk meeraq inuusuttorluunniit ulloq unnuarlu paaqqinniffimmut isumannaallisak-
kamut inissinneqassasoq, kommunalbestyrelsip paaqqinnittarfiup tulleriissaarisartuinut 
inissiinermut akuersisussamut tamanna inassutigissavaa.” 

5.1. Paaqqinniffiit isumannaallisakkat pisariaqarfiatigullu nukinnik atuisinnaaneq 

Inunnik isumaginninnerup iluani nukinnik atuisinnaaneq pillugu Inatsisartut inatsi-
saanni nr. 1, 21. november 2013-imeersumi (nukinnik atuisinnaanermut inatsit) §§-it 6, 
9 aamma 14 paaqqinniffinnut isumannaallisakkanut malittarisassanik imaqarput. 
Taakku immikkut attuumassuteqarput politiit pinerluttoqarsimaneranik paasiniaaner-
minnut atatillugu assersuutigalugu piumasarippassuk, meeraq pulaarneqassanngitsoq 
imaluunniit pulaarneqarnera nakkutigineqassasoq il.il. 

6. Angerlarsimaffiup avataanut inissiineq [imaassaaq tigummigallaanermut taar-
siullugu allamut inissiineq, uanga ilanngussara] — Kalaallit Nunaanni avataanilu 
qinigassat allat 

Paaqqinniffik isumannaallisagaq ulikkaaqqappat allanilluunniit pissuteqarluni inissiif-
fiusariaqanngippat, allami inissiiffissarsiornissaq kommunalbestyrelsip pisussaaffigaa. 
Meeqqanik inuusuttunillu ikiorsiisarneq pillugu Inatsisartut peqqussutaanni § 31, imm. 
2-mi aalajangersagaqarpoq Naalakkersuisut (Naalakkersuisoqarfik) Kalaallit Nunaanni 
inissiinissamut periarfissaqanngivippat, Kalaallit Nunaata aamma avataani inissiinissa-
mut akuersissuteqarsinnaasut. Taamaammat ukiukitsunik tigummineqartunik angerlar-
simaffiup avataanut inissiineq Kalaallit Nunaata avataani pisinnaavoq, ass. Danmarkimi. 
Tassunga atasumik oqaatigisariaqarpoq, ukiukitsut minnerunngitsumillu ukiukitsut ti-
gummineqartut pineqaraangata, ukiukitsup annertusisamik isumassornissaa eqqarsaati-
galugu angerlarsimaffiup avataanut inissiinissaq taamaallaat eqqarsaatigineqartariaqartoq, 

ukiukitsumimmi tigummineqartumik angerlarsimaffimmut Kalaallit Nunaata avataa-
niittumut inissiineq akuliunneruvoq annertooq, tamannami ukiukitsup ilaqutaaniit i-
nuttullu allatut attuumassuteqarfigisaaniit ungaseqisumut inissiinerummat. 

6.1. Naalagaaffiit Peqatigiit Meeqqat Pisinnaatitaaffii pillugit isumaqatigiissutaat 
(Børnekonventionen) 

Meeqqap Pisinnaatitaaffiinut Komitep “General Comments no. 10 (2007) Children’s 
rights in juvenile justice”- mi naalagaaffiit ilaasortaasut Meeqqat Pisinnaatitaaffiinik qa-
noq atuutsitsisariaqarnerat pillugu oqaaseqaateqarpoq. Meeqqamut pitsaanerusussat i-
liuuseqarfiginninnerni tamani salliutinneqartarnissaat komitemit maluginiaqquneqar-
poq. 

Meeqqat pisinnaatitaaffiini immikkoortoq 37-miit: 

“Peqataasut qulakkiigassaraat: 

[...] 
c) meeraq kinaluunniit kiffaanngissusiiagaasimasoq inuppalaartumik pissusilersorfigine-
qassaaq inuttullu naleqassusaa ataqqineqassalluni ukiuinut naleqquttumik pisariaqarti-
taanik naammassinnittumik. Meeraq kinaluunniit kiffaanngissusiiagaasimasoq ingammik 
inersimasuniit avissaarsimatinneqassaaq, avissaarsimatitaaneq meeqqamut iluaqutaasus-
satut isigineqarsimappat,  aamma ilaquttaminut allakkatigut pulaarneqartarnikkullu 
attaveqarnissamut pisinnaatitaaffeqassaaq, pissutsit immikkut ittut eqqarsaatigissanngik-
kaanni; 
(d) meeraq kinaluunniit kiffaanngissusiiagaasimasoq inatsisitigut pilertortumik allatigullu 
ikiorserneqarnissamik pisinnaatitaaffeqarpoq kiisalu kiffaanngissusiiagaanini inatsisit 
tunngavigalugit pisimanersoq eqqartuussivimmi oqartussaasumiluunniit naleqquttumi, 
arlaannaannulluunniit attuumassuteqanngitsumi kinaassusersiunngitsumilu misilitsissin-
naavaa, suliarlu taamatut ittoq sunaluunniit piaartumik aalajangiiffigineqartillugu.” 

Komitep tamatumunnga oqaaseqaatai imaapput: 

“Treatment and conditions (art. 37 (c)) 

85. Every child deprived of liberty shall be separated from adults. A child deprived of 
his/her liberty shell not be placed in an adult prison or other facility for adults. There 
is abundant evidence that the placement of children in adult prisons or jails compro-
mises their basic safety, well-being, and their future ability to remain free of crime and 
to reintegrate. The permitted exception to the separation of children from adults sta-
ted in article 37 (c) of CRC, “unless it is considered in the child’s best interests not to 

do so”, should be interpreted narrowly; the child’s best interests does not mean for the 
convenience of the States parties. States parties should establish separate facilities for 
children deprived of their liberty, which include distinct child-centered staff, person-
nel, policies and practices. 

[...] 

87. Every child deprived of liberty has the right to maintain contact with his/her fa-
mily through correspondence and visits. In order to facilitate visits, the child should be 
placed in a facility that is as close as possible to the place of residence of his/her family. 
Exceptional circumstances that may limit this contact should be clearly described in 
the law and not be leif to the discretion of the competent authorities.” 

7. Eqikkaaneq 

Eqqartuussisarneq pillugu inatsimmi § 361, imm. 2, nr. 3 naapertorlugu ukiukitsunik 
angerlarsimaffiup avataanut inissiinermi [imaassaaq tigummigallaanermut taarsiullugu 
allamut inissiinermi, uanga ilanngussara] Eqqartuussiviup aalajangigaanik kommunit su-
liarinnittarneranni malittarisassat atuuttut nassuiaammi allaaserineqarlutillu misissua-
taarneqarput, taamatullu ingerlatsinissamut malittarisassat suut kommuninit malinne-
qarnissaat nassuiaatigineqarluni. 

Isumaginnittoqarfiup aqunneqarnera aaqqissuussaaneralu pillugit Inatsisartut peqqussu-
taanni nr. 11, 12. november 2001-imeersumi § 6, imm. I naapertorlugu, kommunal-
bestyrelsi kommunip isumaginninnikkut suliaani pissutsinut tamanut tunngasutigut i-
natsisitigut allatigut oqartussanut allanut tunniunneqarsimanngitsunut aalajangiisartuu-
voq. 

Meeqqanik inuusuttunillu ikiorsiisarneq pillugu Inatsisartut peqqussutaat nr. 1, 15. april 
2003-meersoq kingusinnerusukkut allannguutilik naapertorlugu ikiorsiissutit, ukiukit-
sup tigummineqartup kommunitut najugarivitaanit akiliisussaviuutigisumit tunniunne-
qartassapput, kommunit akunnerminni akiliiffigeqatigiittarnissamut pisussaaffii pillugit 
Inatsisartut peqqussutaanni nr.2, 12. juni 1995-imeersumi § 10, imm. 1 naapertorlugu. 

Eqqartuussiviup aalajangiinera malillugu ukiukitsunik angerlarsimaffiup avataanut inis-
siinermi, tak. eqqartuussisarneq pillugu inatsimmi § 361, imm. 2, nr. 3, kommunip i-
liuuseqartussaatitaanerata sunniuteqarluartumik ingerlanneqarnissaanut aalajangiisuus-
saaq, kommunalbestyrelsip najukkami inunnik isumaginnittoqarfimmik aqutsinermini 
akisussaaffimminik naammassinninnera. Tamatuma naammassinissaanut naatsorsuuti-
gineqarpoq najukkani inunnik isumaginnittoqarfiup oqartussaasunik, tassalu Eqqartuus-
sivimmik, Politiinik, Pinerluuteqarsimasunik Isumaginnittoqarfimmik allanillu allaffis-

sornikkut suleqateqarneranik kommunip ataqatigiissaarisuunissaa, angerlarsimaffiup a-
vataanut angerlarsimaffimmut allamut paaqqinniffimmulluunniit naleqquttumut ukiu-
kitsumik inissiinissaq Eqqartuussiviup aalajangiinera ataqqillugu sapinngisamik ingerlat-
sinikkut sukkanerpaamik eqaannerpaamillu aammalu ukiukitsup illersugaanissaa eqqar-
saatigalugu tamanit pingaartitaralugu anguniagaammat. 

Ukiukitsunik tigummineqarallartunik angerlarsimaffiup avataanut inissiinermi kommu-
nip inissisimanera suliassaalu, najukkami isumaginnittoqarfimmik oqartussaanermi a-
qutsisutut aaqqissuussisuunermillu imaqarpoq, aammalu tassaalluni angerlarsimaffimmik 
paaqqinniffimmilluunniit naleqquttumik ukiukitsumik angerlarsimaffiup avataani inis-
siiviusinnaasumik ujarlernermik inissiinermillu aalajangiisuusussaaneq. 

Isumaginnittoqarfiup aqunneqarnera aaqqissuussaaneralu pillugit Inatsisartut peqqussu-
taanni nr. 11, 12. november 2001-imeersumi aalajangersarneqarpoq, Kalaallit Nunaanni 
inunnik isumaginninnermik aqutsinerup akisussaaffigineranik agguataarineq qitiusumiit 
akisussaaffigineqarluni (politikkikkut) aqutsinerussasoq, tassalu Naalakkersuisunit, 
aammalu najukkani akisussaaffigineqarluni (allaffissornikkut) aqutsinerussasoq, tassalu 
kommunalbestyrelsinit. 

8. Inatsisit atorneqartut 

• Isumaginnittoqarfiup aqunneqarnera aaqqissuussaaneralu pillugit Inatsisartut peq-
qussutaat nr.11, 12. november 2001-imeersoq 

• Kommunit aqunneqarnerat pillugu Inatsisartut inatsisaat nr. 22, 18. november 
2010-meersoq kingusinnerusukkut allannguutilik 

• Kommunit akunnerminni akiliiffigeqatigiittarnissamut pisussaaffii pillugit Inatsisar-
tut peqqussutaat nr.2, 12. juni 1995-imeersoq 

• Meeqqanik inuusuttunillu ikiorsiisarneq pillugu Inatsisartut peqqussutaat nr. 1, 15. 
april 2003-meersoq kingusinnerusukkut allannguutilik 

• Inunnik isumaginninnerup iluani pisariaqarfiatigut nukinnik atuisinnaaneq pillugu 
Inatsisartut inatsisaat nr. 1, 21. november 2013-imeersoq” 

Suliassaqarfimmi tassani inatsisiliornissaq imaluunniit aqutsinermi allaffissornikkut 
periaasiusunik qitiusumi najukkaniluunniit ataasiakkaani suliarineqarsimasunik 
assigiissaarinissaq kisimi pisariaqartinneqarnersoq Naalakkersuisoqarfiup isumaliu-
tersuutaasa inernilerneqarnerat pillugu Naalakkersuisoqarfiup ilisimatitsissutaanik 
ukiup nalunaarusiuunneqartup naanerani tigusaqanngilanga. 

Piffissaq suliamik suliarinninnermut atorneqartoq aamma suliamik up-
pernaasersuineq 

5.5 Piffissaq suliamik suliarinninnermut atorneqartoq sulianilu allagaati-
nik paasitinneqarsinnaatitaanermut tunngasuni nalunaaruteqartarneq. 
Oqartussaasumut eqqortumut ingerlatitseqqilluni nassiussineq 

Avatangiisinik illersuiniaqatigiiffiup A-p suliami allagaatinik paasitinneqa-
rumalluni qinnutigisaata allagaatinut amerlasoorpassuarnut tunngasup I-
nuussutissarsiornermut, Suliffeqarnermut Niuernermullu Naalakkersuisoqar-
fimmit akineqarsimannginnera eqqartuussissuserisup B-p A sinnerlugu 
naammagittaalliuutigaa. 

Ombudsmandi isumaqarpoq A Naalakkersuisoqarfiup paasitinneqarsinnaati-
taaneq pillugu inatsimmi § 16, imm. 2-mut naapertuuttumik nalunaarfigi-
simanngikkaa. 

Ombudsmandi aammattaaq isumaqarpoq Naalakkersuisoqarfiup allagaatinik 
paasitinneqarumalluni A-p qinnutigisaanik A-p naammagittaalliuummik 
Ombudsmandimut tunniussinerata nalaani, tassalu allagaatinik paasitinne-
qarumalluni qinnutigisap tunniunneqarneranit qaammatit arfineq marlu-
ngajaat qaangiunneranni, suliarinnissimannginnera akuerineqarsinnaanngil-
luinnartoq. Allagaatinik paasitinneqarumalluni qinnutigisami allagaaterpas-
suit pineqarnerat apeqqutaatinnagu. 

Ombudsmandi tamatuma saniatigut isumaqarpoq Naalakkersuisoqarfiup al-
lagaatinik paasitinneqarumalluni qinnutigisap tiguneqarnerata kingornatigut 
aatsaat qaammatit arfineq marluk qaangiuttut suliamik suliarinninnermik 
siullermik aallartitsisimanera, kiisalu oqartussaasumut eqqortumut ingerlatit-
seqqilluni nassiussinissaq qulaajarniarlugu allagaatinillu paasitinneqarumal-
luni qinnutigisap suliarineqarnissaanik ilitsersortinniarluni Naalakkersuisut 
Siulittaasuata Naalakkersuisoqarfianut aatsaat taamaalinerani saaffiginnissi-
manera akuerineqarsinnaanngilluinnartoq. 

Ombudsmandip suliamik naliliiviginninnermini manna pingaartillugu isigi-
niarpaa, tassalu oqartussaasup suliami allagaatinik paasitinneqarumalluni 
qinnutigisanik sapinngisamik pilertornerpaamik suliarinnittussaaneranik  

paasitinneqarsinnaatitaaneq pillugu inatsimmi tunngaviusumik piumasaqaat 
Naalakkersuisoqarfiup annertuumik sumiginnarsimagaa. 

Oqaaseqaat oqartussaasup suliami allagaatinik paasitinneqarumalluni qinnu-
tigisaanik suliarinnittarnerani tunngaviulluinnartumik aalajangiisuulluin-
nartumillu aalajangersakkanut tunngasuummat Ombudsmandip Inatsisartut 
Inatsisinut Ataatsimiititaliaat aamma Naalakkersuisut Siulittaasuata Naa-
lakkersuisoqarfia tamatuminnga nalunaarfigai (j.nr. 2015-204-0008, oqaa-
seqaat 21. oktober 2015-imeersoq). 

1. Aallaqqaasiut 

A-p suliami allagaatinik paasitinneqarumalluni qinnutigisaata Inuussutissarsior-
nermut, Suliffeqarnermut Niuernermullu Naalakkersuisoqarfimmit suliarineqar-
simannginnera eqqartuussissuserisup B-p uannut allakkatigut 24. februar 
2015-imeersutigut A sinnerlugu naammagittaalliuutigaa. Suliap Ombudsmandimit 
misissuiffigineqarnera naammagittaalliuut pissutigalugu aallartinniarlugu aalaja-
ngerpunga. 

[...] 

2. Suliap ingerlasimanera 

A suliami allagaatinik amerlasuunik paasitinneqarumalluni taamani Inuussutissar-
siornermut, Aatsitassanut Suliffeqarnermullu Naalakkersuisoqarfiusumut 
e-mailik-kut 30. juli 2014-imeersukkut qinnuteqarpoq. Aatsitassanut tunngasuni 
suliassaqarfiup iluani pissutsit assigiinngitsut immikkut taaneqartut pillugit Naa-
lakkersuisoqarfiit, Aqutsisoqarfiit, DCE-p (Avatangiisinut Nukissiuuteqarnermullu 
tunngasuni Nunami namminermi Sullissivik) aamma GEUS-ip (Danmarkimut 
aamma Kalaallit Nunaannut Nunamut namminermut Ujarassiornikkut misissui-
sarfiup) akornanni allagaatinik attaveqatigiinnermut ilaatigut tunngasunik paasi-
tinneqarumalluni qinnuteqaataavoq. 

A-p suliami allagaatinik paasitinneqarumalluni qinnutigisaata tiguneqarnera Naa-
lakkersuisoqarfiup e-mailikkut 31. juli 2014-imeersukkut uppernarsarpaa. Naalak-
kersuisoqarfik tamatuma saniatigut akivoq: 

“Naalakkersuisoqarfik qinnutigisap annertussusia isiginiarlugu ullut qulit ingerlaneranni 
allagaatinik paasissutissiinissamut periarfissaqanngilaq, tak. paasitinneqarsinnaatitaaneq 

pillugu inatsimmi § 16, imm. 2, allagaatit paasisaqarfigiumasatit amerlaqimmata, alla-
gaatillu paasisaqarfigiumasat piffissamut sumut tunngasuunersut killissalerneqarsiman-
ngimmat. Tamatuma saniatigut paasissutissanik isertuussassanik immikkoortiterineq a-
tugassiissutinik atuiffiusariaqassasoq naliliisoqarpoq. 

Suliami allagaatinik paasitinneqarumallutit qinnutigisavit annertussusia aamma Naalak-
kersuisoqarfimmit akissuteqarnissamut atugassiissutit pisariaqartut qanoq annertutigine-
rat pillugit sukumiinerusumik naliliisoqareerpat suliami allagaatinik paasitinneqarumal-
lutit qinnutigisavit qaqugu akineqarsinnaanerata naatsorsuutigineqarsinnaanera Naalak-
kersuisoqarfiup paasissutissiissutigisinnaassavaa.  

[...]” (Atorfeqarfimmi nutsigaavoq) 

A-p e-mailikkut 18. september 2014-imeersukkut Inuussutissarsiornermut, Aatsi-
tassanut Suliffeqarnermullu Naalakkersuisoqarfimmit akineqarnissani nukingisaa-
rutigaa. Naalakkersuisoqarfik ulloq taanna e-mailikkut akivoq allagaatinik paasi-
tinneqarumalluni qinnutigisaq qaqugu akisinnaanerlugu suli paasissutissiissutigi-
sinnaanngikkini. Naalakkersuisoqarfiup allagaatinik paasitinneqarumalluni qinnu-
teqaatip annertunera aamma allagaatinik paasitinneqarumalluni qinnutigisap Naa-
lakkersuisoqarfimmit akissuteqarnissamut atugassiissutit pisariaqartut qanoq an-
nertutiginissaat pillugu suli Naalakkersuisoqarfimmi misissuisoqarsimannginnera 
tamatumunnga tunngavilersuutitut innersuussutigaa. 

Naalakkersuisut nutaat november 2014-imi Inatsisartunut qinersineq pissutigalugu 
12. december 2014-imi pilersinneqarput, suliassaqarfiillu agguataarneqarlutik. A-p  
allagaatinik paasitinneqarumalluni qinnutigisaa taamani Inuussutissarsiornermut, 
Aatsitassanut Suliffeqarnermullu Naalakkersuisoqarfiusup tigusimasaa suliassaqar-
fiit nutaamik agguataarneqarnerisa kingornatigut Inuussutissarsiornermut, Suliffe-
qarnermut Niuernermullu Naalakkersuisoqarfiup nutaap suliassaqarfianut nooqa-
taavoq. 

A-p Inuussutissarsiornermut, Suliffeqarnermut Niuernermullu Naalakkersuisoqar-
fik akeqqullugu e-mailikkut 16. februar 2015-imeersukkut nukingisaarpaa. A-p 
nukingisaarutaa Naalakkersuisoqarfimmit akineqanngilaq. Inuussutissarsiorner-
mut, Suliffeqarnermut Niuernermullu Naalakkersuisoqarfimmi suliami aalajangii-
soqarsimannginnera eqqartuussissuserisup B-p A sinnerlugu tamatuma kingorna-
tigut uannut allakkatigut 24. februar 2015-imeersutigut ilanngussartalitsigut 



5. Suliat nalinginnaasumik soqutiginaatillit, inatsiseqartitsiffiusunut agguataakkat 
 

149 

naammagittaalliuutigaa. Eqqartuussissuserisup B-p naammagittaalliuummini 
makku ilaatigut oqaatigai: 

“[...] 

Sullitara [A] tassaavoq nunat tamat avatangiisinik illersuiniaqatigiiffiat, apeqqutit avata-
ngiisinut tunngasut pillugit misissuinermik paasissutissiisarnermillu ilaatigut siunerta-
qartoq, periarfissaqarfiatigullu inatsisiliortut aalajangiisartullu allat sunnerneqarsinnaa-
gaangata avatangiisinut tunngasut aalajangersimasut pitsaanerulersinneqarnissaannik su-
liniuteqartartoq. Suliniaqatigiiffik massakkut ukiut 40-t sinnerlugit taamaaliorsimavoq. 

[A-p] Kalaallit Nunaanni avatangiisinut tunngasut pineqartut (oliamik aatsitassanillu u-
jarlerneq piiaanerlu) pisariaqarneratut paasisaqarfigiumallugit ingerlatsineq pillugu inat-
siseqartitsinermi allagaatinik paasitinneqarsinnaatitaaneq pillugu aalajangersakkat tun-
ngavigalugit allagaatinik arlalinnik paasitinneqarnissani qinnutigaa. 

[...] 

[A-p] allagaatinik paasitinneqarumalluni qinnuteqarneranit qaammatit arfineq marluk 
massakkut ingerlareermata allagaatinillu suli paasissutissiisoqanngimmat manna tunnga-
viutippara, tassalu Aatsitassanik Aqutsisoqarfik allagaatinik paasissutissiissamaanngitsoq. 

Tamanna ingerlatsineq pillugu inatsiseqartitsinermi tunngaviit pingaarnerpaat ilaannik, 
tassalu innuttaasut allagaatinik paasitinneqarsinnaatitaanerannik (ingerlatsivimmik nak-
kutilliinermik) unioqqutitsinertut isigaara. 

Naammagittaalliuutip siunertaraa Inatsisartut Ombudsmandiata Aatsitassanik Aqutsiso-
qarfimmut (Naalakkersuisunullumi) manna erseqqissassagaa, tassalu Aatsitassanik Aqut-
sisoqarfiup innuttaasut suliassaqarfimmi avatangiisinut tunngasutut ittumi pingaarute-
qaqisumi aalajangiinernik aalajangiinermullu tunngavinnik paasitinneqarsinnaatitaaner-
minnik atuiumanerat itigartissinnaanngikkaa. Minnerunngitsumillu taamaaliorsinnaan-
ngitsoq Inatsisartut Ombudsmandiata aatsitassanut tunngasuni allagaatinik paasitinne-
qarsinnaatitaaneq pillugu aalajangiinermik qanittukkut tamanut saqqummiussinerata 
kingornatigut. 

[...]”  (Atorfeqarfimmi nutsigaavoq) 

Suleqatima ilaata eqqartuussissuserisoq B naammagittaalliorneq tunngavigalugu 
oqarasuaatikkut attavigaa. Suliami allagaatinik paasitinneqarumalluni qinnutigisap 
Inuussutissarsiornermut, Suliffeqarnermut Niuernermullu Naalakkersuisoqarfim-

mit suliarineqarsimannginnera naammagittaalliuutaasoq eqqartuussissuserisup B-p 
erseqqissarpaa. 

Inuussutissarsiornermut, Suliffeqarnermut Niuernermullu Naalakkersuisoqarfik 
allakkatigut 9. marts 2015-imeersutigut qinnuigaara suliaq pillugu oqaaseqaate-
qaqqullugu, matumani eqqartuussissuserisup B-p naammagittaalliuutaa ilanngul-
lugu eqqarsaatigalugu. Suliami allagaatit nassiunneqarnissaat aamma qinnutigaara. 

Inuussutissarsiornermut, Suliffeqarnermut Niuernermullu Naalakkersuisoqarfik 
qinnuigaara Naalakkersuisoqarfik suliami allagaatinik paasitinneqarumalluni qin-
nutigisap tiguneqarnerata kingornatigut qanoq iliuuseqarsimanersoq, oqaase-
qaammini nassuiaqqullugu Naalakkersuisoqarfiullu suliami allagaatinik paasitin-
neqarumalluni qinnutigisamut akissuteqannginneranut pissutaasoq pillugu nas-
suiaateqaqqullugu. Naalakkersuisoqarfik aamma qinnuigaara suliami allagaatinik 
paasitinneqarumalluni qinnutigisap ilaasa Inuussutissarsiornermut, Suliffeqarner-
mut Niuernermullu Naalakkersuisoqarfiup suliassaqarfianut attuumassuteqan-
ngitsut oqartussaasumut eqqortumut ingerlateqqillugit nassiunneqarnissaat Naa-
lakkersuisoqarfiup isumagisimaneraa paasissutissiissutigeqqullugu, tak. suliassat 
suliarineqartarnerat pillugu inatsimmi pisortat ingerlatsinerat pillugu paasitinne-
qarsinnaatitaaneq pillugu Inatsisartut inatsisaanni nr. 8-mi, 13. juni 
1994-imeersumi kingusinnerusukkut allannguuteqartinneqarsimasumi § 7, imm. 
2. 

Inuussutissarsiornermut, Suliffeqarnermut Niuernermullu Naalakkersuisoqarfik 
allakkatigut 26. marts 2015-imeersutigut suliaq pillugu oqaaseqaateqarpoq. Naa-
lakkersuisoqarfik imatut akivoq: 

“Eqqartuussissuserisup [B-p] allakkatigut 24. februar 2015-imeersutigut [A] sinnerlugu 
naammagittaalliuutaanut tunngatillugu suliami allagaatinik paasitinneqarumalluni qin-
nutigisaq pillugu Inatsisartut Ombudsmandiata allakkatigut 9. marts 2015-imeersutigut 
Inuussutissarsiornermut, Suliffeqarnermut Niuernermullu Naalakkersuisoqarfik oqaase-
qaqqullugu qinnuigaa. 

Tamanna pissutigalugu Naalakkersuisoqarfik paasissutissiivoq [A] allakkatigut 9. marts 
2015-imeersutigut ima akineqarsimasoq: 

“Paasitinneqarsinnaatitaaneq pillugu inatsimmi § 16, imm. 2 naapertorlugu ullut qulit 
iluini qinnutigisannik akissuteqarnissamut periarfissaqanngitsoq Inuussutissarsiornermut, 

Aatsitassaqarnermut Suliffeqarnermullu Naalakkersuisoqarfiup mailikkut 31. juli 
2014-imi nalunaarutigaa, pissutigalugu allagaatinik paasitinneqarsinnaatitaaneq pillugu 
qinnuteqaatit annertuupilussuummat, allagaatinik paasitinneqarnissamik noqqaassutigi-
neqartunut piffissaliussatigut killeqartitaanatik annertuupilussuummata, aammalu paa-
sissutissanik isertuussanik immikkoortiterinissaq isumalluutinik piumaffeqarnassalluni. 
Isumaqarmallu pisortani ingerlatsineq pillugu paasitinneqarsinnaatitaanermut inatsimmi 
suussusersisinnaanissamut piumasaqaat tamakkiisumik imaluunniit ilaannakortumik 
naapertuutsitaanera pillugu aamma nalilersuisoqassasoq. 

Aatsitassarsiorfiup iluani oqartussaasut suliarinninnerannut ilaasutut allagaatit Aatsitas-
sanik Aqutsisoqarfiup aamma Aatsitassanut Tunngasuni Avatangiisinik Aqutsisoqarfiup, 
GEUS-ip, DCE-p Naalakkersuisoqarfiullu akunnerminni paarlaateqatigiittagaat suli-
nermut tunngatillugu allagaataaneri Naalakkersuisoqarfiup paasinninnerisimavaa, taa-
maattumillu aallaaviatigut allagaatinik paasitinneqarsinnaatitaaffiusumut ilaatinneqara-
tik. Aatsitassanut ikummatissanullu inatsimmi § 3 malillugu aatsitassaqarnermut oqar-
tussaasoqarfik pillugu aatsitassanik inatsisaasuni aalajangersakkat najoqqutaralugit nali-
nginnaasumik naatsorsuutigisaasimavoq Aatsitassanik Aqutsisoqarfik aamma Aatsitassa-
nut Tunngasuni Avatangiisinik Aqutsisoqarfik aalajangiussisarnerminni, innersuussissu-
teqartarnerminni, imaluunniit oqaaseqaateqartarnerminni, imaluunniit aatsitassaqarfiup 
iluani oqartussaasutut allanik suliaqartarnerminni ataatsimoortutut oqartussaasuussasutut 
isigineqartassasut. 

Taamatuttaaq tamanna tunngavigalugu Pisortat ingerlatsinerat pillugu paasitinneqarsin-
naatitaaneq pillugu Inatsisartut inatsisaat nr. 9, 13. juni 1994-imeersumi § 15-ip nassa-
tarisaatigut allagaatinik paasitinneqarnissaq pillugu qinnuteqaativit suliarineqarnera 
aallaaviatigut Naalakkersuisoqarfiup aalajangiinissaata ataaniissannginnera Naalakker-
suisoqarfiup naatsorsuutigivaa. Taamaattorli imatut allagaatinik paasitinneqarnissaq pil-
lugu aalajangiussineq, Aatsitassanut Tunngasuni Avatangiisinik Aqutsisoqarfimmut, Aat-
sitassanik Aqutsisoqarfimmut aamma Avatangiisinut Pinngortitamullu Naalakkersuiso-
qarfimmut nassiussarisimasat, Inuussutissarsiornermut, Aatsitassaqarnermut Suliffeqar-
nermullu Naalakkersuisoqarfimmut ingerlateqqinneqarsimanngitsut aqutsinermik oqar-
tussaasoqarfiit taakku ataanniittussaassalluni. Tamanna ilutigalugu aatsitassaqarfimmi 
aqutsinermik oqartussaasunut akuuffeqartunut allanut tunngatillugu allagaatinik paasi-
tinneqarnissaq pillugu qinnuteqaativit suliarineqarnerani Naalakkersuisoqarfiup ataqati-
giissaarisutut atuuffimmik isumaginnissinnaanerminik Naalakkersuisoqarfik naatsorsuu-
teqarsimavoq. 

Aatsitassanik  suliassaqarfimmi allagaatinik paasitinneqarsinnaanermut tunngasumik 
oqaaseqaateqarnissamik qinnuteqarluni taamanikkut Inuussutissarsiornermut, Aatsitassa-
qarnermut Suliffeqarnermullu Naalakkersuisoqarfiusumut Inatsisartut Ombudsmandiat 

allakkatigut 15. juli 2014-imeersutigut saaffiginnippoq. Oqaaseqaammi ingammik aatsi-
tassanik suliassaqarfimmi oqartussaasut iluserisaat naalagaaffik pillugu inatsiseqartitsi-
nermut (Namminersorlutik Oqartussat pillugit inatsiseqartitsinermut) tunngasunik, 
aammalu aatsitassanut ikummatissanullu inatsisaasunut tunngatitamik Ombudsmandi 
nassuiaaqqusivoq. 

Inatsisartut Ombudsmandiannut 10. oktober 2014-imi oqaaseqaammik Inuussutissar-
siornermut, Aatsitassaqarnermut Suliffeqarnermullu Naalakkersuisoqarfik tunniussaqar-
poq. Ombudsmandip oqaaseqaateqarneranik aalajangiisuusutut tamatuma allagaatinik 
paasitinneqarnissamik qinnuteqaatinnik suliaqarnermik sunniuteqarsinnaassasoq Naa-
lakkersuisoqarfiup naliliissutigaa, tassaniimmata aqutsisartoqarfiit sullissisarfiillu arlallit, 
aatsitassanik suliassaqarfimmi oqartussaasutut suliassanik isumaginnittarnermut pingaa-
ruteqartut. 

Suliamut Inatsisartut Ombudsmandiat 1. december 2014-imi oqaaseqaatini saqqum-
miuppaa. Oqaaseqaammini ombudsmandip isumaa naapertorlugu Aatsitassanut Aqutsi-
soqarfik aamma Aatsitassanut Tunngasuni Avatangiisinik Aqutsisoqarfik oqartussaasoqar-
fittut immikkoortut marluttut isigineqartariaqarneri qularutigineqarsinnaanngitsoq Om-
budsmandip inerniliissutigaa. Tamatuma nassatarisaanik Aatsitassanut Aqutsisoqarfiup 
aamma Aatsitassanut Tunngasuni Avatangiisinik Aqutsisoqarfiup akornanni allagaatit 
paarlaateqataassutaasut suliffiup iluaniittuusutut isigineqarsinnaanngillat, taamaattu-
millu Ombudsmandip isumaa naapertorlugu paasitinneqarsinnaatitaaneq pillugu inat-
simmi suliffiup iluani sulinermi allagaatit pillugit malittarisassiat naapertorlugit allagaatit 
taakku allagaatinik paasitinneqarnissamit immikkoortinneqarsinnaanatik. 

Naalakkersuisut inatsisilerinermi (oqartussaasunut inatsiseqartitsinermut) oqartussaasutut 
ataatsitut ingerlannginnerat, tassaasulli ministerinik (Naalakkersuisunik) aqutsisoqarfiul-
lutik, ministerinik naligiissitaasunik tamarmik immikkut tunniunneqartumik suliassa-
qarfimmik aqutaqartunik ingerlatsiviusut suliamik naliliinermini pingaaruteqartillugu 
Ombudsmandip inissippaa. Taamaalillutik Naalakkersuisunit peqatigiilluni aalajangius-
sat aalajangiunneqartut Ombudsmandip isumaa naapertorlugu inatsisilerinermi sunniu-
teqartuunatik tassaaginnarput politikkikkut aalajangiussaasut. 

Allagaatinik paasitinneqarnissaq pillugu qinnuteqaatinnik suliami Naalakkersuisoqarfiup 
aalajangiussaqarnissamut piginnaasartuusutut oqartussaasuunera Ombudsmandip oqaa-
seqaataata kingornatigut qularuteqarnani naatsorsuutigineqarsinnaajunnaarpoq. 

Inatsisartunut 28. november 2014-imi qinersisoqarpoq. 12. december 2014-imi inissitsi-
ternerup kingornatigut suliassaqarfiit nutaat pillugit 20. januar 2015-imi kaajallaasitaq 
atulersinneqarpoq, tamatuma kingornatigut aatsitassaqarnermik suliassaqarfik [Naalak-

kersuisunut] Aningaasaqarnermut Aatsitassanullu Naalakkersuisumut tunniunneqarluni, 
taamaattorli aatsitassanut tunngatillugu inuussutissarsiornermut suliffeqarnermullu pissut-
sit, aamma niuernermut tunngasutut apeqqutit [Naalakkersuisunut] Inuussutissarsior-
nermut, Suliffeqarnermut, Niuernermut Nunanullu allanut Tunngasunut Naalakkersui-
sumut inissinneqarlutik. 

Naalakkersuisut inatsisilerinermi (oqartussaasunut inatsiseqartitsinermut) oqartussaasutut 
ataatsitut ingerlannginnerat, tassaasulli ministerinik (Naalakkersuisunik) aqutsisoqarfiul-
lutik, ministerinik naligiissitaasunik tamarmik immikkut tunniunneqartumik suliassa-
qarfimmik aqutaqartunik ingerlatsiviusut suliamik naliliinermini pingaaruteqartillugu 
Ombudsmandip inissippaa. 

Tamanna tunngavigalugu suliani allagaatit Naalakkersuisoqarfiup aalajangiussivigisassai, 
aammalu suliassaqarfiit agguataarnerannut atuuttuusumut naleqqiullugu Naalakkersui-
soqarfiup ataaniittuusunut pineqanngippata aatsitassanik suliassaqarfimmi suliassaqarfiit 
agguataarnerat nutaaq malillugu oqartussaaffinnut allanut piginnaassusermik tunineqar-
simasunut allagaatinik paasitinneqarnissaq pillugu suliaqarfigisannut ataqatigiissaarinis-
samut aalajangiussaqarnissamullu tunngatillugu aqutsisoqarfimmi piginnaasaqarnerup 
nuunneqarnissaa Inuussutissarsiornermut, Suliffeqarnermut Niuernermullu Naalakker-
suisoqarfiup tulluarnerpaatippaa. 

Qinnuteqaatit tamakkiisumik imaluunniit ilaannakortumik akuersaarneqarsinnaassa-
nersoq, imaluunniit allagaatinik paasitinneqarnissamik qinnuteqaatinnik suliaqarneq 
naapertuutinngitsumik isumalluutinik pisariaqartitsinissaata pingaartuutinneqassanera 
suliassaqarfiusut allat iluini Naalakkersuisoqarfiup aalajangiiffigisinnaasaata aamma i-
luaniinngilaq. 

Qulaani tunngavigisat pineqartut pissutigalugit, ilanngullugulu allagaatinik paasitinne-
qarnissaq pillugu qinnuteqaativit suliarinera assut isumalluutinik pisariaqartitsimmat, 
aammalu aqutsisoqarnermi isumalluutiminik Naalakkersuisoqarfik pingaarnersiuisaria-
qarsimammat manna tikillugu qinnuteqaativit suliarinera naammassiniarneqarsinnaasi-
manngilaq. 

Aatsitassat pillugit ingerlatallu tamatumunnga pingaarutillit pillugit Inatsisartut inatsi-
saat nr. 7, 7. december 2009-meersup (aatsitassat pillugit inatsit) allanngortinnissaa pil-
lugu Inatsisartut Inatsisaannut siunnersuutip imarisaanut apeqqutigisannut tunngatillugu 
Inatsisartut nittartagaat innersuussutigisinnaavara, tassanilu siunnersuut Inatsisartut 
2015-imi upernaakkut ataatsimiinneranni oqaluuserisassatut 108-tut suliarisassatut i-
lanngussaasoq nassaarisinnaavat. 

Tamatuma kingornatigut qinnuteqaatit aqutsisoqarfittut oqartussaasunut pingaarutilin-
nut, allagaatinik paasitinneqarnissaq pillugu qinnuteqaatigisannik aalajangiussaqarsin-
naasunut agguaanneqarnissaanik Naalakkersuisoqarfik isumaginnissaaq.” 

Siunertamut tassunga allagaatinik paasitinneqarnissaq pillugu [A-p] qinnuteqaataata su-
liarinissaanut oqartussaaffimmik ilitsersuummillu eqqortumik nalunaaruteqarnermik 
saqqummiussinissaq pillugu paasitinneqarsinnaaneq pillugu aamma sulianik isumagin-
nittarneq pillugu inatsisini apeqqutini Siulittaasup Naalakkersuisoqarfia suliassanut aki-
sussaasuusoq Naalakkersuisoqarfiup mailikkut 20. marts 2015-imi nassiunneqartutigut 
qinnuigisimavaa. 

Allagaatip matuma assingata aammalu Ombudsmandip allagaa 9. martsimeersup nas-
siunnerisigut inatsisilerituup [B-p] maalaarutaa ilanngullugu Aatsitassanut Ikummatis-
sanullu Aqutsisoqarfimmut maalaarutaasoq pillugu Naalakkersuisoqarfiup Siulittaasup 
Naalakkersuisoqarfia aamma Aatsitassaqarnermut Naalakkersuisoqarfik ilisimatippai.” 

Inuussutissarsiornermut, Suliffeqarnermut Niuernermullu Naalakkersuisoqarfiup 
oqaaseqaataa suliami illua’tungiusup isumaanik tusarniaassutitut eqqartuussissuse-
risumut B-mut allakkatigut 8. april 2015-imeersutigut nassiuppara. Eqqartuussis-
suserisoq B allakkatigut 22. april 2015-imeersutigut akivoq Naalakkersuisoqarfik 
suliami suli aalajangiisimanngitsoq. Eqqartuussissuserisup B-p suliassat suliarine-
qartarnerat pillugu inatsimmi § 7, imm. 2 innersuussutigalugu oqaatigaa allagaati-
nik paasitinneqarumalluni qinnuteqaat Naalakkersuisoqarfiup oqartussaasunut 
eqqortunut ingerlateqqillugu nassiussimanngikkaa, allagaatinillu paasitinneqaru-
malluni qinnuteqaat Inuussutissarsiornermut, Aatsitassanut Ikummatissanullu 
aamma Suliffeqarnermut Naalakkersuisoqarfimmut Naalakkersuisut nutaat sulias-
saqarfinnik agguataarinerat ukiup affaanik sioqqullugu tunniunneqarsimasoq. 

Allagaatinik paasitinneqarsinnaatitaaneq inuiaqatigiinni nutaaliaasuni tamat oqar-
tussaaqataaneranni pingaaruteqartumik ilaasoq eqqartuussissuserisup B-p oqaati-
gaa. Eqqartuussissuserisup B-p aamma oqaatigaa innuttaasut ingerlatsinermi sulia-
nik suliarinnittarneq, aalajangiinermut tunngavissat assigisaallu pillugit allagaatinik 
paasitinneqarsinnaatitaanerannik, matumani avatangiisinut pissutsinut aamma 
avatangiisinut isumannaallisaanermut pissutsinut tunngasunik A-p paasitinneqar-
sinnaatitaaneranik mattussiutigaluni  Naalakkersuisoqarfiup pissutigisatut taane-
qartut tunngavigalugit allagaatinik paasitinneqarumalluni qinnuteqaammik sulia-
rinninngitsoorsinnaanngitsoq. 

Tamatuma kingornatigut imaattunik oqaaseqaateqarpunga: 

3. Misissuinerma killissalersorneqarnera 

Suliap ingerlasimanera pillugu allaaserineqartumik takuneqarsinnaavoq, [A-p] 
suliami allagaatinik paasitinneqarumalluni Inuussutissarsiornermut, Suliffeqar-
nermut, Aatsitassanullu Naalakkersuisoqarfimmut qinnuteqaataa Naalakkersuisut 
nutaat 12. december 2014-imi suliassaqarfinnik agguataarinerisa kingornatigut 
Inuussutissarsiornermut, Suliffeqarnermut Niuernermullu Naalakkersuisoqar-
fimmut suliassanngortinneqarsimasoq. Taamaalillunga oqaaseqaatinni Inuussu-
tissarsiornermut, Suliffeqarnermut Niuernermullu Naalakkersuisoqarfimmut i-
ngerlatitaasumut Naalakkersuisoqarfiit marluusut taaguutaat atorpakka. 

Suliap ingerlasimanera pillugu allaaserisami aammattaaq atuarneqarsinnaavoq 
Inuussutissarsiornermut, Suliffeqarnermut Niuernermullu Naalakkersuisoqarfik 
Naalakkersuisut Siulittaasuata Naalakkersuisoqarfianut allagaatinik paasitinne-
qarumalluni qinnutigisap qanoq suliarineqarnissaanik ilitsersorneqarnissani siu-
nertaralugu saaffiginnissimasoq. Allagaatinik paasitinneqarumalluni qinnuteqaat 
Inuussutissarsiornermut, Suliffeqarnermut Niuernermullu Naalakkersuisoqarfiup 
tamatuma kingornatigut Aatsitassanut Ikummatissanut Naalakkersuisoqarfim-
mut oqartussaasumut eqqortumut suliarisassanngorlugu ingerlateqqillugu nas-
siussimavaa. Aatsitassanik Ikummatissanillu Naalakkersuisoqarfik tamatuma ki-
ngornatigut suliaq pillugu allakkatigut 11. juni 2015-imeersutigut aalajangiivoq. 
Aatsitassanut Ikummatissanullu Naalakkersuisoqarfiup aalajangiinera eqqartuus-
sissuserisup [B-p] [A] sinnerlugu uannut allakkatigut 15. juni 2015-imeersutigut 
naammagittaalliuutigaa. Naammagittaalliuut taanna immikkut suliaraara. 

Taamaalillunga allagaatinik paasitinneqarumalluni qinnutigisap oqartussaasumit 
suliarineqarnerani allagaatinik paasitinneqarumasumik ilisimatitsineq, kiisalu o-
qartussaasup pisinnaatitaanera allagaatinillu paasitinneqarumalluni qinnutigisap 
oqartussamut eqqortumut ingerlateqqillugu nassiunneqarnera pillugit apeqqutit 
kisiisa oqaaseqaammi matumani sammivakka (immikkoortumi 5-imi). Nagga-
taagut suliaq pillugu naatsumik eqikkaavunga (immikkoortumi 6-imi). 

Misissuininnut atatillugu Folketingip Ombudsmandiata oqaaseqaatai arlaleriar-
lunga innersuussutigisarpakka. Tamatumunnga pissutaavoq uanga naammagittal-
liuummik pineqartumik suliarinninnera eqqarsaatigalugu inatsiseqartitsinermi 

pissusiusunut assingusunut isummernissannut siusinnerusukkut pissutissaqarsi-
mannginnera, minnerunngitsumillu Kalaallit Nunaanni inatsiseqartitsinermi 
tunngaviusut pingaarnerusutigut Danmarkimi inatsiseqartitsinermi tunngaviu-
sunut assingummata. Taamaattumik Folketingip Ombudsmandiata paasinnin-
nera oqaaseqaatini taaneqartuni takuneqarsinnaasoq ilalersinnaavara. 

4. Piffissaq suliamik suliarinninnermut atorneqartoq aamma ilisimatitsineq 

4.1 Malittarisassatigut tunngavik 

Paasitinneqarsinnaatitaaneq pillugu inatsimmi § 16 oqartussaasup allagaatinik 
paasitinneqarnissamik qinnuteqaatip suliarinninnera aalajangiiffiginninneralu 
pillugit aalajangersakkanik imaattunik ilaatigut imaqarpoq: 

“§ 16. Qinnuteqaat akuersaarneqarsinnaanersoq oqartussap pineqartup piaarnerpaa-
mik aalajangiiffigissavaa [...] 

Imm.2. Paasitinneqarnissamik qinnuteqaat oqartussamit pineqartumit tiguneqarnermi 
kingorna kingusinnerpaamik ullut qulit qaangiutsinnagit akuersaarneqarsimanani-
luunniit itigartitsissutigineqarsimanngippat oqartussap qinnuteqartoq taamaattoqarne-
ranut pissutaasumik kiisalu aalajangiinerup qaqugu pinissaa naatsorsuutigineqarsin-
naanersoq pillugu nalunaarfigissavaa.  

[...]” 

§ 16, imm. 1 pillugu oqaaseqaatinit erserpoq allagaatinik paasitinneqarumalluni 
qinnuteqaat akuersaarneqarsinnaanersoq oqartussap pineqartup “piaarnerpaa-
mik” aalajangiiffigissagaa, oqaaseqatigiillu taamaattut atoraanni siunertaasoq er-
seqqissarneqartoq tassaavoq oqartussap allagaatinik paasitinneqarumalluni qin-
nuteqaatit immikkut pilertussuseqartumik suliarisassagai. 

§ 16, imm. 2-mit erserpoq allagaatinik paasitinneqarumalluni qinnutigisaq o-
qartussap ullut qulit qaangiutereersut suli akuersaarsimanngippagu imaluunniit 
itigartissimallugu nalunaarutigisimanngippagu oqartussap allagaatinik paasitin-
neqarumalluni qinnuteqartumut tamatumunnga suna pissutaanersoq, qaqugulu 
aalajangiinissaq naatsorsuutigineqarsinnaanersoq nalunaarutigissagaa. Allagaati-
nik paasitinneqarumalluni qinnutigisap oqartussaasumit naleqquttumik pissutis-
saqarani sivisuallaamik suliarineqannginnissaanik qulakkeerinninnissaq aalaja-
ngersakkamut ilaatigut tunngaviuvoq. 

Allagaatinik paasitinneqarumalluni qinnutigisat oqartussaasup sapinngisamik pi-
lertornerpaamik aalajangiiffigisassagai paasitinneqarsinnaatitaaneq pillugu inat-
simmi taamaalilluni erseqqissumik tunngaviuvoq. Paasitinneqarsinnaatitaaneq 
pillugu inatsisip siunertaa eqquutsinneqassappat tamanna aamma tunngaviuvoq, 
matumani pisortat ingerlatsineranni suliat suliarineqartut pillugit ilisimasat suli 
soqutiginaateqartillugit, tusagassiuutinit, suliffeqarfinnit kattuffinnillu il.il. - paa-
sitinneqarsinnaatitaaneq pissutigalugu – avammut paasissutissiissutigineqartartut, 
ilanngullugit eqqarsaatigalugit. 

Isiginiagassat allat paasitinneqarsinnaatitaaneq pillugu inatsisip tunuaniittut, tas-
saapput nakkutilliinermi isiginiagassat, pisortat ingerlatsinerat pillugu paasitin-
neqarsinnaatitaaneq pillugu isumaliutissiissummi nr. 325/1963-imi oqaatigine-
qartut. Nakkutilliinermi isiginiagassat ilaatigut imatut allaaserineqarput: 

“B. Nakkutilliinermi isiginiagassat 

Pisortat ingerlatsinerat pillugu paasitinneqarsinnaatitaanerup atuutilernissaanik kissaa-
teqarnermik tapersersuinermut tunngaviusutut taaneqartut ilagaat innuttaasut anner-
tunerpaamik malinnaanissaminnut periarfissaqartariaqarnerat, taamaalillutillu pisortat 
suliassaminnik eqqortumik ingerlatsinerannik malinnaaviginnissinnaasariaqarnerat 
nakkutigisinnaasariaqarnerallu. 

[...] 

Suliassaqarfiit aalajangersimasut iluanni iliuuserineqartoq ilisimaqarfigissallugu suli-
niaqatigiiffiit ataatsimoortukkaat mikinerusut anginerusulluunniit soqutigisaasa isuma-
ginissaannik suliassaqartut soqutigisinnaavaat. 

[...]” (Atorfeqarfimmi nutsigaavoq) 

Oqartussaasup suliami allagaatinik paasitinneqarumalluni qinnutigisaq akuerine-
qassanersoq sapinngisamik pilertornerpaamik aalajangiisussaanera taamaalilluni 
aamma tassaavoq nakkutilliinermi isiginiagassap paasitinneqarsinnaaneq pillugu 
inatsisip siunertaa naapertorlugu isumagineqarsinnaaneranut aamma tunngaviu-
soq. 

Ullunik qulinik piffissaliineq isumaqarpoq oqartussaasoq allagaatinik paasitinne-
qarumalluni qinnutigisap tiguneranit ullut qulit aalajangiinissaminut utaqqisin-

naanngitsoq. Oqaatsip “piaarnerpaamik” atorneqarnera ullunik qulinik piffissa-
liinermut sanilliukkaanni imatut paasineqassaaq oqartussaasoq aallaavittut sa-
pinngisamik pilertornerpaamik aalajangiissasoq. 

Taamaattumik allagaatinik paasitinneqarumalluni qinnuteqaatit oqartussaasup 
sulianik tulleriiaarinermini salliutissavai, nalinginnaasumillu ulapinneq kinguar-
titsinermut tunngavilersuutitut innersuutigisinnaanagu, tamanna pillugu tak. 
paasitinneqarsinnaatitaaneq pillugu inatsit pillugu isumaliutissiissummi nr. 
1510/2009-mi, quppernerit 798 tullialu. 

Allagaatit arlallit pillugit paasitinneqarnissamik qinnuteqartoqarsimatillugu o-
qartussaasoq allagaatinik qularnanngitsumik paasissutissiissutigineqarsinnaasunik 
erngertumik aallaavittut paasissutissiisariaqarpoq, tak. Folketingip Ombudsman-
diata 1994-imi ukiumoortumik nalunaarutaani quppernerit 356 tulliilu. Taava 
oqartussaasoq allagaatit paasisaqarfigiumaneqartut sinneri pillugit aalajangiiner-
minik kingusinnerusukkut nalunaaruteqarsinnaavoq. Oqartussaasoq allagaatit 
paasisaqarfigiumaneqartut sinneri pillugit ullunik qulinik piffissaliisimanerup i-
luani aalajangiisinnaanngikkuni allagaatinik paasitinneqarumalluni qinnuteqar-
toq ullunik qulinik piffissaliisimanerup iluani aalajangiisinnaannginnermut tun-
ngaviusut pillugit nalunaarfigissavaa, qaqugu akissuteqarnissaq naatsorsuutigine-
qarsinnaanersoq ilanngullugu eqqarsaatigalugu. 

Oqartussaasup ullunik qulinik piffissaliineq angumerisinnaanngikkuniuk tama-
tumunnga suliamut attuumassuteqartumik tunngavilersuissaaq, tak. kinguartitsi-
nissamut tunngavilersuutit akuerisat isumaliutissiissummi taaneqartumi qupper-
nerit 798 tullialu, Folketingip Ombudsmandiata tamatumunnga tunngatillugu 
oqaaseqaatai ilanngullugit. Folketingip Ombudsmandiata 1992-imi ukiumoor-
tumik nalunaarummini quppernerni 72-imi tulliinilu kinguartitsinernut immik-
kut tunngavilersuutit arlallit taasimavai. Folketingip Ombudsmandiata aammat-
taaq oqaatigaa allagaatinik paasitinneqarumalluni qinnuteqaatit suliatut nuki-
ngiussassatut suliarineqartassasut oqartussaasullu suliassaataanut allanut naleq-
qiullugit pingaarnersiuinermi salliutinneqartassasut, matumani Folketingimik 
sullissineq ilanngullugu eqqarsaatigalugu. 

Suliami allami Folketingip Ombudsmandia oqaaseqaateqarsimavoq allagaatinik 
paasitinneqarumalluni qinnuteqaatip misissuiffiginissaa atugassiissutinik immik-
kut ittunik annertuumik pisariaqartitsiffiuppat oqartussaasup allagaatinik paasi-

tinneqarumalluni qinnuteqaatip aalajangiiffiginissaanik kinguartitsinissaanut ta-
manna tunngavilersuutigineqarsinnaasoq, tak. Folketingip Ombudsmandiata 
1990-imi ukiumoortumik nalunaarutaani quppernerit 50 tulliilu. Allagaatinik 
paasitinneqarumalluni qinnutigisaq qanoq annertutiginersoq qanorlu ittuunersoq 
ilaatigut kinguartitsinissap qanoq sivisutigiumaarneranut aalajangiisuussaaq. Fol-
ketingip Ombudsmandiata aamma oqaatigaa allagaatinik paasitinneqarumalluni 
qinnuteqartarnerup siunertaata, aamma oqartussaasup aallaavittut sapinngisamik 
pilertornerpaamik aalajangiinissaanik piumasaqaatip piffissap suliamik suliarin-
ninnermut atorneqartup akuerineqarsinnaasup sivisussusissaa killileraa.  

Naalakkersuisut Siulittaasuata Naalakkersuisoqarfiani sulianik suliani allagaatinik 
paasitinneqarumanermut tunngasunik suliarinninnermik nammineerlunga mi-
sissuiffiginninnera 2013-902-0002-mik j.normulik aamma innersuussutigaara 
(takuuk 2014-imi ukiumoortumik nalunaarummi immikkoortoq 5.6). 

“Suliassat suliarineqartarnerat pillugu inatsit pillugu ilitsersuut (Namminersor-
nerullutik Oqartussat, Inatsisileriffik, december 1994)”-imeersumi akissuteqar-
nissamut piffissaliussat il.il. eqqarsaatigalugit ingerlatsinermi ileqqorissaarneq 
pillugu allaaserisamit aammattaaq makku erserput: 

“206. Oqartussaaffiup aammattaaq suliassamut tunngassuteqartoq ilisimatittariaqarpaa 
suliassaq sivikinnerusumik suliarineqartussaagaluaq immikkut pissuteqartumik pisar-
nermit sivisunerusumik suliarineqartariaqalerpat. 

207. Suliamut tunngassuteqartumit allakkat nukingisaarutit suliassallu suliarineqarne-
rani piffissamik atorneqartumik naleqquttumik tunngavilersukkat ingerlaannartumik 
akineqartariaqarput. Akissuteqaammi ilisimatitsissutigineqartariaqarpoq suliassaq qa-
noq inissisimanersoq aammalu ajornanngippat ilisimatitsissutigineqarluni suliassap aa-
lajangiivigineqarnissaa oqartussaaffiup qaqugu naatsorsuutigineraa.” 

Taamaalilluni suliaq sivisunerusumik suliarineqartillugu oqartussaasup suliami 
illua’tungiusoq suliap sumut killinnera pillugu nammineerluni suliniuteqarner-
migut nalunaarfigisariaqarpaa. Taamatuttaaq suliami illua´tungiusup nukingi-
saarutitut allagai oqartussaasup akisariaqarpai, suliap suliarineqarnerani piffissap 
atorneqartup sivisussusia naleqquttumik tunngavilersuutigineqarsimappat. 

4.2. Naalakkersuisoqarfiup piffissaq suliamik suliarinninnermut atugaa ilisima-
titsineralu 

Suliami matumani allagaatinik paasitinneqarumalluni qinnuteqaatip tunniunne-
qareernerata kingornatigut ulloq ataaseq qaangiuttoq Naalakkersuisoqarfiup [A] 
ilisimatippaa Naalakkersuisoqarfik allagaatinik paasitinneqarumalluni qinnutigi-
sap annertussusia pissutigalugu ullunik qulinik piffissaliisimanerup iluani aalaja-
ngiisinnaanngitsoq. Naalakkersuisoqarfik aammattaaq ilisimatitsivoq allagaatit 
pigineqartut amerlaneri pissutigalugit qaqugu aalajangiisoqarnissaa naatsorsuuti-
gisinnaanerlugu oqaatigisinnaanngikkini. 

Naalakkersuisoqarfiup allagaatinik paasitinneqarumalluni qinnutigisap anner-
tussusia innersuussutigalugu ullunik qulinik piffissaliisimanerup iluani aalajangii-
sinnaannginnini pillugu ilisimatitsinermigut tunngavilersuutitut innersuussutigi-
saa eqqarsaatigalugu isumaqarpunga tunngavilersuut tamanna suliamut attuu-
massuteqartumik tunngavilersuutaasoq, nalunaarutiginnittussaatitaanerlu pillugu 
naatsorsuutigineqartumik tunngavigisassaanut tamanna naapertuuttuusoq, tak. 
paasitinneqarsinnaatitaaneq pillugu inatsimmi § 16, imm. 2. Aammattaaq Folke-
tingip Ombudsmandiata 1990-imi ukiumoortumik nalunaarutaani quppernerit 
50 tulliilu innersuussutigakka, immikkoortumi 4.1-imi innersuussutigineqartu-
tut. Oqartussaasorli sapinngisamik pilertornerpaamik aalajangiisussaavoq, tak. 
paasitinneqarsinnaatitaaneq pillugu inatsimmi § 16, imm. 1, immikkoortumi 
4.1.-imi aamma allaaserineqartutut. Aallaavik immikkoortumi 4.1-imi taaneqar-
simasoq innersuussutigaara, tassanilu oqaatigineqarpoq allagaatit arlallit pillugit 
paasitinneqarnissamik qinnuteqartoqarsimatillugu oqartussaasoq allagaatinik qu-
larnaatsumik paasissutissiissutigineqarsinnaasunik erngertumik aallaavittut paa-
sissutissiisariaqartoq, oqartussaasorlu allagaatit paasisaqarfigiumaneqartut sinneri 
pillugit aalajangiinerminik kingusinnerusukkut nalunaaruteqassalluni. 

Oqartussaasup ullunik qulinik piffissaliinerup iluani allagaatinik paasitinneqaru-
malluni qinnutigisaq pillugu aalajangiisinnaannginnerata tunngavianik nalunaa-
rutiginninnerup saniatigut oqartussaasup allagaatinik paasitinneqarumalluni 
qinnuteqartoq ilisimatissavaa qaqugu aalajangiisoqarnissaa naatsorsuutigineqar-
sinnaasoq, immikkoortumi 4.1-imi oqaatigineqartutut. 

Naalakkersuisoqarfiup [A] aalajangiisoqarnissaata qaqugu naatsorsuutigineqar-
sinnaaneranik ilisimatinngilaa. Tamanna tunngavigalugu isumaqarpunga Naa-
lakkersuisoqarfiup ilisimatitsinera ilisimatitsissuteqartussaatitaanermut naaper-
tuutinngitsoq, tak. paasitinneqarsinnaatitaaneq pillugu inatsimmi § 16, imm. 2. 

[A-p] allagaatinik paasitinneqarumalluni qinnuteqarnerup kingorna qaammat 
ataaseq affarlu qaangiuttoq Naalakkersuisoqarfik akissuteqaqqullugu september 
2014-imi siullermik nukingisaarpaa, februar 2015-imilu nukingisaaruteqaqqillu-
ni. [A-p] nukingisaarutaa Naalakkersuisoqarfiup september 2014-imi akivaa, 
[A-lli] februar 2015-imi nukingisaarutaa akinagu. Taamaalilluni suliap inissisi-
manera Naalakkersuisoqarfiup nammineq suliniuteqarnermigut [A-mut] ilisima-
titsissutiginngilaa, [A-llu] februar 2015-imi nukingisaarutaa akinagu. Isumaqar-
punga tamanna ingerlatsinermi ileqqorissaarnermut naapertuuttuunngitsoq, ta-
manna pillugu qulaani immikkoortoq 4.1-imi suliassat suliarineqartarnerat pil-
lugu inatsit pillugu ilitsersuummi allaaserineqartutut. 

Naammagittaalliuutip uannut nassiunneqarnerata nalaani, [A-p] allagaatinik paa-
sitinneqarumalluni qinnuteqarnerata kingorna qaammatit arfineq marlungajaat 
ingerlareersut allagaatinik paasitinneqarumalluni qinnuteqaat Naalakkersuisoqar-
fiup suliarisimanngilaa. Tamanna akuerineqarsinnaanngitsutut isigaara, allagaatit 
amerlasuut pineqarnerat apeqqutaatinnagu. 

Malugaara Naalakkersuisoqarfiup oqaaseqaammini 26. marts 2015-imeersumi, 
Naalakkersuisoqarfiup [A-mut] akissutaani tunngavigisatut taaneqartut saniati-
gut, suliami aalajangiisoqarsimannginneranut pissutsit allat marluk Naalakker-
suisoqarfiup ilanngullugit taasimagai: Aatsitassanut tunngasuni oqartussaassutsi-
mik ilusilersuinermik uanga nammineerlunga misissuiffiginninnera aamma Inat-
sisartunut qinersineq. 

Naalakkersuisuugallartut “atorfimmi suliassat ingerlaannarnissaannut pisariaqar-
tunik taamaallaat suliaqarsinnaapput” tak. Inatsisartut Naalakkersuisullu pillugit 
inatsimmi nr. 26-mi, 18. november 2010-meersumi § 29, oqaaseqatigiit aappaat 
isiginiarlugu, Inatsisartunut qinersisoqarnissaanik aalajangiisoqarsimatillugu 
Naalakkersuisoqarfik suliamik allagaatinillu paasitinneqarumalluni qinnutigine-
qartumut akissuteqarsinnaanersoq isumaliutersuutigissallugu pissutissaqarsinnaa-
soq ilumoornerarpara. Naalakkersuisut imaluunniit ilaasortaasa ataasiakkaat naa-
lakkersuinikkut iliuuseqannginnissaannik qulakkeerinninnissaq aalajangersakkap 
taassuma siunertaraa, tak. aalajangersagaq pillugu oqaaseqaatit. Uangali erseqqis-
sumik paasinninnera unaavoq allagaatinik paasitinneqarumalluni qinnutigisaq 
Naalakkersuisoqarfiup suliarisinnaagaa suliarissallugulu, tassami paasissutissanik 

allagaatinillu pioreersunik paasitinneqarneq naalakkersuinikkut iliuutsitut isigi-
neqarsinnaanngilluinnarmat. 

Aammattaaq oqaatigaara oqartussaasoq inatsisit atuuttut tunngavigalugit aamma 
oqartussap piffissami suliamik suliarinninnerani inatsiseqartitsinermik paasin-
ninnera apeqqutaatillugit aalajangiisassasoq. Taamaalilluni oqartussaasoq pisuni 
qulaani taaneqartuni suliap suliarineqarneranik unitsitsigallarsinnaanngilaq, 
aammattaaq tak. allagaatinik paasitinneqarumalluni qinnutigisaq akuerineqassa-
nersoq oqartussaasup sapinngisamik pilertornerpaamik aalajangiinissaa paasitin-
neqarsinnaatitaaneq pillugu inatsimmi tunngaviummat. Taamaattumik isuma-
qarpunga aatsitassanut tunngasuni oqartussaassutsimik ilusilersuinermik nammi-
neerlunga misissuiffiginninnera Inatsisartunullu qinersineq oqartussaasup alla-
gaatinik paasitinneqarumalluni qinnutigisap suliarineqarnissaanik kinguartitsine-
ranut tunngavilersuutaasinnaanngitsut. 

5. Oqartussaasutut pisinnaatitaaneq aamma allagaatinik paasitinneqarumallu-
ni qinnutigisamik oqartussaasumut eqqortumut ingerlatitseqqilluni nas-
siussineq 

5.1 Malittarisatigut tunngavik 

Oqartussaasup sorliup allagaatinik paasitinneqarumalluni qinnuteqaammik aala-
jangiinissamut pisinnaatitaaneranik apeqqut paasitinneqarsinnaatitaaneq pillugu 
inatsimmi § 15-ikkut aalajangersarneqarpoq. 

Aallaaviusoq tassaavoq suliani ingerlatsinermi oqartussaasumit aalajangiivigine-
qartuni imaluunniit aalajangiivigineqartussani allagaatinik paasitinneqarnissaq 
qinnutigineqarpat ingerlatsinermi oqartussaasoq suliami pissusiviusut pillugit aa-
lajangiinissamut pisinnaatitaasoq allagaatinik paasissutissiisoqassanersoq aalaja-
ngiissasoq, tak. paasitinneqarsinnaatitaaneq pillugu inatsimmi § 15, imm. 1-imi 
oqaaseqatigiit siulliit. Tamanna atuuppoq allagaatit oqartussaasumit allamit ti-
guneqarsimagaluarpataluunniit, tak. John Vogterip atuakkiaani “Offentligheds-
loven med kommentarer”-mi, 1998-imeersumi qupperneq 263. 

Suliaqarsinnaavoq piareersarneranni suliallu aalajangiiffigineqannginnerani oqar-
tussaasut arlallit peqataaffigisaannik. Sulianik taamaattunik suliarinnittoqartillu-
gu ingerlatsinermi oqartussaasoq suliami pissusiviusut pillugit aalajangiinissamut 
pisinnaatitaasoq allagaatinik paasitinneqarumalluni qinnuteqaat pillugu aalaja-

ngiinissamut pisinnaatitaavoq, tak. John Vogterip atuakkiaani siuliani taaneqar-
tumi qupperneq 264. 

Allagaatinik paasitinneqarumalluni qinnuteqaat allagaatinut aalajangiinissami i-
laanngitsunut tunngappat, allagaatinik paasitinneqarumalluni qinnutigisaq i-
ngerlatsinermi oqartussaasumit allagaatinik tigumminnittumit aalajangiiffigine-
qassaaq, tak. paasitinneqarsinnaatitaaneq pillugu inatsimmi § 15, imm. 1-imi 
oqaaseqatigiit aappaat. Tamanna isumaqarsinnaavoq allagaat ataaseq pillugu al-
lagaatinik paasitinneqarumalluni qinnutigisaq oqartussaasut arlallit suliarisinnaa-
gaat. 

Naalakkersuisut Siulittaasuata Naalakkersuisoqarfiani sulianik suliani allagaatinik 
paasitinneqarumanermut tunngasunik suliarinninnermik nammineerlunga mi-
sissuiffiginninnera aammattaq innersuussutigaara, taannalu immikkoortoq 
4.1-imi taaneqartutut 2014-imi ukiumoortumik nalunaarutinni immikkoortumi 
5.6-imi ilanngunneqarpoq. 

Oqartussaasoq allagaatinik paasitinneqarumalluni qinnutigisap aalajangiiffiginis-
saanut pisinnaatitaanani isumaqaruni, saaffiginnissut oqartussamut eqqortumut 
sapinngisaq malillugu ingerlateqqillugu nassiutissavaa, tak. suliassat suliarineqar-
tarnerat pillugu inatsimmi pisortat ingerlatsineranni suliassat suliarineqartarnerat 
pillugu Inatsisartut inatsisaat nr. 8, 13. juni 1994-imeersoq, § 7, imm. 2. 

Suliassat suliarineqartarnerat pillugu inatsit pillugu ilitsersuummi ilitsersuinissa-
mut pisussaatitaaffik pillugu ilaatigut imaattunik allassimasoqarpoq: 

“31. Innuttaasoq nammineerluni imaluunniit telefonikkut oqartussaaffimmut saaffigi-
sassarinngisaraluaminut saaffiginnissimappat pineqartoq ilisimatinneqartariaqarpoq 
oqartussaaffimmut sumut saaffiginnittariaqarnersoq. Aalajangersakkap § 7, imm. 2-ani 
erseqqissarneqarpoq saaffiginnissut saaffigisassarinngisaraluamut allaganngorlugu i-
ngerlatinneqartoq tassanngaanniit sapinngisamik oqartussaasunut eqqortunut ingerla-
teqqinneqassasoq. Oqartussaaffiup saaffiginnissummik tigusaqarsimasup saaffiginnissut 
oqartussaasumit sorlermit suliarineqartussaanersoq nalornissutigiguniuk ilitsersuutigi-
sariaqarpaa tamatuma Namminersornerullutik Oqartussat inatsisilerinermut allaffianut 
imaluunniit kommunimi sullissivimmut taamatut isigineqarsinnaasumut saaffiginnis-
suteqarsinnaanermut periarfissaqarnera.” 

Tamanna allagaatinik paasitinneqarumalluni qinnutigisap oqartussaasumit sa-
pinngisamik pilertornerpaamik suliarineqarnissaanik immikkoortoq 4.1-imi al-
laaserineqartumut ataneqartikkaanni isumaqarpoq oqartussaasoq allagaatinik 
paasitinneqarumalluni qinnutigisap tigunerata kingornatigut allagaatinik paasi-
tinneqarumalluni qinnutigisaq sapinngisamik pilertornerpaamik oqartussaasup 
misissussagaa, nalilerlugulu allagaatinik paasitinneqarumalluni qinnutigisaq ima-
luunniit qinnutigisap ilaa oqartussaasumut allamut suliarineqartussanngorlugu 
ingerlateqqillugu nassiunneqassanersoq. 

5.2 Naalakkersuisoqarfiup pisinnaatitaanera ingerlatitseqqillunilu nassiussinera 

Inuussutissarsiornermut, Suliffeqarnermut Niuernermullu Naalakkersuisoqarfiup 
oqaaseqaataanit 26. marts 2015-imeersumit erserpoq [A] Naalakkersuisoqarfiup 
e-mailikkut 9. marts 2015-imeersukkut akisimagaa allagaatinik paasitinneqaru-
malluni qinnutigisap ilaanik Naalakkersuisoqarfiup nammineq suliarinissaanut 
pisinnaatitaaffiginngisaminik oqartussaasunut susassaqartunut ingerlatitseqqilluni 
nassiussinissaq isumaginiaraa. 

Naalakkersuisoqarfiup oqaaseqaammini 26. marts 2015-imeersumi paasissutis-
siissutigaa Naalaakkersuisoqarfik e-mailikkut 20. marts 2015-imeersukkut Naa-
lakkersuisut Siulittaasuata Naalakkersuisoqarfia attavigisimagaa, oqartussaasup 
sorliup allagaatinik paasitinneqarumalluni qinnutigisap suliarinissaanut pisinnaa-
titaanerata allagaatinillu paasitinneqarumalluni qinnutigisap suliarineqarnissaanik 
ilitsersorneqarnissaata qulaajarneqarnissaat siunertaralugu. Tamanna pillugu o-
qaatigaara Naalakkersuisoqarfiup allagaatinik paasitinneqarumalluni qinnutigisaq 
oqartussaasunut eqqortunut ingerlatitseqqillugu nassiussinissaq isumaginiarlugu 
[A-mut] ilisimatitsisimanerata kingornatigut ullut aqqanillit qaangiuttut tamanna 
pisimasoq. 

Immikkoortumi 5.1-imi taaneqartutut oqartussaasup allagaatinik paasitinneqa-
rumalluni qinnutigisaq taassuma tiguneqarnerata kingornatigut sapinngisamik 
pilertornerpaamik misissussavaa, allagaatinillu paasitinneqarumalluni qinnutigi-
saq imaluunniit qinnutigisap ilaa oqartussaasumut allamut suliarineqartussan-
ngorlugu ingerlateqqillugu nassiunneqassanersoq naliliilluni. Naalakkersuisoqar-
fiup Naalakkersuisut Siulittaasuata Naalakkersuisoqarfia allagaatinik paasitinne-
qarumalluni qinnutigisap tiguneqarnerata kingornatigut qaammatit arfineq mar-
luk qaangiuttut attavigivaa oqartussaasup sorliup allagaatinik paasitinneqarumal-

luni qinnutigisamik suliarinninnissamut pisinnaatitaanerata allagaatinik paasi-
tinneqarumalluni qinnutigisap suliarineqarnissaanik ilitsersuinissap qulaajarne-
qarnissaa siunertaralugu. Tamanna akuerineqarsinnaanngilluinnartutut isigaara. 

6. Eqikkaaneq 

Qulaani taaneqartumit ersertutut paasitinneqarsinnaatitaaneq pillugu inatsisip 
erseqqissumik tunngavia tassaavoq oqartussaasut allagaatinik paasitinneqarumal-
luni qinnutigisaq sapinngisamik pilertornerpaamik aalajangiiffigissagaa. 

Malugaara [A-p] allagaatinik paasitinneqarumalluni qinnutigisaa amerlasuunik 
allagaatitaqartumut tunngasuusoq. Tamanna allagaatinik paasitinneqarumalluni 
qinnutigisaq pillugu aalajangiinissaanik kinguartitsinermut oqartussaasup tun-
ngavigisinnaagaluarpaguluunniit piffissap suliap suliarineqarneranut atorneqartup 
akuerineqarsinnaasup qanoq sivisutigisinnaanera killeqarpoq. Tassunga atatillugu 
oqaatigaara paasitinneqarsinnaatitaaneq pillugu inatsimmi § 16, imm. 2-kkut 
nalunaarutiginninneq pillugu aalajangersarneqarmat, immikkoortumi 4.1-imi 
taaneqartutut, oqartussaasup allagaatinik paasitinneqarumalluni qinnutigisap su-
liarinera iluamik pissutissaqarani sivitsuloorutissanngikkaa qulakkeerneqassasoq. 

Isumaqarpunga Naalakkersuisoqarfiup suliamik [A-mut] ilisimatitsinera ilisima-
titsisussaatitaanermut naapertuutinngitsoq, tak. paasitinneqarsinnaatitaaneq pil-
lugu inatsimmi § 16, imm. 2. [A] allagaatinik paasitinneqarumanerminut akis-
summik qaqugu tigusaqarnissani naatsorsuutigisinnaaneraa Naalakkersuisoqar-
fiup allagaatinik paasitinneqarumalluni qinnutigisap tigunerata nalaani 
[A-lluunniit] akissuteqaqqusilluni nukingisaarinerani paasissutissiissutiginngilaa. 

Taamatuttaaq isumaqarpunga, Naalakkersuisoqarfiup [A-p] februar 2015-imi 
nukingisaarutaanut akissuteqarsimanngilluinnarnera ingerlatsinermi ileqqoris-
saarnermut naapertuutinngitsoq. 

Malugaara Naalakkersuisoqarfik allagaatinik paasitinneqarumalluni qinnutigisap 
tiguneqarnerata kingornatigut aatsaat qaammatit arfineq marluk qaangiuttut 
Naalakkersuisut Siulittaasuata Naalakkersuisoqarfianut suliamik saqqummiussi-
nermigut suliamik suliarinninnermik siullermik aallartitsisimasoq. 

Tamanna tunngavigalugu isumaqarpunga Inuussutissarsiornermut, Suliffeqar-
nermut Niuernermullu Naalakkersuisoqarfiup suliamik suliarinninnera akueri-
neqarsinnaanngilluinnartoq. 

Sakkortuumik isornartorsiuininni manna pingaartillugu isiginiarpara, tassalu I-
nuussutissarsiornermut, Suliffeqarnermut, Niuernermullu Naalakkersuisoqarfiup 
allagaatinik paasitinneqarumalluni qinnutigisanik pisariaqarneratut tulleriiaari-
nermigut sapinngisamik pilertornerpaamik oqartussaasut suliarinnittarnerannik 
paasitinneqarsinnaatitaaneq pillugu inatsimmi piumasaqaat assut sakkortuumik 
sumiginnarsimagaa. 

Tamanna tunngavigalugu aamma isumaqarpunga Inatsisartut Inatsisinut Ataatsi-
miititaliaata aamma Naalakkersuisut Siulittaasuata Naalakkersuisoqarfiata oqaa-
seqaatip assilineranik ilisimatinneqarnerat eqqornerpaasoq, tak. Inatsisartut 
Ombudsmandiat pillugu inatsimmit § 23. 

 

Meeqqat inuusuttullu aamma innarluutillit- allat 

5.6 Meeqqamik paarsaqarnissamut akuersissutip atorunnaarsinneqarnera. 
Suliamik paasissutissartalersuineq. Paasissutissanik pissarsiniarneq. 
Tunngaviit inatsisinik unioqqutitsisuunngitsut. 

Aappariit A-p B-llu meeqqamik C-mik paarsaqarnissaminnut akuersissutip 
atorunnaarsinneqarnissaanik K Kommunip aalajangiinerata atortussanngor-
tinneqarnissaanik Isumaginninnermi Naammagittaalliuuteqartarfiup aalaja-
ngiinera Ombudsmandimut naammagittaqalliuutigaat. 

A aamma B meeqqamik C-mik paarsaqarnissamut akuersissummik K Kom-
munip aalajangiineratigut 24. februar 2009-meersukkut tunineqarsimapput. 
A meeqqanik ukiukinnerusunik kinguaassiuutitigut atornerluisimasutut siu-
sinnerusukkut unnerluutigineqarsimasoq K Kommunip suliamik allamik 26. 
februar 2013-imi misissuinermini piaarinaatsoornikkut paasivaa. Tamanna 
K Kommunip politiinut saaffiginninnermigut uppernarsivaa, suliamilu taan-
naasumi A meeqqanik ukiukinnerusunik allanik marlunnik atornerluisima-
sutut aamma unnerluutigineqarsimasoq paasitinneqarluni. A-li eqqartuussi-
vimmi kingusinnerusukkut suliani pinngitsuutinneqarpoq, uppernarsaatit 

amigaateqarnerat pissutigalugu. Tamatuma saniatigut meeqqamik ukiukin-
nerusumik ataatsimik kinguaassiuutitigut atornerluisimasutut kiisalu arnamik 
inersimasumik kinguaassiuutitigut atornerluisimasutut unnerluussut alla 
aammattaaq ilaavoq. 

A-p B-llu meeqqamik paarsaqarnissamut akuersissutaataat K Kommunip ta-
manna tunngavigalugu atorunnaarsippaa. A aamma B Isumaginninnermi 
Naammagittaalliuuteqartarfimmut naammagittaalliorput, K Kommunillu 
aalajangiinera Isumaginninnermi Naammagittaalliuuteqartarfiup atortus-
sanngortippaa. 

Ombudsmandi isumaqarpoq A-p unnerluutigineqarsimaneranik politiit paa-
sissutissiissutaat naliliinikkut oqimaalutaanermi meeqqamik paarsaqarnissa-
mut akuersissummik K Kommunip atorunnaarsitsineranut tunngaviusumi i-
laatinneqarsinnaasut. 

Ombudsmandip tamanna tunngavigalugu Isumaginninnermi Naammagit-
taalliuuteqartarfiup aalajangiinermik atortussanngortitsineranik isornartor-
siuisinnaanera ilimanngilaq, taamaattumillu Ombudsmandi aalajangerpoq 
suliamik suliarinninnini unitsinniarlugu (itigartitsineq 12. november 
2015-imeersoq, j.nr. 2015-149-0011). 

Aappariit A aamma B meeqqamik paarsaqarnissamut akuersissummik K Kommu-
nip aalajangiineratigut 24. februar 2009-meersukkut tunineqarput, meerarlu C 
april 2009-mi inunngornerminiit aappariinnut A-mut B-mullu inissinneqarpoq, 
C-p anaanavia siumoortumik isumaqatigiissuteqarfigereerlugu. 

A-p B-llu meeqqamik paarsaqarnissamut akuersissummik qinnuteqaataata suliari-
neqarneranut atatillugu A-p B-llu pinerluuteqarsimanermut nalunaarsuiffii K 
Kommunip pissarsiarai. Pinerluuteqarsimanermut nalunaarsuiffiit pinerluuteqar-
simanermik takussutissartaqanngillat. 

A meeqqanik ukiukinnerusunik kinguaassiuutitigut atornerluisimasutut siusinne-
rusukkut unnerluutigineqarsimasoq K Kommunip suliamik allamik 26. februar 
2013-imi misissuinermini piaarinaatsoornikkut paasivaa. 

K Kommuni politiinut tamatuma kingornatigut saaffiginnippoq, paasissutissarlu 
taanna politiit uppernarsarpaat, K Kommunilu ilisimatillugu suliami taannaasumi 
2001-imeersumi A meeqqanik ukiukinnerusunik allanik marlunnik atornerluisi-
masutut aamma unnerluutigineqarsimasoq. X-ip Eqqartuussiviata eqqartuussutaata 
naqitanngortinneqarneranit erserpoq A 2007-imi pinngitsuutinneqartoq, suliani 
taakkunani uppernarsaatit amigaateqarnerat pissutigalugu. K Kommuni tamatuma 
saniatigut paasitinneqarpoq A meeqqamik ukiukinnerusumik allamik kinguaas-
siuutitigut atornerluisimasutut kiisalu arnamik inersimasumik (C-p anaanavianik) 
kinguaassiuutitigut atornerluisimasutut aamma unnerluutigineqarsimasoq. A-li 
pisuni marlunni taakkunani 2008-meersumi aamma 2004-meersumi politiinit 
unnerluutigineqarsimanngilaq. 

A aamma B K Kommunimi oqaloqatigineqarnissaminnut 26. februar 2013-imi 
aggeqquneqarput, K Kommunimillu ilisimatinneqarlutik meeqqamik paarsaqar-
nissamut akuersissut K Kommunip atorunnaarsilersaaraa, C-lu ilaqutariinnut alla-
nut paarsassanngorlugu paasissutissat nutaat tunngavigalugit inissilersaaraa. K 
Kommunip C tamatumunnga uiggiullugu ingerlaannaq arsaarinnissutigaa, ullorlu 
taanna ilaqutariinnut allanut paarsassanngorlugu inissillugu. Tamanna pillugu 
allakkat K Kommunip A-mut B-mullu taamatuttaaq 27. februar 2013-imi nas-
siuppai. 

A aamma B Isumaginninnermi Naammagittaalliuuteqartarfimmut allakkatigut 28. 
februar 2013-imeersutigut naammagittaalliorput. 

K Kommunip aalajangiinera Isumaginninnermi Naammagittaalliuuteqartarfiup 
22. august 2014-imi ataatsimiinnermi aalajangiinikkut atortussanngortippaa. 
Taamaalilluni Isumaginninnermi Naammagittaalliuuteqartarfik isumaqarpoq K 
Kommuni paarsaqarnissamut akuersissummik atorunnaarsitsinissamut C-millu 
ilaqutariinnut allanut paarsassanngorlugu inissiinissaminut naammattumik tun-
ngavissaqarsimasoq. 

Isumaginninnermi Naammagittaalliuuteqartarfik aalajangiinermini suliami nalilii-
nini pillugu ilaatigut imatut allappoq: 

“[...] 

Aallarniutigalugu Isumaginninnermi Naammagittaalliuteqartarfiup meeqqap inissinne-
qarsimanerani malinnaaffiginninnissamut aammalu meeqqap atugai pillugit pisariaqar-
tumik aalajangiinissamut kommunip pisussaaffeqarnera innersuussutigissavaa, matumani 
inissinneqarfiup allanngortinneqarnera ilanngullugu eqqarsaatigalugu. 

Isumaginninnermi Naammagittaalliuteqartarfik isumaqarpoq [C-mut] atatillugu paar-
saqarnissamut akuersissummi ilissinnut tunniunneqartumi tunngavigineqartut atuuk-
kunnaarsimasut. 

Tamanna kommunip paarsaqarnissamut akuersissutip atorunnaarsinneqarnissaanik aala-
jangiinissamut pisussaaneranik isumaqarpoq. 

Tamatumunnga peqqutigineqartoq tassaavoq siusinnerusukkut meeqqanik ukiukitsunik 
kinguaassiuutitigut atornerluisimasutut pasillerneqarsimanerit [A, uanga ilanngussara]. 

Isumaginninnermi Naammagittaalliuteqartarfiup nukappiaqqat 2001-mi politiinut nas-
suiaatigisaat kommunimit allattugaatigineqartut matumani pingaartutut isigai. 

Isumaginninnermi Naammagittaalliuteqartarfiup uppernarsaatinik naammattunik pe-
qartoqannginnera peqqutigalugu suliap eqqartuussivimmi suliarineqarsimannginnera 
eqqumaffigaa, kisiannili [C-p] ilissinnit paarineqaannannginnissaanut meeqqanik ki-
nguaassiuutitigut atornerluisimasutut pasilliuteqartoqarsimanera naammattutut isigalu-
gu. 

Tassunga atatillugu oqaatigineqassaaq [C-p] suli toqqissisimalluni alliartoqqinnissaa pil-
lugu atornerlunneqarnissamut ulorianartorsiortitaanerinnarluunniit paarsaqarnissamut 
akuersissutip atorunnaarsinneqarnissaanut tunngavissaasutut naammattutut isiginiarne-
qartoq. 

[...]” 

A aamma B uannut allakkatigut 21. januar 2015-imeersutigut naammagittaallior-
put. 

Suliami allagaatit Isumaginninnermi Naammagittaalliuuteqartarfimmit tamatuma 
kingornatigut pissarsiariniarpakka. 

Isumaginninnermi Naammagittaalliuuteqartarfik allakkatigut 24. juni 
2015-imeersutigut qinnuigaara suliaq pillugu oqaaseqaateqaqqullugu. Isumagin-
ninnermi Naammagittaalliuuteqartarfimmut ilaatigut imatut allappunga: 

“[...] 

Meeqqanik inuusuttunillu ikiorsiisarneq pillugu Inatsisartut peqqussutaanni nr. 1-imi, 
15. april 2003-meersumi § 17, imm. 4-kkut aalajangersarneqarpoq paarsaqarnissamut 
akuersissut atorunnaarsinneqassasoq, akuersinermi tunngaviusut tunngavissaajunnaarpa-
ta. 

Meeqqamik ilaqutaasut akornanni isumaqatigiissuteqarneq tunngavigalugu paarsaqar-
nissamut akuersissuteqarnissamut tunngaviusut meeqqanik inuusuttunillu ikiorsiisarneq 
pillugu Inatsisartut peqqussutaanni § 17-imiipput kiisalu § 15-imiillutik, tak. meeqqa-
nik inuusuttunillu ikiorsiisarneq pillugu nalunaarummi nr. 32-mi, 14. december 
2006-imeersumi § 13. Nalunaarummi § 13-ikkut ilaatigut aalajangersarneqarpoq anger-
larsimaffimmi pissutsit perorsaanissamut peqqissutsikkullu illersorneqarsinnaassasut, tak. 
imm. 2, kiisalu ilaqutariinni paarsaqartuni arlaannaalluunniit inunnut ulorianaatilimmik 
pinerluuteqarsimasutut eqqartuunneqarsimasuussanngitsoq. 

Pisortat paasissutissanik aalajangiinnisamut pisariaqartunik naammattunik tunngavissa-
qartussaaneranni ingerlatsinermi oqartussaasut ataasiakkaat manna isumagissallugu pi-
sussaaffigaat, tassalu suliaq oqartussaasup suliami aalajangiinnginnerani naammattunik 
paasissutissartalersorneqarsimassasoq. Taamaalilluni pissusiviusut pillugit paasissutissat 
inatsiseqartitsinikkut tunngavik pineqartoq eqqarsaatigalugu aalajangiinissamut pisaria-
qartut pigineqarnissaat pissusiviusullu pillugit paasissutissat taakku naammattumik isu-
mannaassuseqarnissaat oqartussaasup qulakkiissavaa. 

Imatut paasisariaqarpara [A-p] aamma [B-p] paarsaqarnissamut akuersissutaataat [K 
Kommunip] [A-mik aamma B-mik] 26. februar 2013-imi ataatsimeeqateqarnermigut 
tamatumalu kingornatigut allakkatigut 27. februar 2013-imeersutigut atorunnaarsissi-
magaa. 

[K Kommunip] aalajangiinera [A-p aamma B-p] Isumaginninnermi Naammagittaal-
liuuteqartarfimmut allakkatigut 28. februar 2013-imeersutigut nammagittaalliuutigaat. 
Isumaginninnermi Naammagittaalliuuteqartarfiup allakkatigut 26. august 
2014-imeersutigut nalunaarutigaa [K Kommuni]p aalajangiinera atortussaatinneqassasoq 
Naammagittaalliuuteqartarfik aalajangiisimasoq. 

Isumaginninnermi Naammagittaalliuuteqartarfiup aalajangiinermini oqaatigaa [A-p 
aamma B-p] [C-mik] paarsaqarnissaannut akuersissummut tunngaviusut piujunnaartut, 
taamaattumillu paarsaqarnissamut akuersissutip atorunnaarsinneqarnissaa [K Kommu-
nip] pisussaaffigigaa. 

[A-p] meeqqanik ukiukinnerusunik kinguaassiuutitigut atornerluisimasutut siusinneru-
sukkut pasineqarsimanera Isumaginninnermi Naammagittaalliuuteqartarfiup tamatu-
mani innersuussutigaa. Isumaginninnermi Naammagittaalliuuteqartarfik allappoq [nu-
kappiaqqat] pingasut 2001-imi politiinut nassuiaatigisimasaat [K Kommuni]p suliami 
allattuiffiutaaniittut Naammagittaalliuuteqartarfiup pingaartillugit isiginiarsimagai. Isu-
maginninnermi Naammagittaalliuuteqartarfik nangilluni allappoq suliap uppernarsaa-
tissaqannginneq pissutigalugu eqqartuussivimmi suliarineqarsimannginnera Naamma-
gittaalliuuteqartarfiup eqqumaffigigaa, Isumaginninnermili Naammagittaalliuuteqartar-
fik isumaqartoq meeqqanik kinguaassiuutitigut atornerluisimasutut pasineqarneq [A-p 
aamma B-p] [C-mik] paarsaqaannarsinnaajunnaarsinneqarnissaannut tunngavissatut 
naammattoq. 

[X-ip Eqqartuussiviani] eqqartuussutip naqitanngortinneqarneranit ([A-p aamma B-p] 
naammagittaalliuutaannut 21. januar 2015-imeersumut ilanngussatut nassiunneqartu-
mit) erserpoq [A] pinerluttulerineq pillugu inatsimmi taamani atuuttumi meeqqanik 
15-it inorlugit ukiulinnik kinguaassiuutitigut atoqateqarneq pillugu inatsimmi § 53-imik 
unioqqutitsimaneragaanerminit [2007-imi] pinngitsuutinneqarsimasoq. [A-p] pinerlut-
tulerineq pillugu inatsimmi taamani atuuttumi § 53-imik unioqqutitsisimanerata up-
pernarsarneqarsimannginnera eqqartuussiviup tamatumani innersuussutigaa. 

Isumaginninnermi Naammagittaalliuuteqartarfik qinnuigaara [A-p aamma B-p] paarsa-
qarnissamut akuersissutaateqarnissaannut tunngaviit suli piunersut qulaajarniarlugu 
Naammagittaalliuteqartarfik suliamik qanoq iliorluni paasissutissartalersuisimanersoq 
oqaaseqaammini nassuiaqqullugu. Isumaginninnermi Naammagittaalliuuteqartarfik 
matumani ilanngullugu qinnuigaara kinguaassiuutitigut atornerluisoqarsimaneranik pa-
sinninneq pillugu paasissutissat meeqqanik inuusuttunillu ikiorsiisarneq pillugu Inatsi-
sartut peqqussutaanni § 17, imm. 4 tunngavigalugu paarsaqarnissamut akuersissutip a-
torunnaarsinneqarnissaanut tunngavilersuutaasinnaanerisa qulakkeerneqarnissaannut 
naammannersut qulaajarniarlugu suliamik qanoq iliorluni paasissutissartalersuisimaner-
soq oqaaseqaammini nassuiaqqullugu. Kiisalu Isumaginninnermi Naammagittaalliuute-
qartarfik qinnuigaara manna pillugu nassuiaateqaqqullugu, tassalu [X-ip Eqqartuussivia-
ta] eqqartuussutaa [2007-imeersoq] Naammagittaalliuuteqartarfiup qanoq isummerfigi-
neraa. 

[...]” 

Isumaginninnermi Naammagittaalliuuteqartarfik allakkatigut 7. juli 
2015-imeersutigut ilaatigut imatut akivoq: 

“[...] 

[K Kommunip] 27. februar 2013-imi aalajangiineranik [A-p aamma B-p] naammagit-
taalliutaannut Isumaginninnermi Naammagittaalliuuteqartarfiup sulinerani atugassatut 
Isumaginninnermi Naammagittaalliuuteqartarfiup suliami allagaatit tamaasa [K Kom-
munimut] piniarsimavai. Suliami allagaatit nalilersoreerlugit Isumaginninnermi Naam-
magittaalliuuteqartarfik naliliivoq paasissutissiissutigineqartut taakku tunngavigalugit su-
liaq aalajangiivigineqarsinnaasoq. 

Isumaginninnermi Naammagittaalliuuteqartarfiup aalajangiinera suliami paasissutissiis-
sutigineqartut tamaasa tunngavigalugit pivoq. 

Naammagittaalliuuteqartarfiup aalajangiineranit ersertutut Naammagittaalliuuteqartar-
fiup makku tunngaviutissimavai: 

- [A-p] siornatigut kinguaassiutitigut sakkortuumik innarliisimasutut unnerluutigine-
qarsimanera [K Kommunip] paasilersimagaa 

- paasissutissiissutigineqartut politiinit uppernarsarneqartut, tassalu meeqqanik innar-
liisoqarsimanera pillugu nalunaarutiginninnernik arlaleriarlutik tigusaqartarsimallutik 

- [A] pineqaatissinneqarnikuunngitsoq, naammattunik uppernarsaatissaqannginnera 
pissutigalugu 

- politiinut nalunaarutiginnittoqarnera malillugu meeqqanut innarlerneqartunut anaa-
naasut ilaata oqaatigisimagaa meeqqap pissusia ileqqulersuutaalu assut allanngorsima-
sut 

- atuarfik ilisimatitsisimasoq meeraq taanna pineqartoq malunnartumik unittoorsima-
soq 

- meeqqat ilaat politiinut oqarsimasoq innarligaanermi kingorna imminut toqunnissani 
eqqarsaatigisarsimagini imminullu toqoriaraluarsimalluni 

- [C-p] arnaa oqaluttuarsimasoq [A-p] pinngitsaalilluni atoqatigisimagaani 
- [A-p] “attuualaarinnissimalluni”/inerteqqutaasumik iliuuseqarsimalluni Isumaginnin-

nermi Naammagittaalliuuteqartarfimmut nassuerutigisimagaa, erseqqissarsimalluguli 
ataasiaannarluni taamaaliorsimalluni 

- [C-p] erlummigut misissorneqarnissaa politiinit piumasarineqarsinnaasoq paasigamiuk 
Isumaginninnermi Naammagittaalliuuteqartarfimmut naammagittaalliummik sulias-
sanngortitsinini [A-p] unitsikkallarniarlugu kissaatigisimagaa. 

Paasissutissiissutigineqartut tamaasa tunngavigalugit immikkut toqqartumillu tunngave-
qarluni nalilersuinikkut Isumaginninnermi Naammagittaalliuuteqartarfiup aalajangiinera 
aalajangiussaammat paasissutissiissutigineqartut ataasiakkaat qanoq nalilersuiffigineqar-
simanersut pillugit Isumaginninnermi Naammagittaalliuuteqartarfik paasissutissiisin-
naanngilaq. 

Isumaginninnermi Naammagittaalliuuteqartarfiup 22. august 2014-imi aalajangiinermi 
oqarneratut Isumaginninnermi Naammagittaalliuuteqartarfik isumaqarpoq kinguaassiu-
titigut innarliisoqarsimasinnaaneranik pasitsaassaqarsimanerup [A-p aamma B-p] meeq-
qamik paarsaqarsinnaannginnerannik aalajangiinermut tunngavilersuutigineqarnera 
naammattoq. Meeqqap peroriartornermini toqqissisimasumik atugaqarnissaata eqqarsaa-
tigineqarnissaa ima pingaaruteqartigaaq allaat innarliisoqarsinnaanera paarsinissamut 
akuersissutip utertinneqarnissaanut tunngaviunissaa naammalluni. 

[...]” 

Isumaginninnermi Naammagittaalliuuteqartarfiup oqaaseqaataa A-mut B-mullu 
taakkua suliami illua’tungiusutut isumaannik tusarniaatitut nassiuppara. A aamma 
B ilaatigut qinnuigaakka A-p inatsisinik unioqqutitsisimanermininngooq nammi-
neq nassuerutiginnissimaneranik paasissutissiissut isummerfigeqqullugu. 

A aamma B allakkatigut 3. oktober 2015-imeersutigut ilaatigut imatut akipput: 

“[...] 

Oqarasuaatikkut oqaluunnerini paattoortoqarsimasoq ilimangivara. Eqqaamavara suliaq 
unitsikkaluarnikuusoq pissutingalungu isumaginninnernut sulisoq Eqqartuussivimmut 
tunniunniarlungu siunnersorneqaratta, taamaammat suliaq unikkaluarnikuuvoq. 

Eqqaamanngilara ulloq suna naammagittaalliortarfimmiik sianerfingitilluta. Suliaq unit-
siinnarniarnersoq aperipput.Taavalu uangut tunniutassaraluarput Eqqartuussivimmmut 
unikkallartipparput naammagittaalliortarfimmut ilannqullungu paattoornikkut unikka-
luarput, uffa inuk ataaseq tunniunniarlungu unitsikkaluaripput, taavalu Eqqartuussi-
vimmut sianeraluarpungut tunniussinnaanerlungu, akivorlu naammagittaalliortarfimmut 
naammangittaallioratta suliaq ingerlammat tunniunneqarsinnaanngittoq. 

Eqqaamanngilarput suliaq ingerlateqqinniarlungu sianersimanerluta. Aamma naamma-
ngittaalliortarfimmiut maaniikkamik oqaloqatingingatsingit inatsisileritooq atia puigor-
parput kisianni [...] ilaavoq, inatsisilerituup isumaginninnermi sulisoq ataaseq eqqar-

tuussivimmut tunniukkusukkaluaramiuk kisianni suliaq ingerlammat aamma unitsippaa 
naammangittaallioratta. 

[...] 

Uanga taamatut pasineqarsimanera assut eqqumiigivara, paattoortoqarsimavoq, uanga 
[C] peqqinnissaqarfimmut misissortilermat isumaginnittoqarfimmiit oqarfigineqaratta 
oqarpunga; qaa tuavi meeqqamut kipippungut. Uanga annilaangassuteqanngilanga 
meeraq misissortilermat, oqarlungalu misissortippat sussaqannqilasi uanga meeraq taama 
asatingalungu ataasinnguamilluunnit eqqarsarneq ajorpunga kusanaattulorfinginiarlu-
ngu. 

[...] 

Taamanikkut inunnik isumanginnittoqarfimmut oqaloqatiginnippunga taanna pillungu. 
Oqaluuppakka uanga meeraq taamak asatingalungu kusanaattuliorfingiunnanngilara. 
Taamaammat uannut taamak pasineqarluni inunnik isumaginnittoqarfimmiik qasse-
riarlunga oqarfingingaluarpakka, tatingineqarnangalu, taamammat imatut eqqarsartar-
punga, inummut nakkarsaaneq sakkortooq, soormi aamma nuliara taama aperineqassua, 
meeqqap itianik, nakorsaangamii?” 

A aamma B allakkatigut 12. november 2015-imeersutigut nalunaarfigaakka sulia-
mik tamarmiusumik misissuereerlunga suliamik suliarinninneq unitsinniarlugu 
aalajangertunga, tamatumani tak. Inatsisartut Ombudsmandiat pillugu Inatsisartut 
inatsisaanni nr. 8-mi, 3. december 2009-meersumi § 14, imm. 1, ataatsimummi 
isiginnillunga paasinninnera unaammat Isumaginninnermi Naammagittaalliuute-
qartarfiup suliamik misissueqqinnikkut annertunerusumik isornartorsiorsinnaanis-
saa ilimananngitsoq. 

A-mut B-mullu ilaatigut imatut allappunga: 

"[...] 

Naliliininni manna pingaartillugu isiginiarpara, tassalu paarsaqarnissamut akuersissut 
akuersissuteqarnermi tunngaviusut atuukkunnaarpata atorunnaarsinneqassasoq, tak. 
meeqqanik inuusuttunillu ikiorsiisarneq pillugu Inatsisartut peqqussutaanni nr. 1-imi 
15. april 2003-meersumi kingusinnerusukkut allannguuteqartinneqartumi § 17, imm. 
4. Inatsimmi aalajangersagaq taanna pillugu oqaaseqaatinit erserpoq pisuni taamaattuni 
atorunnaarsitsineq “ingerlannaartumik” pisassasoq. 

Meeqqanik inuusuttunillu ikiorsiisarneq pillugu Namminersornerullutik Oqartussat 
nalunaarutaanni nr. 32-mi, 14. december 2006-imeersumi aalajangersarneqarpoq inuit 
ataasiakkaat aaqqissuussaannik paarsaqarnermi matumani pineqartutut ittumi akuer-
sissuteqarnissamut tunngaviusut tassaasut angerlarsimaffimmi pissutsit perorsaanissa-
mut peqqissutsikkullu isumannaatsuunersut sukumiisumik naliliisoqarsimassasoq, tak. 
§ 13, imm. 2, aamma ilaqutariinni paarsisussani najugaqartut akornanni inunnut ulo-
rianaatilimmik pinerlussimasutut pineqaatissiisoqarsimassanngitsoq, tak. § 13, imm. 4. 

Naliliininni manna pingaartillugu aammattaaq isiginiarpara, tassalu piffissami paarsa-
qarnissamut akuersissummik qinnuteqaammik tunniussiffissinni pinerluuteqarsima-
nermik nalunaarsuiffimmit takussutissiamik takutitsisussaasimasusi, tak. meeqqanik 
inuusuttunillu ikiorsiisarneq pillugu Inatsisartut peqqissutaanni § 17, imm. 2. Inatsit 
pillugu oqaaseqaatinit erserpoq paarsaqarnissamut akuersissummik qinnuteqaateqartoq 
pinerluuteqarsimanermik nalunaarsuiffiup takussutissiaani arlaanik iliuuseqarsimasutut 
nalunaarsorneqarsimappat qinnuteqartoq paarsaqarnissamut akuersissummik tunine-
qartariaqanngitsoq. 

Pinerluuteqarsimanermik nalunaarsuiffimmit takussutissiamik saqqummiussisoqartar-
nissaa pillugu aalajangersagaq meeqqanik pinerliisimannginnermut uppernarsaammik 
oqartussaasut pissarsiniartarnissaannik piumasaqaammik 1. august 2010-mi ilaneqar-
poq, tak. meeqqanik pinerliisimannginnermut uppernarsaammik piumasaqaateqartus-
saatitaaneq pillugu Inatsisartut inatsisaanni nr. 8-mi, 19. maj 2010-meersumi § 3, 
imm. 1. Meeqqanik pinerliisimannginnermut uppernarsaateqarnissaq pillugu inatsit 
pillugu oqaaseqaatinit erserpoq meeqqanik pinerliisimannginnermik uppernarsaammi 
pisut pineqartup eqqartuunneqarfigisimasai kisimik taaneqartarmata meeqqanik piner-
liisimannginnermut uppernarsaatip suliniutinik allanik tapertalerneqarnissaa suli pisa-
riaqartinneqartussaasoq. 

Tamakku tunngavigalugit isumaqarpunga [K Kommunip] suliamut pineqartumut al-
lamut atatillugu [A-p] ukiukinnerusumik kinguaassiuutitigut atornerluisimasutut siu-
sinnerusukkut unnerluutigineqarsimanera [K Kommunip] 26. februar 2013-imi malu-
gigamiuk politiinut saaffiginnissimanera meeqqanik paarsaqartut ukiukinnerusut eq-
qarsaatigalugit kinguaassiuutitigut attuumassuteqarnerat pillugu paasissutissanik oqar-
tussaasut eqqumaffiginninnissaannik inatsisikkut sakkortusisamik piumasaqaammut 
pisortallu pillugit inatsiseqartitsinermi sulianik paasissutissartalersuisarnermik tunnga-
vimmut naapertuuttuusoq. 

Politiit eqqartuussiviilluunniit pillugit apeqqutit suliarinissaannut pisinnaatitaanngin-
nama pisut unnerluussissutigineqartunut tunuliaqutaasut pillugit apeqqutit isummerfi-
ginagit isumaqarpunga [K Kommunip] paarsaqarnissamut akuersissut atorunnaarsin-

neqassanersoq missiliuussilluni oqimaalutaanermini [A] ukiukinnerusunik kinguaas-
siuutitigut pingasoriarluni atornerluisimasutut siusinnerusukkut unnerluutigineqarsi-
maneranik pinngitsuutinneqarsimaneranillu kiisalu meeqqamik allamik kinguaassiuu-
titigut atornerluisimasutut aamma arnamik inersimasumik kinguaassiuutitigut ator-
nerluisimasutut unnerluutigineqarsimaneranik politiit paasissutissiissutaat pingaartillu-
git isiginiarsinnaasimagai. Isumaqarpunga [K Kommuni] taamaaliornissaminut mat-
tunneqanngitsoq, paasissutissat taakku [A-p] pinerluuteqarsimanermik nalunaarsuisar-
fimmit takussutissiaataani ilaanngikkaluartulluunniit. 

Qulaani taaneqartunut uiggiullugu kiisalu meeqqanik inuusuttunillu ikiorsiisarneq 
pillugu inatsimmi aamma nalunaarummi paarsaqarnissamut akuersissummik tunnius-
sinissamut tunngaviusut innersuussutigalugit isumaqarpunga Isumaginninnermi 
Naammagittaalliuuteqartarfiup paarsaqarnissassinnut akuersissutip atorunnaarsinne-
qarnissaanik [K Kommunip] aalajangiineranik atortussaatitsinera 22. august 
2014-imeersoq pillugu isornartorsiusinnaanera ilimananngitsoq.” 

 

Nammineerluni misissuiffiginninneq - allat 

5.7 Nukissiorfiit akiitsut pillugit paasissutissanik kommuninut ingerla-
titseqqillutik tunniussisarnerat 

Nukimmik pilersuinermi suliffeqarfik Nukissiorfiit Ombudsmandip apeqqu-
teqaateqarneratigut paasissutissiissutigaat sullitat akiitsoqartut tamarmik al-
lattorsimaffii suliffeqarfiup kommunini isumaginninnermik ingerlatsivinnut 
siusinnerusukkut nassiuttarsimallugit. Tamanna sullitat akiitsoqartut isuma-
ginninnermilu ikiorsiissutinik pisariaqartitsisut pillugit ataatsimut suleqati-
giinnermi ilaasutut pisarsimavoq. 

Ombudsmandi pissutsit taamaannerat tunngavigalugu aalajangerpoq suliami 
annertunerusumik iliuuseqaqqinniarani. Ombudsmandip tamatumani man-
na pingaartillugu isiginiarpaa, tassalu Nukissiorfiit paasissutissiissutigigaat pe-
riaaseq pineqartoq Ombudsmandip saaffiginninnera ukioq ataaseq sinnerlugu 
sioqqullugu atorneqarunnaarsimasoq, paasissutissanillu ingerlatitseqqilluni 
tunniussisarneq pillugu tunaartarisassat il.il. suliffeqarfiup suliarisimagai (8. 
oktober 2015-imi inaarlugu suliarineqarpoq, j.nr. 2015-909-0004). 

Nukimmik pilersuinermi suliffeqarfik Nukissiorfiit innuttaasup saaffiginnissute-
qarnera tunngavigalugu allakkatigut 30. juni 2015-imeersutigut qinnuigaakka sul-
litani innaallagissamut, imermut kiassarnermulluunniit akiitsullit pillugit paasissu-
tissanik kommuninut ingerlatitseqqittarnersut – siusinnerusukkulluunniit ingerla-
titseqqittarsimanersut – paasissutissiissutigeqqullugu. 

Nukissiorfiit allakkatigut 24. juli 2015-imeersutigut ilaatigut makku oqaatigaat: 

“[...] 

Pissutsit saaffiginnissutit tunngavigalugu misissorpakka, paasissutissiissutigisinnaavaralu 
sullitat akiitsui pillugit paasissutissat Nukissiorfiit kommunini isumaginninnermik i-
ngerlatsivinnut siusinnerusukkut tunniuttarsimagaat. Taamatut tunniussineq sullitat a-
kiitsullit taamalu isumaginninnikkut ikiorserneqarnissamik pisariaqartitsisut pillugit a-
taatsimut suleqatigiinnermut ilaatillugu pisarsimavoq. Sulisunit taamani periaatsimik ili-
simasaqartunit tamatunnga atatillugu paasitinneqarpunga paasissutissanik tunniussisar-
neq sullitat akiitsullit tamarmik allattorsimaffiannik nassiussinikkut pisarsimasoq. 

Periaaseq taanna april 2014-imi atorneqarunnaarpoq, paasissutissanillu kommunini i-
sumaginninnermik ingerlatsivinnut oqaatigineqartutut periaaseqarluni taamanimiilli 
tunniussisoqartarsimanani. 

Paasissutissanik tunniussisarneq pillugu inatsiseqartitsineq atuuttoq Nukissiorfiit ullu-
mikkut malippaat. Tamatumunnga atatillugu paasissutissiissutigisinnaavara paasissutis-
sanik tunniussisarneq pillugu tunaartarisassat suliarineqarsimammata periaatsillu atuler-
sinneqarsimallutik, taamaalillutik sulisut – soorlu sullitaq suleqatigisartagarluunniit paa-
sissutissanik pissarsiniarluni saaffiginnikkaangat – qanoq iliussanerlutik ilisimareertaler-
lugu. 

Siusinnerusukkut periaasiusimasoq Nukissiorfiit sinnerlugit ajuusaarutigissavara, paasis-
sutissallu amerlanerusut perusunneqarpata ikiuunnissannut soorunalimi piareersimallu-
nga.” (Atorfeqarfimmi nutsigaavoq) 

Nukissiorfiit allakkatigut 8. oktober 2015-imeersutigut nalunaarfigaakka pissutsit 
taamaannerat pissutigalugu suliami annertunerusumik iliuuseqaqqinniarnanga 
aalajangertunga, allakkallu taakkua assilinerat Pinngortitamut, Avatangiisinut Inat-
sisinillu Atuutsitsinermut Naalakkersuisoqarfimmut nassiullugu. Tamatumani 
manna pingaartillugu isiginiarpara, tassalu periaatsip pineqartup april 2014-imi 
atorneqarunnaarsimanera paasissutissanillu ingerlatitseqqilluni tunniussisarneq 

pillugu tunaartarisassat il.il. suliarineqarsimanerat Nukissiorfiit paasissutissiissuti-
gigaat. 



6. Suliat ukiuni siusinnerusuni ukiumoortumik nalunaarutiniittut malitseqartitsivigineqarneri – 
Naammagittaalliuutit pillugit suliat 

6. Suliat ukiuni siusinnerusuni ukiumoortumik 
nalunaarutiniittut malitseqartitsivigineqarneri – 
Naammagittaalliuutit pillugit suliat 

6.1 2014-imi ukiumoortumik nalunaarut, immikkoortoq 5, quppernerit 108 
tulliilu 

Sulisitsisutut pisinnaatitaaneq, matumani atorfeqartitaasut peersinneqarnissaan-
nik aalajangiinissamut pisinnaatitaaneq ilanngullugu eqqarsaatigalugu. Suliami 
allagaatinik paasissutissiinissamik aalajangiinissamut pisinnaatitaaneq. Om-
budsmandip saaffiginnissutaasa akineqartarnerat (j.nr. 2013-324-0010) 

Ilinniartitaanermut, Kultureqarnermut, Ilisimatusarnermut Ilageeqarnermullu 
Naalakkersuisoqarfik allakkatigut 10. august 2015-imeersutigut imatut akivoq: 

“Ilinniartitaanermut Kultureqarnermut, Ilisimatusarnermut Ilageeqarnermullu Naalak-
ker suisoqarfiup ulloq 8. december 2014 tiguaa A [...]-p suliffeqarfimmit O-mit illoqar-
fimmi X-imiittumit tunuartinneqarnera pillugu Ombudsmandip oqaaseqaataa. 

Naalakkersuisoqarfiup aallaqqaasiullugu ajuusaarutigissavaa suliami uani ingerlatsineq 
sivisuallaarsimammat, tamannalu pissuteqarpoq Naalakkersuisoqarfiup suliaq Aningaa-
saqarnermik Sulisoqarnermillu Aqutsisoqarfimmut aamma Naalakkersuisut Siulittaasua-
ta Naalakkersuisoqarfianut oqaloqatiginnissutigisariaqarsimammagu. 

Ombudsmandip saaffiginnissutaanut akissuteqarnermut tunngatillugu oqaatigineqartut 
Naalakkersuisoqarfiup tusaatissatut tiguai, isumannaarumallugulu Naalakkersuisoqar-
fimmut saaffiginnissutit siunissami Naalakkersuisoqarfimmit akineqartarnissaat. 

Ombudsmandip oqaaseqaataanut tunngatillugu Naalakkersuisoqarfiup aalajangiusima-
vaa suliami pineqartumi aalajangiineq Naalakkersuisoqarfiup aalajangiinerigaa. Om-
budsmandip oqaaseqaatai  Naalakkersuisoqarfiup tusaatissatut tiguai, tamannalu tunu-
liaqutaralugu suliaq suliareqqinniarlugu. 

Ombudsmandip suliamut tunngasumik paasissutissinneqarnissamik kissaateqarnermut 
oqaaseqaataanut tunngatillugu Ombudsmandip oqaaseqaatai Naalakkersuisoqarfiup tu-
saatissatut tiguai, tamatumunngalu atatillugu suliap suliareqqinneqarnissaani paasissutis-
sinneqarnissamik qinnuteqaat ilanngullugu isummerfigiumaarlugu.” 

Ilinniartitaanermut, Kultureqarnermut, Ilisimatusarnermut Ilageeqarnermullu 
Naalakkersuisoqarfik allakkatigut 17. august 2015-imeersutigut nalunaarfigaara 
Naalakkersuisoqarfiup akissutaa tusaatissatut tigugiga, suliamilu annertunerusumik 
iliuuseqaqqinnianngitsunga. 



7. Suliat ukiuni siusinnerusuni ukiumoortumik nalunaarutiniittut malitseqartitsivigineqarneri – Suliat 
nammineerluni misissugassanngortitat 

7. Suliat ukiuni siusinnerusuni ukiumoortumik 
nalunaarutiniittut malitseqartitsivigineqarneri – Suliat 
nammineerluni misissugassanngortitat 

7.1 2013-imi ukiumoortumik nalunaarut, immikkoortoq 5, quppernerit 160 
tulliilu 

Aalisarnermut, Piniarnermut Nunalerinermullu Naalakkersuisoqarfiup sulianik 
qaleralinniarsinnaanermut akuersissutinut pisassiissutinullu tunngasunik sulia-
rinnittarneranik nammineerluni misissuiffiginninneq (j.nr. 2012-902-0001) 

Aalisarnermut, Piniarnermut Nunalerinermullu Naalakkersuisoqarfik allakkatigut 
23. maj 2014-imeersutigut qinnuigaara 2014-ip ingerlanerani manna tikillugu 
suliani Naalakkersuisoqarfiup aalisarsinnaanermut akuersissutit pisassiissutillu pil-
lugit nalunaarummi nr. 1-imi, 2. februar 2012-imeersumi (matuma kingornatigut 
nalunaarummik siullermik taaneqartartussami) § 4, imm. 2 innersuussutigalugu 
itigartitsissuteqarfigisimasaani naammagittaalliuutinik pingasunik uanga tigusaqar-
simanera pillugu oqaaseqaateqaqqullugu. Tamatumunnga atatillugu ilaatigut 
makku oqaatigaakka: 

“[...] 

Ingerlatsivimmik misissuinissannut, matumani sakkussanik Ombudsmandi pillugu inat-
sisikkut tunniunneqartunik atuisinnaaneq ilanngullugu eqqarsaatigalugu, uanga Om-
budsmanditut periarfissanni manna apeqqutaalluinnarpoq, tassalu ingerlatsiviup oqaa-
seqaatinnut qanoq isummernerminik ilumoorfiginnilluni, nammineq suliniuteqarner-
migut ammasumillu nalunaarfigissagaanga, matumani oqaaseqaataagallartut oqartussaa-
sunut tusarniaatigalugit nassiussakka minnerunngitsumik ilanngullugit eqqarsaatigalugit. 

Tassani manna aamma ilaavoq, tassalu Naalakkersuisoqarfiup - taamaaliorsimanermisut 
– oqaaseqaatigigallagara inatsisikkut tunngavissaqarneq eqqarsatigalugu ajornartorsium-
mik taaneqartumik imaqartoq tusaatissatut tigugini nalunaarfigippanga erseqqissumik 
ilimagisariaqariga nalunaarummi aalajangersakkap inatsisikkut tunngavissaqarnera qu-
larnartoq oqarninni Naalakkersuisoqarfiup isumaqatigigaanga, taamaalillunilu aalaja-
ngersagaq taanna tunngavigalugu aqutsisoqaqqissinnaanavianngitsoq. 

Naalakkersuisoqarfik inatsiseqartitsinermik allatut paasinnissimappat Naalakkersuisoqar-
fiup inatsisikkut tunngavissaqarneq eqqarsaatigalugu ajornartorsiummik paasinninnini 
akissummini uannut malugeqqullugu oqaatigisimassagaa naatsorsuutigisariaqarpara - 

Naalakkersuisoqarfiup paasinninnera inaarutaasumik oqaaseqaatinni aamma isummerfi-
gisinnaaniassagakku. 

Taamaattumik manna iluarinanngilluinnartutut isigaara, tassalu inatsisikkut tunngavis-
saqarneq eqqarsaatigalugu ajornartorsiummik uanga paasinninnera pillugu oqaaseqaatis-
saqarani (matumani Naalakkersuisoqarfiup suliamik suliarinninnera kaammattuutinnut 
napertuuttunngortinneqarniartoq ilanngullugu eqqarsaatigalugu) Naalakkersuisoqarfiup 
nalunaarfigigaanga, tamatumunngali peqatigitillugu periaasitoqqani nangiinnarlugu – 
uanga inatsiseqartitsinermi paasinninnerma paarlattuanik. 

Aamma malugaara Naalakkersuisoqarfiup inatsisikkut tunngavissaq pisariaqartoq piler-
sinniarlugu inatsisip allanngortinneqarnissaa suliniutigilersimagaa. Suliniutip taassuma 
Naalakkersuisoqarfik – inatsisip allannguutaata atortuulersinneqarnissaata tungaanut – 
sulianik aalisarsinnaanermut akuersissutinut tunngasunik inatsit massakkut atuuttoq 
tunngavigalugu aqutsinissaanut soorunalimi pisussaaffiianngilaa. 

Suliaq manna Ombudsmanditut sulininnut tunngaviusumik pingaaruteqarmat suliamik 
Inatsisartunut Naalakkersuisunullu nalunaarutiginninnissara isumaliutersuutigaara, tak. 
Inatsisartut Ombudsmandiat pillugu Inatsisartut inatsisaanni nr. 8-mi, 3. december 
2009-meersumi § 23. 

Nalunaarutiginninnissaq pillugu inaarutaasumik isumminnginninni Naalakkersuisoqar-
fik qinnuigaara suliaq pillugu pilertortumik oqaaseqaateqaqqullugu. Naalakkersuisoqar-
fiup oqaaseqaateqannginnermini ataatsimeeqatiginissara kissaatigippagu tamanna sooru-
nalimi ammaffigaara. 

[...]” 

Naalakkersuisoqarfiup allakkatigut 27. maj 2014-imeersutigut ilaatigut makku 
oqaatigai: 

“Akuersissutinik tunniussisarnermi periaatsinik Naalakkersuisoqarfik allannguinikuuvoq, 
Ombudsmandip decemberip [1.] 8-iani 2013-imi oqaaseqarnerata kingorna. Taamaalil-
luni ilisimatitsissutigineqarsinnaavoq ukiup tullissaanut aalisarnissamut akuersissummik 
tunineqassagaanni taava ukiup siuliani akuersissutip tunniunneqartup atorneqarsimanis-
saa Naalakkersuisoqarfimmit piumasaqaataajunnaarmat. 

Taamaattorli Naalakkersuisoqarfiup piumasaqaat manna aalajangiusimavaa, tassalu qin-
nuteqartup ukiup siuliini akuersissummik assingusumik pereersimanissaa qinnuteqartup 
aalisarfissami ataatsimi immikkoortoq 47-tut taaneqartumi inuussutissarsiutigalugu aali-

sarnissani kissaatigippagu Diskop Tunuani, Uummannami kiisalu Upernavimmi. 
lm-mikkoortoq 47-mut atatillugu piumasaqaatip aalajangiusimaannarneqarneranut pis-
sutaavoq immikkoortup tamatuma peqassutsimigut aalisarfiuallaarnissaata naleqqutin-
nginnera. Piumasaqaat tamanna aalisarnermut inatsimmi § 10-mut naapertuuttuusoq 
Naalakkersuisoqarfiup nalilermagu Ombudsmandip oqaaseqaataanut atatillugu Naalak-
kersuisoqarfik allatut isummernissaminut pissutissaqarsorinngilaq. 

Periaatsip taassuma inatsisitigut naleqqussarneqarnera sukkulluunniit nalornisooruti-
geqqunagu inatsisip naleqqussarneqarnissaa Naalakkersuisoqarfiup sulissutigilerpaa, ilaa-
tigut akuersissuteqartarnermi periaatsit nutaat ataatsimoortinneqalernerannik kingune-
qartussaq. Naatsorsuutigineqarpoq periaasissaq tamanna sapaatit akunnerini tulliuttuni 
naammassineqarumaartoq. 

[...]” 

Naalakkersuisoqarfik allakkatigut 1. juli 2014-imeersutigut ilaatigut imatut nalu-
naarfigaara: 

“[...] 

Naalakkersuisoqarfiup allagai [27. maj 2014-imeersut] imatut paasivakka aalisarsinnaa-
nermut akuersissutit pisassiissutillu pillugit Namminersorlutik Oqartussat nalunaaru-
taanni § 4, imm. 2-mik inatsiseqartitsinikkut uanga paasinninnera Naalakkersuisoqar-
fiup malissimagaa, taamalu periaatsini allanngortissimagaa. 

Naalakkersuisoqarfiulli allagai aamma imatut paasisariaqarpakka nalunaarummi § 4, 
imm. 2-p nunap ilaani aqutsisoqarfiit erseqqinnerusumik taaneqartut eqqarsaatigalugit 
atuuttutut isigineqarnissaa toqqarsimagaa. Tamanna akuersissutinik itigartitsinerit pillu-
git sulianut nutaanut allakkanni 23. maj 2014-imeersunut aamma naapertuuttuusori-
narpoq, taakkunanilu nalunaarummi § 4, imm. 2-p itigartitsinermut inatsisikkut tun-
ngavittut oqaatigineqartarsimavoq. 

Naalakkersuisoqarfiup nalunaarummi § 4, imm. 2-mut inatsisikkut tunngavigisaq eq-
qarsaatigalugu aqutsiveqarfimmit aqutsiveqarfimmut assigiinngitsunik qanoq iliorluni 
periaaseqarsinnaanera uannut imaaliallaannaq paasiuminaappoq. Aalajangiisuusoq u-
naavoq nalunaarummi § 4, imm. 2 aalisarneq pillugu inatsimmi pisariaqarneratut tun-
ngavissaqarnersoq - imaanngitsoq aalajangersagaq taanna naleqquttuutitsinermik isigin-
ninneq aallaavigalugu nunap ilaani aalajangersimasuni naleqqutuunersoq. 

Taamaakkaluartoq Naalakkersuisoqarfiup (nalunaarummi § 4, imm. 2-mik aqutsiveqar-
finni pineqartuni aalisarsinnaanermut akuersissutinik) itigartitsinermut inatsisikkut 
tunngavittut suli atuinera oqaaseqaatissatut missingiutinnut akissutaanut Naalakkersui-
soqarfiup e-mailimini 13. december 2013-imeersumi saqqummiussaanut naapertuutin-
ngilaq. 

Taamaanneraluuna suliami matumani aalajangiisuusoq. 

Taamaannera iluarinanngilaq, ingerlatsivimmillu nakkutilliinermik uannut Ombuds-
manditut inatsiseqartitsineq tunngavigalugu isumagisassanngortinneqartumik erseqqis-
sumik ajornakusuulersitsisuulluni. Taamaalillunga oqaaseqaatinni 18. december 
2013-imeersumi Naalakkersuisoqarfiup inatsiseqartitsinermik paasinninnerpiaa, tassalu - 
uanga imatut paasisattut - nalunaarummi § 4, imm. 2 aqutsisoqarfinni aalajangersima-
suni arlalinni atorsinnaasoq, isummerfigisinnaasimanngilara. 

Naalakkersuisoqarfik inatsisikkut tunngavigisaq eqqarsaatigalugu ajornartorsiummik qu-
laajaasussamik aalisarneq pillugu inatsit allanngortinniarlugu oqaaseqaatiga tunngaviga-
lugu suliniuteqalersimasoq paasigakku Inatsisartunut Naalakkersuisunullu suliaq manna 
pillugu nalunaarutiginninniarnanga aalajangeraluarpunga, tak. Ombudsmandi pillugu 
inatsimmi § 23. Sulialli Inatsisartut Inatsisinik Atortitsinermut Ataatsimiititaliamut (kii-
salu Aalisarnermut, Piniarnermut Nunalerinermullu Ataatsimiititaliamut) aamma Naa-
lakkersuisut Siulittaasuata Naalakkersuisoqarfianut Aalisarnermut, Piniarnermut Nuna-
lerinermullu Naalakkersuisoqarfiup allaffigeqatigineqartarnerani allagaasimasut assiline-
rinik nassillugit suliaq pillugu ilisimatinneqarnissaat eqqornerpaasutut isigaara. 

Naggasiutitut oqaatigaara aqutsisoqarfinni pineqartuni aalisarsinnaanermut akuersissutit 
missiliuussilluni naliliineq tunngavigalugu aalisarneq pillugu inatsit (§ 10) aallaavigalugu 
itigartitsissutigineqarsinnaanersut oqaaseqaatinni 18. december 2013-imeersumi isum-
merfiginngikkiga. Naalakkersuisoqarfilli itigartitsissutini nutaani 2014-imeersuni missi-
liuussilluni naliliineq tunngaviginagu itigartitsisarsimavoq, oqaatigineqartutulli nalu-
naarummi § 4, imm. 2-mi aalajangersagaq naliliinermik mattussisoq erseqqissumik in-
nersuussutigalugu itigartitsisarsimalluni. 

Suliami annertunerusumik iliuuseqaqqissanngilanga.” 

Aalisarsinnaanermut akuersissutit pisassiissutillu pillugit Namminersorlutik Oqar-
tussat nalunaarutaat nr. 9, 17. juli 2014-imeersoq (matuma kingornatigut nalu-
naarummik nutaamik taaneqartartussaq) 18. juli 2014-imi atortuulerpoq. Nalu-
naarut siulleq tamatumunnga peqatigitillugu atorunnaarsinneqarpoq. Nalunaarut 
nutaaq aalajangersakkamik imaattumik § 4, imm. 2-mi imaqarpoq: 

“Aalisarsinnaanermut akuersissut taamaallaat angallatinut suliffeqarfinnulluunniit ukiup 
siuliani taassuma assinganik aalisarsinnaanermut akuersissuteqarfigineqarsimasunut qin-
nuteqartoqarneratigut tunniunneqartarpoq.” 

Inatsisartut Inatsisinut Ataatsimiititaliaata Ataatsimiititaliamut uanga suliaq pillugu 
ilisimatitsissuteqarnera tunngavigalugu allagaasa 6. marts 2015-imeersut assilinerat 
Ataatsimiitialiamit 7. marts 2015-imi tiguara. Inatsisinut Ataatsimiititaliap allak-
kamini 6. marts 2015-imeersuni ilaatigut makku oqaatigai: 

“[...] 

Suliap ingerlaneranut nassuiaatigineqartut aallaavigalugit Inatsisinut Ataatsimiititaliaq 
isumaqarpoq Ombudsmandip Inatsisartunit suliakkiunneqartumik nakkutilliisutut a-
tuuffeqarnissaminut periarfissaanut oqartussaasunit oqaaserineqartunik Ombudsmandip 
tatiginnissinnaanerata aalajangiisuunera erseqqissaatigissallugu pisariaqartoq.  

Tamanna Inatsisartuni ataatsimiititalianut tunngatillugu soorunami aamma taamaap-
poq. 

Ombudsmandip nassuiaataanik tusaatissatut tigusillutik Naalakkersuisoqarfik taama-
nikkullu Aalisarnermut, Piniarnermut Nunalerinermullu Naalakkersuisuusoq Ombuds-
mandimut Inatsisinullu Ataatsimiititaliamut nalunaaruteqarsimapput. Taamaattumik 
Ombudsmandi Inatsisinullu Ataatsimiititaliaq/Inatsisartut taamaalillutik oqartussaasut 
Ombudsmandip kaammattuutaanut inatsisitigullu inissisimanermik paasinninneranut 
naapertuuttumik naleqqussarsimanerannik isumaqarnissaminnut tunngavissaqarsimap-
put. Tamannali taamaallaat ilaannakortumik pisimasoq paasinarsisimavoq, tamannalu 
soorunami akuerineqarsinnaanngilluinnarpoq. 

Tamatumalu peqatigisaanik Ombudsmandip suliamik suliarinninnerata nalaani inatsisi-
nik paasinninnerminnik oqartussaasut naammaginartumik nassuiaateqartarnissaat qanoq 
pingaaruteqartigisoq pisup nassuiaatigineqartup erseqqissarpaa. Ombudsmandip sulia-
mik misissuinerani inatsisit qanoq paasineqarnissaat oqartussaasunit oqaatigineqarsi-
manngippat taakku Ombudsmandip oqaaseqaatimini isummerfiginissaat ajornakusoor-
tissavai. 

[...]” 

Innuttaasup aalisarsinnaanermut akuersissummik qinnuteqaatiminut nalunaa-
rummi nutaami § 4, imm. 2 innersuussutigalugu pisuni marlunni itigartinneqar-

simanini pillugu naammagittaalliuutaa 10. april 2015-imi tiguara. Qinnuteqaatit 
taakku sumiiffimmi immikkoortutut 47-tut taaneqartumi aalisarnermut tunnga-
suunngillat. 

Naalakkersuisoqarfik tamanna tunngavigalugu allakkatigut 11. maj 
2015-imeersutigut qinnuigaara suliaq pillugu oqaaseqaateqaqqullugu. Naalakker-
suisoqarfik ilaatigut qinnuigaara Naalakkersuisoqarfiup Atorfeqarfimmalu nalu-
naarummi siullermi § 4, imm.- 2-mi aalajangersakkamut inatsisikkut tunngavigi-
saq pillugu siusinnerusukkut allaffigeqatigiittarsimanerat pingaartumik isiginiarlu-
gu suliaq pillugu nassuiaateqaqqullugu. 

Naalakkersuisoqarfiup allakkatigut 26. juni 2015-imeersutigut imatut akivaanga: 

“[...] 

Suliaq Naalakkersuisoqarfiup illillu akunnissinni attaveqatigiittarsimanissinnit isigalugu 
Naalakkersuisoqarfimmit takuneqarsinnaavoq paasiuminaatsunik ajuusaarnaraluartumik 
pinngortoqarsimasoq. Paasiuminaatsut tamakku Naalakkersuisoqarfimmit paaserusun-
neqarput iluarserusunneqarlutillu. 

[...] 

Naalakkersuisoqarfiulli isummerneraa aalisarneq pillugu inatsimmi § 10 inatsisikkut 
toqqammaviliisoq maannakkut aalisarnermut akuersissutit aamma pisassiissutit pillugit 
Namminersorlutik Oqartussat nalunaarutaannut nr. 9-mut, 17. juli 2014-imeersumut, § 
3, imm. 3 aamma § 4, imm. 2. Naalakkersuisoqarfiup periaasia paragrafini taakkunani 
marlunni oqaasertamut naapertuussimavoq taamanikkulli nammineerluni suliniuteqar-
luni misissuinermut tunngatillugu Ombudsmandip inatsimmut toqqammaveqartoqan-
nginnera uparuarmaguli. Allatut oqaatigalugu Naalakkersuisoqarfik piffissamut nammi-
neerluni suliniuteqarluni misissuinerup kingorna aamma nalunaarutip juli 2014-imi al-
lanngortinneqarnissaata tungaanut siusinnerusukkut piumasaqaataasimasoq isiginiarsi-
manngilaa, tassalu akuersissut iluaqutigineqarsimasuussasoq. 

Naalakkersuisoqarflk isumaqarpoq aalisarneq pillugu inatsimmi § 10-mi aalajangersagaq 
tunngaviliisoq aalisarnerup iluarsiivigineqarnissaani malittarisassanik aalajangersaasin-
naanissamut inuussutissarsiutigalugu aalisarnermut inuussutissarsiortut appakaassinnaa-
nerisa nalaanni, ilanngullugulu aalajangersakkamit pingaarnerusutigut siunertarineqar-
mat qulakkiissallugu aalisartut aningaasaqarniarnikkut imminut akilersinnaasumik i-
nuussutissarsiornerminnut toqqammaveqarnissaat, tamannalu pisarluni § 2-p kingune-

risaanik aalisagaqatigiinnik piujuartitsineq aallaavigalugu illersorneqarsinnaasumik ilua-
qutiginninneq pilliutiginagu. 

Naalakkersuisoqarfik aalajangersakkamut immikkut ittumik oqaaseqaatini taamatut paa-
sinninnerminut taperserneqarpoq (takukkit § 10-mut immikkut ittumik oqaaseqaatit 
aalisarneq pillugu Inatsisartut inatsisaata nr. 18-ip, 31. oktober 1998-imeersup akuersis-
sutigineqarneranut atatillugu): 

“Siunertarineqarpoq aalisarnermik iluarsaassineq ingerlanneqarsinnaasoq inuussutis-
sarsiortut mianeralugit, tassalu Naalakkersuisut inuussutissarsiortunut aalajangersima-
sunut inuussutissarsiutigalugu aalisarsinnaanerat nangaassuteqarfigineqarsinnaammat. 

Tamanna Avannaani qaleralinniarluni aalisarnermi maannakkut pisinnaavoq, tassani-
mi pisariaqalersinnaammat sulinermik inuussutissarsiutilinnik ilaatitsinngitsoorsin-
naaneq, taakkununnga ilanngullugit kilisaatini aalisariutinilu inuttat – tamakku ani-
ngaasarsisinneqartartut inuussutissarsiutigalugu qaleralinniarluni aalisarnermi peqataa-
sinnaanermit isumaqatigiissutini sulisunullu isumaqatigiissutini sinaakkutissatut aala-
jangersarneqarsimasut tunngavigalugit. Taamatuttaaq siunertaavoq Naalakkersuisut 
aalisartunik ilaatitsinngitsoorsinnaasut aalisakkanut aalajangersimasunut aalisarsinnaa-
nermut akuersissuteqareersunik.” 

Tamanna naapertuussorinarpoq allakkassinni 18. december 2013-imeersuni oqaaseqaa-
tigisimasanut: 

“[...]” 

Paasiuminarnerussammat oqaatigineqassaaq Naalakkersuisoqarfimmit paasineqanngim-
mat taanna inatsimmit aqutsisoqarfimmit aqutsisoqarfimmut assigiinngisitsilluni pin-
ninnermut inatsisitigut toqqammaviliisutut, ilanngullugulu assigiinngisitsisarsimanerit 
periaaserineqarsimanngitsut.  

Tamannali pillugu Naalakkersuisoqarfiup oqaasertalersuinera allakkani 27. maj 
2014-imeersumi ajuusaarnaraluartumik erseqqarissuusimanngilaq. Tamanna pillugu siu-
sinnerusukkut Naalakkersuisoqarfimmit attaveqaqatigiittarnerni tamanna ersarinneru-
sumik oqaatigisimanngimmagu ajuusaarutigissavara, taamatullu tamanna siusinneru-
sukkut Ombudsmandip suliarinninneranut ilaatinneqarsinnaasimannginnera aalisarsin-
naanermut akuersissutinik Naalakkersuisoqarfiup sulianik suliarinninneranut atatillugu. 

Ilanngullugu oqaatigineqassaaq Naalakkersuisoqarfimmit, allakkani 27. maj 
2014-imeersuni immikkoortumi kingullerpaami Naalakkersuisoqarfiup nassuiaatigisi-
masaanut naapertuuttumik, inatsisip allanngortinnissaa isumagisimammagu. Allanngui-
neq atortuulerpoq 4. juni 2015. 

[...]” 

Naammagittaalliuut pineqartoq eqqarsaatigalugu Naalakkersuisoqarfiup oqaatigaa 
suliaq Naalakkersuisoqarfiup suliareqqilerniaraa. 

Naammagittaalliortoq tamanna tunngavigalugu nalunaarfigaara suliap piffissami 
taannaasumi Naalakkersuisoqarfimmit uannillu ataatsikkut suliarineqarnera na-
leqqutinngitsutut isigigiga, taamaattumillu aalajangertunga suliamik misissuinera 
unitsinniarlugu. Tamatumunnga peqatigitillugu oqaatigaara naammagittaalliortoq 
Naalakkersuisoqarfiup aalajangiineranik nutaamik tigusaqanngikkuni uannut soo-
runalimi naammagittaallioqqissinnaasoq. 

Naalakkersuisoqarfimmut allakkani 21. juli 2015-imeersuni, assilinerat Inatsisartut 
Inatsisinut Ataatsimiiititaliaannut nassiussanni, imatut allappunga: 

“Nassuiaatit misissuininnut ilaatillugit pisortat ingerlatsiviannit tigusama eqqoqqissaar-
tuunerat sukumiisuunerallu uanga Ombudsmanditut sulininnut annertuumik pingaaru-
teqarpoq. 

Taamaattumik Naalakkersuisoqarfiup periaasiata – Naalakkersuisoqarfiup allagai 26. ju-
ni 2015-imeersut taamatut paasisariaqarakkit - Naalakkersuisoqarfiup allagaani 27. maj 
2014-imeersuni eqqunngitsumik allaaserineqarsimasut paasinarsinera naammaginan-
ngitsutut isigaara. Tamanna pitsaanerulinngilaq suliami matumani Naalakkersuisoqar-
fiup uannut nalunaarutaata uanga ilimagisariaqaqqaakkannit allaanerusumik paasisaria-
qarnerata kingusinnerusukkut aappassaanik erserneratigut. 

Tamatuma Inatsisartut Inatsisinut Ataatsimiititaliaannut Ombudsmandi pillugu inat-
simmi § 23 tunngavigalugu nalunaarutiginissaanut tunngavissaqarnanga isumaqarpunga, 
tassuunalu aalajangersarneqarpoq suliat pisortat ingerlatsivianni annertunerusumik kuk-
kussuteqartoqarsimanissaanik imaluunniit sumiginnaasoqarsimanissaanik ilimagisaria-
qartut Ataatsimiititaliamut nalunaarutigisassagikka. 



7. Suliat ukiuni siusinnerusuni ukiumoortumik nalunaarutiniittut malitseqartitsivigineqarneri – Suliat 
nammineerluni misissugassanngortitat 

 

189 

Inatsisartulli Inatsisinut Ataatsimiititaliaata suliami siusinnerusukkut akuliutsinneqareer-
simanera isiginiarlugu allakkat ukua assilinerata Ataatsimiititaliamut ilisimatitsissutitut 
nassiunneqarnissaa eqqornerpaasutut isigaara. 

Malugaara pisoq Naalakkersuisoqarfiup ajuusaarutigigaa, inatsisillu allannguutaa Naa-
lakkersuisoqarfiup suliniutigisaa massakkut atortuulersimasoq. 

Suliami tamanna tunngavigalugu annertunerusumik iliuuseqaqqissanngilanga.” 

Innuttaasup qulaani taaneqartup naammagittaalliuutaa nutaaq 28. august 
2015-imi tiguara, tassami Naalakkersuisoqarfiup aalajangiinini suliaq nutaamik 
suliareqqereerlugu aalajangiusimasimammagu. [Naalakkersuisoqarfiup oqaaseqaa-
taa tamatuma kingornatigut pissarsiariniarpara, taassumalu 21. december 2015-imi 
nalunaarutigaa suliaq suliarileqqinniarlugu aalajangerluni, suliamimmi suliarin-
ninnermi kukkunerit malugisimagamigit. 

Naammagittaalliortoq tamanna tunngavigalugu nalunaarfigeqqippara suliap Naa-
lakkersuisoqarfimmit uannillu ataatsikkut suliarineqarnera naleqqutinngitsutut 
isigigiga, taamaattumillu aalajangertunga suliamik misissuinerma ingerlaqqinnera 
unitsinniarlugu, Naalakkersiusoqarfilli qinnuigigiga nutaamik aalajangiiguni aala-
jangiinermi assilinera uannut nassiuteqqullugu. 

Ukiup nalunaarusiuunneqartup naanerani Aalisarnermut, Piniarnermut Nunaleri-
nermullu Naalakkersuisoqarfimmit suli tusagaqanngilanga]. 
 

7.2 2014-imi ukiumoortumik nalunaarut, immikkoortoq 4, quppernerit 54 tul-
liilu 

Qitiusumik allaffeqarfissuarmi oqartussaassutsimik ilusilersuineq. Qitiusumik 
allaffeqarfissuarmi suliani sulisunut tunngasuni pisinnaatitaaneq (j.nr. 
2014-908-0002) 

Naalakkersuisut Siulittaasuata Naalakkersuisoqarfiata allagai imaattut 12. januar 
2015-imi tiguakka: 

“Naalakkersuisut Siulittaasuata Naalakkersuisoqarfiata Naalakkersuisoqarfiup allagaasa 
20. marts 2014-imeersut nanginnerisut oqartussaasutut aaqqissuussaaneq aamma qitiu-
sumik allaffeqarfimmi sulisunut allaffissornikkut piginnaatitaaffiat pillugit nalunaarutigi-

sinnaavaa Naalakkersuisoqarfimmit inatsisit naapertorlugit paasinninnermik oqaatigin-
ninnerummat, tassalu Namminersorlutik Oqartussani oqartussaasut namminersortut 
aallaavittut sulisunut suliani namminerisaminnik piginnaatitaaffeqarmata, tamannalu 
tunngaviliisimammat kaajallaasitamut 19. januar 2015-imi atortuulersinneqaqqammer-
sumut, tassalu oqartussaasut sulisunut allaffissornikkut akisussaanerat aamma piginnaa-
titaanerat pillugu tassungalu atasumik ilitsersuisarnerat, ilisimatitsissutitut ilanngunne-
qassaaq. 

Taamaakkaluartorli naatsorsuutigisatut oqartussaasutut aaqqissuussineq pillugu eqqar-
saatersuutit suli qulaajarneqarsimanngillat. Naalakkersuisoqarfimmit naatsorsuutigine-
qarpoq ukiumi matumani kingusinnerusukkut tamanna pillugu sukumiinerusumik ili-
simatitsisoqarumaartoq.” 

Naalakkersuisut Siulittaasuata Naalakkersuisoqarfia tamanna tunngavigalugu 23. 
januar 2015-imi imatut akivara: 

“Naalakkersuisut Siulittaasuata Naalakkersuisoqarfiata allagaasa 22. januar 2015- imeer-
sut tiguneqarnerat matumuuna uppernarsarpara. 

Oqartussaasut sulisoqarnermik aqutsinermi akisussaaffeqarnerat pisinnaatitaanerallu pil-
lugit kaajallaasitaq 16. januar 2015-imeersoq Naalakkersuisut Siulittaasuata Naalakker-
suisoqarfianit aalajangersarneqartoq ilitsersuutitalik ilaatigullu sulianut sulisunut tun-
ngasuni aalajangersimasuni pisinnaatitaanermik killissalersuineq pillugu kaajallaasitap 1. 
oktober 2011-meersup tamatumunnga peqatigitillugu atorunnaarsinneqarnera tusaatis-
satut tiguakka. 

Malugaara kaajallaasitami massakkut atorunnaarsinneqartumi § 2, imm. 2-4 aamma § 4, 
imm. 1 aamma 2 pingaartumik ajornartorsiutaasutut isigisakka kaajallaasitami nutaami 
ilanngunneqarsimanngitsut aamma Aningaasaqarnermik Sulisoqarnermillu Aqutsisoqar-
fiup oqartussaasut ataasiakkaat allat sinnerlugit iliuuseqarsinnaannginnera akuersaarlugu 
aalajangersarneqarsimasoq. 

Suliap ilaani tassani matuma kingornatigut annertunerusumik iliuuseqaqqissanngilanga. 

Qitiusumik allaffeqarfissuarmi oqartussaassutsimik ilusilersuineq pillugu apeqqut eqqar-
saatigalugu malugaara Naalakkersuisoqarfiup tamanna ukioq manna kingusinnerusukkut 
uterfigeqqinniarlugu oqaatigigaa.” 

Ukiup nalunaarusiuunneqartup naanerani Naalakkersuisut Siulittaasuata Naalak-
kersuisoqarfianit suli tusagaqanngilanga. 

7.3 2014-imi ukiumoortumik nalunaarut, immikkoortoq 4, quppernerit 58 tul-
liilu  

Inuit Aqqinik Aalajangiisartut. Inatsisikkut tunngavigisassamik amigaateqarneq 
(j.nr. 2014-904-0008) 

Ilinniartitaanermut, Kultureqarnermut, Ilisimatusarnermut Ilageeqarnermullu 
Naalakkersuisoqarfiup oqarasuaatikkut 11. marts 2015-imi paasitippaanga aaq-
qiissutissat arlallit Naalakkersuisoqarfiup isumaliutersuutigisimagai, matumani 
Kalaallit Nunaanni Oqaasiliortut pillugit Inatsisartut inatsisaat tunngavigalugu 
nalunaarummik aalajangersaaneq imaluunniit inuit aqqi pillugit Kalaallit Nunaan-
ni inatsimmik Inuit Aqqinik Aalajangiisartut eqqarsaatigalugit ajornartorsiummik 
aamma aaqqiisinnaasumik Folketingip immikkut aalajangersaatinneqarnissaa siu-
nertaralugu suliniuteqarneq ilanngullugit eqqarsaatigalugu. 

Ilinniartitaanermut, Kultureqarnermut, Ilisimatusarnermut Ilageeqarnermullu 
Naalakkersuisoqarfiup oqaatigaa qulaajaasoqarpat tamatuminnga ilisimatinneqar-
niartunga. 

Ilinniartitaanermut, Kultureqarnermut, Ilisimatusarnermut Ilageeqarnermullu 
Naalakkersuisoqarfiup 24. september 2015-imi oqaatigaa Naalakkersuisup Nivi 
Olsenip Danmarkimi Isumaginninnermut Nunamullu Namminermut Tunnga-
sunut Ministeri Karen Ellemann ulloq taanna allakkatigut qinnuigisimagaa inuit 
aqqi pillugit inatsit Kalaallit Nunaannut atuuttoq allanngorteqqullugu Inuillu Aq-
qinik Aalajangiisartut katitigaanerat sulinerallu pillugit nalunaarummik aalajanger-
saaqqullugu. 

Inatsimmik allanngortiterineq Kalaallit Nunaanni Danmarkimilu oqartussaasut 
qanimut suleqatigiinnerisigut pissasoq anguniarneqarpoq, taamaaliornikkut Kalaal-
lit Nunaanni inuit aqqi pillugit siunissami inatsisiliornermi ilanngunneqartussatut 
Kalaallit Nunaannit kissaatigineqartut Danmarkimi inuit aqqi pillugit inatsisip 
atortuulersinneqarnera pillugu peqqussummi killissarititaasut iluanniissinnaanersut 
imaluunniit inuit aqqi pillugit Kalaallit Nunaanni immikkut inatsisiliortoqarnissaa 
pisariaqassanersoq qulaajarneqarsinnaaqqullugu. 

Ilisimatitsissutaagallartut 1. oktober 2015-imi qujassutigaakka, kiisalu Ilinniarti-
taanermut, Kultureqarnermut, Ilisimatusarnermut Ilageeqarnermullu Naalakker-
suisoqarfik qinnuigalugu suliaq pillugu ingerlaavartumik ilisimatittaqqullunga. 

Ukiup nalunaarusiuunneqartup naanerani Ilinniartitaanermut, Kultureqarnermut, 
Ilisimatusarnermut Ilageeqarnermullu Naalakkersuisoqarfimmit tamatumunga 
atatillugu tusagaqanngilanga. 
 

7.4 2014-imi ukiumoortumik nalunaarut, immikkoortoq 5, quppernerit 261 
tulliilu 

Nammineerluni misissuiffiginninneq. Aatsitassanut tunngasuni allagaatinik paa-
sissutissiineq. Oqartussaassutsimik ilusilersuineq. Kalaallit Nunaanni Nammi-
nersorlutik Oqartussani pissaanermik atuutsitsinermi aqutseriaaseq (j.nr. 
2014-905-0023) 

Aatsitassanut Naalakkersuisoqarfik allagaatinik paasitinneqarsinnaatitaaneq pillugu 
aalajangiinermi 11. juni 2015-imeersumi qinnuteqartumut ilaatigut imatut allap-
poq: 

“[...] 

Inatsisartut Ombudsmandiata 1. december 2014-imi oqaaseqaammini inatsiseqartitsi-
nermik paasinninneq manna oqaatigaa, tassalu Aatsitassanik Aqutsisoqarfik aamma Aat-
sitassanut Tunngasuni Avatangiisinik Aqutsisoqarfik oqartussaasutut immikkoortutut 
marluttut isigineqartariaqartut, allagaatit Aqutsisoqarfiit taakkua marluk akornanni 
paarlaateqatigiinneqartut taakkua iluinnaanni atugassatut isigineqarsinnaanngitsut taa-
maattumillu allagaatit taamaattut allagaatinik paasissutissiinermi paasitinneqarsinnaati-
taaneq pillugu inatsimmi allagaatit nammineq iluinnarmi atugassat pillugit malittarisas-
sat tunngavigalugit ilaatinneqanngitsoorsinnaanngitsut. Ombudsmandip oqaaseqaataani 
oqaatigineqarpoq tamanna aatsitassanut oqartussaasup iluani Naalakkersuisoqarfinnut 
Aqutsisoqarfinnullu allanut aamma atuuttoq. 

[...] 

Inatsisartut Ombudsmandiata oqartussaassutsimik ilusilersuineq aamma aatsitassanut 
tunngasuni allagaatinik paasitinneqarsinnaatitaaneq pillugit inatsiseqartitsinermik paa-
sinninnera oqartussaasut attuumassuteqartut tamarmik tusaatissatut tigugaluaraat aqut-
sinermilu suleriaatsit periaatsillu tamatumunnga 1. december 2014-imiilli naapertuut-

tunngortissimagaluaraat, matumani allagaatinik paasissutissiisoqarnissaanik akuersissu-
teqartarneq ilanngullugu eqqarsaatigalugu, Aatsitassanut Naalakkersuisoqarfik isuma-
qarpoq allagaatinik paasitinneqarumallutit qinnutigisat 30. juli 2015-imeersoq itigartin-
neqartariaqartoq. 

Aatsitassanut Naalakkersuisoqarfiup manna aalajangiisuusumik pingaartillugu isiginiar-
paa, tassalu aatsitassanut tunngasut oqartussaasut attuumassuteqartut aatsitassat pillugit 
inatsimmi §§-it 3 a-c 1. januar 2013-imi atortuulersinneqarnerisa kingornatigut aatsi-
tassanut tunngasuni oqartussaasup annertussusia killiilu pillugit inatsiseqartitsinermik 
paasinninnerata taamani Inuussutissarsiornermut, Aatsitassanut Suliffeqarnermullu 
Naalakkersuisoqarfiup Inatsisartut Ombudsmandiannut nassuiaataata assigigaa, taamalu 
aatsitassanut tunngasunut oqartussaasut aqutsinikkut naalakkersuinikkullu paasinninneq 
una upperalugu, aallaavigalugu aaqqissuullugulu ingerlassimagaat, tassalu allaffigeqati-
giittarnermi allagaasimasut taamaattut nammineq ilumi sulinermi allagaatitut isigine-
qartariaqartut, taakkulu tamarmiullutik paasissutissiinermik paasitinneqarsinnaatitaaneq 
pillugu inatsimmi § 7 tunngavigalugu paasissutissiinermi ilaatinngitsoorneqarsinnaasut, 
inatsiseqartitsinermillu paasinninneq taanna kukkulluinnartutut isigineqarsinnaanngilaq, 
aamma ilaatigut tak. Ombudsmandip oqaaseqaataa. 

[...]” (Atorfeqarfimmi nutsigaavoq)  

Naammagittaalliortup allagaatinik paasitinneqarumalluni qinnutigisami itigartin-
neqarnera pillugu naammagittaalliuutini uannut allakkatigut 15. juni 
2015-imeersutigut aalajangiusimavaa. 

Naammagittaalliortoq allakkatigut 22. juli 2015-imeersutigut nalunaarfigaara 
Ombudsmandip misissuinerpiaanik aallartitsiniarnanga aalajangertunga, saaffigin-
nissummullu atatillugu annertunerusumik iliuuseqaqqinnianngitsunga. 

Naammagittaalliortumut “Aatsitassanut tunngasuni allagaatinik paasitinneqarsin-
naatitaaneq. Oqartussaassutsimik ilusilersuineq. Kalaallit Nunaanni Namminer-
sorlutik Oqartussani pissaanermik atuutsitsinermi aqutseriaaseq” pillugit oqaase-
qaatiga innersuussutigalugu taamatuttaaq ilaatigut imatut allappunga: 

“[...] 

Oqaaseqaammi tassani Aatsitassanut Ikummatissanullu Naalakkersuisoqarfiup aamma 
Aatsitassanut Tunngasuni Avatangiisinik Aqutsisoqarfiup akornanni pissutsinut tunnga-



 
 

194 

nerusumi pingaarnertut inerniliussatut oqaatigaara aatsitassanut tunngasuni oqartussaa-
sut qulaani taaneqartut tassaasut oqartussaasut nammineertut, oqartussaasumi taannaa-
sumi immikkoortuinnaanngitsutut ilaasut. Taamaalillutik suliami allagaatit oqartussaa-
sut taakkua akornanni paarlaateqatigiinneqartut allagaatitut oqartussaasut taakkua iluin-
naani atugassatut isigineqarsinnaanngillat. Taamaalillutik suliami allagaatit taamaattut 
paasitinneqarsinnaatitaaneq pillugu inatsimmi allagaatit oqartussaasup iluinnaani atu-
gassat pillugit malittarisassat tunngavigalugit suliami allagaatinik paasissutissiinermi ilaa-
tinneqanngitsoorsinnaangillat (inatsimmi § 7). 

Malugaara Aatsitassanut Ikummatissanullu Naalakkersuisoqarfiup itigartitsissummini 
11. juni 2015-imeersumi oqaatigigaa inatsiseqartitsinermik uanga paasinninnera oqar-
tussaasut eqqaaneqartut tamarmik tusaatissatut tigusimagaat, allaffissornermilu aqutsi-
nermi suleriaatsitik periaatsitillu tamanna naapertorlugu aaqqissuussimagaat, matumani 
suliami allagaatinik paasissutissiinissamik akuersisarneq ilanngullugu eqqarsaatigalugu. 

Aamma malugaara Aatsitassanut Ikummatissanullu Naalakkersuisoqarfiup paasitinne-
qarsinnaatitaaneq pillugu inatsimmi § 7 tunngavigalugu ilinnik sullitannillu itigartitsi-
nermini Naalakkersuisoqarfiup inatsiseqartitsinermik siusinnerusukkut paasinninnera - 
tassalu oqartussaasut taakku oqartussaasutut ataasiusut - “kukkulluinnartutut isigineqar-
sinnaanngitsutut” atuinnarsimagaa. Tamanna imatut paasisariaqarpara allagaatit oqaase-
qaammik uanga saqqummiussinera sioqqullugu suliarineqarsimasut eqqarsaatigalugit i-
natsiseqartitsineq taanna Naalakkersuisoqarfiup atuinnarumasimagaa. 

Allatut oqaatigalugu Aatsitassanut Ikummatissanullu Naalakkersuisoqarfik imatut paasi-
sariaqarpara Naalakkersuisoqarfik isumaqartoq inatsiseqartitsinermik paasinninnerit as-
sigiinngitsut marluk taakku – tassalu inatsiseqartitsinermik siusinnerusukkut paasinnin-
neq, oqartussaasut taakku oqartussaasutut ataasiusut aamma inatsiseqartitsinermik mas-
sakkut paasinninneq, aatsitassanut tunngasuni oqartussaasut tassaasut oqartussaasut 
nammineertut arlallit – inatsisilerinikkut illersorneqarsinnaasut, naak tamanna imatut 
paasisariaqaraluariga Naalakkersuisoqarfiup oqaaseqaatinnik saqqummiussinerma ki-
ngornatigut paasinninnera unaasoq aatsitassanut tunngasuni oqartussaasut oqartussaa-
sutut nammineertutut arlalittut isigissallugit pissutissaqarnerpaasoq. 

Inatsiseqartitsinermik ataatsimut paasinninneq Naalakkersuisoqarfiup itigartitsissummi-
ni 11. juni 2015-imeersumi oqaatigisaa oqaaseqaatima 1. december 2014-imeersup ki-
ngornatigut saqqummerpoq, oqaaseqaammilu tassani inatsiseqartitsinermik atuuttumik 
uanga paasinninnera erseqqissumik nassuiarpara. Aatsitassanut tunngasuni oqartussaas-
sutsimik ilusilersuinermut inatsiseqartitsinikkut tunngavik oqaaseqaatip taaneqartup ki-
ngornatigut allannguuteqarsimanngilaq. 

Naalakkersuisoqarfiup suliamik uanga paasinninnera itigartitsissummini 11. juni 
2015-imeersumi ilisimareersimammagu isumaqarpunga illit naammagittaalliuutinnut 
atatillugu annertunerusumik iliuuseqaqqinissannut pissutissaqarnanga. Inatsiseqartitsi-
nermik atuuttumik pisariaqarneratut naliliineq eqqartuussiviit naggasiutitut suliassaraat. 
Taamaattumik suliap taakkununnga suliassanngortinnissaa isumaliutersuutigeqqullugu 
qinnuigaakkit. 

[...] 

Paasitinneqarsinnaatitaaneq pillugu inatsimmi § 8-kkut aalajangersarneqarpoq paasitin-
neqarsinnaatitaanermi suliami allagaatit ilusissavitsik atorlugu pigineqartut pineqartunut 
ilaatinneqartut, § 7-imi aalajangersagaq apeqqutaatinnagu 

Paasitinneqarsinnaatitaaneq pillugu inatsimmi § 11-kkut aalajangersarneqarpoq allagaa-
tini paasissutissat suliami pissuviusunut tunngasut ilaatigut § 7-imi pineqartunut ilaa-
tinneqartut suliap ingerlaneranut annertuumik pingaaruteqartut paasissutissiissutigine-
qarnissaat inatsimmi malittarisassat nalinginnaasut naapertorlugit akuersissutigineqassa-
soq, aalajangersakkat taaneqartut apeqqutaatinnagit. 

Paasitinneqarsinnaatitaaneq pillugu inatsimmi § 4, imm. 1-imi oqaaseqatigiit aappaasi-
gut aalajangersarneqarpoq ingerlatsinermi oqartussaasoq allagaatinik annertunerusumik 
paasissutissiisinnaasoq, nipangiussisussaatitaaneq il.il. pillugit malittarisassani allanik aa-
lajangersaasoqarsimanngippat. 

Malittarisassat qulaani taaneqartut Aatsitassanut Ikummatissanullu Naalakkersuisoqar-
fiup itigartitsissutaani 11. juni 2015-imeersumi isummerfigineqarsimanngillat. 

Taamaattumik paasitinneqarsinnaatitaaneq pillugu inatsimmi § 7-ip atorsinnaanera pil-
lugu qulaani oqaaseqaatikka apeqqutaatinnagit allakkavit 15. juni 2015-imeersut ilan-
ngussartallit (allakkat ukua assilinerannik ilaqartillugit) Aatsitassanut Naalakkersuisoqar-
fimmut ingerlateqqillugit ullumikkut nassiunneqarnissaat eqqornerpaasutut isigaara, ma-
littarisassat qulaani taaneqartut Aatsitassanut Naalakkersuisoqarfiup illit eqqarsaatigalutit 
sapinngisamik pilertornerpaamik isummerfigissagai illit qinnutigisattut. 

[...]” 

Tamanna Aatsitassanut Naalakkersuisoqarfimmut allakkatigut 22. juli 
2015-imeersutigut taamatuttaaq nalunaarutigaara, Naalakkersuisoqarfillu qinnui-

galugu paasitinneqarsinnaatitaaneq pillugu inatsimmi §§-it 8,  11 aamma 4,  
imm. 1-imi oqaaseqatigiit aappaat pillugit isummeqqullugu. 

Ukiup nalunaarusiuunneqartup naanerani Aatsitassanut Naalakkersuisoqarfimmit 
suli tusagaqanngilanga. 

8. Misissuinerit aamma nammineerluni misissuiffiginninnernik 
suliniutit 

8.1 Ulloq unnuarlu paaqqinniffimmut Angerlarsimaffik Uulinermut misissuiar-
torneq (Nalunaarusiaq 21. maj 2015- imeersoq, j.nr. 2015- 900- 0006) 

Angerlarsimaffik Uulineq allakkatigut 23. februar 2015-imeersutigut ilisimatippara 
paaqqinniffik misissuiffigiartorniarlugu aalajangertunga. 

Angerlarsimaffimmik Uulinermik misissuineq suleqatima ilaat kiisalu Meeqqat 
pisinnaatitaaffii pillugit sullissiviup MIO-p sinniisaa peqatigalugit 10. april 
2015-imi ingerlappara. Taakkua saniatigut Ilaqutariinnermut, Naligiissitaanermut 
Isumaginninnermullu Naalakkersuisoqarfiup sinniisaa peqataavoq. 

Angerlarsimaffimmik Uulinermik misissuineq Inatsisartut Ombudsmandiat pillu-
gu Inatsisartut inatsisaanni nr. 8-mi, 3. december 2009-meersumi (Ombudsmandi 
pillugu inatsimmi) § 16 tunngavigalugu misissuinernik nalinginnaasumik sulia-
qarnerma ilaatut ingerlanneqarpoq. 

Ombudsmandi pillugu inatsimmi § 7, imm. 1-ikkut aalajangersarneqarpoq  Ka-
laallit Nunaanni Namminersorlutik Oqartussat kommunillu ataanni pisortat i-
ngerlatsiviisa ilaat tamarmik uanga sulininni pineqartunut ilaatinneqartut. 

Ombudsmandi pillugu inatsimmi § 16-ikkut aalajangersarneqarpoq paaqqinniffiit 
suliffeqarfiilluunniit uanga sulininni pineqartunut ilaatinneqartut suulluunniit 
uanga Ombudsmanditut misissorsinnaagikka. 

Oqartussaasut inuillu uanga sulininni pineqartunut ilaatinneqartut inatsisinik a-
tuuttunik malinninnersut suliassaminnilluunniit ingerlatsinerminni allatigut kuk-
kussuteqarsimanersut sumiginnaasimanersulluunniit sulininnut nalinginnaasumut 
ilaatillugu misissortarpara. Tamatuma saniatigut - § 16 tunngavigalugu misissui-
ninnut atatillugu - pissutsit paaqqinniffiup aaqqissuussaaneranut ingerlanneqarne-
ranullu tunngasut kiisalu pissutsit paaqqinniffimmik atuisut pineqartarnerannut 
taakkulu pillugit ingerlatanut tunngasut inuppalaartumik misigittartumillu isigin-
nittaaseq aallaavigalugu naliliiffigisinnaavakka. 

Misissuinerup ingerlanneqarnera 
Angerlarsimaffimmi Uulinermi sulisut, najugaqartut najugaqartullu ilaqutaat mi-
sissuinissannik misissuinerullu nalaani oqaloqatigineqarnissannut periarfissaqarne-
rannik misissuineq sioqqullugu ilisimatereerpakka. Misissuineq sioqqullugu im-
mikkoortortaqarfimmi Qiimanermi najugaqartumut angajoqqaaq oqarasuaatikkut 
oqaloqatigaara kiisalu immikkoortortaqarfimmi Uulinermi aamma immikkoortor-
taqarfimmi Suluppalummi najugaqartunut angajoqqaat marluk ornigullutik oqa-
loqatigaannga. Immikkoortortaqarfimmi Uulinermi najugaqartup angajoqqaavi 
misissuinerma kingornatigut oqaloqatigaakka. 

Misissuinerup ingerlanissaa imatut pilersaarusiorneqarpoq: 

1. Pisortamik A-mik immikkoortortaqarfimmilu Suluppalummi pisortamik 
B-mik ataatsimeeqateqarneq 

2.  Inersimasunut immikkoortortaqarfiup Qiimanerup angalaarfigineqarnera 
3.  Qiimanermi najugaqartumik oqaloqateqarneq 
4.  Inuusuttunut immikkoortortaqarfiup Suluppaluup angalaarfigineqarnera 
5.  Suluppalummi sulisut ataasiakkaarlugit oqaloqatigineqarnerat 
6.  Ullup qeqqasiorneq 
7.  Pisortamik A-mik immikkoortortaqarfimmilu Suluppalummi pisortamik 

B-mik ullaakkut ataatsimeeqateqarnerup nanginneqarnera 
8.  Meeqqanut immikkoortortaqarfimmi Uulinermi sulisumik oqaloqateqar-

neq 
9.  Uulinermik angalaarfiginninneq 
10.  Uulinermi najugalimmik oqaloqateqarneq 
11.  Pisortap A-p immikkoortortaqarfimmilu B-p inaarutaasumik ataatsimeeqa-

tigineqarnerat. 

Misissuinermi tassani makku aallunneqarnissaat toqqarpara: 

Aaqqissuussaanermut tunngasut, sulisut, attaveqarfiit, pissaanermik (nukinnik) 
atuineq kiisalu peqqissutsimut paaqqinniffiullu illutaanut tunngasut. 

Misissuiartunnginninni paasissutissarpaaluit Angerlarsimaffimmit Uulinermit kii-
salu nakkutilliinermut atatillugu misissuinerit pillugit nalunaarusiat kingulliit 

marluk Ilaqutariinnermut, Naligiissitaanermut Isumaginninnermullu Naalakker-
suisoqarfimmit tiguakka. Taakkua saniatigut aallunneqartunut tunngasut pisorta-
qatigiinnik ataatsimeeqateqarnermi, sulisunik oqaloqateqarnermi immikkoortorta-
qarfiillu angalaarfigineqarnerini takusatigut qulaajarneqarput. 

Angerlarsimaffik Uulinermut 21. maj 2015-imi ilaatigut imatut allappunga: 

“[...] 

Naliliineq 
Angerlarsimaffik Uulineq paaqqinniffittut isigalugu pingaarnerusutigut pitsaasunik paa-
sisaqarpunga, tassanilu pisortaqatigiit paaqqinniffiup ajornartorsiutigisaanik aaqqiiniar-
neq eqqumaffigalugulu qitiutippaat. 

Ajornartorsiutit annertunerpaat misissuininnut atatillugu immikkut maluginiakkakka 
pillugit tulliuttuni naatsunik oqaaseqaateqarpunga. 

Tamatumunnga atatillugu oqaatigaara ajornartorsiutit taakku Angerlarsimaffimmik Uu-
linermik misissuininni pisortaqatigiinnut oqaloqatiginnissutigigikka. 

Aaqqissuussaanermut il.il. tunngasut 
Angerlarsimaffik Uulineq 2009-mi ammarpoq, tassaallunilu ulloq unnuarlu paaqqinnif-
fik meeqqanut 6-init 18-inut ukiulinnut “Autisme Spektrum Forstyrrelser”-tunut 
(ASF-ertunut) arfinilinnut inissalik. 

Angerlarsimaffiup ataani immikkoortortaqarfiit nutaat marluk 2014-imi ammarneqar-
put. Suluppaluk, tassaasoq inuusuttunut 16-init 24-nut ukiulinnut ASF-ertunut sisa-
manut ingerlalluartunut immikkoortortaqarfik kiisalu Qiimaneq, tassa inersimasunut 
ASF-ertunut sisamanut immikkoortortaqarfik. Immikkoortortaqarfiit pingasut taakku 
tamarmik taannaasumik pisortaqarput (A), taassumalu saniatigut Suluppaluk Qiimaner-
lu tamarmik immikkut immikkoortortaqarfittut pisortaqarlutik. 

Paasivara immikkoortortaqarfiit nutaat marluk allissutigineqarnerat suliassarujussuusi-
masoq, pisortarlu suliap taassuma ingerlanneqarnerani tamarmi peqataatinneqarsimasoq. 
Pisortaq immikkoortortaqarfinni pingasuni taakkunani sulisut ullut 14-ikkaarlugit ataat-
simiinnerini tamani suli peqataasarpoq. 

Paasivara Ilaqutariinnermut, Naligiissitaanermut Isumaginninnermullu Naalakkersuiso-
qarfik paaqqinniffiup pitsaasumik suleqatigigaa, ingerlaavartumillu isumasioqatigiittar-

neq ilisimasanillu paarlaateqartigiittarneq ingerlanneqartut. Naalakkersuisoqarfiup sin-
niisaata pisortallu nassuiaatitut oqaatigaat Naalakkersuisoqarfiup paaqqinniffiullu ukiup 
affakkaartumik nalunaarusiortarnermi ilusiliussassaq massakkut suliarigaat, taassumalu 
paaqqinniffinnit allanit aamma atorneqartarnissaa eqqarsaatigineqartoq, kommuninilu 
sulianik suliarinnittut iliuusissanut pilersaarusianik suliaqarnerminni atorsinnaagaat. 

Kommuneqarfik Sermersuumik suleqateqarneq eqqarsaatigalugu paasivara tamanna a-
jornartorsiuteqarfiuvallaanngitsumik ingerlasoq, kommunimili sulianik suliarinnittut 
paarlagaattuarnerat ajornartorsiutitut misigineqartartoq, tassami suliat aallaqqaataaniit 
aallarteqqinneqartariaqartarmata suliallu ingerlaavartuutinneqarsinnaanatik. Najugaqar-
tut ataasiakkaat eqqarsaatigalugit sulianik kommunimi kikkut suliarinnittuunerat paaq-
qinniffiup qaqutiguinnaq ilisimasarpaa. Pisortap nassuiaatitut aammattaaq oqaatigaa i-
liuusissanut pilersaarusiat suliarissallugit kommunip inatsit tunngavigalugu pisussaaffigi-
sani suliarineq ajorai, Naalakkersuisoqarfillu ajornartorsiutip taassuma sammineqarnera-
ni peqataatinneqartoq. 

Tamanna pillugu oqaatigaara iliuusissanut pilersaarusiat eqqarsaatigalugit ajornartorsiutit 
Ilaqutariinnermut, Naligiissitaanermut Isumaginninnermillu Naalakkersuisoqarfimmut 
Inatsisartullu Inatsisinut Ataatsimiititaliaannut malugeqquniariga, ajornartorsiummi 
taanna ilungersunartuullunilu tamani ajornartorsiutaammat, Atorfeqarfimma arlaleriar-
luni malugisarsimasaa uparuartarsimasaalu. 

Meeqqat eqqarsaatigalugit kommunit iliuusissanut pilersaarusiaasa nutarterneqartan-
nginnerat ataatsimut atuuppoq. Iliuusissanut pilersaarusianik tamanik misissuininni 
malugaara najugaqartunit 18-it inorlugit ukioqartunit arfineq marluusunit najugaqartut 
pingasuinnaat pillugit iliuusissanut pilersaarusiat nutarterneqarsimasut. Najugaqartut 
taakkua ilaat pillugu iliuusissanut pilersaarusiaq 2010-mili kingullermik nutarterneqar-
simavoq. Malugaarattaaq najugaqartut ilaat ataaseq assigiinngitsunik suussusilerneqarsi-
masunik innarluuteqartutut oqaatigineqarsimasoq, tassami iliuusissanut pilersaarusiami 
kingullermi suussusiliisimaneq aamma killiffik pillugu nalunaarusiami kingullermi 
(paaqqinniffimmit suliarineqartumi) suussusiliisimaneq assigiinngimmata. 

Uanga paasinninnera unaavoq tamanna ajornartorsiuterujussuusoq, tassami taamaatto-
qarneratigut najugaqartoq taanna eqqarsaatigalugu ilaatigut suliamik suliarinninnermi 
kukkusoqarsinnaammat. 

Meeqqanut inuusuttunullu angerlarsimaffiup avataanut inissinneqarsimasunut  iliuu-
sissanut pilersaarusianik suliarinnittarneq nutarterisarnerlu pillugit aalajangersakkat (i-
nunnut annertuumik innarluutilinnut aamma atuuttut) meeqqanik inuusuttunillu ikior-
siisarneq pillugu Inatsisartut peqqussutaanni nr. 1-imi, 15. april 2003-meersumi §§-ini 

14-imiipput 15-imiillutillu. Taamaalilluni § 15, imm. 3-kkut aalajangersarneqarpoq a-
ngerlarsimaffiup avataanut piffissami sivisunerusumi inissiinermut atatillugu inissiinermi 
anguniakkatut iliuusissanut pilersaarusiap nassuiaataa tunngavigalugu inissiinissamik aa-
lajangiineq kommunip ikinnerpaamik ukiumut ataasiarluni naliliiffigeqqittassagaa, inis-
siinerlu ingerlaannassassoq aalajangiisoqarpat iliuusissanut pilersaarusiaq nutaamik aala-
jangiinermut naleqquttunngorlugu iluarsineqartassasoq. 

Iliuusissanut pilersaarusianik nutarterisarneq eqqarsaatigalugu ajornartorsiutit taakku 
pissuseqataat siusinnerusukkut misissuinernut atatillugu malugisarsimavakka. Iliuusissa-
nut pilersaarusiat eqqarsaatigalugit ajornartorsiut taanna Ilaqutariinnermut, Naligiissi-
taanermut Isumaginninnermullu Naalakkersuisoqarfimmut malitseqartitsiviginninninni 
(aammaarlunga) saqqummiunniarpara, taamatuttaarlu Inatsisartut Inatsisinut Ataatsi-
miititaliaat tamatuminnga ilisimatinniarpara. 

Pisortaqatigiinnik aallarnisaataasumik oqaloqateqarninni paasivara paaqqinniffik naju-
gaqartup paaqqinniffimmut inissinneqarneranut atatillugu meeqqanik inuusuttunillu 
kiisalu annertuumik innarluutilinnik ulloq unnuarlu paaqqinniffiit pillugit nalunaa-
rummi nr. 64-imi, 29. december 1994-imeersumi § 25 malillugu inatsit tunngavigalugu 
iliuusissanut pilersaarusiamik suliarinninnissaminut pisussaaffeqarnersut erseqqarluku-
luttoq. 

Nalunaarummi tassani § 25-kkut aalajangersarneqarpoq annertuumik innarluutillip ul-
loq unnuarlu paaqqinniffimmut inissinneqarneranut atatillugu katsorsaanissamut piler-
saarut suliarineqassasoq. Katsorsaanissamut pilersaarut taanna paaqqinniffimmit innar-
luutillillu kommunitut najugarivitaani isumaginninnermut ataatsimiititaliamit suliari-
neqassaaq, annertuumik innarluutillit pillugit siunnersortinik immikkut ilisimasalinnik 
peqarpat taakku aamma nunap immikkoortuani immikkoortortaqarfik suleqatigalugit. 

Pisortap nassuiaatitut oqaatigaa tamanna imatut paasigini, tassalu iliuusissanut pilersaa-
rusiaq inissiinermi suliarineqassasoq, iliuusissanullu pilersaarusiaq taanna kommunip su-
liarissagaa. Nangilluni oqarpoq inissiinermi nalunaarusiaq kiisalu iliuusissanut pilersaa-
rusiaaraq paaqqinniffiup suliarisarai, taakkuli kommuni najugarivitaq peqatiginagu su-
liarineqartartut. 

Pisortaqatigiinnik oqaloqateqarninni Ilaqutariinnermut, Naligiissitaanermut Isumagin-
ninnermullu Naalakkersuisoqarfiup sinniisaa najuuttoq qinnuigaara iliuusissanut piler-
saarusiat pillugit ajornartorsiut sukumiinerusumik misissoqqullugu. Naalakkersuisoqar-
fimmut malitseqartitsiviginninninni tamanna aammaarlunga malugeqquniarpara. Naa-
lakkersuisoqarfiup akissuteqarnissaa tamatuma kingornatigut utaqqimaarniarpara, akis-

sullu tigugukku annertunerusumik iliuuseqaqqinnissannut pissutissaqarnersoq nalilii-
niarlunga. 

Iliuusissanut pilersaarusiat eqqarsaatigalugit pisortap aammattaaq oqaatigaa kommuni 
paaqqinniffiup (najugaqartut 18-it inorlugit ukiullit pillugit) ukiup affakkaartumik (na-
jugaqartullu 18-it sinnerlugit ukiullit pillugit) ukiukkaartumik killiffiit pillugit nalunaa-
rusianik suliaqarneranut atatillugu iliuusissanut pilersaarusiorniarluni ataatsimiinnissa-
mut qaqutiguinnaq aggeqqusisartoq, tamatumalu kingornatigut kommunip iliuusissanut 
pilersaarusiaq iluarsisaq/naleqqussagaq pisussaaffigisaraluamisut suliarineq ajoraa. 

Paaqqinniffik ukiup affakkaartumik/ukiukkaartumik nalunaarusiat taakku suliarinis-
saannut pisussaaffimmik inatsisikkut tunngavigisami piusoqarnersoq erseqqarluttutut i-
sigaara, taamatuttaarlu kommuni tamatumunnga atatillugu iliuusissanut pilersaarusiamik 
iluarsisamik/naleqqussakkamik suliarinnissanersoq erseqqarluttutut isikkoqarluni. Taa-
matut erseqqarluttoqarnera Naalakkersuisoqarfimmut malitseqartitsiviginninninni ma-
lugeqquniarpara. 

Peqqinnissaqarfimmik suleqateqarneq eqqarsaatigalugu pisortap oqaatigaa tamanna 
paaqqinniffimmut najugaqartunullu naammaginanngitsutut misigineqartartoq. Pisortap 
oqaatigaa najugaqartut autismeqartuunerat annikitsuaraannarmik paasineqartartoq paa-
sineqanngilluinnartarluniluunniit, najugaqartullu autismeqanngitsutut peqqinnissaqar-
fimmi sulisunit pineqartartut. Pisortap assersuutitut oqaatigaa najugaqartut ilaat misis-
sortinnerminut atatillugu nalalluni torsuusarsuarmi sivisoorujussuarmik utaqqisariaqar-
simasoq, tamannalu najugaqartumut tassunga toqqissisimananngitsorujussuusoq, naju-
gaqartormi taanna malugissutsimigut assigiinngitsorpassuartigut akornusersorneqarsi-
mammat. Paaqqinniffiup sulisuisa najugaqartunik ingiaqatiginnittut aammattaaq misi-
gisarpaat peqqinnissaqarfimmi sulisut inunnik autismeqartunik qanoq oqaloqateqarnis-
saminnik paasisimasaqanngitsut, taamaalillutillu najugaqartut qanoq oqaluffigineqarner-
tik paasissanagu, taamalu peqqinnissaqarfimmi sulisut apeqqutaat isummerfigisinnaa-
sarnagit akisinnaasarnagillu. Paaqqinniffiup sulisuisa ingiaqataasut ilaasa peqqinnissaqar-
fiup sulisui nikassaarpaluttumik, tusaanngitsuusaarinnittutut tunuarsimaarfiginnittutullu 
pissuseqartartut misigisarpaat. 

Tarnikkulli nappaatilinnik distriktimi katsorsaaviup suleqatigineqarnera paaqqinniffiup 
pitsaalluinnartutut misigisimavaa. 

Tamanna pillugu oqaatigaara peqqinnissaqarfimmik suleqateqarnermi ajornartorsiutit 
Peqqissutsimut Naalakkersuisoqarfimmut malugeqquniarikka. 

Atuarfeqarfimmik suleqateqarneq eqqarsaatigalugu paasivara paaqqinniffik atuarfimmi 
meeqqat pillugit oqaloqatiginninnermi amerlanertigut peqataasartoq, tamatiguunngit-
sorli, tassami ataatsimiinnissat sioqqullugit piffissakitsuararsuugajuttarmat, taamalu pi-
lersaarusiorniarneq ajornakusoortarluni. Paasivarattaaq pissutsinik meeqqamut tunnga-
sunik ilisimatitsissutigisariaqartunik peqartillugu atuarfiup paaqqinniffimmut sianera-
juttannginnera angajoqqaanuinnarli sianertarnera paaqqinniffiup ajornartorsiutitut misi-
gisaraa. 

Paaqqinniffik kaammattorpara atuarfeqarfiup suleqatigineqarnerani ajornartorsiutit qa-
noq aaqqinniarneqarnissaasa oqaloqatigiissutigineqarnissaat siunertaralugu Kommune-
qarfik Sermersooq attaveqarfigeqqullugu. 

Sulisut 
Paasivara napparsimalluni sulinngitsoortarnerit immikkut ajornartorsiutaanngitsut, 
paaqqinniffimmilu sulisut qaqutiguinnaq ikippallaartartut. 

Paasivara paaqqinniffiup sulisut imigassanik atornerluisutut misigisimanngikkai, paaq-
qinniffimmilu imigassartortoqartanngilluinnarnissaanik periaaseq atorneqartoq. Sulisuni 
imigassamik ajornartorsiuteqartoqartoq pasitsaanneqarpat pilertortumik iliuuseqartoqar-
tarpoq, paaqqinniffillu katsorsaanermik ikiorsiisarluni. 

Malugaara sulisunut nutaanut tikilluaqqusissutitut mappersagaq paaqqinniffik, autisme, 
perorsaariaaseq atorneqartoq sulisumullu isumalluaatigineqartut pillugit paasissutissanik 
imaqartoq paaqqinniffiup suliarisimagaa. Paasivara paaqqinniffimmut iseriartitsinissaq 
aamma neqeroorutigineqartartoq, sulisullu ilinniagaqarsimasut ilinniagaqarsimanngit-
sullu pitsaasumik sungiusarneqarnissaat isumagineqartartoq. Sulisut nutaat paaqqinnif-
fimmi sulinermut pitsaasumik iseriartinneqartarnerannik aallussineq ajunngilluinnar-
tuuvoq. 

Paasivara Angerlarsimaffimmi Uulinermi pisortap tulliatut atorfik inuttassarsiuunneqar-
toq, sulisussarsiniartarnerli sulisunillu tigumminniinnarniartarneq paaqqinniffiup ataat-
simut assut ajornartorsiutigigai. Pisortap nassuiaatitut oqaatigaa qinnuteqartunik ikit-
tuinnarnik tigusaqarsimallutik kiisalu sulisunut inissianik ikippallaanik tunineqarsimal-
lutik, taamatuttaarlu perorsaasunik avataaneersunik sulisussarsiniartarneq ajornartorsiu-
terujussuusoq, tassami taakku ukiunut marlukkaaginnarnut atuuttumik inatsit tunnga-
vigalugu atorfinitsinneqarsinnaammata. Pisortap oqaatigaa maani perorsaasunngorniar-
lutik ilinniartunik peqartoq paaqqinniffimmi sulinermik misileerusuttunik paaqqinnif-
fimmilu kingusinnerusukkut sulilerusuttunik, tamannali ajornartoq sulinermik misilii-
nerup nalaani ilinniartut ineqarfianni ineeqqamik/inissiamik innersuussisoqarsinnaan-
ngimmat. Sulisunik kalaallinik ilinniarsimasunik illoqarfinnit allanit pissarsiniarneq 

aamma ajornakusoortorujussuuvoq, tassami ilaqutariit tamarmik nuuttariaqartussaasar-
mata, taamaalillutillu aalajangersimasumik attaveqarfigisartakkatik aamma annaasarlugit. 
Sulisut avataaneersut akissarsiat appasippallaarnerat pissutigalugu paaqqinniffimmut 
tassunga qinnuteqarajunnginnerat paaqqinniffiup aamma misigisarpaa. Sulisunik ti-
gumminniinnarniarnermi sulisussarsiniarnermilu ajornartorsiutit paaqqinniffimmut 
sunniutigisaat tassaavoq suliatigut ilisimasat katersorneqarsimasut paaqqinniffimmit ku-
sertutullusooq ilillutik peerukkiartortarnerat sulisullu nutaat sulileraangata aallaqqaataa-
niit aallaarteqqittariaqartarneq. 

Ataatsimut isiginnillunga paasinninnera unaavoq sulisunut tunngasut pisortaqatigiinnit 
pitsaasumik aqunneqartut, paaqqinniffiulllu tassani unamminiagassai tassaasut sulisus-
sarsiniartarnermi sulisunillu tigumminniinnarniarnermi ajornartorsiutit. Sulisunik oqa-
loqateqarninni malugaara taakkua massakkut pisortarisatik aamma pisortaqatigiit im-
mikkoortortaqarfiillu attaveqatigiinnerat assut iluarisimaaraat, sulisullu peqataatinne-
qarluartutut misigisimasut. 

Attaveqarfiit 
Najugaqartut pillugit nalunaarusiat immikkuualuttulersugaasut arlallit misissuiartun-
nginninni uannut nassiunneqarput. Taakkua najugaqartunik ulluinnarnilu qanoq inuu-
neqarnerannik takussutissilluarpaannga. Nalunaarusiat taakku paaqqinniffimmi sulisut, 
sulianik suliarinnittut il.il. eqqarsaatigalugit aammattaaq iluaqutaasorujussuupput. 

Paasivara paaqqinniffik ilumini ikittuinnarnik malittarisassaqartoq, tassami najugaqartut 
ataasiakkaarlugit eqqarsaatigalugit sulisoqarmat, taamaalillutik najugaqartut tamarmik 
immikkut ilusilersuiffigineqartarlutik, malittarisassaqartinneqarlutik killissaqartinneqar-
lutillu. Taamaaliortoqartarpoq najugaqartut ineriartornermikkut pisumi killiffiat aallaa-
vigalugu sunik piumasaqaateqarfigineqarsinnaanerat aamma malittarisassatut piumasa-
qaatigineqartunik qanoq paasinnissinnaanerat malinnissinnaanerallu isiginiarlugit. 

Misissuininni najugaqartut marluk (ataaseq Qiimanermiittoq allalu Uulinermiittoq) o-
qaloqatigaakka, taakkulu ajunngeqalutik ingerlalluarlutillu oqarput. Paaqqinniffimmik 
angalaarfiginninninni takusinnaavara najugaqartut toqqissisimasut aamma sulisut naju-
gaqartullu akunnerminni eqqissisimasumik pissuseqartut. 

Aamma paasivara najugaqartut kinguaassiuutinut tunngasut eqqarsaatigalugit allagan-
ngortitaasunik periaasissiorfigineqarsimanngitsut, tassami najugaqartut taamatut ukio-
qaraluarlutik autismeqarnertik pissutigalugu ineriartornermikkut taama siuarsimatigin-
ngimmata, taamaattumillu taamatut periaasissiornissaq pisariaqarani. 

Paaqqinniffik kaammattorusuppara najugaqartut eqqarsaatigalugit kinguaassiuutinut 
tunngasut pillugit allassimasumik periaasissioqqullugu. Najugaqartut ineriartornermik-
kut kinguarsimagaluarlutilluunniit kinguaassiuutinut tunngasunik ineriartornerminni 
ukiuminnut naapertuuttumik eqqumaffiginnipput (meeraaqqanummi allaat kinguaas-
siuutinut tunngasunik eqqumaffiginnittarput). Taamaalillutik najugaqartut, meeqqat 
inuusuttullu allat pisarnerattut, namminneq kinguaassiuutinut tunngasutigut inissisi-
manertik ilinniarlugulu ilisimasaqarfigisariaqarpaat, matumani nammineq killissat allallu 
killissaat ilanngullugit eqqarsaatigalugit. Tamatuma atornerluineq pinngitsoortissinnaa-
vaa – allat najugaqartorlu nammineq eqqarsaatigalugit. Paaqqinniffiup kinguaassiuutinut 
innarluutinullu tunngasut qanoq periarfigineqarsinnaanerannik ilitsersortinniarluni In-
narluutillit Pillugit Ilisimasaqarfiup Siunnersuisarfiuutigisup (IPIS-ip) attaveqarfiginissaa 
isumaliutersuutigisinnaavaa. 

Immikkoortortaqarfimmi Suluppalummi najugaqartup angajoqqaavinik oqaloqateqar-
ninni paasivara meeqqamik paaqqinniffimmi qanoq ingerlanera pillugu paasissutissin-
neqarnerusarnissartik amigaatigigaat/kissaatigigaat. Angajoqqaalli oqarnerat imatut paa-
sivara paaqqinniffimmut attaveqarnissaminnut paasissutissanillu pissarsinissaminnut pe-
riarfissaqartuaannartut. Apeqqut taanna misissuininni pisortaqatigiinnut saqqummiup-
para, taakkulu oqarnerat imatut paasivara najugaqartut sumut killinnerat ilaqutaasunut 
ullut qulikkaat missiliorlugit mailikkut ilisimatitsissutigineqartartoq. Najugaqartulli 
18-inik ukioqalereersimasup taamatut attaveqatigiittoqarnissaa kissaatiginngippagu taa-
maaliortoqarneq ajorpoq, najugaqartummi nammineq aalajangiisinnaatitaanera ataqqi-
neqartariaqarmat. 

Paasivara paaqqinniffik najugaqartut angerlarsimaffimminnut ukiumoortumik tikeraar-
nissaannut aningaasaliissutinik qinnuteqartartoq tikeraarnissallu taakku piareersartarai. 
Pisortap oqaatigaa najugaqartut 18-it inorlugit ukiullit angerlarsimaffimminnut ukiumut 
marloriarlutik tikeraarsinnaatitaasut, najugaqartulli 18-it sinnerlugit ukiullit angerlarsi-
maffimminnut ukiumut ataasiaannarlutik tikeraarsinnaatitaasut. Tamanna pisortap a-
jornartorsiutitut isigaa, tassami najugaqartut 18-it sinnerlugit ukiullit angerlarsimaffim-
minnut tikeraarnissamik 18-it inorlugit ukiulittulli pisariaqartitsitigisarmata. 

Pissaanermik/nukinnik atuineq 
Angerlarsimaffimmit Uulinermit oqaatigineqarpoq immikkoortortaqarfinni pingasuni 
taakkunani annersaanerit qunusaarinerillu katillugit 37-t 2012-imi, arfineq marluk 
2013-imi, 16-it 2014-imi sisamallu 2015-ini nalunaarsorneqarsimasut. Paasivara pisor-
taqatigiit aalajangersaasimasut annersaaneq imatut nassuiarneqassasoq, tassalu “pissusi-
lersorneq nalinginnaasutut nalinginnasumillu akuerineqartutut akuerineqarsinnaanngit-
soq sunaluunniit”, tamannalu pisortaqatigiit “annersaanermik iliuuseqarnerup” qanor-



 
 

206 

luunniit annikitsigigaluarluni isiginngitsuusaarneqannginnissaata pingaaruteqassusia isi-
giniarlugu aalajangersarsimavaat. 

Pissaanermik/nukimmik atuinerit eqqarsaatigalugit paaqqinniffiup oqaatigaa immik-
koortortaqarfinni pingasuni taakkunani 2012-imi 13-eriarluni, 2013-imi pingasoriarluni 
2014-imilu tallimariarluni nalunaarutiginnittoqarsimasoq, 2015-imilu misissuinerma 
nalaani suli nalunaarutiginnittoqarsimanani. 

Pisortap oqarnera imatut paasivara najugaqartut taakkuusut ikittuinnaat annersaanermik 
qunusaarinermillu kiisalu pissaanermik/nukinnik atuinermik nalunaarutiginninnerit 
taamatut amerlassuseqarnerannut pissutaasimasut. 

Paasivara sulisut tamarmik atorfinitsinneqarnerminni pissaanermik/nukinnik atuisarneq 
pillugu inatsisikkut aalajangersakkanik ilisimatinneqartartut kiisalu immikkoortut pi-
ngaarnerpaat sulisut isummerfigisassat pillugit naqitanngorlugu takussutissiaq taakku-
nunnga tunniunneqartartoq. Pisortap oqaatigaa pisut pissaanermik/nukinnik atuiffiusut 
nipaatsumik, eqqissisimasumik mianersorfiulluinnartumillu ingerlasartut. Pissaaner-
mik/nukinnik atuineq pillugu nalunaarutiginninnermi immersugassat immersorniarnerat 
paaqqinniffiup ajornartorsiutiginngilaa, taakkulu Naalakkersuisoqarfimmut pissusissaa-
tut nassiuttarlugit. 

Atorfeqartitaasunik oqaloqateqarninni taakkua oqaatigaat pisunut pissaaner-
mik/nukinnik atuisariaqarfiusunut piareersarneqarluarsimallutik, tamannalu pisortaqati-
giit eqqumaffigisorujussuugaat. Sulisut pissaanermik/nukinnik atuineq pillugu nalunaa-
rutiginninnermi immersugassat immersorniarnerat ajornartorsiutiginngilaat, taakkulu 
pisortaqatigiit suleqatigalugit suliarineqartarput. 

Pissaanermik/nukinnik atuisarneq pillugu inatsisikkut aalajangersakkat iluanni sulinissap 
paaqqinniffimmit sulisunillu ilisimaneqarnissaa paasineqarnissaalu pingaaruteqartoru-
jussuuvoq. Sulisut pisuni periartarnerat eqqarsaatigalugu pissaanermik/nukinnik atui-
nermik pisortaqatigiit eqqumaffiginnilluinnarnerat  pitsaasorujussuuvoq, taamaalilluni 
sulisut najugaqartullu tamatuminnga misiginnittarnerat sapinngisamik eqqissisimaner-
paamik mianersornerpaamillu pisarsinnaaqqullugu. 

Sammisassaqartitsineq/atuarfik/sunngiffik 
Angerlarsimaffimmi Uulinermi ulluinnarni inuunerup piareersarneqartarnera oqaloqati-
ginninnikkut ullormilu misissuiffiusumi misigisakkut paasisaqarfigilluarpara. Najuga-
qartut annertuumik peqataatinneqartarput, matumani nerisassat pillugit pilersaarusiat 
nerisassiornerlu ilanngullugit eqqarsaatigalugit, kiisalu sunngiffimmi sammisassatik so-
qutigisatillu eqqarsaatigalugit peqataatinneqarlutillu tusarniarneqartarlutik. 

Pisortap nassuiaalluni oqaatigaa najugaqartut angalaartinneqarpallaartanngitsut, taman-
nali najugaqartut namminneq mianerisariaqarnerannik pissuteqartoq, tassami ilusiler-
sorluagaasunik, allanngorartuunngitsunik malugissutsitigullu akornusersuiffiuallaan-
ngitsumik ingerlanissartik pisariaqartimmassuk. Najugaqartulli nalukkiakulasorujus-
suullutillu timigissakulasorujussuupput, paaqqinniffillu peqatigalugu ukiumoortumik 
feriarlutik angalasarlutik – ukiorlu manna Grækenlandiliarnissaq pilersaarusiorneqarsi-
mavoq. Najugaqartuttaaq marlussuit Savalimmiunut paasisassarsiorlutik angalaqqam-
merput. 

Pisortap najugaqartut atuarnerat pillugu oqaatigaa najugaqartut meeqqat atuarfianni 
immikkut klassimiinnerminnik inaarutaasumik soraarummeernermik naggasiitinneqar-
tannginnerat ajornartorsiuterujussuartut isigigini, tassami najugaqartut taamaalillutik 
uppernarsaatinik ilinniarnermik ingerlatseqqinnermi piumasaqaataasunik pisinnaasan-
ngimmata. Najugaqartut taamaalillutik ilinniartitaanermi ingerlariaqqissinnaasanngillat, 
tamannalu pisortap najugaqartut atuarnerminnik ilinniarnermillu ingerlatseqqinnissa-
minnut pisinnaasut eqqarsaatigalugit sumiginnaanertut misigisimavaa. 

Tamatumunnga atatillugu oqaatigaara atuarfik pillugu Inatsisartut inatsisaanni nr. 
15-imi, 3. december 2012-imeersumi § 22, imm. 4-kkut aalajangersarneqarmat atuartup 
atuarnermini pissarsiai uppernarsaaserumallugit angajullerni atuarneq atuartup atuar-
nermini pissarsiaanik ataatsimoortumik naliliinermik inaarneqartassasoq. Inatsimmili 
tassani § 15, imm. 3-kkut aalajangersarneqarpoq immikkut atuartitsineq aamma allatut 
immikkut perorsaanikkut ikiorsiineq malittarisassanik Naalakkersuisut aalajangersagaan-
nik tunngaveqarluni aallartisarneqartassasut, taamaaliornermilu ilaatigut inatsimmi § 22, 
imm. 4 saneqqunneqarsinnaasoq. 

Aalajangersagaq taanna imatut paasivara aallaavik erseqqissoq § 22, imm. 4-miittoq, 
tassuunalu aalajangersarneqarpoq atuartup atuartitaanermini pissarsiai uppernarsaaseru-
mallugit angajullerni atuarneq atuartup atuarnermini pissarsiaanik ataatsimoortumik na-
liliinermik inaarneqartassasoq. § 15, imm. 3 aallaavimmik saneqqutsisinnaanermut ta-
matuma kingornatigut periarfissiivoq. 

Saneqqutsinissamut periarfissaq meeqqat atuarfianni inaarutaasumik naliliineq pillugu 
nalunaarummi nr. 3-mi, 9. januar 2009-meersumi, inatsimmi qulaani taaneqartumi § 
15, imm. 3 tunngavigalugu aalajangersarneqartumi, § 11, imm. 2-mi erseqqinnerusumik 
aalajangersarneqarpoq. § 11, imm. 2-kkut aalajangersarneqarpoq atuartut atuartitsis-
summi ataatsimi arlalinniluunniit immikkut atuartinneqartut, tapertaliussamik atuar-
tinneqartut imaluunniit allatigut immikkut perorsaanikkut ikiorserneqartut atuartitsis-
sutini pineqartuni misilitsinnernut peqataannginnissaminnut akuerineqarsinnaasut. Ilin-

niartitaanermut Naalakkersuisoqarfik tamanna pillugu aalajangersakkanik erseqqinne-
rusunik aalajangersaassaaq. 

Sulisuma ilaata Ilinniartitaanermut, Kultureqarnermut, Ilisimatusarnermut Ilageeqar-
nermullu Naalakkersuisoqarfimmi sulisoq oqarasuaatikkut oqaloqatigisimavaa, taassu-
malu oqaatigisimallugu Naalakkersuisoqarfik tamanna pillugu aalajangersakkanik erseq-
qinnerusunik § 11, imm. 2-mi oqaatigineqaraluartutut aalajangersaasimanngitsoq, paa-
sissutissanilu pigisamini takusinnaagini atuartut aalajangersakkami pineqartunut ilaasut 
ikittuaraannaat meeqqat atuarfianni inaarutaasumik soraarummeertartut. 

Tamanna imatut paasivara Naalakkersuisoqarfik nalunaarummi tunngavigineqaraluar-
tutut meeqqat atuarfianni inaarutaasumik naliliisoqannginnissaa qaqugukkut akuersissu-
tigineqarsinnaanersoq sukumiinerusumik piumasaqaatinik aalajangersaasimanngitsoq. 

Taamaattumik isumaqarpunga angajullerni atuarnerup naliliinermik inaarneqartarnis-
saanik aallaavik immikkut klassini atuartut eqqarsaatigalugit naammattumik malinne-
qanngitsoq. Taamaalilluni ilimanarpoq tassunga taarsiullugu pingaarnertut malittarisas-
saq unaasoq, tassalu atuartut inaarutaasumik naliliiffigineqartariaqannginnerannik pisu-
mi naliliisoqanngikkaluartoq § 15, imm. 3 tunngavigalugu saneqqutsisoqartarsimasoq. 

Ajornartorsiut taanna Ilinniartitaanermut, Kultureqarnermut, Ilisimatusarnermut Ila-
geeqarnermullu Naalakkersuisoqarfimmut malugeqquniarpara. 

Aningaasaqarnermut tunngasut 
Paasivara paaqqinniffik najugaqartut ataasiakkaarlugit sullitat kontoinik pilersitsimasoq, 
taakkulu qaammatit tamaasa aningaasanik ikisiffigineqartartut. Najugaqartut 18-it inor-
lugit ukiullit atisassarsiutissanik kaasarfimmiussanillu meeqqat 16-inik ukioqalernissaasa 
tungaanut ulloq unnuarlu 36 kr.-nik najugaqartullu 16-init 18-inut ukioqartut ulloq 
unnuarlu 42 kr.-nik tunineqartarput. Najugaqartut 18-it sinnerlugit ukiullit siusinaar-
tumik pensionisiaqanngitsut qaammammut 1.776 kr.-nik tunineqartarput. Pisortaq pi-
sortallu tullia kisimik sullitat kontoinit tigusisinnaatitaapput. Aningaasat taakku pisor-
tap/pisortap tulliata najugaqartumut tamatuma kingornatigut tunniuttarpai, imaluunniit 
pisortap/pisortap tulliata aningaasat sulisumut ingerlateqqillugit tunniuttarlugit, taassu-
malu aningaasat najugaqartumut tunniutissallugit. Aamma paasivara najugaqartut ani-
ngaasanik ilaanneeriarlutik nammineq piumasartut, sulisullu ilaanneeriarlutik tassaasar-
tut najugaqartumik aperinnittut taanna ass. qarlini nungullarsimavallaaqimmata qarlit-
taartariaqalinnginnersoq. Tunniunneqartut paaqqinniffiup naatsorsuutitigut nakkutigi-
sarai, taamaattumillu najugaqartoq arlaannik pisiniarniarluni aningaasanik qinugaangat 
tunniussinermut uppernarsaammik tunineqartassaaq. 

Paasivarattaaq aningaasanik tunniussisarnerit paaqqinniffimmut ajornartorsiutaasiman-
ngisaannartut. Paaqqinniffiup najugaqartut aammattaaq isumaqatigiissuteqarfigisimavai 
sapaatit akunnerannut ataasiarlutik kaasarfimmiut ikinnerusut tigusassagaat, taamaalillu-
tik 14-it inorlugit ukiullit 30 kr.-nik 14-illu sinnerlugit ukiullit 50 kr.-nik tunineqartar-
lutik. 

Taakkua saniatigut aamma paasivara paaqqinniffimmi najugaqartoq ataasiinnaq nakku-
tilliisussaanik toqqaassunneqarsimasoq. Tassani nakkutilliisoq tassaavoq sulisut akornan-
ni sulisunut arlalinnut piginnaatitsissummik tunniussisartoq, taamaalillutik sulisut taak-
ku sullitap kontoanit tigusisinnaatinneqartarlutik. Najugaqartut nakkutilliisoqarnissa-
minnik pisariaqartitsinersut paaqqinniffiup nakkutigeqqissaartuarlugulu malinnaaffigaa. 

Illutaanut tunngasut 
Angerlarsimaffiup Uulernup immikkoortortaqarfii pingasut tamarmik immikkut illuta-
qarput, pisortallu allaffia meeqqanut immikkoortortaqarfimmi Uulinermiilluni. Im-
mikkoortortaqarfiit pisortaasa marluk allaffii immikkoortortaqarfinni attavigisamin-
niipput. 

Najugaqartut tamarmik immikkut ineeraqarput. Ineeqqat taakku kusanartutut, eqqi-
luitsutut paarilluagaasutullu isikkoqarput. Ineeqqat qanoq pisatsersorneqarnissaat naju-
gaqartut namminneq aalajangertarpaat, taakkulu angerlarsimaffippalaartuupput. Naju-
gaqartut arlallit atorsinnaasaannik uffarfeqarpoq, taakkualu saniatigut immikkoortorta-
qarfinni tamani iggaveqarluni, nerisarfeqarluni ininillu sammisassaqartitsiveqarluni. 
Meeqqanut immikkoortortaqarfik Uulineq aammattaaq inaateqarpoq malugissutsinik 
atuisarfiusumik atortulersorluagaasumik, najugaqartullu tassani eqqissisimaarsinnaapput 
malugissutsitillu misilittarsinnaallugit. Nivinngaavimmi ataatsimoorussami sulisut ulluni 
suni najuuttussat assingi nivinngarneqartarput, taamaalillutik kikkut qaqugu sulisussaa-
nerat najugaqartut ilisimareertarlugu. Iggavimmi nivinngaavimmi ataatsimoorussami 
najugaqartut assingi nivingapput, taamaalillutik najugaqartut sapaatit akunnerisa ulluini 
sorlerni kikkut iggavimmi suliassaqartut takusinnaallugu. Nerisassat pillugit pilersaaru-
siaq titartaganngortinneqarsimavoq. Iggavimmi atortut assingi iggavimmi skaviit matui-
nut amusartunullu taamatuttaaq nipititerneqarsimapput, iggavimmi atortut assigiin-
ngitsut sumi inissisimanerat najugaqartut takusinnaaniassammassuk. 

Paaqqinniffimmik takutissuinermi pisortap oqaatigaa ikuallattoqarnerani qanoq iliorto-
qarnissaanik ilitsersuut suliarineqarsimanngitsoq, ilitsersuulli ataasiinnaq atuuttoq, tas-
salu silamut ingerlaannaq anisoqassasoq. 

Paaqqinniffik kaammattorniarpara ikuallattoqarnerani qanoq iliortoqarnissaanik ilitser-
suut allaganngorlugu suliareqqullugu qatserisartoqarnermilu oqartussaasut taanna pillu-

gu attaveqarfigeqqullugit. Ikuallattoqarnerani qanoq iliortoqarnissaanik ilitsersuut paaq-
qinniffiup perorsaariaasianut ilanngullugu titartaganngortinneqarsinnaavoq, ilitsersuullu 
taanna sulisunut aamma sammitinneqarsinnaalluni. 

Illuutit tamarmik kusanartutut isikkoqarput, ataatsimullu takusinnaavara najugaqartut 
sulisullu iluaqusersuutinik atorfissaqartinneqartunik atugassaqartitaasut. 

Naggasiut 
Paaqqinniffik ataatsimut isigalugu pitsaasorujussuartut isigaara. 

Paaqqinniffiup misissuinerup ingerlanerani peqataanera paasissutissallu nassiunneqartut 
assut iluarisimaarpakka. 

Ullormi misissuiffiusumi paaqqinniffiup unamminiagassai pisortaqatigiillu pitsaasumik 
ammasumillu oqaloqatigiisutigaavut. Angerlarsimaffiup Uulernup sulisussarsiniartarneq 
sulisooreersunillu tigumminniinnarniartarneq eqqarsaatigalugit unamminiagassai im-
mikkut annertuujupput, matumani sulisunut inissiat ikippallaat paaqqinniffimmut tun-
niunneqarsimasut ilanngullugit eqqarsaatigalugit, najugaqartunillu peqqinnissaqarfimmi 
paasinnissinnaassuseqarneq katsorsaanerlu eqqarsaatigalugit annertoorujussuarnik u-
namminiagassaqarluni. Kommunit iliuusissanut pilersaarusianik nutarterisannginnerat 
paaqqinniffiup ajornartorsiutitut misigisimavaa, taamatuttaarlu najugaqartut ilinniaga-
qarneq eqqarsaatigalugu meeqqat atuarfiata kingornatigut ingerlariaqqissinnaasanngin-
nerat ajornartorsiuterujussuulluni. 

Tamatuma saniatigut isumaqarpunga Angerlarsimaffik Uulineq paaqqinniffiusoq inger-
lalluartoq, najugaqartullu ataasiakkaat pitsaasumik inuuneqarnissaat, toqqissisimanissaat 
ineriartornissamullu periarfissaat pisortaqatigiit salliutillugit aallukkaat. 

[...] 

Suliami matumani annertunerusumik iliuuseqaqqinnissannut tunngavissaqarnanga 
aamma isumaqarpunga. 

[...]” 

Allakkanut taakkununnga uiggiullugit Ilaqutariinnermut, Naligiissitaanermut I-
sumaginninnermullu Naalakkersuisoqarfimmut, Inatsisartut Inatsisinut Ataatsi-
miititaliaannut, Peqqissutsimut Naalakkersuisoqarfimmut aamma Ilinniartitaa-
nermut, Kultureqarnermut, Ilisimatusarnermut Ilageeqarnermullu Naalakkersui-
soqarfimmut allakkat ulloq taanna nassiuppakka. 

Ilaqutariinnermut, Naligiissitaanermut Isumaginninnermullu Naalakkersuisoqar-
fimmut ilaatigut imatut allappunga: 

“Ilaqutariinnermut, Naligiissitaanermut Isumaginninnermullu Naalakkersuisoqarfim-
mut allakkatigut 23. februar 2015-imeersutigut nalunaarutigaara ulloq unnuarlu paaq-
qinniffimmi Angerlarsimaffimmi Uulinermi misissuiniarlunga aalajangertunga. 

[...] 

Paaqqinniffik misissuinnginninni qinnuigaara katsorsaanissamut pilersaarusiat kingulliit 
paaqqinniffiup kommunit najugarivitat pineqartut suleqatigalugit suliarisimasai uannut 
nassiuteqqullugit, tak. meeqqanik inuusuttunillu kiisalu annertuumik innarluutilinnik 
ulloq unnuarlu paaqqinniffiit il.il pillugit Namminersornerullutik Oqartussat nalunaa-
rutaanni nr. 64-imi, 29. december 1994-imeersumi § 25. 

Katsorsaanissamut pilersaarusianik tigusaqanngilanga, najugaqartulli eqqarsaatigalugit 
iliuusissanut pilersaarusiat kingulliit tigullugit. Iliuusissanut pilersaarusianik taakkunin-
nga misissuininni malugaara najugaqartunit arfineq marluusunit 18-it inorlugit ukio-
qartunit najugaqartut pingasut eqqarsaatigalugit iliuusissanut pilersaarusiat kisimik nu-
tarterneqarsimasut. Taamaalillutik iliuusissanut pilersaarusiat sisamat meeqqanik inuu-
suttunillu ikiorsiisarneq pillugu Inatsisartut peqqussutaanni nr. 1-imi, 15. april 
2003-meersumi §§-it 14 aamma 15 tunngavigalugit nutarterneqarsimanngillat. Najuga-
qartut taakkua ilaat ataaseq pillugu iliuusissanut pilersaarusiaq 2010-mili kingullermik 
nutarterneqarsimavoq. Malugaarattaaq najugaqartut ilaat ataaseq assigiinngitsunik suus-
susilerneqarsimasunik innarluuteqartutut oqaatigineqarsimasoq, tassami iliuusissanut pi-
lersaarusiami kingullermi suussusiliisimaneq aamma killiffik pillugu nalunaarusiami ki-
ngullermi (paaqqinniffimmit suliarineqartumi) suussusiliisimaneq assigiinngimmata. 

Tamatuma Ilaqutariinnermut, Naligiissitaanermut Isumaginninnermullu Naalakkersui-
soqarfimmut Naalakkersuisoqarfittut akisussaasuusumut kommuninillu nakkutilliinermi 
oqartussaasumut allakkatigut ukunatigut malugeqqunissaa eqqornerpaasutut isigaara, 
tassami tamanna ataatsimut ajornartorsiutaasutut immat, tamannalu siusinnerusukkut 
misissuininni malugisarlugulu uparuartarakku. 

Inatsisartut Inatsisinut Ataatsimiititaliaata iliuusissanut pilersaarusianik nutarterisan-
nginnerup ajornartorsiutaaneranik ilisimatinneqarnissaa aamma toqqarpara. 

Paaqqinniffimmik misissuininni malugaara paaqqinniffiit najugaqartup paaqqinniffim-
mut inissinneqarneranut atatillugu meqqanik inuusuttunillu kiisalu annertuumik innar-
luutilinnik ulloq unnuarlu paaqqinniffiit il.il. pillugit nalunaarummi nr. 64-imi, 29. de-

cember 1994-imeersumi § 25 malillugu inatsit tunngavigalugu iliuusissanut pilersaaru-
siamik suliarinninnissaminnut pisussaaffeqarnersut erseqqarlukuluttoq. Pisortap nas-
suiaatitut oqaatigaa katsorsaanissamut pilersaarusianik nassiusseqqusillunga qinnutigisara 
imatut paasigini iliuusissanut pilersaarusiat (kommuninit suliarineqartartut) nassiuteq-
qugikka, tassami paaqqinniffiup § 25-mi piumasarineqartutut kommunit najugarivitat 
suleqatigalugit suliarineq ajormagit. Nangilluni oqaatigaa inissiinermi nalunaarusiaq kii-
salu iliuusissanut pilersaarusiaaraq paaqqinniffiup suliarisarai. 

Paaqqinniffimmi pisortaqatigiinnik oqaloqateqarninni Ilaqutariinnermut, Naligiissitaa-
nermut Isumaginninnermullu Naalakkersuisoqarfiup sinniisaa najuuttoq qinnuigaara i-
liuusissanut pilersaarusiat pillugit ajornartorsiut sukumiinerusumik misissoqqullugu. 
Naalakkersuisoqarfiup akissuteqarnissaa tamatuma kingornatigut utaqqimaarniarpara, 
akissullu tigugukku annertunerusumik iliuuseqaqqinnissannut pissutissaqarnersoq nali-
liiniarlunga. 

Angerlarsimaffimmi Uulinermi misissuinera sioqqullugu najugaqartut killiffii pillugit 
nalunaarusiat immikkuualuttulersugaasut pisortap uannut aammattaaq nassiuppai. Pi-
sortaqatigiinnik ataatsimeeqateqarninni paasivara paaqqinniffiup (najugaqartut 18-it i-
norlugit ukiullit pillugit) ukiup affakkaartumik (najugaqartullu 18-it sinnerlugit ukiullit 
pillugit) ukiukkaartumik killiffiit pillugit nalunaarusianik suliarinninneq pisussaaffittut 
isigigaa, kommunili iliuusissanut pilersaarusiorniarluni ataatsimiinnissamut qaqutiguin-
naq aggeqqusisartoq, taamaattumillu iliuusissanut pilersaarusiat kommunip pisussaaffi-
gisaraluamisut nutarterneq ajorai. 

Tamatuma Ilaqutariinnermut, Naligiissitaanermut Isumaginninnermullu Naalakkersui-
soqarfimmut Naalakkersuisoqarfittut akisussaasuusumut allakkatigut ukunatigut malu-
geqqunissaa eqqornerpaasutut isigaara, isumaqaramami ukiup affakkaartumik ukiuk-
kaartumillu nalunaarusianik suliarinninnissaq paaqqinniffiup pisussaaffigineraa inatsi-
sikkut tunngavigisami erseqqarluttoq, taamatuttaarlu kommuni tamatumunnga atatil-
lugu iliuusissanut pilersaarusiamik iluarsisamik suliarinnissanersoq erseqqarluttutut isik-
koqarluni. 

Naalakkersuisoqarfiup akissuteqarnissaa matuma kingornatigut utaqqimaarpara, akis-
sullu tigugukku Angerlarsimaffimmi Uulinermi misissuininnut atatillugu annertuneru-
sumik iliuuseqaqqinnissannut pissutissaqarnersoq sukumiinerusumik naliliiumaarpunga. 

[...]” 

Inatsisartut Inatsisinut Ataatsimiititaliaannut ilaatigut imatut allappunga: 

“Angerlarsimaffimmi Uulinermi misissuinera pillugu nalunaarusiama 21. maj 
2015-imeersup assilinera ilanngullugu nassiuppara, oqaatigaaralu nalunaarusiaq taanna 
2015-imi ukiumoortumik nalunaarutinnut ilanngunneqassasoq. 

Ilaqutariinnermut, Naligiissitaanermut Isumaginninnermullu Naalakkersuisoqarfimmut 
allakkama 21. maj 2015-imeersut assilinerat aammattaaq ilanngullugu nassiuppara. 

Inatsisartut Inatsisinut Ataatsimiititaliaat ataqqinnittumik qinnuigaara ataatsimiititaliaq 
susassaqartoq allakkannik kommunip iliuusissanut pilersaarusianik nutarterisannginne-
ranik ajornartorsiut eqqarsaatigalugu ilisimatinneqassanersoq isumaliutersuutigeqqullu-
gu. 

[...]” 

Peqqissutsimut Naalakkersuisoqarfimmut ilaatigut imatut allappunga: 

“Angerlarsimaffimmi Uulinermi misissuineq 10. april 2015-imi ingerlappara. Angerlar-
simaffimmut Uulinermut inaarutaasumik allakkama assilinerat ilanngullugu nassiuppara. 

Paaqqinniffimmi pisortaqatigiinnik oqaloqateqarninni paasivara paaqqinniffiup peqqin-
nissaqarfimmik suleqateqarnermi annertuunik ajornartorsiuteqarluni misigisaraa. Ta-
manna imatut paasivara najugaqartut autismeqartuunerat annikitsuaraannarmik peqqin-
nissaqarfimmit paasineqartartoq paasineqanngilluinnartarluniluunniit, najugaqartullu 
autismeqanngitsutut peqqinnissaqarfimmi sulisunit pineqartartut. Paaqqinniffiup suli-
suisa najugaqartunik ingiaqatiginnittut aammattaaq misigisarpaat peqqinnissaqarfimmi 
sulisut inunnik autismeqartunik qanoq oqaloqateqarnissaminnik paasisimasaqanngitsut, 
taamaalillutillu najugaqartut qanoq oqaluffigineqarnertik paasissanagu, taamalu peqqin-
nissaqarfimmi sulisut apeqqutaat isummerfigisinnaasarnagit akisinnaasarnagillu. Paaq-
qinniffiup sulisuisa ingiaqataasut ilaasa peqqinnissaqarfiup sulisui nikassaarpaluttumik, 
tusaanngitsuusaarinnittutut tunuarsimaarfiginnittutullu pissuseqartartut misigisarpaat. 

Tarnikkulli nappaatilinnik distriktimi katsorsaaviup suleqatigineqarnera paaqqinniffiup 
pitsaalluinnartutut misigisimavaa. 

Ajornartorsiut taanna paaqqinniffiup ilaatigut 2014-imi ukiumoortumik nalunaarusia-
mini Peqqissutsimut Naalakkersuisoqarfimmut malugeqqullugu siusinnerusukkut oqaa-
tigisimagaa paasivara. 

Ajornartorsiutip taassuma Peqqissutsimut Naalakkersuisoqarfimmut suliassaqarfimmut 
Naalakkersuisoqarfittut akisussaasuusumut allakkatigut ukunatigut malugeqquneqarnis-
saa eqqornerpaasutut isigaara. 

[...]” 

Ilinniartitaanermut, Kultureqarnermut, Ilisimatusarnermut Ilageeqarnermullu 
ilaatigut imatut allappunga: 

“Angerlarsimaffimmi Uulinermi misissuineq 10. april 2015-imi ingerlappara. Angerlar-
simaffimmut Uulinermut inaarutaasumik allakkama assilinerat ilanngullugu nassiuppara. 

Paaqqinniffimmi pisortaqatigiinnik oqaloqateqarninni paasivara najugaqartut meeqqat 
atuarfinni immikkut klassimiinnerminnik inaarutaasumik soraarummeernermik nagga-
siitinneqartannginnerat paaqqinniffiup ajornartorsiuterujussuartut isigigaa, tassami na-
jugaqartut taamaalillutik uppernarsaatinik ilinniarnermik ingerlatseqqinnermi piumasa-
qaataasunik pisinnaasanngimmata. Najugaqartut taamaalillutik ilinniartitaanermi inger-
lariaqqissinnaasanngillat, tamannalu pisortap najugaqartut atuarnerminnik ilinniarner-
millu ingerlatseqqinnissaminnut pisinnaasut eqqarsaatigalugit sumiginnaanertut misigi-
simavaa. 

Tamatumunnga atatillugu oqaatigaara atuarfik pillugu Inatsisartut inatsisaanni nr. 
15-imi, 3. december 2012-imeersumi § 22, imm. 4-kkut aalajangersarneqarmat atuartup 
atuarnermini pissarsiai uppernarsaaserumallugit angajullerni atuarneq atuartup atuar-
nermini pissarsiaanik ataatsimoortumik naliliinermik inaarneqartassasoq. Inatsimmili 
tassani § 15, imm. 3-kkut aalajangersarneqarpoq immikkut atuartitsineq aamma allatut 
immikkut perorsaanikkut ikiorsiineq malittarisassanik Naalakkersuisut aalajangersagaan-
nik tunngaveqarluni aallartisarneqartassasut, taamaaliornermilu ilaatigut inatsimmi § 22, 
imm. 4 saneqqunneqarsinnaasoq. 

Aalajangersagaq taanna imatut paasivara aallaavik erseqqissoq § 22, imm. 4-miittoq, 
tassuunalu aalajangersarneqarpoq atuartup atuartitaanermini pissarsiai uppernarsaaseru-
mallugit angajullerni atuarneq atuartup atuarnermini pissarsiaanik ataatsimoortumik na-
liliinermik inaarneqartassasoq. § 15, imm. 3 aallaavimmik saneqqutsisinnaanermut ta-
matuma kingornatigut periarfissiivoq. 

Saneqqutsinissamut periarfissaq meeqqat atuarfianni inaarutaasumik naliliineq pillugu 
nalunaarummi nr. 3-mi, 9. januar 2009-meersumi, inatsimmi qulaani taaneqartumi § 
15, imm. 3 tunngavigalugu aalajangersarneqartumi, § 11, imm. 2-mi erseqqinnerusumik 
aalajangersarneqarpoq. § 11, imm. 2-kkut aalajangersarneqarpoq atuartut atuartitsis-

summi ataatsimi arlalinniluunniit immikkut atuartinneqartut, tapertaliussamik atuar-
tinneqartut imaluunniit allatigut immikkut perorsaanikkut ikiorserneqartut atuartitsis-
sutini pineqartuni misilitsinnernut peqataannginnissaminnut akuerineqarsinnaasut. Ilin-
niartitaanermut Naalakkersuisoqarfik tamanna pillugu aalajangersakkanik erseqqinne-
rusunik aalajangersaassaaq. 

Sulisuma ilaata Ilinniartitaanermut, Kultureqarnermut, Ilisimatusarnermut Ilageeqar-
nermullu Naalakkersuisoqarfimmi sulisoq oqarasuaatikkut oqaloqatigisimavaa, taassu-
malu oqaatigisimallugu Naalakkersuisoqarfik tamanna pillugu aalajangersakkanik erseq-
qinnerusunik § 11, imm. 2-mi oqaatigineqaraluartutut aalajangersaasimanngitsoq, paa-
sissutissanilu pigisamini takusinnaagini atuartut aalajangersakkami pineqartunut ilaasut 
ikittuaraannaat meeqqat atuarfianni inaarutaasumik soraarummeertartut. 

Tamanna imatut paasivara Naalakkersuisoqarfik nalunaarummi tunngavigineqaraluar-
tutut meeqqat atuarfianni inaarutaasumik naliliisoqannginnissaa qaqugukkut akuersissu-
tigineqarsinnaanersoq sukumiinerusumik piumasaqaatinik aalajangersaasimanngitsoq. 

Taamaattumik isumaqarpunga angajullerni atuarnerup naliliinermik inaarneqartarnis-
saanik aallaavik immikkut klassini atuartut eqqarsaatigalugit naammattumik malinne-
qanngitsoq. Taamaalilluni ilimanarpoq tassunga taarsiullugu pingaarnertut malittarisas-
saq unaasoq, tassalu atuartut inaarutaasumik naliliiffigineqartariaqannginneranik pisumi 
naliliisoqanngikkaluartoq § 15, imm. 3 tunngavigalugu saneqqutsisoqartarsimasoq. 

Ajornartorsiutip taassuma Ilinniartitaanermut, Kultureqarnermut, Ilisimatusarnermut 
Ilageeqarnermullu Naalakkersuisoqarfimmut suliassaqarfimmut Naalakkersuisoqarfittut 
akisussaasuusumut allakkatigut ukunatigut malugeqquneqarnissaa eqqornerpaasutut isi-
gaara. 

[...]” 

Ilaqutariinnermut, Naligiissitaanermut Isumaginninnermullu Naalakkersuisoqar-
fiup akissutaa allakkatigut 30. september 2015-imeersutigut tiguara. Allakkat 
taakkua kalaallisuumut nutserneqarnerat 6. november 2015-imi tiguara. Allakkanit 
ilaatigut makku erserput: 

”[…] 

“Ombudsmandip saaffiginnissutaanut Ilaqutariinnermut, Naligiissitaanermut Isumagin-
ninnermullu Naalakkersuisoqarfik qujavoq. 

Ombudsmandip allagaani apeqqutit pingaarnerit marluk sammineqarput: 

• Angerlarsimafflk Uulineq ukiup affakkuutaartumik ulloq unnuarlu paaqqinnittarfik 
killiffimmik nalunaarusiortartussaanersoq, kiisalu 

• kommuni killiffinnut nalunaarusianik suliaqarnerminut atatillugu iliuusissatut piler-
saarummik nutaamik suliaqartassanersoq. 

Meeqqanik inuusuttunillu ikiorsiisarneq pillugu Inatsisartut peqqussutaat nr. 1, 15. april 
2003-meersumi § 14 (matuma kingorna peqqussummik taaneqartartussaq) naapertor-
lugu kommunalbestyrelsi meeqqanik inuusuttunillu angerlarsimaffiup avataanut inis-
siinnginnermini imaluunnilt inisseereernerup kingorna kingusinnerpaamik ullut 14-it 
qaangiutsinnagit iliuusissatut pilersaarusiortussaavoq. Inatsit malillugu iliuusissatut pi-
lersaarut ilaatigut katsorsaanissamik pilersaarummut sinaakkutitut atorneqartussaavoq. 
Kiisalu kommunalbestyrelsip § 15, imm. 3 mallilugu sivisunerusumik inissiinermi iliuu-
sissatut pilersaarut ukiumut minnerpaamik ataasiarlugu nalilersussallugu pisussaavoq. 

Meeqqanik inuusuttunillu kiisalu annertuumik innarluutilinnik ulloq unnuarlu paaq-
qinniffiit pillugit Namminersornerullutik Oqartussat nalunaarutaanni nr. 4-mi, 29. de-
cember 1994-imeersumi (matuma kingorna nalunaarummik taaneqartartussami) § 25 
naapertorlugu paaqqinniffik kommuni najugarivitaq suleqatigalugu inissiinermut atatil-
lugu inissinneqartumut katsorsaanermut pilersaarummik suliaqartussaavoq. 

Naalakkersuisoqarfiup Forstanderinut ilitsersuutaani Namminersorlutik Oqartussat 
paaqqinnittarfiinut, soorlu Angerlarsimaffik Uulineq tassaniittoq, nassiussuunneqartumi 
allaqqavoq meeqqanik inuusuttunillu paaqqinnittarfiit “ukiup affakkuutaartumik nalu-
naarusiortussaatitaapput”. 

“Ukioq affakkaartumik nalunaarusiat — ulloq unnuarlu paaqqinnittarfik meeqqa-
nut/inuusuttunut ataasiakkaanut oqartussaasutut inissiisumut ukiup affakkaartumik 
nalunaarummik suliaqartassaaq. Nalunaarusiaq inissiinerup sumiiffimmi ingerlaan-
narnissaanik imaluunniit meeqqap/inuusuttup allatut ikiorserneqarnissaanik nalilii-
nermut tapertaassaaq.” 

Paaqqinnittarfik taamaalilluni ukiup affakkuutaartumik nalunaarusiortussaatitaavoq. 
Taakkua saniatigut Naalakkersuisoqarfik isumaqarpoq iliuusissatut pilersaarut katsorsaa-
nissamut pilersaarummut sinaakkusiussaammat kiisalu kommunalbestyrelsip iliuusissatut 
pilersaarut ukiumut minnerpaamik ataasiarluni nalilersortartussaammagu taakkuninnga 
inerniliisoqarsinnaasoq ima, tassalu iliuusissatut pilersaarutip nutarterneranut uiggiullu-
gu paaqqinnittarfiit kommunalbestyrelsilu pisussaasut ukiumut minnerpaamik ataasiar-
lutik katsorsaanermut pilersaarutitik nutartertassallugit. 

Tamatuma kingorna Naalakkersuisoqarfik isumaqarluinnarpoq meeqqamik inuusuttu-
milluunniit inissiineq sioqqullugu, inissiisoqareerpalli ullut 14-it qaangiutsinnagit iliuu-
sissatut pilersaarusiussalluni kommunalbestyrelsi pisussaasoq, sivisunerusumillu inissii-
nermi iliuusissatut pilersaarut taanna ukiumut minnerpaamik ataasiarluni nalilersoqqin-
neqartassasoq. 

Paaqqinniffik inissiivigineqartoq meeqqamik inuusuttumilluunniit tigusinermini kom-
muni najugarivitaq suleqatigalugu iliuusissatut pilersaarut aallaavigalugu katsorsaanissa-
mut pilersaarusiussaaq. Iliuusissatut pilersaarut ukiumut ikinnerpaamik ataasiarluni nali-
lersorneqartartussaammat Naalakkersuisoqarfik isumaqarpoq katsorsaanissamut piler-
saarut ukiumut ikinnerpaamik ataasiarluni iliuusissatut pilersaarummut uiggiutitut nali-
lersorneqaqqittassasoq. 

Kommuni taamaalilluni pisussaanngilaq paaqqinnittarfiup killiffimmut nalunaaru-
siaa/katsorsaanissamut nalunaarusiaa pillugu pilersaarut tunuliaqutaralugu nutaamik i-
liuusissatut pilersaarusiussalluni, paaqqinnittarfiulli kommuni suleqatigalugu iliuusissa-
tut pilersaarutip nalilersorneranut uiggiullugu katsorsaanermik pilersaarut nutartissavaa. 
iliuusissatut pilersaarutikkut katsorsaanissamik pilersaarut sinaakkusersorneqassaaq, kil-
lormuunngitsoq. 

Tassa naggataagut Naalakkersuisoqarfiup Forstanderinut ilitsersuutaa naapertorlugu u-
kiup affakkaartumik nalunaarusiornissaminut paaqqinnittarfik pisussaavoq. 

 [...]” 

Ilaqutariinnermut, Naligiissitaanermut Isumaginninnermullu Naalakkersuisoqar-
fiup akissutaa 30. september 2015-imeersoq annertunerusumik iliuuseqarnissannut 
pissutissaqalersitsinersoq ukiup nalunaarusiuunneqartup naanerani suli isummerfi-
ginngilara. 

